
REPUBULIKA Y’U RWANDA

INTEKO ISHINGA AMATEGEKO

UMTWE W’ABADEPTE

KOMISIYO IDASANZWE

ISHINZWE GUCUKUMBURA IBIBAZO

BIGARAGARA MU MASHURI MAKURU

I. IRIBURIRO

Nyuma y’aho Komisiyo y’Ubumenyi, Uburezi, Umuco n’Urubyiruko ikoreye ingendo mu mashuri makuru anyuranye yaba aya Leta cyangwa ayigenga kugira ngo imenye cyane cyane uko Itegeko n° 20/2005 ryo ku wa 20/10/2005 rishyiraho imiterere, imitunganyirize n’imikorere y’Amashuri Makuru rishyirwa mu bikorwa n’ingorane abarishyira mu bikorwa bahura na zo, ndetse no kureba uko gahunda yo kwigisha mu cyongereza ishyirwa mu bikorwa.

Ni muri urwo rwego, Inteko Rusange y’Umutwe w’Abadepite yateranye tariki ya 3 Kanama 2009 yakira raporo y’ingendo z’iyo Komisiyo. Nyuma yo kugezwaho iyo raporo, Inteko Rusange y’Umutwe w’Abadepite yafashe icyemezo cyo gushyiraho Komisiyo idasanzwe Idasanzwe ishinzwe gucukumbura ibibazo biri mu mashuri makuru. 

Tariki ya 23 Nzeri 2009, Inteko Rusange yongeye guterana ishyiraho abagize iyo Komisiyo Idasazwe ari bo:

1. Depite BAZATOHA Adolphe, Perezida;

2. Depite MUDIDI Emmanuel, Visi-Perezida;

3. Depite MUKAZIBERA Agnès ;

4. Depite MUKAYIJORE Suzanne ;

5. Depite NIBISHAKA Aimable.

II. INSHINGANO ZA KOMISIYO IDASANZWE :

Komisiyo Idasanzwe imaze gushyirwaho yahawe inshingano yo gucukumbura ibi bikurikira :

· Imiterere y’amasomo yigishwa mu Mashuri Makuru na Kaminuza ya Leta y’ayigenga (programmes) n’uburyo inyigisho zitangwa zisubiza ibibazo by’iterambere ry’Igihugu;

· Niba ibikoresho (cyane cyane imfashanyigisho) bihagije mu bwinshi no mu bwiza (quantité et qualité);

· Niba inyubako zihagije (ibyumba byo kwigiramo, aho abanyeshuri bacumbikirwa, ahakorerwa isuku, isomero…) bihagije ugereranyije n’umubare w’abanyeshuri ikigo cyakira;

· Niba abarimu bahagije kandi babifitiye ubushobozi, niba kandi ibyo bagenerwa (imishahara n’ibindi) bituma baramba mu kazi;

· Uburyo abanyeshuri bagira uruhare mu myigire yabo (uburyo bitabira amasomo, ubushakashatsi bakora …);

· Imikoranire y’ubuyobozi, abarimu n’abanyeshuri mu kurangiza inshingano za buri wese.

Ni muri urwo rwego abagize Komisiyo Idasanze  bateranye mu nama yo ku  5 Ukwakira  2009  bemeza gahunda yo gusura Amashuri Makuru nk’uko imbonerahamwe ikurikira ibigaragaza.

Imbonerahamwe igaragaza gahnda yo gusura Amashuri Makuru

	ITARIKI
	ISHURI
	ABO BIFUZA GUHURA NABO
	IBIZAGANIRWAHO

	13/10/2009
	KHI
	Umuyobozi  n’Umuyobozi Wungirije ushinzwe Inyigisho n’Uburere Abayobozi 2 b’amashami; Abarimu, Abanyeshuri 
	· Ibibazo byose bijyanye n’imyigire, imyigishirize.

· Ibibazo by’abarimu

· Ibibazo by’abanyeshuri

· Ibikoresho, amazu…

· Imikorere n’imikoranire y’inzego z’ubuyobozi

	14/10/2009
	KIE
	//
	//

	15/10/2009
	ULK
	//
	//

	16/10/2009
	UNILAK
	//
	//

	19/10/2009
	KIST
	//
	//

	20/10/2009
	UNR BUTARE
	//
	//

	21/10/2009
	UNR BUTARE
	//
	//

	22/10/2009
	UNR BUTARE

Gutaha i Rusizi
	//
	//

	23/10/2009
	UNR RUSIZI
	//
	//

	24/10/2009
	UNR RUSIZI

Gutaha i Kigali
	//
	//

	26/10/2009
	Ecole des Infirmières 

RWAMAGANA

	//
	//

	27/10/2009
	Ecole des Infirmières 

NYAGATARE


	//
	//

	28/10/2009
	Umutara Polytechnic 
	//
	//

	29/10/2009
	RUKARA College of Education


	//
	//

	30/10/2009
	Ecole des Infirmières 

KIBUNGO
	
	

	2/11/2009
	Kavumu College of Education
	//
	//

	3/11/2009
	Ecole des Infirmières 

KABGAYI
	
	

	4/11/2009
	ETO Gitarama
	//
	//

	5/11/2009
	ISPG Gitwe
	//
	//

	6/112009
	ETO TUMBA
	//
	//

	9/11/2009
	ISAE BUSOGO
	//
	//

	10/11/2009
	ISAE BUSOGO
	//
	//

	11/11/2009
	ULK GISENYI


	//
	//

	12/11/2009
	SFB
	
	

	13/11/2009
	SFB
	
	

	16/11/2009
	KHI/Nyamishaba

	//
	//

	17/11/2009
	KIM

ETO/Kicukiro
	//
	//

	18/11/2009
	UAAC
	//
	//

	19/11/2009
	Ecole de Santé Publique
	//
	//

	20/11/2009
	ISAE RUBIRIZI

RTUC
	//
	//

	23/11/2009
	Urugaga rw’Abikorera
	Ubuyobozi bw’urugaga na zimwe muri sosiyete z’i Kigali, Urugaga rw’abavoka, Urugaga rw’abaganga …
	//

	24/11/2009
	MIFOTRA
	Ministiri w’Abakozi ba Leta
	

	25/11/2009 

6/12/2009
	Gukora raporo no gutegura  imyanzuro
	
	


III. IMIGENDEKERE Y’URUGENDO

III.1 UMUBONANO N’UMUYOBOZI W’INAMA Y’IGIHUGU 

        Y’AMASHURI MAKURU

Perezida wa Komisiyo idasanzwe, Hon. BAZATOHA Adolphe yabanje kwibutsa amavu n’amavuko  yiyo Komisiyo, inshingano zayo ndetse na gahunda. Yaboneyeho kandi umwanya wo gushimira Umuyobozi w’Inama y’Igihugu y’Amashuri Makuru ku mwanya yabemereye kugira ngo mbere yo gutangira gusuzuma ibibazo bivugwa mu Mashuri Makuru babanze baganire nawe ku bijyanye cyane cyane no kumenya ibyo Inama y’Igihugu y’Amashuri Makuru ishingiraho yemerera Ishuri Rikuru gutangira imirimo.

Nyuma y’ijambo rya Perezida wa Komisiyo idasanzwe, hakurikiyeho ijambo  ry’Umuyobozi w’Inama y’Igihugu y’Amashuri Makuru Bwana RUGEGE Geoffrey wagaragaje mu ncamake ko icyo bakora cyane cyane ari ugusuzuma ko ubuyobozi bw’ishuri (Leadership) bwuzuye. Ikindi basuzuma ni ukureba niba uko  bigisha isomo iri n’iri bihuye n’uko bikorwa n’ahandi ku Isi, ariko cyane cyane muri Est African Community.

Nyuma y’incamake y’ijambo ry’Umuyobozi w’Inama y’Igihugu y’Amashuri Makuru, hakurikiyeho ibibazo by’Abadepite bisubizwa muri aya magambo:

Ku kibazo cyo kumenya niba amasomo yigishwa ajyanye n’ibyo Igihugu gikeneye, hasubijwe ko muri gahunda yo gusura amashuri makuru batangiye hamaze gusurwa agera ku icumi na rimwe (11) mu rwego rwo gusesengura neza niba abanyeshuri barangiza kwiga baba bashobora gukora neza ibyo bigiye. Muri ayo mashuri amaze gusurwa, hari ishuri rikuru ry’abaforomo rya Ruri ryafunzwe kuko igenzura ryagaragaje ko ritujuje ibyangombwa bisabwa.
Ku kibazo cyo kumenya niba ibikoresho mu mashuri makuru bihagije, hasubijwe ko usanga ahenshi nka za laboratoires zidahagije, ariko ukabura icyo ukora kuko bavuga ko nta bushobozi bwo kuzibona cyane cyane ko bikunze kugaragara mu mashuri ya Leta.

Ku kibazo cy’uko hari amashuri yigenga asaba kwemererwa bigatinda hakagera n’aho abanyeshuri barangiza icyiciro cya kabiri cya Kaminuza ishuri ritaremerwa, hasubijwe ko ikibazo cyane cyane kiri ku mashuri yigenga yagiyeho mbere y’uko itegeko rigenga amashuri makuru mu Rwanda rijyaho, naho ubundi abashaka gushinga ishuri rikuru bandikira Minisitiri w’Uburezi bamusaba uburenganzira  bwo kwemererwa. Muri iyo nyandiko, bagaragaza ibikenerwa byose birimo nka: abayobozi, abarimu, abanyeshuri, isomero, ibikoresho n’ibindi bakakwemerera gukora imyaka ine (4) y’agateganyo. Nyuma y’iyo myaka ine (4), hasuzumwa niba ibyo basabwe byose byuzuye kugira ngo ishuri ryemerwe, bitaba ibyo rigafungwa.

Yakomeje atanga urugero rwa INES/RUHENGERI na INATEK/KIBUNGO aho nyuma y’amasuzuma agera kuri abiri zasabwe kuzuza ibyangombwa  ariko kugeza ubu zikaba zitaragera ku rugero nyarwo. 

Ku kibazo cyo kumenya niba abana barangiza igihe ishuri bigamo ritaremererwa bashobora guhabwa akazi kandi bagahemberwa izo mpamyabushobozi, hasubijwe ko hari aho babahemba ahandi bakabyanga.

Ku kibazo cyo kumenya niba u Rwanda rufite abarimu bigisha muri za Kaminuza bahagije, hasubijwe ko icyo ari ikibazo kitarabonerwa umuti kugeza ubu mu Rwanda. Umuti ni uko hagombye kubaho gahunda yo kwigisha igeza kuri PhD.

Ku kibazo cy’abarimu bajarajara bigisha mu mashuri menshi bigatuma n’ubumenyi batanga buba buke kuko batabona umwanya uhagije wo gutegura amasomo, kuyigisha yose, gukosora abanyeshuri n’ibindi, hasubijwe ko icyo kibazo kiriho, ariko giterwa n’ubuke bw’abarimu n’abake bariho bakaba bajya hanze aho bahembwa menshi. Yarangije avuga ko umuti urambye waba uwo kuzamura imishahara y’abarimu n’abari hanze batemera kuza bakaba baza kwigisha mu Rwanda.

Ku kibazo cyo kumenya impamvu bemera ko hafungurwa amashuri afite amashami (Facultés) zimwe gusa, hasubijwe ko biterwa n’uko udashobora gutegeka amashuri yingenga ngo ashyireho faculté iyi n’iyi, cyane cyane ko hari za facultés zimwe na zimwe zidakunze kubona abarimu bazigishamo ku buryo bworoshye.

Ku kibazo cyo kumenya impamvu  ahenshi abanyeshuri batagisabwa gusobanura mu ruhame ibitabo banditse, hasubijwe ko ari ikibazo cy’ihariye muri buri Kaminuza, ntabwo rero ari ihame ryatanzwe na Minisiteri y’Uburezi. Umuyobozi w’Inama y’Igihugu y’Amashuri Makuru yagaragarije Abadepite ko iki kibazo cyane cyahereye muri Kaminuza y’u Rwanda bitewe n’uko wasangaga umunyeshuri wandika afata ibyo abandi banditse agahinduramo utuntu duke cyane, bituma hafatwa icyemezo cy’uko nta mpamvu yo gukomeza guta umwanya kandi nta bindi bintu bishya bikigaragazwa n’abanyeshuri bandika.

III.2. UMUBONANO NA MINISITIRI W’UBUREZI

Perezida wa Komisiyo idasanzwe, Hon. BAZATOHA Adolphe yabanje gushimira Nyakubahwa Minisitiri w’Uburezi kuba yabahaye umwanya wo kugira ngo babonane nawe mbere yo gutangira gusura Amashuri Makuru. Yaboneyeho umwanya wo kwibutsa amavu n’amavuko  yiyo Komisiyo, inshingano zayo ndetse na gahunda.  Perezida wa Komisiyo idasanzwe yavuze ko bahisemo kubonana na Minisitiri w’Uburezi kugira ngo bagire ishusho rusange y’uko amashuri Makuru yifashe muri iki gihe.

Mu ijambo rye, Nyakubahwa Minisitiri w’Uburezi yashimiye Inteko Ishinga Amategeko, Umutwe w’Abadepite ku ngamba bafashe zo gucukumbura ibibazo biri mu mashuri makuru, abizeza inkunga ye igihe cyose bazagira icyo bakenera.

Nyuma y’ijambo rya Minisitiri w’Uburezi, Abadepite babajije ibibazo bisubizwa muri aya magambo:

Ku kibazo cyo kumenya impamvu bareka amashuri agakomeza gukora ataremererwa, hasubijwe ko kugira ngo ishuri ryemererwe ari uko ribanza rikabaho, hakabona gukorwa isuzuma niba rigomba kwemererwa cyangwa guhagarikwa. Minisitiri yakomeje agaragaza ko ikibazo ari uko abenshi babikora mu rwego rw’ubucuruzi aho usanga bashyira indonke imbere y’uburezi, avuga ariko ko hari gahunda yo kubirwanya kuko mu isuzuma rikorwa aho bazajya basanga hose batarubahirije ibyo basabwe ayo mashuri azajya afungwa.

Ikibazo cyo kumenya ingamba ziriho zijyanye n’abantu bahabwa buruse na Kaminuza bakajya kwiga hanze bagaruka bakajya gukora ahandi kubera umushahara, hasubijwe ko bigoye kubuza umuntu kujya aho ahembwa menshi, gusa icyo bakora ni ugusinyana kontaro n’uwo muntu ku buryo nubwo yagenda agomba kwishyura ayo Kaminuza yamutanzeho.

Ku kibazo cy’uko hagombye sitati yihariye y’abakozi ba za Kaminuza mu rwego rwo gukumira ijarajara ry’abarimu bajya gushaka akazi ahandi cyangwa gukora henshi kugira ngo bagwize, hasubijwe ko ikibazo atari iyo sitati yihariye kuko usanga hari n’abayifite bahembwa make cyane (urugero rwatanzwe ni urw’ingabo z’Igihugu). Minisitiri yakomeje avuga ko mu rwego rwo kugerageza gukemura icyo kibazo hongeweho 30% ku mushahara abakozi ba za Kaminuza bari basanzwe bahembwa. 

Ku kibazo cy’uko abarimu ba za Kaminuza batagombye gushyirwa mu kiruhuko cy’iza bukuru ku myaka imwe n’abandi bakozi ba Leta kandi ari cyo gihe baba bamaze kubona impamyabushobozi za ngombwa muri ako kazi, hasubijwe ko icya mbere gishoboka ari ukuvugurura itegeko muri iyo ngingo hagateganywa uburyo abarimu ba Kaminuza bajya mu kiruhuko cy’izabukuru bagejeje imyaka runaka. Ikindi ariko Minisitiri yagaragaje ni impungenge zo kumenya niba n’abo barimu ariko babyumva kuko iyo agiye mu kiruhuko cy’izabukuru, n’ubundi akorana kontaro na Kaminuza agakomeza imirimo ye kandi akagenerwa n’ibigenerwa abakozi ba Leta bari muri icyo cyiciro cy’izabukuru.

Ku kibazo cyo kumenya niba nta byangombwa bigomba gusabwa ushaka gushyiraho ishuri rikuru, hasubijwe ko icyo ari igitekerezo cyamaze gufatirwa ingamba ko izo ngingo ngenderwaho zigomba kugaragazwa mbere yo gutangiza ishuri.

Ku kibazo cy’uko za Kaminuza zagombye kugira uruhare rw’imitangire ya za buruse, aho kugira ngo SFAR abe ari yo izajya igenera za Kaminuza abazihabwa kandi itazi neza ibyo Kaminuza ikeneye,  hasubijwe ko icyo ari ikibazo koko kuko usanga hazamo n’amarangamutima. Ariko mu rwego rwo gukemura icyo kibazo, Minisitiri w’Uburezi yavuze ko yamaze kwandikira za Kaminuza zose azisaba kumugezaho urutonde rw’abarimu zumva ko bajya kwiga ku nyungu za Kaminuza kugira ngo azabiganireho na SFAR.

Ku kibazo cyo kumenya uko abarimu ba za Kaminuza bazamurwa mu ntera, hasubijwe ko habaho Komisiyo ibishinzwe irimo cyane cyane abava mu mashami anyuranye, babikora bakurikije amabwiriza ariho. Ubyujuje wese yandikira iyo Komisiyo ikabisuzuma, yarangiza ikabyoherereza Sena ya Kaminuza nyuma nayo ikabiha Inama y’Ubuyobozi ngo ibyemeze. Minisitiri yarangije avuga ko itegeko rishyiraho Inama y’Igihugu y’Amashuri Makuru riteganya ko ibyavuye mu isuzuma ryakozwe n’izo nzego zose byohererezwa Inama y’Abaminisitiri ngo ibe ari yo ibyemeza, ariko byaje kugaragara ko atari byiza kubera ko ari ibintu bisaba umuntu ubizi  ubizi kandi ubisobanukiwe.

Ku kibazo cy’uko Igihugu gikeneye muri iki gihe abize Sciences, ariko mu mashuri yisumbuye abize Sciences ari bake cyane, hasubijwe ko ari ikibazo  kigomba gukemurwa no hongerwa amashuri yisumbuye yigisha za Sciences, uretse ko hari ingorane ziterwa n’uko Leta idafite bene ayo mashuri menshi kandi itategeka amashuri yigenga gukora ibyo nayo idashoboye.

Ku kibazo cyo kumenya uko gender yifashe  mu mashuri makuru, hasubijwe ko icyo kibazo kigenda gikemuka kuko ubu mu mashuri makuru yigenga higanjemo igitsina gore. Ikindi ni uko no mu mashuri ya Leta bagerageza gucumbikira abakobwa kuruta abahungu mu rwego rwo kuborohereza. Yarangije avuga ko na gahunda ya 9 Years Basic Education ari ubundi buryo butuma abana b’abakobwa bahabwa amahirwe kimwe n’abahungu.

III.3 GUSURA AMASHURI MAKURU

Mbere yo gutangira gusura amashuri makuru, mu rwego rwo gukusanya ibikenewe byose bijyanye n’inshingano Komisiyo idasanzwe yahawe, abagize iyo Komisiyo babanje kumvikana ko bazajya bakora ku buryo bukurikira:

· Gusura inyubako : harebwa amasomero, aho abanyeshuri barara, aho barira, ibikoni,  ubwiherero, za laboratoires,  Biro z’Abayobozi, ibyumba byigishirizwamo n’ibindi;

· Gukorana inama n’ubuyobozi bw’Ikigo;

· Gukorana inama n’abarimu n’abakozi;

· Gukorana inama n’abanyeshuri bahagarariye abandi.

III.3.1 KIGALI HEALTH INSTITUTE (KHI)

Abagize Komisiyo idasanzwe bakihagera bakiriwe n’Umuyobozi wa KHI, Dr NDUSHABANDI Désiré ari kumwe n’abamwungirije n’abayobozi b’amashami banyuranye. 

GUSURA INYUBAKO

Abagize Komisiyo Idasanzwe basuye aha hakurikira:

· Isomero, aho abanyeshuri barara, aho bigira, ubwiherero, icyumba batorezamo abanyeshuri hakoreshejwe za mannequins; icyumba cya ICT na za Biro zinyuranye z’abayobozi ba KHI n’abayobozi b’amashami.

Muri iryo sura hagaragaye ibi bikurikira:

· Inyubako KHI ikoreramo yahoze ari iy’Ishuri Rikuru rya Gisirikare. Kuva icyo gihe kugeza ubu nta byumba bindi byongereweho;

· Kubera ko iyo nyubako idafite ubushobozi bwo guhaza imirimo yose ihakorerwa, Ubuyobozi bwahisemo kugabanyamo za biro zari zihasanzwe kuburyo iyakorerwagamo n’umuntu umwe ubu ikorerwamo n’abagera kuri batatu;

· Aho abana barara ni hato ku buryo abenshi biga bicumbikira;

· Nta cyumba cyo kuriramo cyihariye kuko igihari bagifatanije na KIST;

· Isomero rifite umubare w’ ibitabo uciriritse n’abakozi babishoboye;

· Biro zikorerwamo zose zifite umurongo wa internet zifasha abarimu gukora ubushakashatsi;

· KHI ifite laboratoires ebyiri ( 2) nini zifite za computers ijana na cumi n’imwe ( 111);

· Ishami ry’ikoranabuhanga muri KHI rifite akamashini kabafasha gusuzuma uko abakozi bitabira akazi;

INAMA N’UBUYOBOZI BWA KHI

Perezida wa Komisiyo Idasanzwe amaze kumenyesha abari mu nama amavu n’amavuko y’iyo Komisiyo ndetse n’inshingano yahawe n’Umutwe w’Abadepite, hakurikiyeho ijambo ry’Umuyobozi wa KHI agaragaza mu ncamake ibi bikurikira:

Amavu n’amavuko ya KHI

Umuyobozi wa KHI, Dr NDUSHABANDI Désiré yatangiye avuga ko Ishuri Rikuru ry’ubuzima rya Kigali (KHI) ryafunguwe  ku mugaragaro tariki ya 13 Mutarama 1997  ritangirira imirimo mu mazu yahoze ari ay’Ishuri Rikuru rya Gisirikari (E.S.M).  Mu mwaka w’1998, KHI yatangije agashami kigisha iby’Ubuzima bwo mu mutwe (Mental Health), gatangirira mu mazu y’Ibitaro by’indwara zo mu mutwe i Ndera, Akarere ka Gasabo, Umujyi wa Kigali. Kuva mu mwaka w’2009, KHI ntigikoresha izo nyubako. Mu mwaka w’2002, KHI yimuriye agashami kigisha ubumenyi ku buzima bushingiye ku bidukikije (Environmental Health Sciences) mu mazu yahoze ari ay’Ishuri ry’ubuhinzi n’amashyamba rya Nyamishaba, akarere ka Karongi, Intara y’Iburengerazuba. Mu mwaka w’2008, KHI yatashye inyubako y’isomero (library) rishya  rishobora kwakira abantu 200. 

Umuyobozi  wa KHI, yakomeje ijambo rye  yibutsa ko KHI  yavutse tariki ya 5 Kamena 1996 ku  KHI iza gushyirwaho n’itegeko n° 07/2002 ryo ku wa 22 Gashyantare 2002. KHI yatangiranye abanyeshuri 98, ubu ifite abanyeshuri 1139, muri bo 49, 2% ni igitsina gabo naho 50,8 ni ab’igitsina gore. Yakomeje avuga ko kuva yajyaho KHI imaze gusohora abacera ku bihumbi bibiri na mirongo ine n’umunani (2048). Ikindi ni uko KHI yavutse ije gukemura ikibazo cy’ubuke bw’abaforomo n’abandi bafasha mu kuvura indwara zihariye.

Umuyobozi wa KHI yakomeje ijambo avuga ko KHI itangira batangaga impamyabushozi zo mu rwego rwa A1, ariko ubu batanga n’iza A0 ndetse n’izo mu rwego rwa Masters muri critical care and trauma nursing.

Ikindi yagaragaje  ni uko muri iki gihe nubwo abakozi bo mu buzima bataragera ku rwego ruhagije, ariko ibibazo bikomeye bigenda bikemuka kubera abarangiza muri KHI.

Umuyobozi wa KHI yarangije ijambo rye agaragaza imibare y’abarimu ndetse n’iy’abanyeshuri ba KHI kuva yatangira, nk’uko imbonerahamwe ziri ku mugereka zibigaragaza:

Ingorane

Mu ngorane KHI ifite, harimo cyane cyane izi zikurikira:

· Uretse ko n’aho abanyeshuri barira bahahurira n’aba KIST, ni hato cyane;

· Nta byumba bihagije byo gucumbikira abanyeshuri, abakobwn’abahungu barara mu nyubako imwe kandi nta kabanga;

· Ikoresho bike byo kwitorezaho ibikorwa by’ubuvuzi;

· Ingengo y’imari bahabwa idashobora gukemura ibibazo bafite ku buryo bagera aho basigara bahemba abakozi gusa ibindi bakabihagarika;

· Baguze ikibanza hafi ya Hopital Roi Fayçal, ariko habuze amafaranga yo kwimura abaturage.

Nyuma y’incamake y’ijambo ry’Umuyobozi wa KHI, Abadepite babajije ibibazo bisubizwa muri aya magambo:

Ku kibazo cyo kumenya uko bakurikirana abanyeshuri barangije muri KHI, mu rwego rwo kumenya niba ubumenyi bahavanye buhagije, hasubijwe ko babakurikirana aho bakorera mu bitaro  biri hirya no hino mu Gihugu,  kandi hakozwe ubushakashatsi bigaragara ko batanga umusaruro ushimishije.

Ku kibazo cyo kumenya niba bafite ibitabo bihagije, hasubijwe ko ibitabo bihari. 

Ku kibazo cyo kumenya niba hari uburyo buteganyijwe bwo gufasha abarangirije ku rwego rwa A1 gukomeza bakagera ku rwego rwisumbuye, hasubijwe ko iyo gahunda iriho kandi bateganya kuzabihuza n’abiga iya kure nk’uko biri muri gahunda ya MINISANTE.

Ku kibazo cyo kumenya ingamba zo gukemura ikibazo cy’abantu bajya kwiga kandi bahembwa, ariko barangiza bakajya gukorera ahandi, hasubijwe ko icyo ari ikibazo gikomeye kuko nko muri KHI kuva mwaka wa 2005, hoherejwe abagera kuri 41, muri bo 28 bararangije baragenda. Mu rwego rwo kugaruza amafaranga yabatanzweho hashyizweho uburyo  bakorana kontaro nubwo yaramuka agiye  agomba kwishyura ayo bamutanzeho.

Ku kibazo cyo kumenya uko KHI ikorana n’amashuri yisumbuye yigisha iby’ubuforomo, hasubijwe ko hari amashuri yitwa ko ari aya MINISANTE batazi neza uko ateye, ariko mu rwego rwo gukemura icyo kibazo ubu hari gahunda yo guhuza  curricula kugira ngo bajye barangiza bafite ubumenyi bumwe na bo muri KHI.

Ku kibazo cyo kumenya uko abarimu bazamurwa mu ntera, hasubijwe ko hashingirwa ku byo baba banditse bivuye mu bushakashatsi bakoze, ikibazo gusa ni uko usanga ababikora atari benshi bitewe na wa muco wo kudakunda gusoma. Cyakora ubu hari ababitangiye kandi bigenda neza.

Ku kibazo cyo kumenya niba batabona ko hari ikibazo cy’uko muri za facultés zimwe na zimwe zigwamo n’abantu bake ariko batangwaho byinshi, hasubijwe ko nta kundi bya genda kuko kubohereza hanze aribyo bihenda cyane.

Ku kibazo cyo kumenya niba uburyo bushya bwa ‘modula system/système modulaire’ bumaze kumenyerwa n’abarimu bose, hasubijwe ko ubu buryo bushya ari bwiza kandi n’abarimu benshi bamaze kubumenyera cyane cyane ko bagize uruhare rugaragara mu kuyitegura, gusa ikibazo ni ku barimu bigisha bava hanze (Visiteurs), usanga batayemera bitewe n’umwanya udahagije baba bafite, bityo bagakenera gukomeza kwigisha mu buryo bwa kera.

Ku kibazo cyo kumenya niba hari imibare bafite igaragaza abavuzi bakenewe mu rwego rwo gufasha KHI gukora igenamigambi rishingiye ku cyo Igihugu gikeneye, hasubijwe ko hakorwa inyigo igaragaza abakenewe. Ikindi ni uko nubwo iyo nyigo itararangira, ariko icyo bazi ni uko hari ikibazo cy’ibura ry’abaforomo, iry’ababyaza n’iryavura indwara zo mu mutwe (santé mentale).

Ku kibazo cyo kumenya niba uretse ishuri ry’i Nyamishaba nta handi bateganya gufungura irindi, hasubijwe ko i Nyamishaba atari ishuri ukwaryo, ahubwo ni nk’igipande cya KHI kuko uretse abiga ibijyanye n’ibidukikije, abandi ni  abari mu mwaka wa mbere bawurangiza bose bakaza i Kigali bajya mu wa kabiri.

Ku kibazo  cyo kumenya niba ubumenyi abanyeshuri bavana mu mashuri yisumbuye bubafasha gukurikira neza amasomo muri KHI, hasubijwe ko abenshi usanga bafite ubumenyi budahagije cyane cyane muri sciences no mu ndimi.

Ku kibazo cyo kumenya niba abanyeshuri bitabira gusoma, hasubijwe ko raporo y’isomero igaragaza ko umwanya umwe mu isomero wagombye kwakira abantu nibura 5 ku munsi, ariko ubu hari n’igihe uwo mwanya wakira abantu 6 ku munsi. Ikindi ni uko mu bihe abanyeshuri bari mu bizamini usanga uwo mubare wiyongera cyane.

Ku kibazo cyo kumenya umubare w’abanyeshuri KHI yakira buri mwaka, hasubijwe ko babarirwa hagati ya magana statu (300)  na magana atatu na mirongo itanu (350). 

Ku kibazo cyo kumenya uko bakurikirana ko abarimu bigisha neza kandi bakarangiza amasomo bagenewe, hasubijwe ko buri shuri riba rifite umunyeshuri uhagarariye abandi mwarimu yarangiza kwigisha buri munsi akamusinyira amasaha yigishije. 

Ku kibazo cyo kumenya niba ibyo bigisha hano mu Rwanda basanga bihuye n’ibyo mu bindi bihugu, hasubijwe ko bakoresha za standards bahabwa n’Inama y’Igihugu y’Amashuri Makuru kandi iba yazihisemo imaze kuzigereranya n’iz’ahandi. Ikindi ni uko haza impuguke (external examiners) zigasuzuma curriculum ndetse n’imiterere y’ibizamini batanga mu rwego rwo gukomeza kubagira inama igamije kuzamura agaciro mu burezi.

Ku kibazo cy’uko ubu muri week end usanga hari abantu benshi bajya gukorera  Masters mu bihugu duhana imbibi, hasubijwe ko bajyanwayo n’ibiciiro by’aho bihendutse. 

Ibyifuzo

Nyuma y’ibisubizo ku bibazo byari byabajijwe n’Abadepite, Ubuyobozi bwa KHI bwatanze ibyifuzo bikurikira:

· Kwihutisha sitati yihariye y’abakozi b’amashuri makuru ;

· Guhabwa uburyo bwo kwimura abantu aho baguze ikibanza ku Kacyiru;

· Kongererwa ibikoresho byo mu buvuzi bw’amenyo;

· Koroherezwa kubona za bourses ku bakozi b’ikigo;

· Kubona aho abanyeshuri barira hihariye  bakabatandukanya n’aba KIS;

· Kongererwa inyubako.

Inama  yatangiye imirimo saa tatu (9h00) yayisoje saa kumi n’imwe (17h00).

III.3.2 KHI/NYAMISHABA
Abagize Komisiyo idasanzwe bakihagera bakiriwe na Vice- rector(A&F) wa KHI ari kumwe n’abandi bayobozi   banyuranye ba KHI ishami ry’i Nyamishaba. 

GUSURA INYUBAKO

Abagize Komisiyo Idasanzwe basuye aha hakurikira:

· Isomero;

· ICT;

· Aho abayenshuri barira n’aho barara;

· Ibyumba byigishirizwamo;

· Ubwiherero;

· Icyumba abarimu bateguriramo amasomo.

Nyuma y’iryo sura hagaragaye ibi bikurikira:

1. Inyubako zisakaje ‘asbestos’;

2. Inyubako zidakorerwa isuku kuko atari izabo;

3. Abanyeshuri ntibagira ababareberera;

4. Nta modoka kandi bari ahantu hihishe; isómero rito kandi ririmo ibitabo bike;

5. Amashuri bigiramo ni make cyane;

6. Ikibazo cyo kugira campus ebyiri zitandukanye cyane kandi bakoresha abarimu amwe;

7. Ikibazo cy’ibura ry’amazi kuko akunze kubura.

INMA N’ABARIMU

Visi- Rector wa KHI, amaze kwifuriza ikaze Abadepite yaboneyeho guha ijambo Coordinator wa Cumpus ya Nyamishaba kugira ngo ageze ku bashyitsi incamake y’ikigo. Mu ijambo Coordinator wa Campus ya Nyamishaba yavuze ko iryo shuri ryagiyeho mu mwaka wa 2002 kuko mbere ryahoze ari ishuri rya ‘agri forestière, nyuma y’intambara riza kuba ishuri rya tronc commun. Yakomeje avuga ko muri uyu mwaka bafite abanyeshuri 402 babarirwa mu dushami (Départements) 11. Ishuri rifite ibyumba byo kuraramo bigera kuri 52 ku buryo buri cyumba gicumbikamo nibura abanyeshuri 7. Yarangije yibutsa ko bakira abana batangira mu mwaka wa mbere nyuma bagakomereza muri KHI/Kigali, uretse abiga mu ishami rya Environmental  Health barangiriza i Nyamishaba.

Ingorane

Mu ngorane bafite hagaragajwe izi zikurikira:

1. Abarimu badahagije mu bwinshi no mu bwiza;

2. Abarangije mu ishami rya Evironmental Health batabona akazi;

3. Inyubako zidahagije n’iziriho ntabwo zisanywe;

4. Kutagira imodoka y’ishuri;

5. Ikibazo cy’amazi akunze kubura;

6. Abanyeshuri barenze abo basabye kuko FARG yaje kohereza abagera kuri 87 babura uko babahakanira;

7. Ikibazo cyaba rwiyemezamirimo bashinzwe kugaburira abana bahora bagenda kuko hari ikibazo cy’uko abanyeshuri benshi bamara igihe cy’amezi ane bari muri stage, kuko guhahira i Kigali ugemurira abantu bake i Karongi ari ikibazo gikomeye;

8. Ikibazo cy’igikoni gito kandi kidafite umuyoboro usohora umwotsi (Cheminée);

9. Nta vuriro ikigo gifite rishobora gufasha urwaye ninjoro kandi btuye kure n’umujyi;

10. Imikoranire idahwitse hagati yabo n’ibitaro batorezamo abanyeshuri kuko banga kubaha ibikoresho kandi ibyo bitaro ari ibya Leta;

11. Umushara udahagije kuko umunyeshuri urangije KHI akajya gukorera mu bitaro ahembwa menshi kurusha mwarimu wamwigishije;

12. Za mudasobwa nke cyane kuko bafite 60 gusa ku banyeshuri 402;

13.  Ibitabo bike.

Nyuma y’ibi bibazo, Abadepite bifuje kumenya ibi bikurikira:

Ku kibazo cyo kumenya icyo ishami rya Environmental Health rigamije, hasubijwe ko rigamisha kwigisha abaturage kwirinda indwara (prevention is beter than cure/ il vaut mieux prévenir que guérir).

INAMA N’ABANYESHURI

Nyuma y’inama yahuje abagize Komisiyo Idasanzwe n’abarimu ba KHI/Nyamishaba, hakurikiyeho inama n’abanyeshuri. Muri iyo nama, abanyeshuri bagaragaje ibibazo bikurikira:

1. Kutagira ibikoresho bihagije cyane cyane ibijyanye na pratique;

2. Ikibazo cy’uko muri modula system mwarimu yigisha ibingana na 3% naho 70% bigaharirwa ubushakashatsi, ariko bo bikabagora kuko nta bitabo bihagije, nta internet;

3. Kutagira ibibuga by’imikino n’ibiriho bikeneye gusanwa;

4. Kwiga ‘théorie’ kurusha ‘pratique’;

5. Ikibazo cy’uko hari amashami amwe yiga A1 gusa;

6. Ikibazo cy’isuku nke y’ikigo; 

7. Ikibazo cyo kuba mu bwigunge kuko nta télévion na Radio y’u Rwanda bafite;

8.  Kutagira imodoka y’ikigo kandi batuye kure n’Umujyi wa Karongi.

Inama yatangiye saa tatu (9h00) irangira saa kumi n’igice (16h30).
III.3.3 RWAMAGANA COLLEGE OF NURSING

Abagize Komisiyo idasanzwe bakihagera bakiriwe n’Umuyobozi wa Rwamagana College of Nursing Sr MUKABARANGA Eppy ari kumwe n’abandi bayobozi   banyuranye b’ikigo. 

GUSURA INYUBAKO

Abagize Komisiyo Idasanzwe basuye ahakurikira:

· Isomero;

· ICT;

· Aho abanyeshuri barira n’aho barara;

· Ibyumba byigishirizwamo;

· Igikoni;

· Ubwiherero;

· Icyumba abarimu bateguriramo amasomo;

· Icyumba batorezamo abanyeshuri hakoreshejwe za mannequins.

Nyuma y’iryo sura hagaragaye ibi bikurikira:

1. Isomero ry’ishuri ni rito, ririmo ibitabo 8473 kandi muri byo 95% biri mu rurimi rw’igifaransa;
2. Icyumba cya ICT kirimo za computers 40 muri zo 20 nizo zifite umurongo wa internet;

3. Ibyumba byo kwigishirizamo nubwo ari byinshi, ariko ni duto cyane;

4. Nta bibuga byo kwidagaduriramo bihagije, uretse icya volley ball.

INAMA N’ABARIMU

Nyuma yo gusura inyubako za Rwamagana College of  Nusing, hakurikiyeho guhura n’abarimu mu rwego rwo kumenya ibibazo bafite no kumva ibitekerezo byabo ku burezi muri kigo no mu Gihugu muri rusange. Mu bibazo by’ingenzi abo barimu bagaragaje harimo:
1. Umubare muke w’abarimu cyane cyane abize ibijyanye n’ububyaza n’ubuforomo, bityo hakabura umwanya wo gukurikirana abanyeshuri igihe bari muri stage;

2. Umubare w’abarimu udahagije mu nzego z’ubumenyi kuko n’abakahabaye bigira gukora mu bitaro aho bahembwa menshi;

3. Umushahara udahagije ugereranije cyane cyane na bagenzi babo bakora mu bitaro;

4. Gahunda yo kwigisha mu cyongereza yihutishijwe abarimu batariga urwo rurimi;

5. Ibitabo bidahagije n’ibike birimo 95% biri mu rurimi rw’igifaransa kandi basabwa kwigisha mu cyongereza;

6. Kutagira inkoranyamagambo y’umurimo wabo (Larousse médical);

7.  Abakozi bo mu bitaro badafite ubumenyi buhagije bwo gukurikirana abanyeshuri bari mu stage (Urugero rwatanzwe ni uko abakozi bo mu bitaro bafite niveau A2, kandi abanyeshuri biga A1).

Nyuma y’ibibazo byagaragajwe n’abarimu ba Rwamagana College of Nursing, hakurikiyeho ibibazo by’Abadepite bisubizwa muri aya magambo:

Ku kibazo cyo kumenya niba inyigisho batanga zisubiza ibibazo bijyanye n’iterambere ry’Igihugu, hasubijwe ko hakiri ikibazo cy’ibura ry’abarimu kuko abenshi bajya gukora aho bahembwa neza.

Ku kibazo cyo kumenya uko bazamurwa mu ntera, hasubijwe ko aribwo bagitangira, ariko bagaragaza ko urwego bariho rukiri hasi (A0), bityo bakaba bifuza gukomeza nibura bakagera ku rwego rwa Masters.

Ku kibazo cyo kumenya niba abanyeshuri ndetse n’abarimu bafite umuco wo gusoma, hasubijwe ko bagenda babyimenyereza kuko umwuga wabo usaba gusoma bihagije.

Ku kibazo cyo kumenya urwego rwemeza imishahara y’abarimu, hasubijwe ko bikorerwa muri Minisiteri y’Ubuzima.

Ku kibazo cyo kumenya igipimo cy’abo bigisha, hasubijwe ko kubera ko nta gihe gihagije babona cyo gukurikirana abanyeshuri bari muri stage cyane cyane ababyaza basanga igipimo cyabo kiri hasi.

Ku kibazo cyo kumenya niba koko abanyeshuri bava mu mashuri yisumbuye baza badafite ubumenyi buhagije, hasubijwe ko akenshi haza abafite amanota make acyane cyane abaforomo ba A2 baza badafite ubumenyi buhagije muri Sciences.

Nyuma y’ibi bibazo n’ibisubizo, abarimu batanze ibyifuzo bikurikira:

1. Abiga umwuga w’ububyaza bagombye kuza bafite A1 mu buforomo, bakabona gukora umwaka umwe biga ububyaza;

2.   Abiga mu mashuri y’ubuforomo n’ububyaza bifuza ko barenganurwa kuko biga imyaka itatu bagahabwa A1 , ariko abandi biga imyaka ine bagahwa A0;

3. Ibirarane by’abarimu by’amezi ane (4) mu mwaka wa 2007 batarishyurwa kugeza ubu;

4. Ikibazo cy’amasezerano bamwe mu barimu bakoranye na MINISANTE igihe bajyaga kwiga, ariko muri aya masezerano hakavugwamo ko ibyo umukozi wa MINISANTE azagenerwa  biri ku mugereka w’ayo masezerano, ariko bakaba kugeza ubu batarabonye uwo mugereka mu rwego rwo kumenya ibiwukubiyemo.
INAMA N’ABANYESHURI

Nyuma y’inama yahuje abagize Komisiyo Idasanzwe n’abarimu ba Rwamagana College of Nursing, hakurikiyeho inama n’abanyeshuri. Muri iyo nama, Abadepite babajije ibibazo bisubizwa muri aya magambo:

Ku kibazo cyo kumenya niba bakunze umwuga biga kandi niba ari wo bahisemo barangiza amashuri yisumbuye, hasubijwe ko bakunze umwuga biga kandi ariwo bahisemo.

Ku kibazo cyo kumenya uko babona amasomo biga, hasubijwe ko hari ikibazo cy’abarimu mu mwinshi no mu bwiza kuko usanga bigishwa n’abafite A1 kandi nabo ariyo bigira. Ikindi ni uko kubera ubuke bw’abarimu batabona ababakurikirana muri stage.

Ku kibazo cyo kumenya niba bumva neza ururimi rw’icyongereza bigamo, hasubijwe ko kuri bo nta kibazo gikomeye nko ku barimu batari basanzwe bacyigishamo.

Ku kibazo cyo kumenya niba biga mu buryo bwa modula system, hasubijwe ko ari bwo buryo bígamo kandi bagenda babimenyera cyane cyane ko bafite internet ibafasha gukora ubushakashatsi.

Ku kibazo cyo kumenya ibibazo bahura nabyo igihe baba bitoza umwuga, hasubijwe ko babura ababakurikirana kubera ubuke bw’abarimu n’ubushobozi budahagije bw’abakozi bo mu bitaro.

Nyuma y’ibisubizo ku bibazo byari byabajijwe, abanyeshuri batanze ibyifuzo bikurikira:

1. Kugira ubwishingizi bujyanye n’impanuka mu kazi bakora.  Urugero batanze ni nko kwijomba urushinge uvura umuntu wanduye agakoko gatera SIDA.

2. Gutandukanya abiga ububyaza n’abiga ubuforomo kuko usanga biga hamwe kandi biga ibintu bitandukanye.

3. Kureba uko ikibazo cy’abanyeshuri bubatse bategekwa guhagarika ishuri iyo baramutse batwite. 

4. Kubadohorera ntibabaryamishe ku gihe nk’aho ari abana bo mu mashuri abanza.

5. Kureba uko bateganya urwego rwa A0 ku biga ububyaza kuko kugeza ubu mu Rwanda hari A1 gusa nabo bake.

6. Abanyeshuri bari mu mwaka wa gatatu none ukaba ugiye kurangira batarahabwa amafaranga y’ubushakashatsi no kwandika ibitabo.

7. Kubera ko bakorana n’ibitaro bya Rwamagana, bagombye koroherezwa kubona uburyo bwo kwivuza batarinze gushaka transfert mu bigo nderabuzima.

8. Kubamenyesha neza ibyo bumva bavuga ngo nyuma y’umwaka wa gatatu bazakora ikindi kizamini cya Leta.

Mbere yo gusoza uruzinduko rwabo mu kigo cya Rwamagana College of Nursing, abagize Komisiyo Idasanzwe bongeye kubonana n’ubuyobozi bw’Ikigo nabwo bubagezaho ibyifuzo bikurikira:

1. Kutagira imodoka y’ikigo ibafasha mu mirimo inyuranye;

2. Kutagira uruhare muri budget y’ishuri, bityo bigatuma bagenerwa adashobora gukemura ibibazo bafite;

3. Ikibazo cy’imishahara y’abarimu iri hasi, bigatuma abarimu bahora bigendera aho babahemba neza;

4. Ikibazo cy’abanyeshuri babo biga imyaka itatu bagahabwa A1 kandi abandi biga ine bagahabwa A0;
5. Kubafasha kubona biogaz kugira ngo bareke gukomeza gukoresha inkwi.

Inama yatangiye saa tatu za mu gitondo (9h00), irangira saa kumi n’ebyiri (18h00).

III.3.4 NYAGATARE COLLEGE OF NURSING

Abagize Komisiyo idasanzwe bakihagera bakiriwe n’Umuyobozi wa Nyagatare College of Nursing Pricipal MUGARURA John ari kumwe n’abandi bayobozi   banyuranye b’ikigo. 

GUSURA INYUBAKO
Abagize Komisiyo Idasanzwe basuye aha hakurikira:

· Isomero;

· ICT;

· Aho abanyeshuri barira n’aho barara;

· Ibyumba byigishirizwamo;

· Igikoni;

· Ubwiherero;

· Icyumba abarimu bateguriramo amasomo;

· Icyumba batorezamo abanyeshuri hakoreshejwe imirimo inyuranye y’ubuvuzi (skills labs).

Nyuma y’iryo sura hagaragaye ibi bikurikira:

1. Ibitabo ni bike cyane ;
2. Icyumba cya ICT kirimo computers 15 muri zo 7 nizo zifite umurongo wa internet gusa kandi bafite abanyeshuri 126 , utabariyemo abarimu n’abakozi;

3. Umurongo wa internet (connection) hari igihe ubura; 

4. Ibyumba byo kwigishirizamo ntibihagije ugereranije n’umubare w’abanyeshuri ;

5. Nta bibuga byo kwidagaduriramo bihagije, uretse icya volley ball  gusa nacyo cyuzeyemo ibyatsi.

INAMA N’ABARIMU

Nyuma yo gusura inyubako za Nyagatare College of  Nursing, hakurikiyeho guhura n’abarimu mu rwego rwo kumenya ibibazo bafite no kumva ibitekerezo byabo ku burezi muri Collège no mu Gihugu muri rusange. Mu bibazo by’ingenzi abo barimu bagaragaje harimo:
1. Umubare muke w’abarimu, bityo hakabura umwanya wo gukurikirana abanyeshuri igihe bari muri stage;

2. Umubare w’abarimu udahagije mu bwiza kuko abari ku rwego rwa Masters bajya gukora mu bitaro aho bahembwa menshi;

3. Umushahara udahagije ugereranije cyane cyane na bagenzi babo bakora mu bitaro;

4. Ibitabo bidahagije;

5. Abakozi bo mu bitaro badafite ubumenyi buhagije bwo gukurikirana abanyeshuri bari mu stage.

Nyuma y’ibibazo byagaragajwe n’abarimu ba Nyagatare College of Nursing, hakurikiyeho ibibazo by’Abadepite bisubizwa muri aya magambo:

1. Ku kibazo cyo kumenya niba amasomo batanga akemura ikibazo cy’iterambere ry’Igihugu, hasubijwe ko bagerageza, ariko bagahura n’ikibazo cy’ibura ry’abarimu bigatuma bakora bataruhuka , ubuke bw’ibikoresho, umushahara udashimishije;

2. Ku kibazo cyo kumenya igipimo cy’ubumenyi bw’abanyeshuri bigisha, hasubijwe ko nubwo bafite ibibazo binyuranye, ariko babona abanyeshuri babo bafite ubumenyi buhagije.

3. Ku kibazo cyo kumenya niba basanga abanyeshuri bakunze umwuga w’ubuforomo cyangwa uw’ububyaza, hasubijwe ko abahari bakunze uwo mwuga kuko abahoherejwe batabishaka basubiyeyo.

4. Ku kibazo cyo kumenya icyo abanyeshuri bakunda cyane hagati y’ubuforomo n’ububyaza, hasubijwe ko bakunda ubuforomo kuruta ububyaza, kuko bavuga ngo ububyaza buravuna.

Nyuma y’ibi bibazo n’ibisubizo, abarimu batanze ibyifuzo bikurikira:

1. Kubona ikibuga cy’imikino na télevision;

2. Kubona ubushobozi bwo kuzitira ikigo;

3. Kubafash kwishyurwa  ibirarane by’abarimu batanu (5), batahembwe ukwezi kumwe igihe bavaga muri MINEDUC bajya muri MINISANTE;

4. Kubavuganira ku kibazo cy’ubusumbane bukabije bw’umushahara bahembwa uwugereranije na bagenzi babo bakora mu bitaro;

5. Ikibazo cy’amafaranga y’abanyeshuri bari muri stage atinda bikagira ingaruka ku ngengabihe y’umwaka w’ishuri;

6. Kubafasha kubona ibitabo bihagije kandi biri mu rurimi rw’icyongereza kuko ari cyo bigishamo;

7. Ibikoresho by’ikoranabuhanga biracyari bike ugereranije n’umubare w’abanyeshuri, abarimu n’abakozi;

8. Gukemura ikibazo cy’inyubako bakoreramo zidahagije.

INAMA N’ABANYESHURI

Nyuma y’inama yahuje abagize Komisiyo Idasanzwe n’abarimu ba Nyagatare College of Nursing, hakurikiyeho inama n’abanyeshuri. Muri iyo nama, abanyeshuri bagaragaje ibibazo bikurikira:

1. Amasomo yabo atinda kurangira kubera kubura abarimu;

2. Kutagira abarimu babakurikirana muri stage;

3. Kutagira ibyumba bihagije kugera n’aho babura icyo kwitorezamo ibyo biga;

4. Ikibazo cyo gukurikiranwa n’abafite ubumenyi buri munsi y’ubwabo;

5. Amafaranga   bagenerwa na MINISANTE atarabageraho kuva mu kwa gatanu 2009;

6. Kutagira ibikoresho by’ikoranabuhanga bihagije. Urugero rwatanzwe ni uko bafite computers eshanu gusa akaba ari zo basimburanwaho bose;

7. Ibyumba bigiramo bidahagije, ugasanga hari ubucucike bukabije;

8. Kwigira ku ntebe nk’iz’abana bo mu mashuri abanza;

9. Ibitabo bidahagije kandi babisangira n’abarimu babo;

10.  Kutagira ibibuga by’imikino;

11.  Igikoni cyubatse aharangaye, bityo bikaba bigaragako nta suku ihagije ihari;

12.  Ikibazo cya mutuelle de santé yemerwa aho bigira gusa ku buryo utayikoresha igihe uri  mu kiruhuko;

13.  Ikibazo cyo kurya indyo imwe gusa (ibigori) umwaka wose;

14.  Ikibazo cy’amafaranga make bahabwa bagiye muri stage. Urugero ngo babaha 1000FRWS ku munsi harimo transporo, icumbi no kurya.

Nyuma y’ibibazo by’abanyeshuri, hakurikiyeho ibibazo by’Abadepite bisubizwa muri aya magambo:

1. Ku kibazo cyo kumenya imikoranire yabo n’abo basanga mu bitaro igihe bagiye muri stage, hasubijwe ko abakozi basangayo batagira icyo babamarira, byakubitiraho kutabona abarimu babakurikirana ugasanga umunyeshuri amaze n’ibyumweri birenga bitatu atabona umukurikirana, bityo bikagira ingaruka ku myigire yabo;

2. Ku kibazo cyo kumenya niba koko mu bitaro babasaba kwizanira ibikoresho byabo igihe bari muri stage, hasubijwe ko ari byo, cyane cyane ko no mu bitaro nabo badafite ibihagije;

3. Ku kibazo cyo kumenya uko babona ubumenyi hakurikijwe ibibazo bahura nabyo biga cyangwa bimenyereza umurimo, hasubijwe ko bagerageza ku buryo basanga ubumenyi bafite buhagije.

Mbere yo gusoza uruzinduko rwabo mu kigo cya Nyagatare College of Nursing, abagize Komisiyo Idasanzwe bongeye kubonana n’ubuyobozi bw’Ikigo nabwo bubagezaho ibyifuzo bikurikira:

1. Kutagira imodoka y’ikigo ibafasha mu mirimo inyuranye;

2. Kutagira uruhare muri budget y’ishuri, bityo bigatuma amafaranga bagenerwa adashobora gukemura ibibazo bafite;

3. Ikibazo cy’imishahara y’abarimu iri hasi, bigatuma abarimu bahora bigendera aho babahemba neza;

Inama yatangiye saa tatu (9h00) irangira saa kumi n’igice (16h30).

III.3.5 KIBUNGO COLLEGE OF NURSING

Abagize Komisiyo idasanzwe bakihagera bakiriwe n’Umuyobozi wa Kibungo College of Education ari kumwe n’abandi bayobozi   banyuranye b’Ikigo. 

GUSURA INYUBAKO
Abagize Komisiyo Idasanzwe basuye aha hakurikira:

· Isomero;

· ICT;

· Aho abanyeshuri barira n’aho barara;

· Ibyumba byigishirizwamo;

· Igikoni;

· Ubwiherero;

· Icyumba abarimu bateguriramo amasomo;

· Icyumba batorezamo abanyeshuri ibikorwa by’ubuvuzi;

Nyuma y’iryo sura hagaragaye ibi bikurikira:

1. Isomero ni rito n’ibitabo ni bike cyane kandi hafi ya byose biri mu rurimi rw’igifaransa;

2. Inyubako zidahagije;

3. Icyumba cya ICT kirimo computers 13 kandi zifite umurongo wa internet;

4. Icyumba abarimu bateguriramo amasomo ni gito;

5. Ibikoresho byo mu buvuzi ni byinshi, byiza, ariko biri mu rurimi rw’igishinwa nubwo ntacyo bitwaye.

INAMA N’UBUYOBOZI BWA KIBUNGO COLLEGE OF NURSING

Umuyobozi wa Kibungo College of Nursing, amaze kwifuriza ikaze Abadepite bagize Komisiyo Idasanzwe yaboneyeho umwanya wo kubagezaho mu ncamake ibibazo bikurikira:

1. Kutagira ingengo y’imari bigengaho n’iyo bagenewe na MINISANTE igatinda;

2. Ikibazo cy’imitangire y’amasoko aho rimwe na rimwe biba ngombwa ko bica amategeko ya Tender Board  kugira ngo babone uko bagaburira abanyeshuri;

3. Kutagira imodoka y’ikigo;

4. Ikibazo cy’ubuke bw’abarimu.

INAMA N’ABARIMU

Mu nama yahuje abagize Komisiyo Idasanzwe n’abarimu ba Kibungo College of Nursing hagaragaye ibi bikurikira:

1. Isomero ritagira ibitabo n’ibirimo bike bikaba mu gifaransa kandi basabwa gutegura no kwigisha mu cyongereza.

2. Abarimu badahagije mu bwinshi no mu bwiza.

3. Kutagira abarimu bakurikirana abanyeshuri igihe bari muri stage.

4. Kudahabwa amahugurwa mu rurimi rw’icyongereza kandi basabwa kurwigishamo.

5. Kutabona uburyo bwa transiporo bubafasha gukurikirana abana bari muri stage.

6. Amashanyarazi akunze kubura.

7. Abarimu b’abagore bigisha i Kibungo bataha i Kigali bakaba baratandukanye n’imiryango yabo. 

8. Ikibazo cy’abarimu bagira ipfunwe bitewe n’uko bize ubuforomo none bakaba bigisha ababyaza ndetse bamwe muri abo babyaza bari basanzwe bakora ako kazi.

9.  Ingorane z’uko icyemezo cyose bakenera kigomba gusinywa na Minisitiri w’Ubuzima kandi badatuye i Kigali, bityo bagahora mu nzira kandi nta mwanya nta n’ubushobozi bafite. Urugero batanze ni nko gusaba inguzanyo, aho icyemezo cy’umukoresha kigomba gusinywa na Minisitiri kandi bafite ubuyobozi bw’ishuri.

10.  Amafaranga y’intica ntikize (13000FRWS) bahabwa iyo bagiye mu butumwa mu gihugu ahantu harenze ibirometero mirongo itatu (30 km) bakurikirana abanyeshuri bari muri stage. Aya mafaranga aba arimo ay’urugendo, icumbi n’ifunguro.

11.  Ikibazo cy’abantu bamwe bahora mu mahugurwa kugeza n’aho bajya guhugurirwa ibitajyanye n’ibyo bakora.

12.  Ikibazo cy’uko bongeje umushahara ku barimu bafite A0 gusa naho abafite A1  bavuga ko batabakeneye kandi babakoresha ndetse bakaba banabahuguye mu rwego rwa ‘approche par compétence’. Ikindi ni uko n’imishahara ya ba A1 igaragara neza muri plan stratégique yabo, ariko ikibababaza ni uko Ushinzwe abakozi muri MINISANTE yababwiye ngo ntibabakeneye.

Ibyifuzo

Abarimu ba Kibungo College of Nursing barangije batanga ibyifuzo bikurikira:

1. Kwihutisha amategeko agenga umwuga w’ubuforomo;
2. Kubaha za laptop bakagenda bazishyura buhoro buhoro.

Nyuma y’ibibazo n’ibyifuzo by’abarimu muri Kibungo College of Nursing, Abadepite babajije ibibazo bisubizwa muria ya magambo:

Ku kibazo cyo kumenya ugira uruhare rwo kugena abajya mu mahugurwa, hasubijwe ko bikorwa na Task Force afatanije n’Ubuyobozi bw’ikigo.

Ku kibazo cyo kumenya uko babona abanyeshuri bazasohora bakurikije ibibazo bigaragara mu mashuri y’ubuforomo, hasubijwe ko wenda mu myaka itaha ibibazo nibigenda bikemuka, naho abo muri iki gihe bo ni ikibazo.

INAMA N’ABANYESHURI

Nyuma y’inama yahuje abagize Komisiyo Idasanzwe n’abarimu ba Kibungo College of Nursing, hakurikiyeho inama n’abanyeshuri. Muri iyo nama, abanyeshuri bagaragaje ibibazo bikurikira:

1. Abarimu badahagije mu bwinshi ariko cyane cyane mu bwiza;

2. Kutagira ibibuga by’imikino n’ibiriho (basket na volley ball) bikaba bidafite ibikoresho bihagije;

3. Kutagira ibitabo bihagije;

4. Amafaranga adahagije bahabwa bari muri stage;

5. Abarimu b’aba visiteurs batabona umwanya uhagije bigatuma bimukana amasomo atarangiye;

6. Amafaranfa bahabwa na MINISANTE aitinda kubageraho kuko kugeza ubu ntabwo barabona iy’amezi ane (4) ashize;

7. Kutagira aho bakirira ababasura.

Nyuma  hakurikiyeho ibibazo by’Abadepite, bisubizwa muri aya magambo:

Ku kibazo cyo kumenya niba bagira uruhare rwo guhitamo kwiga ububyaza cyangwa ubuforomo, hasubijwe ko bikorwa n’Ubuyobozi bw’Ikigo.

Ku kibazo cyo kumenya impact yabo mu giturage aho bajya kubagira inama mu bibazo binyuranye by’ubuzima, hasubijwe ko kujya mu giturage kwabo byagize akamaro cyane kuko ubu usanga hari itandukanyirizo ry’aho bageze n’aho bataragera. Urugero rwatanzwe ni nk’isuku, kuringaniza urubyaro, kwirinda SIDA, malaria n’ibindi.

Inama yatangiye saa tatu (9h00) irangira saa kumi n’igice (16h30).

III.3.6 INSTITUT SAINTE ELISABETH KABGAYI

Abadepite bagize Komisiyo Idasanzwe bageze kuri Institut Sainte Elisabeth Kabgayi, bakiriwe n’Abayobozi bayo, harimo Vice principal w’ikigo, Sr MUKANTABANA Domitilla, Umuyobozi wungirije ushinzwe amasomo n’umuyobozi wungirije ushinzwe imari n’umutungo.

INAMA YAHUJE ABADEPITE BAGIZE KOMISIYO IDASANZWE N’ABAYOBOZI BA INSTITUT SAINTE ELISABETH KABGAYI

Perezida wa Komisiyo, yatangije inama abwira abayobozi ba Institut Sainte Elisabeth Kabgayi ko Komisiyo ayoboye yashyizweho n’Inteko Rusange y’Umutwe w’Abadepite, ikaba yarahawe inshingano yo gucukumbura ibibazo biboneka mu Mashuri Makuru na Kaminuza.

Amaze kubagezaho ibibazo by’ingenzi Komisiyo yashinzwe gucukumbura, yabahaye ijambo kugira ngo bagire icyo babivugaho.

Bagararagaje ibi bikurikira :

· Ikigo gifite abanyeshuri 122 biga mu mashami 2 : Abaforomo n’Ababyaza ;

· Ikigo gifite « internet » ihagije ariko abarimu n’abanyeshuri ntibayikoresha uko bikwiye kubera igihe gito ;

· Mu gukurikirana abanyeshuri bari muri stage, ikigo gifite amafishi yuzuzwa n’ababakurikirana umunsi ku wundi aho bagiye gukorera stage n’iyuzuzwa n’umwarimu w’ikigo wagiye gukurikirana umunyeshuri kandi amanota y’ayo mafishi yombi usanga nta kinyuranyo kinini kirimo;

· Ikigo gifite e-library gihuriraho na OMS;

· Mu gutegura ibyo bagaburira abanyeshuri, “menu” yerekwa abanyeshuri bakabanza bakayemeranywaho;

Imbonerahamwe n° 1: Igaragaza umubare w’abanyeshuri ba Institut 

         Sainte Elisabeth Kabgayi

	A. Students

	
	Undergraduate level
	End of December 2008
	End of June 2009

	Departements
	
	Male
	Female
	Total
	Male
	Female
	Total

	General Nursing 
	1st  year
	-
	20
	20
	-
	19
	19

	
	2nd year
	-
	17
	17
	-
	28
	28

	
	3rd year
	-
	-
	-
	-
	16
	16

	
	Total GN
	-
	37
	37
	-
	63
	63

	WIDWIFERY 
	1st  year
	-
	19
	19
	-
	21
	21

	
	2nd year
	-
	17
	17
	-
	23
	23

	
	3rd year
	-
	-
	-
	-
	15
	15

	
	Total MW
	-
	36
	36
	-
	59
	59

	
	TOTAL GN+MW
	-
	73
	73
	-
	122
	122


Imbonerahamwe n° 2: igaragaza qualification and gender y’abakozi ba 

        Institut Sainte Elisabeth Kabgayi

	QUALIFICATION
	End of December 2008
	End of June 2009

	
	Male 
	Female
	Total
	Male
	Female
	Total

	PhD
	-
	-
	-
	-
	-
	-

	Masters Degree
	-
	-
	-
	-
	-
	-

	Bachelor Degree (Nursing and Midwifery)
	2
	5
	7
	1
	4
	5

	Other
	1
	1
	2
	2
	2
	4

	Any other
	-
	-
	-
	-
	-
	-

	Total
	3
	5
	9
	3
	6
	9


Imbonerahamwe n° 3: Igaragaza “qualifications” na “nationality” 




    y’abakozi ba Institut Sainte Elisabeth Kabgayi

	QUALIFICATION
	End of December 2008
	End of June 2009

	
	Local
	Expatriate
	Total
	Local
	Expatriate
	Total

	PhD
	-
	-
	-
	-
	-
	-

	Masters Degree
	-
	-
	-
	-
	-
	-

	Bachelor Degree
	7
	2
	9
	9
	0
	9

	Any other
	-
	-
	-
	-
	-
	-

	Total
	7
	2
	9
	9
	0
	9


Bagaragaje ibibazo bikurikira:

· Abarimu bake ugereranyije n’umubare w’amasomo agomba kwigishwa ;

· Abarimu ntibabona umwanya wo gukurikirana abanyeshuri bimenyereza (stage) kuko ari bake kandi nta buryo bafite bwo kubageraho (déplacement) ;

· Abanyeshuri bagiye muri stage bahabwa amafaranga 1500 gusa ku munsi harimo n’ayo kwicumbikira akaba ari make cyane ugerernyije n’ibiciro biri ku isoko;

· Amafaranga angana na 550 MINISANTE igenera buri munyeshuri yo kumutunga ku munsi ni make cyane;

· Imishahara y’abarimu bize ubuvuzi iri hasi cyane ugereranyije n’abakora umwuga w’ubuvuzi, aho usanga abavuzi bafite imishahara yikubye kabiri iy’abarimu;

· Abatekenisiye ba ICT bafite umushahara urenga kure uwabigisha ICT ;

· Ikigo ntigifite umukozi ushinzwe abakozi, ushinzwe gukurikirana abanyeshuri muri za Laboratoies mu gihe batari kumwe n’abarimu babo n’ushinzwe gusana inyubako mu gihe bibaye ngombwa;

· Abanyeshuri bahura n’impanuka igihe bari muri stage nko kwijomba urushinge bafata amaraso y’umurwayi ufite agakoko gatera Sida, kwandura igituntu n’ibindi.

Ibyifuzo :

· Ababyaza bakwiye guhabwa agahimbazamusyi ugereranyije n’abaforomo kuko ababyaza bakora umwuga uruhije cyane, kandi abantu ntibitabira kwiga uwo mwuga;

· Abarimu bigisha ICT bakwiye guhabwa « prime » nk’uko abandi bashinzwe ikoranabuhanga mu zindi « domaines » bayihabwa ;

· Ikigo gikwiye guhabwa ubwigenge mu micungire y’imari n’umutungo byacyo ;

· Abanyeshuri bakwiye guhabwa ubwishingizi ku mpanuka bahura nazo muri stage nko kurwara igituntu, kwandura agakoko gatera sida n’ibindi ;

Inama yatangiye saa tatu isoza saa tanu (11h00)

INAMA YAHUJE ABAGIZE KOMISIYO N’ABAKOZI BA INSTITUT SAINTE ELISABETH KABGAYI

Perezida wa Komisiyo, yatangije inama ashimira abayitabiriye bose. Yababwiye ko Inteko Rusange y’Umutwe w’Abadepite imaze kugezwaho raporo na Komisiyo ihoraho ifite uburezi mu nshingano zayo ku ngendo yakoreye mu mashuri makuru atandukanye, hafashwe umwanzuro wo gushyiraho Komisiyo Idasanzwe kugira ngo icukumbure ibibazo byagaragajwe muri raporo.
Yabahaye ijambo kugira ngo bungurane ibitekerezo ku bibazo Inteko Rusange yatumye Komisiyo Idasanzwe gucukumbura.
Bagaragaje ibi bikurikira :

· Amasomo atangwa n’ikigo yigisha ibijyanye n’ubuvuzi kandi mu cyerekezo cy’igihugu ubuvuzi buri mu byo igihugu gishyize imbere cyane cyane ko hakenewe ababyaza mu rwego rwo kurinda impfu z’abana bavuka n’abagore babyara ;

· Amasomo atangwa afite « pratiques » nyinshi ku buryo hari icyizere cy’uko abayarangijemo bazasubiza bimwe mu bibazo bidindiza iterambere ry’igihugu ;

· Kuba abarimu n’abanyeshuri batarigeze babona amahugurwa mu rurimi rw’icyongereza, kugeza ubu ikigo cyafashe umwanzuro wo kuba batanga amasomo mu rurimi rw’igifaransa;

Ibibazo byagaragajwe :

· Ikibazo cyo kwigisha mu rurimi rw’icyongereza kandi nta mahugurwa abarimu babonye muri urwo rurimi ;

· Abarimu ni bake cyane (abarimu 5 bahoraho ku barimu 28 ikigo gifite) kandi ari nabo bagomba gukurikirana abanyeshuri bimenyereza (stagiaires) ;

· Abenshi mu barimu bigisha bafite impamyabumenyi iciriritse (A1) kandi bigisha abandi bagomba guhabwa impamyabumenyi ya A1 ;

· N’ubwo abakozi bose bahabwa akazi na MINISANTE ntibahembwa kimwe niyo baba bafite impamyabumenyi zingana. Ikinyuranyo kiri hagati y’imishahara y’abakora mu bitaro n’iy’abarimu kingana na 50.000 Frw. Ikinyuranyo cy’umushahara w’abakora muri serivisi y’ikoranabuhanga n’abigisha ibijyanye n’ikoranabuhanga kingana na 120.000 Frw ; 

· Amafaranga ya « prime » agenerwa ababaruramari, abashinzwe gutanga amasoko n’abacungamutungo ntibayahabwa nk’uko ahandi mu bindi bigo bimeze ;

· MINISANTE niyo itanga akazi ikigo nta burenganzira gifite bwo kwishyiriraho abakozi gikeneye ;

· Abarimu badahoraho (les visiteurs) bahembwa n’ikigo ku mafaranga abanyeshuri batanga biyandikisha kandi nta mikoro gifite ;

· Collèges » zirebererwa na MINISANTE ntizifatwa kimwe na « collèges » zirebererwa na MINEDUC . Nko kugurirwa imodoka, n’ibindi ;

· « Frais  de fonctionnement » nk’amakarita ya telefone ntayo bahabwa kandi ahandi bikorwa mu gihe bagiye gukurikirana abanyeshuri bari muri « stage » ;

· Abanyeshuri bava mu mashuri yisumbuye bafite ubumenyi buke mu ndimi no muri siyansi kubakurikirana bikagorana;

· Abanyeshuri bakora « pratiques » kandi aho bize mu mu mashuri yisumbuye batarigeze bayikora kubera ikibazo cyo kubura ibikoresho n’abarimu bahagije, bigasaba ko umwarimu atangira kubigisha ibyo bagombye kuba barize mu mahshuri yisumbuye ;

· Ikibazo cy’uko ikigo gifite imashini (computers) zishaje cyane ku buryo kuzishyiramo porogaramu rimwe na rimwe biruhanya ;

· « Produits » zikoreshwa muri laboratoires zarangije igihe ;

·  Uretse ibitabo bibiri gusa byanditswe mu rurimi rw’icyongereza, ibindi byose biri mu isomero byanditse mu rurimi rw’igifaransa ;
· Ikigo nta bibuga by’imikino gifite, nta n’aho kibitira ngo abanyeshuri bashobore kwidagadura;
Abadepite bifuje kumenya igihe ikigo cyihaye kugira ngo gitangire kwigisha mu rurimi rw’icyongereza, basubizwa ko umwaka utaha wa 2010 ikigo kizakora uko gishoboye kigatangiza iyo gahunda.

Ibyifuzo

· Leta ikwiye kureba uburyo itangiza icyiciro cya 2, kugira ngo abanyeshuri biga muri ibi bigo bazashobore kongera ubumenyi ;

· Abarimu n’abanyeshuri bakwiye amahugurwa mu rurimi rw’icyongereza mu gihe cya vuba ;

· Leta ikwiye gushyira ingufu mu kwigisha indimi na siyansi mu mashuri yisumbuye ;

· Hakwiye kugurwa ibitabo bigezweho kandi byanditswe mu rurimi rw’icyongereza ;

Inama yatangiye saa tanu isoza saa cyenda (15h00)

INAMA YAHUJE KOMISIYO IDASANZWE N’ABANYESHURI BA INSTITUT SAINTE ELISABETH KABGAYI

Perezida wa Komisiyo Idasanzwe, yatangije inama yifuriza ikaze abanyeshuri bayitabiriye, anabagezaho impamvu iyo Komisiyo yifuje kungurana ibitekerezo nabo ku bibazo binyuranye bivugwa mu mashuri makuru na Kaminuza. 
Yababwiye ko ibyo bibazo bibangamira iterambere ry’igihugu, abasaba kubitangaho ibitekerezo.

Abanyeshuri bagaragaje ibi bikurikira :

· Abarimu bageregeza gutanga amasomo neza ariko hari ibikoresho bidahagije ;

· N’ubwo ikigo gifite internet kuyikoresha ni ikibazo kuko « computers » ari nke cyane (« computers » 3 gusa nizo zikora) ;

· Abarimu bahoraho ni 5 gusa kandi bagomba gutanga amasomo bakanakurikirana abanyeshuri bagiye muri stage hirya no hino mu gihugu ;

· Amwe mu masomo ntarigwa kubera ubuke bw’abarimu ;

· Abanyeshuri bajya muri stage batariga « théorie » kubera ikibazo cy’abarimu bake ;

· Abanyeshuri bahabwa amasomo mu gifaransa kandi bazakorana ikizamini gisoza amasomo n’abandi banyeshuri bakurikiye amasomo yabo mu rurimi rw’icyongereza ;

· Abanyeshuri bahatirwa kwiga ibijyanye no kubyaza kandi barahisemo ubuforomo bigatuma batsindwa kuko bakurikira ibyo batihitiyemo;

· Umunyeshuri utwitiye ku ishuri n’iyo yaba afite umugabo asabwa guhagarika amasomi mu gihe cy’amezi atandatu kandi ntiyemererwe kwiga ataha na nyuma y’ayo mezi ;

· Icyumba cya « computers » gifungwa saa tatu z’ijoro kandi ariho abanyeshuri baba barangije gusubira mu masomo yabo ntibabone uko bakora ubushakashatsi ;

· Abanyeshuri nta burenganzira bwo gusohoka nyuma ya saa kumi n’imwe nta n’ubwo bemerewe gusurwa nyuma y’iyo saha kandi amasomo atangira saa moya n’igice akarangira saa kumi n’imwe n’igice ;

· Amafaranga angana n’ibihumbi bitanu (5.000Frw) MINISANTE igenera abanyeshuri ku kwezi ntibayabonera igihe. Baherutse kuyahabwa mu kwezi kwa 6.

· Abanyeshuri hari bimwe batemererwa gukora kandi bibafitiye akamaro, nko kumva radiyo, kandi bagomba kumenya amakuru y’igihugu ;

· Umuyobozi ababwira amagambo asesereza bigatuma badakurikira amasomo neza ;

· Nta mikoranire iba hagati y’ubuyobozi n’abanyeshuri, nta nama iba hagati y’ubuyobozi n’abanyeshuri no mu nzego zose z’ikigo nta munyeshuri uhagarariye bagenzi be ubamo ;

· Amafaranga ahabwa umunyeshuri wandika igitabo gisoza amasomo (frais de mémoire) ntayo bigeze bahabwa nta n’ubwo babwiwe igihe bazayabonera.

Ibyifuzo :
· Abakora umwuga w’ububyaza bakwiye kongererwa umushahara ugereranyije n’uwabaforomo kugirango bagire « motivation » ;

· Abiga ibijyanye n’ubuvuzi bakwiye guhabwa ubwishingizi ku ngorane bashobora guhura nazo muri stage «(assurance risque) kuko abenshi bahandurira indwara zinyuranye nk’agakoko gatera Sida, igituntu n’ibindi ;

· Hakwiye gushyirwaho uburyo ubuyobozi bwajya bugirana inama n’abanyeshuri kandi bagahagararirwa mu nzego z’ikigo .

Perezida wa Komisiyo yasoje inama ashimira abanyeshuri ku bitekerezo batanze. 

Inama yatangiye saa cyenda isoza saa kumi n’ebyiri (18h00)

III.3.7 ECOLE DES SCIENCES INFIRMIERES DE BYUMBA

Abadepite bagize Komisiyo Idasanzwe bageze kuri ESI Byumba, bakiriwe n’Umuyobozi wayo, Bwana BUSHUMBUSHO Jérome.

INAMA YAHUJE ABADEPITE BAGIZE KOMISIYO IDASANZWE N’ABAYOBOZI BA ESI BYUMBA

Perezida wa Komisiyo, Depite BAZATOHA Adolphe, yagejeje ku bari mu nama ibibazo Inteko Rusange yatumye Komisiyo gucukumbura, anababwira ko ibyo bibazo ari inzitizi ku iterambere ry’igihugu mu gihe bizaba bitakosowe.

Yabasabye kubitangaho ibitekerezo kugira ngo ababishinzwe bashobore kubikemura.

Abari mu nama bagaragaje ibi bikurikira :

· Ishuri ryubatswe mu mwaka wa 1989, ritangira gukora mu mwaka wa 1993 ryigisha abarangiza icyiciro cya A2. Mu mwaka wa 2005 nibwo ryatangije gahunda ya A1  n’amashami abiri ariyo : Ubuforomo n’Ububyaza. Ubu rifite abanyeshuri bagera kuri 117.

- Ishuri rigendera kuri compétences 5 zikurikira :

• Ethique et deontologie;

• Communication skills.

• Analysis and decision making;

• Nursing procedures techniques

• Management

Ubuyobozi bwagaragaje ibibazo bikurikira:

· Izina ikigo cyari gifite gitanga impamyabumenyi yo mu rwego rwa A2 ni naryo gifite kugeza ubu ;

· Abarimu bahoraho badahagije (abarimu 5) bagomba gutanga amasomo bakanakurikirana abanyeshuri muri stage. Abarimu badahoraho ni 10 ;

· Imishahara y’abarimu iri hasi cyane, usanga bigisha bashakisha n’uburyo bajya gukora mu bitaro kuko abo banganya amashuri bakora mu bitaro bahembwa amafaranga menshi ugereranyije n’ay’abarimu;

Imbonerahamwe n° 4 : Igaragaza uko imishahara y’abakozi ba ESSI 

          Byumba iteye :

	Niveau
	Umushahara

	
	Umwarimu
	Umukozi wo mu bitaro

	
	
	Ibitaro by’Akarere
	Ibitaro bikuru (Hopital de référence)

	Ao
	335.000 Frw
	220.000 Frw 
	380.000 Frw + primes

	A1
	144.000 Frw
	250.000 Frw
	260.000 Frw + primes


· Abarimu bagiranye amasezerano na MINISANTE yo kwigisha mu myaka 3 ariko hari impungenge z’uko nyuma y’icyo gihe bazigendera kubera ikibazo cy’umushahara muke ugereranyije n’abandi banganya impamyabumenyi bakora mu bitaro ;

· Abarimu nta mahugurwa babonye ku rurimi rw’icyongereza kandi basabwa kurwigishamo ;

· Ibyinshi mu bitabo bijyanye n’ibyigishwa byanditswe mu rurimi rw’igifaransa kandi basabwa kwigisha mu rurimi rw’icyongereza ;

· Abanyeshuri ntibihitiramo ishami bigamo, ugasanga binubira ibyo bahitiwemo ;

Imbonerahamwe n° 5 : igaragaza uburyo abanyeshuri ba ESSI 

    Byumba bashyizwe mu mashami 

	Ishami(section)
	Igitsina
	Total

	
	Gabo
	Gore
	

	Ababyaza
	-
	74
	74

	Abaforomo
	40
	3
	43

	Total
	40
	77
	107


· Ibitaro byakira abanyeshuri benshi mu gihe kimwe iyo baje gukora stage kubakurikirana bikagorana ;

· Inyubako zidahagije ;

· Isomero rito kandi rifite ibitabo bike kandi biri mu rurimi rw’igifaransa ;

· Ibyumba byo kwigiramo bito ugereranyije n’umubare w’abanyeshuri ;

· Ibikoresho nka « computers » n’ibindi bidahagije ;

· Nta modoka ikigo gifite ku buryo bitera ingorane muri gahunda zitandukanye harimo gukurikirana abanyeshuri bari muri stage n’ibindi;

· Imashini (computers) nke ugereranyije n’umubare w’abanyeshuri (computers 9 gusa ku banyeshuri 117) 

Ibyifuzo

· Ikigo gikwiye guhabwa ubwigenge ku micungire y’imari n’umutungo, kugira ngo gishobore kujya gikemura ibibazo bimwe na bimwe gihura nabyo ;

· Imishahara y’abarimu ikwiye kuzamurwa igashyirwa ku rwego rw’abakora mu bitaro ;

· Abarimu bakwiye kubona amahugurwa mu gihe cya vuba kugira ngo bashobore gushyira mu bikorwa gahunda ya Leta yo kwigisha mu cyongereza ;

· Abarimu bakwiye guhabwa uburyo bwo kongera ubumenyi bwabo nko gukomeza amashuri n’andi mahugurwa aboneka hirya no hino mu gihugu no hanze yacyo nk’uko bikorerwa abandi bakozi ba Leta ;

Inama yatangiye saa tatu isoza saa yine (10h00)

GUSURA INYUBAKO

Mu gusura inyubako, hagaragaye ibi bikurikira:

· Icyumba cyigishirizwamo ikoranabuhanga (salle d’informatique) gito kandi kirimo imashini 9 gusa;

· Laboratoire ifite ibikoresho bihagije;

· Umubare munini w’abanyeshuri ugereranyije n’ibyumba bararamo;
· Ikigo gifite ubuso bunini ariko nta mafaranga gifite kugira ngo cyagure inyubako zacyo;
INAMA YAHUJE KOMISIYO IDASANZWE N’ABAKOZI BA ESI BYUMBA 

Perezida wa Komisiyo, yagejeje ku bakozi ba ESI Byumba amavu n’amavuko y’iyo Komisiyo, abasaba gutanga ibitekerezo ku bibazo Komisiyo yatumwe n’Inteko Rusange y’Umutwe w’Abadepite.

Byasubijwe ku buryo bukurikira :

· Ku kibazo cyo kumenya niba imiterere y’amasomo yigishwa mu Mashuri Makuru na Kaminuza ya Leta n’ayigenga n’uburyo inyigisho zitangwa bisubiza ibibazo by’iterambere ry’igihugu, hasubijwe ko amasomo abanyeshuri biga muri ESI Byumba yizwe neza abanyeshuri bayarangije basubiza ibibazo bijyanye n’abana bapfa bavuka cyangwa ababyeyi bapfa babyara. Kugira ngo bigerweho ariko bisaba ko ikigo kigira ibikoresho bihagije byifashishwa mu kwigisha abo banyeshuri ;

· Ku kibazo cyo kumenya niba ibikoresho bihagije mu bwinshi no mu bwiza, hasubijwe ko bimwe mu bikoresho nka « manequins » n’ibindi bikoreshwa muri laboratoire bihagije, ariko ko hakiri ikibazo cy’ibitabo bike kandi n’ibihari ibyinshi muri byo byanditswe mu rurimi rw’igifaransa kandi abarimu basabwa kwigisha mu cyongereza. Computers nazo ni nke ( computers 9 zigomba guhurirwaho n’abarimu n’abanyeshuri). Internet n’ubwo ihari ikunze gucika ;

· Ku kibazo cyo kumenya niba inyubako zihagije, hasubijwe ko ibyumba abanyeshuri bigiramo, inzu bariramo ari nayo bakoreramo inama, isomero n’inzu abarimu bateguriramo amaromo (salle des enseignants) ari bito cyane ugereranyije n’umubare w’abanyeshuri;

· Ku kibazo cyo kumenya niba abarimu bahagije kandi babifitiye ubushobozi buhagije, niba kandi ibyo bagenerwa bituma baramba mu kazi, hasubijwe ibi bikurikira : 

• Abarimu bahari kugeza ubu ni abigishaga mu gihe ikigo cyatangaga   impamyabumenyi ya A2 ;

• Imishahara ihabwa abarimu itandukanye n’ihabwa abakora mu bitaro kandi banganya impamyabumenyi, bityo bituma bigisha bashakisha akazi ahandi mu bitaro binyuranye ;

• Hari ikinyuranyo gikabije mu mishahara hagati y’abafite impamyabumenyi ya A0 (bahembwa 330.000 Frw) n’abafite impamyabumenyi ya A1 (bahembwa 150.000 Frw). 

• Ikigo gifite umwarimu umwe gusa wize ibijyanye no kubyaza agatanga amasomo mu kigo hose akanakurikirana abanyeshuri bagera kuri 74 biga ibyo kubyaza;

· Ku kibazo cyo kumenya uburyo abanyeshuri bagira uruhare mu myigire yabo, hasubijwe ko amasomo atangwa agizwe na « pratiques » nyinshi ibyo bikaba biha abanyeshuri umwanya wo gukora ubushakashatsi mu gihe bakora za raporo. Hari ikibazo cya « computers » nke n’isomero ridafite ibitabo bihagije bigatuma izo raporo n’ubwo bushakashatsi bidakorerwa ku gihe;

·  Ku kibazo cyo kumenya imikoranire y’ubuyobozi, abarimu n’abanyeshuri mu kurangiza inshingano zabo, hasubijwe ko hari inama ikorwa buri wa mbere mu gitondo hagati y’ubuyobozi n’abarimu kugira ngo harebwe ibyakozwe mu cyumweru gishize n’ibiteganywa mu kizaza, ariko abayeshuri ntibayitumirwamo ;

Bagaragaje ibibazo bikurikira:

· Abarimu bahawe akazi na MINEDUC ntibagira aho babariza ibibazo byabo kuko usanga MINISANTE ibabwira ko itabizi mu gihe MINEDUC nayo ibabwira ko bashamikiye muri MINISANTE ;

· Abarimu bakurikirana abanyeshuri muri stage nta buryo bafite bwo kubageraho ku buryo hari ubwo batega amagare kugira ngo bagere aho abanyeshuri bari;

· Abanyeshuri bafite ingorane zo kwandura indwara nk’agakoko gatera Sida, igituntu n’izindi kandi nta buryo bwateganyijwe bwo kubaha ubwishingizi (assurance risque)

· Abaforomo basanzwe bakora mu bitaro, iyo boherejwe kwiga batangirira mu mwaka wa 2 ariko bagomba kugira andi masomo biga yo mu mwaka wa mbere, hakabura umwanya wo kuyabigisha kuko igihe cyose baba bari mu ishuri;

· KHI yahuguye abarimu bigisha muri aya mashuri mu cyiciro kimwe gusa, bikaba bimaze kugaragara ko ari bake, ibyo nabyo bituma ubonye uburyo bwo gukomeza amashuri atabyemererwa kuko hataboneka umusimbura;

· Amafaranga y’ubutumwa abarimu bahabwa angana na 26.000 Frw mu minsi 3 ni make cyane kandi atandukanye n’ahabwa abandi bakozi ba Leta ateganyijwe mu mabwiriza ya Minisiteri y’Abakozi ba Leta n’Umurimo. Ikindi ni uko Ibigo byose bidatanga amafaranga angana ;

· Ikigo cyohererezwa abanyeshuri bagize amanota make kandi bagomba kwiga ibijyanye n’ubuzima bw’abantu ;

Ibyifuzo:

· Ikigo gikwiye guhabwa ubwigenge mu micungire y’imari n’umutungo byacyo;

· Hakwiye gukora ibishoboka byose inyubako (cyane cyane isomero, ibyumba abanyeshuri bararamo, aho barira n’ahandi) zikavugururwa mu gihe cya vuba;

· Hakwiye gushakwa ibikoresho nka Computers, porojegiteri, n’ibitabo kugira ngo abanyeshuri n’abarimu bashobore gukora ubushakashatsi;

· Abarimu bakwiye kujya bahabwa amahugurwa kandi bagahabwa inguzanyo kugira ngo biyongerere ubumenyi;

· Hakwiye gushakwa abarimu bahoraho bahagije kuko abarimu badahoraho baruta ubwinshi abahoraho. Bijyanye n’ikibazo cy’uko ikigo gifite umwarimu umwe gusa wize ibijyanye no kubyaza;

· Uburyo bwo gusobanura ibitabo bisoza amaromo (défense) bukwiye gusubizwaho kuko bifasha abanyeshuri kumenyera kuvugira mu ruhame;

· Abarimu bakwiye guhabwa amahugurwa mu cyongereza kugira ngo bashobore gutanga amasomo mu cyongereza;

· Hakwiye gushakwa uburyo busobanurira abanyeshuri akamaro n’ibyiza byo kwiga ishami ry’ububyaza mbere y’uko boherezwa ku bigo aho kugira ngo bashyirwe muri iryo shami ku ngufu kuko bituma baryiga batabyishimiye;

· Abakora mu bitaro bakwiye kwemererwa kwigisha ku buryo budahoraho ariko bakabihemberwa;

· Abakozi bakeneye kumenya igikurikizwa mu kugena aho umuganda ukorerwa kuko iyo bawukoreye mu Midugudu yabo ikigo kibasaba kwisobanura bawukorera ku kigo Ubuyobozi bw’Imidugudu nabwo bukabasaba kwisobanura.

Inama yatangiye saa yine isoza saa saba (13h00)

INAMA YAHUJE ABADEPITE BAGIZE KOMISIYO IDASANZWE N’ABANYESHURI

Perezida wa Komisiyo, yatangije inama ageza ku bayitabiriye impamvu iyi Komisiyo yagiyeho, abagezaho n’inshingano yahawe n’Inteko Rusange y’Umutwe w’Abadepite.

Mu nama Komisiyo yagiranye n’abanyeshuri, bagaragaje ibi bikurikira:

Amasomo atanzwe uko bikwiye yaba ibisubizo by’iterambere ry’igihugu. Ariko ibibazo bikurikira bituma adatangwa neza:

· Nta buryo bafite bwo kugera aho bakorera stage (nta modoka bafite);

· Amasomo menshi bayiga mu gifaransa kandi bazakorana ikizamini gisoza amasomo n’abandi banyeshuri bize mu cyongereza;

· Nta buryo buhagije bwo gukora ubushakashatsi kubera ibitabo bike na internet itabonekera igihe;

· Uburyo bushya bwo kureka abanyeshuri bakiyigisha igihe kinini kuruta uko umwarimu abigisha ntibyoroshye kubushyira mu bikorwa kuko nta bikoresho bihari bihagije;

· Ibyumba abanyeshuri bararamo ni bito;

· Abanyeshuri biga igihe kirekire (kuva 7h30 kugeza 17h30), nta mwanya babona wo kuruhuka;

· Mu mabwiriza y’ikigo hari ahavuga ko umunyeshuri utwise ahagarika amasomo ye akazagaruka umwana afite amezi 6 kandi agasabwa kuba mu kigo;

· Uretse umubare w’abarimu bize ibijyanye no kubyaza muke, n’ababyaza aho abanyeshuri bakorera stage ni bake, bityo bakabura ababakurikirana muri stage;

· Abanyeshuri ntibahagarariwe mu nzego z’ikigo zifata ibyemezo, kandi ntibagezwaho amakuru abareba ku gihe;

· Abanyeshuri bashyirwa mu ishami ry’ububyaza ku ngufu bigatuma baryiga bataryishimiye;

· Abarimu basabwa kwigisha mu cyongereza kandi nabo ntacyo bazi, abanyeshuri akaba aribo babigiriramo ingorane, cuco abarimu bakora “traduction” kuri Internet bakabiha abanyeshuri bakirwariza;

· amasezerano yakozwe hagati ya MINISANTE n’abanyeshuri bakoraga mu bitaro bitandukanye boherejwe kwiga avuga ko boherejwe mu mahugurwa, kandi ko mu gihe bazaba bakurikirana ayo mahugurwa bazakomeza guhabwa ½ cy’umushahara wabo. Ayo masezerano ntiyubahirijwe kuri bimwe mu bitaro nka BYUMBA, NDERA n’ahandi, abanyeshuri bakaba bibaza impamvu batayahabwa nk’uko bigenda ku bandi banyeshuri bavuye mu bindi bitaro cyane cyane ko bakomeza kwishyurirwa RAMA na Caisse Sociale.

· Abanyeshuri boherejwe na MINISANTE bakoraga mu bitaro bitandukanye baribaza niba bazarangiza kwiga bakiri abakozi ba Leta;

· Amasomo y’inyongera agomba guhabwa abanyeshuri batangirira amasomo yabo mu mwaka wa 2 kubera ko basanzwe ari abaforomo ntiyigwa neza kuko umwanya ari muto;

· Abanyeshuri nta bwishingizi bafite ku mpanuka bashobora kugirira muri stage (assurance risque);

· Uburyo isomo rya biologie ritangwa muri ESI Byumba buri hasi cyane ugereranyije n’uko ritangwa mu mashuri yisumbuye hakibazwa niba nta porogaramu ihari;

· Abanyeshuri baribaza niba bazabona impamyabumenyi (diplômes) nk’izihabwa abandi bize mu mashuri makuru cyangwa niba bazahabwa impamyabushobozi (certificats) kuko ibigo byabo nta tegeko ryabishyizeho;

Ibyifuzo

· Abarimu bakwiye kongerwa kandi hagashakwa abarimu babishoboye;

· Ibitaro bya Byumba na Ndera bidatanga imishahara y’abaforomo boherejwe mu mahugurwa bikwiye kuyitanga nk’uko biri mu masezerano bagiranye na MINISANTE;

· Igihe kigenewe gukorwamo stage gikwiye kubahirizwa aho gutangira stage bakayihagarika bakazongera kuyigarukamo;

· Hakwiye gushyirwaho itegeko rigenga ibigo by’amashuri uko ari 5 bigengwa na MINISANTE kuko nta tegeko rigenga imikorere yabyo;

· Hakwiye kujyaho uburyo bwo guha amahirwe abagize amanota menshi kurusha abandi bakemererwa gukomeza bakagera ku rwego rwa Ao.

Inama yatangiye i saa munani, irangira saa kumi n’imwe n’igice (17h30). 

III.3.8 TASK FORCE/MINISANTE

Nubwo abagize Komisiyo idasanzwe batari barateganyije gusura TF ya MINISANTE ishinzwe amashuri makuru y’Ubuforomo, nyuma yo gusura amashuri makuru y’ubuforomo, byabaye ngombwa ko bayishyira kuri gahunda y’ibigo bagomba gusura kugira ngo babone amakuru ahagije kuko ari yo ishinzwe imicungire ya buri munsi y’ayo mashuri makuru y’ubuforomo.

Nyuma y’ijambo ry’Umuyobozi wa TF/MINISANTE Madamu MUREBWAYIRE Mary  aha ikaze abagize Komisiyo idasanzwe, hakurikiyeho ijambo rya Perezida wa Komisiyo mu rwego rwo kumenyesha abahagarariye TF impamvu baje kubasura.

Nyuma hakurikiyeho ibibazo by’Abadepite bisubizwa muri aya magambo:

Ku kibazo cyo kumenya impamvu abanyeshuri biga ubuforomo cyangwa ububyaza babahagarika kwiga iyo batwite kabone n’ubwo baba bubatse, hasubijwe ko bikorwa mu rwego rwo kurengera ubuzima bw’umwana n’ubwa nyina kuko bigoye gukora iyo mirimo utwite cyane cyane nko kujya muri stage cyangwa mu giturage kuri za motos ndetse no mu mirimo yindi bahakorera bigisha abaturage uburyo bwo kwirinda indwara.

Ku kibazo cy’uko basaba abarimu kwigisha mu cyongereza batarabahugura, hasubijwe ko hari gahunda yo gukomeza kubahugura kuzagera aho bakimenya.

Ku kibazo cy’umushahara udahagije, hasubijwe ko umushahara ujyanya n’amikoro y’Igihugu.

Ku kibazo cyo kumenya gihe bazatangira gushyira mu bikorwa gahunda ya modular system, hasubijwe ko nibaramuka babonye amafaranga yo kubikora bazatangira iyo gahunda  muri Mutarama 2010.

Ku kibazo cy’uko bategeka abanyeshuri kwiga ububyaza kandi batabishaka, hasubijwe ko babikora mu rwego rwo kugira ngo babone uko batangira, ariko ubundi hari gahunda y’uko bazajya bakora ubukangurambaga bw’uwo mwuga  mu mashuri yisumbuye kugira ngo batangire kuwuhitamo.

Ku kibazo cyo kumenya icyo bateganyiriza abanyeshuri bagira impanuka bari mu kazi, hasubijwe ko hategurwa itegeko rigena uburyo bwo kurengera abahuye n’ibyo bibazo.

Ku kibazo cy’uko amashuri makuru y’ubuforomo atagira ingengo y’imari yihariye, hasubijwe ko ingengo y’imari bayifite, ahubwo ikibazo ngo ni ukumenya uko bayakoresha.

Ku kibazo cy’abava mu bitaro bakajya kwiga, ariko bamwe bagahembwa abandi ntibahembwe, hasubijwe ko byaterwaga n’abayobozi bamwe na bamwe batashakaga ko abakozi babo begenda naho amafaranga yo guhemba abo bakozi arahari. Yarangije avuga ko bigiye guhuzwa hose.

Inama yatangiye saa cyenda (15h00) irangira saa kumi n’imwe (17h00).

III.3.9 KIGALI INSTITUTE OF EDUCATION (KIE)

Abagize Komisiyo idasanzwe bakihagera bakiriwe na Umuyobozi wa KIE, Prof. NJOROGE George ari kumwe n’abayobozi ba KIE  bungirije n’abayobozi b’amashami banyuranye. 

GUSURA INYUBAKO

Abagize Komisiyo Idasanzwe basuye aha hakurikira:

· Aho bigishiriza mudasobwa;

· Inkoranyabitabo;

· Amashami anyuranye ya KIE;

· Aho bigira iya kure;

· Aho bigira ururimi rw’Igishinwa;

· Igikoni;

· ICT;

· Aho abanyeshuri barira n’aho barara;

· Ishami rya Sciences (Faculté des Sciences);

· Aho abanyeshuri batabona bigira.

Muri iryo sura hagaragaye ibi bikurikira:

· Inkoranyabitabo ya KIE ifite ibitabo byinshi ndetse hari n’ibirunze muri stock kubera kubura aho babishyira;

· Abarimu n’abanyeshuri barasoma bihagije bitewe na gahunda yo kwigisha hakurikijwe uburyo bushya bwa modula system;

· Hari i bitabo by’ubwoko  bwinshi  n’ibitariho  biterwa n’uko abarimu abarimu batagaragaza ibikenewe ngo bitumizwe;

· KIE ifite umurongo wa internet wagutse uyihuza na zimwe muri za Kaminuza zo hanze (e-library);

· Inkoranyabitabo ya KIE ubu yakira n’abasomyi benshi bava hanze yayo;

· Abiga iya kure (tel education), bafashwamo na Kaminuza yo Buhindi binyuze mu Muryango w’Unze Ubumwe bwa Afurika yatashwe ku mugaragaro tariki ya 27 Gashyantare 2009, ubu yigamo abanyeshuri ijana na mirongo cyenda n’umwe (191);

· Batubwiye ko abiga ururimi rw’igishinwa bageze ku cyiciro cya 2,  abarangije mu cyiciro cya mbere bavuga urwo rurimi neza;

· Inyubako ntabwo zihagije kandi n’izihari zubatswe zidateganya kwakira ababana n’ubumuga,  nta ascenseurs zirimo kandi nta n’inzira zihariye zabugenewe;

· KIE ikorana na Kaminuza yo muri Afurika y’Epfo (UNISSA), mu rwego rwo gutanga amasomo mu byiciro bitandukanye.

INAMA N’UBUYOBOZI BWA KIE 

Perezida wa Komisiyo Idasanzwe amaze kumenyesha abari mu nama amavu n’amavuko y’iyo Komisiyo ndetse n’inshingano yahawe n’Umutwe w’Abadepite, hakurikiyeho ijambo ry’Umuyobozi  wa KIE agaragaza mu ncamake ibi bikurikira:

Umuyobozi wa KIE yibukije ko KIE ari ishuri rikuru rya Leta ryagiyeho mu mwaka wa 1999 ryemezwa n’itegeko n° 49/2001 ryo ku wa 27/12/2001. 

Yakomeje avuga ko KIE ifite amashami (Facultés) 4 ari zo: iy’Ubumenyi, iy’indimi, iy’Imbonezamubano n’iy’Uurezi. Uretse ayo mashami, hari n’izindi gahunda nk’iyo kwigisha abakuze (Centre for continuing education) n’iya kure. 

Umuyobozi wa KIE yarangije avuga ko KIE ifite abarimu 165 bari mu byiciro binyuranye, abakozi 117, abanyeshuri 5801 agaragaza ndetse n’imiterere y’inyubako ya KIE nk’uko bigaragazwa n’imbonerahamwe zikurikira:

Imbonerahamwe n° 6: Igaragaza umubare w’abarimu ba KIE 

        hakurikijwe amashuri bize

	Qualification
	Sex
	Total
	%

	
	M
	F
	
	

	PhD
	32
	3
	35
	21

	Masters
	51
	11
	62
	38

	Bachelor
	45
	23
	68
	41

	Total
	128
	37
	165
	100


Imbonerahamwe n° 7: Umubare w’abarimu ba KIE hakurikijwe intera 

         Bagezeho

	Grade
	Gender
	TOTAL

	
	M
	F
	

	Professor
	4
	0
	4

	Associate Professor
	8
	1
	9

	Senior Lecturer
	14
	0
	14

	Lecturer
	30
	7
	37

	Assistant Lecturer
	38
	10
	48

	Tutorial Assistant
	34
	19
	53

	TOTAL
	128
	37
	165


Imbonerahamwe n°° 8: Umubare w’abarimu ba KIE bari mu kiruhuko 

cyo kujya gukomeza amashuri:

	Programme 
	Male 
	Female 
	Total 

	PhD 
	15 
	6 
	21 

	Masters 
	13 
	4 
	17 

	Chinese Language
	1 
	1 
	2 

	Proficiency 
	
	
	

	Total 
	29 
	11 
	40 


Imbonerahamwe n° 9: Igaragaza umubare w’abakozi bo muri 

        administration ya KIE:

	Qualification
	Sex
	Total

	
	M
	F
	

	PhD
	2
	0
	2

	Masters
	7
	1
	8

	Bachelor
	34
	21
	55

	Diploma
	8
	27
	35

	A Level 
	6
	6
	12

	Total
	62
	55
	117


Imbonerahamwe n° 10: Umubare w’abanyeshuri biga muri KIE mu 

 mwaka wa 2009

	Programme 
	Gender
	Total

	
	M
	F
	 

	Day Programme 
	2694
	888
	3582

	Evening Programme 
	212
	593
	805

	DTP 
	981
	134
	1115

	Tel-Education
	133
	58
	191

	UNISA
	65
	43
	108

	Total
	4085
	1716
	5801


Imbonerahamwe n° 11: imiterere y’inyubako za KIE:

	Type of infrastructure 
	Number available 

	Lecture Halls/Classrooms 
	36 

	Library 
	1 with 30,000  titles and 33,000 accessible journals.  Book-student ratio: 1:6

	Laboratories: 
	

	For Biology 
	3 

	For Physics 
	2 

	For Chemistry 
	3 

	Computer labs
	7 Computer labs with 

	
	400 computers: Computer-student ration: 1:11 

	Geography lab 
	1 

	Dormitories/ Hall of Residence 
	2 halls of residence with 160 rooms 


Nyuma y’ijambo ry’Umuyobozi wa KIE, hakurikiyeho ibibazo by’Abadepite, bisubizwa muri aya magambo:

Ku kibazo cyo kumenya niba amasomo batanga basanga ahuye n’atangwa ahandi, hasubijwe ko bategura amasomo bayagereranya cyane cyane n’ayo mu EAC u Rwanda ruherereyemo.

Ku kibazo cyo kumenya niba abarimu ba KIE bumva neza za curricula zigenderwaho, hasubijwe ko mbere na mbere bareba ibyo Igihugu gikeneye, noneho abarimu akaba ari byo bashingiraho.

Ku kibazo cyo kumenya niba abarangiza muri KIE bashimwa ku isoko ry’umurimo, hasubijwe ko kugeza basanga nta kibazo, uretse ahubwo ko abarangiza benshi bajya gukora indi mirimo itari iyo mu burezi.

Ku kibazo cyo kumenya uko kwimenyereza umurimo bikorwa n’aho bikorerwa, hasubijwe ko Sena ya KIE yashyizeho muri iki gihe  uburyo bwa stage ifite system ebyiri:

1. Gushyiraho abarimu bafite A0 bakurikirana umunyeshuri wimenyereza umwuga wo kwigisha;

2. Abarimu ba KIE nabo bagenda bakurikirana umunyeshuri kuri buri rwego agezeho, noneho stage ikabarizwa ku rwego rwa 4 ari rwo rwa nyuma.

Ku kibazo cyo kumenya uko babona abanyeshuri baza muri KIE kubera ko abafite amanota menshi bajya muri Kaminuza y’u Rwanda i Butare, hasubijwe ko ubu abenshi nubwo baba bafite amanota menshi usanga bahitamo KIE kubera ko Leta yashyizeho uburyo bwo kwishyura make ugereranije n’aya Kaminuza y’u Rwanda i Butare.

Ku kibazo cyo kumenya niba hari igishushanyombonera cy’imyubakire KIE ifite kandi ikurikiza, hasubijwe ko igishushanyombonera  gihari kandi ari cyo bakurikiza bubaka.

Ku kibazo cyo kumenya uko ubucucike mu mashuri bungana n’ingamba bafite zo gukemura icyo kibazo, hasubijwe ko ubucucike ari bunini kuko hari nka cours magistraux usanga hari abanyeshuri bagera kuri magana atanu (500) mu ishuri rimwe. 

Ku kibazo cyo kumenya imikoranire iri hagati ya KIE na za Collèges zigisha abarimu, hasubijwe ko bose bakoresha programmes za KIE akaba ari nayo itanga impamyabushobozi, naho ibijyanye na administration buri shuri ryigenga.

Ibyifuzo

Nyuma y’ibisubizo ku bibazo by’Abadepite, Ubuyobozi bwa KIE bwagaragaje ibyifuzo bikurikira:

· Aho abanyeshuri barara ni hato, cyane cyane abahungu;

· Inkoranyabitabo nto ku buryo ibyinshi birunze muri stock;

· Ikibazo cy’umuhanda usohokera ku ruhande rwa faculté des Sciences ufungwa nimugoroba n’ibindi bigo baturanye, bityo bikaba ngombwa gusiga imodoka ku muhanda  wa kaburimbo kandi nta mutekano uhagije;

· KIE kugeza ubu nta Nama y’Ubutegetsi ifite;

· Inyubako zidahagije muri rusange; 

· KIE ntifite ‘tritre de propieté’;

· Inyubako z’abaturage banyuranye zubakwa mu butaka bwakabaye ubwa KIE. 

INAMA N’ABARIMU BA KIE

Nyuma y’inama yahuje Abadepite n’ubuyobozi bwa KIE, hakurikiyeho guhura n’abarimu mu rwego rwo kumenya ibibazo bafite no kumva ibitekerezo byabo ku burezi muri KIE no mu Gihugu muri rusange. Mu bibazo by’ingenzi abo barimu bagaragaje harimo:

1. Imishahara iri hasi cyane kandi yagombye guhuzwa n’iy’abarimu bo muri EAC;

2. Abanyamahanga bahembwa menshi kandi ntibabyazwe umusaruro uhagije;

3. Uburyo abarimu bazamurwa mu ntera buruhije kubera kutabona amikoro yo kwandika;

4. Kutagira sitati yihariye ya za Kaminuza ari naho bahera bagena imishahara;

5. Abarimu bajarajara bigisha henshi kubera gushakisha amaramuko bigatuma hose batanga umusaruro udahagije;

6. Bamwe mu barimu bemerewe transiporo, ariko n’abayemerewe nta lumpsum;

7. Aho bakorera muri rusange ni hato;

8. Modula system itagenda neza kubera ko nta documentation ihagije bafite (ibitabo, internet), umubare w’abanyeshuri uhanitse ugereranije n’abarimu,  internet igirwa n’abantu bo muri administration gusa, bityo bigatuma basubira muri système ya mbere n’umusaruro ukaba muke;

9. Imikoranire ya za Kaminuza na SFAR idahwitse kuko usanga kubona bourse ari ugushugurika;

10.  Ba Professeurs assistants bakeugereranije n’umubare w’abanyeshuri;

11.  Ururimi rw’ikinyarwanda rudahabwa agaciro kandi rwagombye kwigwa no kwigishwa ku rwego rwa Kaminuza;

12.  Abarimu badahabwa agaciro (considération sociale). Urugero nko kubatumira mu minsi mikuru;

13.  Abarimu ba KIE batazamurwa mu ntera kubera ko nta Nama y’Ubutegetsi ishuri rifite, ariko ibindi yagombye gukora byo bikaba bikorwa;

14.  Abakozi batinda kuboneka kubera ko ikigo kidafite uburenganzira bwo kubishakira bitanyuze muri MIFOTRA;

15.  Abakozi bo muri administration badahabwa amahirwe yo kujya kwongera ubumenyi;

16.  Kutagira amaduka baguriramo ibikoresho bya laboratoire kandi n’imitangire y’amasoko ya Leta igatwara igihe kirekire;

17.  Kudashyiraho gahunda y’abarimu bajya kwiga uburyo bwo kwigisha inzego nk’iz’ikiburamwaka n’iz’ababana n’ubumuga;

18.  Ikibazo cy’abarimu bakorera kuri kontaro zihora zongerwa ku buryo butagira iherezo, bityo bigatuma badahabwa ibigenwa n’amategeko;

19.  Cadre organique itita ku bize za sciences mu gutanga akazi;

Nyuma y’ibibazo abarimu bagaragaje, Abadepite bababajije uko babona imyigire y’abanyeshuri n’uko bakora ubushakashatsi, basubiza ko imyigire y’abanyeshuri igoye kubera ko usanga nk’igitabo kimwe cyigirwaho n’abanyeshuri benshi, nta internet iboneka igihe gihagije kandi ibyo byombi ari byo nkenerwa muri bwa buryo bushya bwa modula system. Ikindi bagaragaje ni ikibazo cy’abanyeshuri batarya saa sita bigatuma bajya kumama bashakisha uturaka mu rwego rwo gushaka uko babaho kuko ayo bahabwa ya bourse ari make cyane.

INAMA N’ABANYESHURI

Mu nama yahuje abagize Komisiyo Idasanzwe n’abanyeshuri ba KIE, hagaragaye ibibazo bikurikira:

1. Umubare w’abanyeshuri udahuye n’ibyumba bigiramo;

2. Aho bafungurira naho ni hato cyane ugereranije n’umubare wabo, bityo ugasanga batonze umurongo igihe kirekire;

3. Gukererwa kwa bourse. Ubwo Komisiyo Idasanzwe yahageraga tariki ya 14 Ukwakira 2009, basanze bourse y’ukwezi kwa munani imaze iminsi ibiri gusa itanzwe;

4. Amacumbi make cyane cyane ku banyeshuri b’abahungu, uretse ko na make bari bafite bababwiye ko bazayahinduramo za biro;

5. Kutabonera  amakuru ku gihe ku bibazo bibareba. Urugero batanze ni uko amafaranga bahabwaga ajyanye n’ubushakashatsi ashobora kutazatangwa. Abanyeshuri bifuza ko bajya babibwirwa mbere kugira ngo babyitegure hakiri kare;

6. Ubwisungane mu kwivuza (mutuelle de santé), badashobora gukoresha hanze ya KIE; 

7. Hari amasomo amwe n’amwe biga muri théorie gusa ntibabwe pratique kubera kubura amafaranga;

8. Abarimu bamwe batarumva neza uburyo bwa modula system;

9. Za départements zidateganya calendrier y’uko abarimu basimburana;

10.  Ubwiyongere bw’abanyeshuri bafite ubumuga kandi hatarateganyijwe inyubako zijyanye n’imiterere y’abo;

11.  Nta bikoresho bijyanye n’imikino yihariye y’abamugaye kandi nabo baba bakeneye kwidagadura;

12.  Igihe kidahagaije kigenerwa kwitoza umurimo n’amafaranga atangwa kuri icyo gikorwa akaba make cyane;

13.  Ikibazo cy’ubumenyi buke muri za computers ku bafite ubumuga kandi arizo bakoreraho ibizamini;

14.  Kuba biga méthodologie générale ariko ntibige méthodologie spéciale;

15.  Kuva  umwaka w’ishuri watangira nta nama rusange irabahuza n’Ubuyobozi mu rwego rwo kurebera hamwe ibibazo no kubishakira umuti;

16.  Modula sytem ni ikibazo ku barimu bigisha bakora  ahandi (visiteurs).

Abanyeshuri barangije basaba Abadepite bagize Komisiyo Idasanzwe yashyiriweho gucukumbura ibibazo biri mu mashuri makuru kubakorera ubuvugize kuri ibyo bibazo babagejejeho kuko basanga ari inzitizi ikomeye ku iterambere ry’Igihugu.

Inama yatangiye saa tatu za mu gitondo (9h00), irangira saa tatu n’iminota cumi n’itanu za ninjoro (21h15).

III.3.10 RUKARA COLLEGE OF EDUCATION 

Abagize Komisiyo idasanzwe bakihagera bakiriwe n’Umuyobozi wa Rukara College of Education ari kumwe n’abandi bayobozi   banyuranye b’Ikigo. 

GUSURA INYUBAKO

Abagize Komisiyo Idasanzwe basuye aha hakurikira:

· Isomero;

· ICT;

· Aho abanyeshuri barira n’aho barara;

· Ibyumba byigishirizwamo;

· Igikoni;

· Ubwiherero;

· Icyumba abarimu bateguriramo amasomo; 

· Amazu y’ubakwa;

· Amacumbi y’abarimu.

Nyuma y’iryo sura hagaragaye ibi bikurikira:

1. Isomero ni rito n’ibitabo ni bike cyane;

2. Inyubako ntizihagije;

3. Aho abanyeshuri barira ni naho barara;

4. Icyumba abarimu bateguriramo amasomo ni gito.

INAMA N’UBUYOBOZI BWA RUKARA COLLEGE OF EDUCATION

Umuyobozi wa Rukara College of Education, amaze kwifuriza ikaze Abadepite bagize Komisiyo Idasanzwe yashyiriweho gucukumbura ibibazo biri mu mashuri makuru, yaboneyeho umwanya wo kubagezaho mu ncamake ibi bikurikira:
Amavu n’amavuko ya Rukara College of Education

Umuyobozi wa Rukara College of Education yavuze ishuri ayobora ryabanje kuba CERAI, riza kuba ishuri ryisumbuye ry’uburezi nyuma rihindurwa College of Education. Yakomeje avuga ko nubwo byari biteganyijwe ko Rukara College of Education yagombaga  gutangira mu mwaka wa 2007, ariko yaje gutangira mu mwaka wa 2008 kubera ko bagombye kubanza gushaka aho bimurira abanyeshuri bahigiraga ku rwego rwa A2.

Ku bijyanye n’abarimu, Umuyobozi wa Rukara Collège of Education yavuze ko bafite abarimu 9 bafite licence na 11 bari mu rwego rwa Assistant. Abanyeshuri muri rusange ni 146. 

Ingorane

Umuyobozi wa Rukara College of Education yavuze ko ishuri ayobora rifite ingorane zikurikira:

1. Rwiyemezamirimo watsindiye isoko ryo kubaka kubaka inzu abanyeshuri bararamo, ariko akaba atihutisha imirimo;

2. Amazi make kuko tank afite zari zarateganyirijwe abanyshuri 110 gusa none bakaba bateganya kuzageza 300 umwaka utaha;

3. Aho abanyeshuri barara, aho bigira n’aho basomera ni hato cyane;

4. Imihanda rusange inyura mu kigo hagati ku buryo imodoka zishobora guteza impanuka;

5. Amacumbi y’abarimu atajyanye n’igihe;

6. Ibitabo bike;

7. Abarimu bigisha ICT ni bake kuko abahagera bahita bigendera.

INAMA N’ABARIMU

Mu nama yahuje abagize Komisiyo Idasanzwe n’abarimu ba Rukara College of Education hagaragaye ibi bikurikira:

1. Kutabona ibikoresho mfashanyigisho;

2. Abarimu b’abanyamahanga bakorera kuri kontaro y’umwaka umwe gusa, bityo bagahora bahagaritse umutima kandi bigatera Igihugu igihombo cyo kubatangira amafaranga y’ingendo;

3. Ikibazo cy’uko bigisha amasomo atazigishwa mu mashuri yisumbuye. Urugero rwatanzwe ni abiga religion-histoire.

4. Ikibazo cy’ururimi rw’ikinyarwanda cyavuyeho ngo abacyiga ni bake;

5. Ikibazo cy’imishahara inyuranye kiri  mu mashuri makuru atandukanye;

6. Kutagira computers zibafasha gukora ubushakashatsi n’iziho zikaba zidafite umurongo wa internet.

Hashingiwe ku bibazo abarimu bagaragaje, basoje bavuga ko amasomo batanga atarasubiza nezaibibazo by’iterambere ry’Igihugu, ko  ibikoresho bidahagije, ko abarimu bakiri bake mu bwinshi no mu bwiza ko n’uruhare rw’abanyeshuri mu myigire y’abo rutaratera imbere.

INAMA N’ABANYESHURI

Nyuma y’inama yahuje abagize Komisiyo Idasanzwe n’abarimu ba Rukara College of Education, hakurikiyeho inama n’abanyeshuri. Muri iyo nama, abanyeshuri bagaragaje ibibazo bikurikira:

1. Ku kibazo cy’imitere y’amasomo bahabwa: bagaragaje ko hari ikibazo cy’ururimi rw’icyongereza batari bamenyereye, imfashanyigisho zitariho, isomero rito no computer lab idahagije;

2. Ku bijyanye n’inyubako: bagaragaje ko zidahagije. Urugero batanze ni uko aho barara ari n’aho bigira. Bakomeza bavuga ko uruhare rwabo mu myigire nta cyarugaragaza kuko ntaho bakorera.

Abanyeshuri ba Rukara College of Education barangije batanga ibyifuzo byabo basaba Abadepite ko babakorera ubuvugizi. Ibyo byifuzo ni ibi bikurikira:

1. Ikibazo cy bourse itinda. Urugero batanze ni uko batangiye tariki ya 18/9/2008, ariko bayibona mu Gushyingo hatarimo n’ay’ukwezi kwa Nzeri 2008. Ikindi ni uko bourse y’uyu mwaka nayo muri Mata 2009 babonye iy’ukwa mbere, ukwa kabiri n’ukwagatatu; mu kwa 7/2009 babona ay’ukwa 4, ukwa 5, ukwa 6, n’ay’ukwa 7 ari nayo baheruka.

2. Bibaza impamvu babigisha amasomo kandi bazi ko mu mashuri yisumbuye yaravanyweho. Urugero ni abiga ‘Histoire&Religion’ cyangwa ‘Anglais &Français’ kandi Religion na Français bikaba biatkiriho mu mashuri yisumbuye.

Abanyeshuri ba Rukara College of Education barangije bagaragaza ko ishuri ryabo rigifite ibibazo byinshi kandi basaba byabonerwa umuti mu maguru mashya.

Inama yatangiye imirimo saa tatu (9h00)  iyisoza cyenda n’igice (15h30).

III.3.11 KAVUMU COLLEGE OF EDUCATION

Abadepite bagize Komisiyo Idasanzwe bageze ku kigo, bakiriwe na Vice Principal w’ikigo, Bwana RUTAYITERA Casmir, n’abandi bayobozi batandukanye. 

INAMA ABADEPITE BAGIZE KOMISIYO IDASANZWE BAGIRANYE N’UBUYOBOZI BWA KAVUMU COLLEGE OF EDUCATION

Vice Principal amaze kwifuriza ikaze Abadepite bagize Komisiyo Idasanzwe, Perezida wayo, Depite BAZATOHA Adolphe, yagejeje ku buyobozi bw’ikigo impamvu iyo Komisiyo yagiyeho n’inshingano yahawe.

Yabababwiye ko Komisiyo yagiyeho kugira ngo icukumbure ibibazo bivugwa mu mashuri makuru na Kaminuza, ibyo bibazo bikaba byaragaragajwe na Komisiyo ifite Uburezi mu nshingano zayo, igihe yagezaga ku Nteko Rusange y’Umutwe w’Abadepite raporo ku ngendo yakoreye mu bigo by’amashuri makuru bitandukanye.

Yahaye ijambo Vice Principal, kugira ngo ageze ku Badepite uko byifashe mu kigo ayobora.

Vice Principal , yavuze ko ikigo ayobora gishamikiye kuri KIE, kikaba gitanga impamyabumenyi zo mu rwego rwa A1 mu byerekeranye n’uburezi. Abiga muri KCE bategurirwa kuzigisha imibare na siyansi mu myaka itatu ya gahunda y’uburezi bw’ibanze bw’imyaka icyenda no mu cyiciro cya mbere cy’amashuri yisumbuye.

Intego y’ikigo ni ukugira abarimu benshi, babishoboye kandi babigize umwuga 

Yagejeje kuri Komisiyo imibare igaragaza abanyeshuri biga muri KCE, Imibare igaragaza abarimu bigisha muri iryo shuri, n’imishahara bahembwa.

Imbonerahamwe n° 12: Igaragaza umubare w’abanyeshuri biga muri 

KCE

	KCE Students
	Combinations
	Gender
	Total

	
	
	Male
	Female
	

	Level I
	Math Physique
	89
	46
	135

	
	Biologie/chimie
	37
	23
	60

	Level II
	Math Physique
	61
	16
	77

	
	Biologie/chimie
	
	2
	69

	Total
	Math Physique + Biologie/chimie
	254
	87
	341


Imbonerahamwe n° 13 : Igaragaza abakozi ba KCE
	KCE Staff
	Catego-ries
	Origin
	Qualifications
	Gender
	Total

	
	
	
	Bach.
	Mast.
	PhD
	Male
	Fem.
	

	Teach. Staff
	
	
	
	
	
	
	
	

	
	Nation.
	Rw.
	10
	1
	0
	10
	1
	11

	
	Expatr.
	Ug.
	0
	2
	0
	2
	0
	2

	
	
	Ken.
	0
	1
	0
	1
	0
	1

	
	Volunt.
	VSO
	2
	0
	0
	0
	2
	2

	
	Total
	12
	4
	0
	13
	3
	16

	Adm. Staff
	Nation.
	Rw.
	16
	1
	1
	10
	8
	18

	Total
	28
	5
	1
	23
	11
	34


Imbonerahamwe n° 14 : Igaragaza imishahara y’abakozi ba KCE

	N°
	Position
	Staff Qualification
	Number of Staff
	Gross Pay/ Staff
	Total Gross Pay 
	Net Pay/Staff
	Total Net Pay

	1
	Principal
	PhD
	1
	1,613,167
	1,613,167
	959,703
	959,703

	2
	Vice Principal
	Master’s Degree
	1
	1,097,316
	1,097,316
	657,930
	657,930

	3
	Directors
	Bachelors’ Degree
	3
	485,262
	1,455,786
	283,199
	849,597

	4
	Dean of Faculty
	Master’s Degree
	1
	418,807
	418,807
	246,607
	246,607

	5
	Local Academic Staff
	Bachelors’ Degree
	9
	364,063
	3,276,567
	216,464
	1,948,176

	6
	Administrative staff
	Bachelors’ Degree
	9
	337,096
	3,033,864
	201,615
	1,814,535

	7
 

 

 
	Support staff
 

 

 
	Bachelors’ Degree
	2
	233,946
	467,892
	144,818
	289,636

	
	
	Diplomas (A1)
	3
	233,946
	701,838
	144,818
	434,454

	
	
	Certificate (A2)
	1
	180,068
	180,068
	115,151
	115,151

	
	
	Driver
	1
	81,881
	81,881
	58,511
	58,511

	 Totals 
	5,045,552
	12,327,186
	3,028,816
	7,374,300


Imbonerahamwe n° 15: igaragaza imishahara y’abanyamahanga 

bakora muri KCE

	N°
	Position
	Staff Qualification
	Number  of Staff
	Gross Pay/ Staff
	Total Gross Pay 
	Net Pay/Staff
	Total Net Pay

	01
	Tutor
	Masters’ Degree
	3
	1,816 USD
	5,448 USD
	1,245 USD
	3,735 USD

	02
	Volunteer Tutors
	Bachelors’ Degree
	2
	191,429
	382,858
	150,000 frw
	300,000frw


Imbonerahamwe n° 16: Igaragaza ibindi bigenerwa abakozi ba KCE (Allowances for KCE staff)

	S/No
	Positions
	Number of Staff
	Gross Pay/Staff
	Total Gross Pay
	Net Salary/Staff
	Total Net salary

	1
	Dean of Faculty
	1
	161,290
	161,290
	100,000
	100,000

	2
	Head of Department
	2
	96,774
	193,548
	60,000
	120,000

	3
	Assistant Tutor of IT
	1
	150,000
	150,000
	105,000
	105,000

	4
	IT Technician
	1
	150,000
	150,000
	105,000
	105,000

	5
	Accountant
	1
	91,704
	91,704
	61,442
	61,442

	6
	Procurement Officer 
	1
	91,704
	91,704
	61,442
	61,442

	7
	Driver
	1
	75,455
	75,455
	46,782
	46,782

	 
	Total
	8
	816,927
	913,701
	539,666
	599,666


Ubuyobozi bwagaragaje ibi bikurikira :

· Abanyeshuri biga mu gihe cy’imyaka 2 harimo amezi 3 yo kwimenyereza (stage);

· Ikigo gifite abakorerabushake b’abanyamahanga baturutse muri Kenya na Tanzaniya bafasha abarimu n’abanyeshuri kwiga icyongereza;

· Ikigo gifite ubuso bwa ha 6;

· Ikigo gifite minibus imwe n’ikamyoneti imwe ;

· Ibitabo n’ubwo atari byinshi abarimu n’abanyeshuri bagerageza kubisaranganya ;

· Ikigo gifite Computers 76 zikora neza kandi hari izindi zigera kuri 50 zatumijwe ziri hafi kugera ku kigo;

·  Ikigo gifite amakipe atatu y’imikino: Ikipe ya Volley ball, iya basket ball n’iya football ;

· Ikigo gifite « abonnement » ku igazeti ya Leta  n’ibinyamakuru binyuranye, harimo imvaho nshya, New Times n’ibindi;

· Abanyeshuri bose bafite ubwishingizi mu kwivuza “Mutuelle de Santé);

· Ikigo gifite groupe electrogène automatique

Ingorane ikigo gihura nazo

· Nta mafaranga yo kwimura abaturage batuye ku buso bungana na ha 30 ikigo kigomba kubakaho kugira ngo kigere ku mubare w’abarimu wifuzwa mu mwaka wa 2015 n’ubwo cyarangije kubabarira. Ikigo kirifuza ko mu mwaka wa 2015 kizaba gishobora kwakira abanyeshuri bagera kuri 3500;

· Iyo abanyeshuri bagiye kwimenyereza (stage), bahura n’ikibazo cy’uko abagomba kubakurikirana (superviseurs) badafite ubushobozi; 

· Abarimu badahagije kandi ari nabo bagomba gukurikirana abanyeshuri babo muri stage ; 

· Ibyumba by’amashuri bidahagije ;

· Hari « internet » ariko ntiboneka neza;

· Nta macumbi y’abanyeshuri n’ay’abarimu ahari;

· Ikigo cyatangiye gikerewe (mu kwezi kwa Nyakanga 2009 mu gihe ibindi bigo byatangiye mu kwezi kwa mbere), bityo abanyeshuri bazarangiza amasomo mu kwezi kwa 2 mu gihe abandi barangije umwaka w’amashuri mu kwezi k’Ukwakira; 

· Umukozi wigisha iby’ikoranabuhanga nta « prime » ahabwa kandi abandi bakozi bakora mu byerekeye ikoranabuhanga batari abarimu barayihabwa ;

· Isomero rito, n’iyo hari ibitabo bishya bibonetse habura aho kubibika;

· Ikigo cyatangije gahunda ya modular system ariko ibikoresho ntibihagije ;

· N’ubwo ikigo gifite amakipe y’abakinnyi nta bibuga gifite, kigomba kwiyambaza ibindi bigo ;

· SFAR itinda gutanga inguzanyo igenera abanyeshuri ;

· Ikigo cyohererezwa abanyeshuri bagize amanota make ugereranyije n’aboherejwe mu bindi bigo bya Leta kandi bategurirwa kuzigisha abandi ;

· Umushahara umwarimu ahabwa uri hasi cyane ugereranyije n’abandi bakozi ba Leta ;

Abadepite babajije ibibazo bikurikira : 

· Ku kibazo cyo kumenya aho ikigo kivana amafaranga y’inyongera (prime) giha abakozi bacyo, hasubijwe ko aturuka ku mafaranga abanyeshuri batanga biyandikisha (frais d’inscription);

· Ku kibazo cyo kumenya impamvu umubare w’abarimu (16) n’uw’abakozi bandi (18) ujya kungana, hasubijwe ko ari uko abanyeshuri bakiri bake, nibaba benshi umubare w’abarimu uziyongera ;

· Ku kibazo cyo kumenya imikoranire hagati y’ishuri n’abaturage barikikije, hasubijwe ko imikoranire ari myiza, ko Abanyeshuri bitabire gahunda za Leta nk’umuganda;

· Ku kibazo cyo kumenya igikorwa kugira ngo abanyeshuri n’abakozi b’ikigo bamenyere gukoresha ururimi rw’icyongereza, hasubijwe ko hasyizweho « communication skills », abanyeshuri kandi bumva radiyo nyuma y’amasomo na « chaînes » zitandukanye za televisiyo mu rurimi rw’icyongereza, hari na « club inter etudiants » abayigize bavugana icyongereza hagati yabo;

· Ku kibazo cyo kumenya urwego rugena umubare w’abanyeshuri ikigo kigomba kwakira, hasubijwe ko ikigo aricyo kimenyesha Ikigo cy’Igihugu cy’ibizamini umubare cyifuza ;

Ibyifuzo :

· Ikigo gikwiye kugira ubwigenge mu micungire y’imari n’umutungo byacyo ;

· Hakwiye gushakwa amafaranga yo kwishyura abaturage babariwe imitungo iri ku buso ikigo cyifuza kwaguriraho inyubako zacyo.

Perezida wa Komisiyo yasoje inama ashimira abayitabiriye bose.

Inama yatangiye saa tatu, isoza saa tanu (11h00)

GUSURA INYUBAKO
Mu gusura inyubako, hagaragaye ibi bikurikira :

· Aho abanyeshuri barara ni hato;

· Inzu  abarimu bateguriramo amasomo (salle des enseignants) ni nto cyane;

· Laboratoires (lab. de biologie, lab de chimie, lab. de physique) zifite ibikoresho bigezweho ariko kubera ko ari nto ntibibona aho bibikwa ;

· Icyumba cyigishirizwamo iby’ikoranabuhanga ni gito kandi n’imashini zirimo ntizihagije ;

· Isomero rifite ibitabo bike ariko nabyo ububiko bwabyo ntibuhagije

INAMA YAHUJE KOMISIYO IDASANZWE N’ABANYESHURI

Mu gutangiza inama, Perezida wa Komisiyo Idasanze, Depite BAZATOHA Adolphe, yavuze ko Komisiyo ayoboye yashyizweho n’Inteko Rusange y’Umutwe w’Abadepite nyuma y’uko Komisiyo Ihoraho ifite Uburezi mu nshingano zayo iyigejejeho raporo ku ngendo yagiriye muri amwe mu mashuri makuru n’ayis, igasanga arimo ibibazo binyuranye.

Yasabye abanyeshuri kugira icyo bavuga ku bibazo Komisiyo yatumwe gucukumbura mu Mashuri Makuru na za Kaminuza.

Abanyeshuri bagaragaje ibi bikurikira :

· Kuba abanyeshuri ba KCE bigishwa mu rurimi rw’icyongereza ni intambwe yatewe kuko biri muri politiki y’igihugu ;

· Abakorerabushake baturutse mu gihugu cya Kenya bafasha abarimu n’abanyeshuri kumenya ururimi rw’icyongereza, bityo gukurikira amasomo yabo bikaborohera ;

· Abarezi batoza abanyeshuri kumenya gutegura « matériels de base » kugira ngo nibagera ku bigo bidafite ibikoresho bazashobore kwirwanaho ;

· Ibikoresho bya « laboratoire » birahagije kandi hari abarimu bazi kubikoresha;

Inzitizi :

· Kuba ikigo gifite abanyeshuri bake bituma batitabira imikino uko bikwiye kuko hari ubwo umubare wa ngombwa kugira ngo ikipe yuzure ubura ;

· Amacumbi ni ay’umuturage ku giti cye kandi ntajyanye n’igihe, ikigo nta macumbi gifite ;

· Kwimenyereza (stage) bizakorerwa ku bigo byateganyijwe ko bizigisha muri gahunda y’uburezi bw’ibanze bw’imyaka 9 kandi nta bikoresho ibyo bigo bifite ;

· Ikigo nicyo gihitiramo abanyeshuri ibigo bazimenyerezaho, kandi bimwe muri byo nta mashanyarazi bifite, ibindi biri ahantu haruhije kubona icumbi;

· Amasaha yo kwiga ni menshi, abanyeshuri babura igihe cyo gukora ubushakashatsi (amasomo atangira saa mbiri za mugitondo akarangira saa kumi n’imwe n’iminota mirongo itanu);

· Umukozi ushinzwe isomero ni umwe gusa, bityo isomero rifungurwa mu masaha abanyeshuri bari mu masomo ;

Ibyifuzo

· Amafaranga y’inguzanyo ahabwa abanyeshuri akwiye kugenerwa abababaye kurusha abandi abatayakwiye bakayagabanyirizwa cyangwa bakayakurirwaho ;

· Abarimu bakwiye guhabwa agaciro nk’agahabwa abandi bakozi bose kugira ngo bakore akazi kabo bakishimiye ;

· Hakwiye gukemuka ku buryo bwa vuba ikibazo cya computers zikiri nke, icy’abakozi b’isomero n’icya internet ikunze kutaboneka kugira ngo abanyeshuri n’abarimu bashobore kurangiza inshingano zabo neza.

Perezida wa Komisiyo yasoje inama ashimira abanyeshuri uburyo bayitanzemo ibitekerezo by’ingirakamaro.

Inama yatangiye saa tanu, isoza saa saba n’igice (13h30)

INAMA YAHUJE KOMISIYO IDASANZWE N’ABAKOZI BA KCE

Perezida wa Komisiyo, amaze kubwira abitabiriye inama impamvu Komisiyo Idasanzwe yashyizweho n’Inteko Rusange y’Umutwe w’Abadepite, amaze kandi kubagezaho ibibazo iyo Komisiyo yasabwe gucukumbura, yahaye ijambo abakozi bitabiriye inama, kugira ngo babitangeho ibitekerezo.

Abari mu nama bagaragaje ibi bikurikira :

· Abanyeshuri basohoka mu mashuri yisumbuye badafite ubumenyi buhagije butuma bashobora gukomeza mu mashuri makuru;

· Abarimu bahabwa imishahara mike, ibyo bikaba bibatera kutaguma hamwe (instabilité) ;

· Kubera ibyumba byo kwigiramo bito, abanyeshuri bahurira mu cyumba ari benshi, umwarimu ntashobore kubakurikirana uko bikwiye ;

· Imyaka 65 ifatirwaho kugira ngo umukozi ajye mu kiruhuko cy’izabukuru ni mike cyane ku barezi kuko akenshi bageza iyo myaka bagifite imbaraga zo gukorera igihugu ;

Abadepite bifuje kumenya niba hari andi masomero KCE ikorana nayo, basubizwa ko ikorana n’isomero rya KIE n’irya UCK
Ibyifuzo

· Hakwiye gushyirwaho uburyo butuma abarimu bishimira umwuga wabo ntibajye mu bwarimu kuko babuze akandi kazi;

· Hakwiye gushyirwaho ingufu mu mashuri yisumbuye cyane cyane mu ndimi na siyansi kugira ngo abayarangijemo babe bafite ubushobozi bwo gukurikira amasomo y’amashuri makuru;

· Hakwiye gushyirwaho ibikoresho bihagije mu mashuri yisumbuye kugira ngo abayarangijemo bagere mu mashuri makuru bafite ubumenyi bw’ibanze;

· Ikigega cyo kubitsa no kugurizanya «Mwarimu SACCO» ikwiye kuzamurwa ikagera ku rwego rw’amashuri makuru kugira ngo abarimu bashobore kwiteza imbere;

· Uburezi muri rusange bukwiye guhabwa ingufu kugira ngo abanyarwanda be gukomeza kujya kwiga mu bindi bihugu bikikije u Rwanda nka Uganda, Repubulika Iharanira Demokarasi ya Kongo n’ibindi;

· Abakozi bo mu Mashuri Makuru ya Leta na Kaminuza bakwiye guhabwa sitati yihariye;

Inama yatangiye saa munani isoza saa kumi n’ebyiri n’iminota morongo itatu (18h30)

III.3.12 ISHURI RIKURU RYA KIST

Komisiyo Idasanzwe igeze kuri KIST, yakiriwe n’ubuyobozi bwayo harimo Umuyobozi wayo Prof. Abraham Atta Ogwn, n’abadi bayobozi ba KIST barimo Umuyobozi wungirije ushinzwe amasomo n’Umuyobozi wungirije ushinzwe ubukungu n’imari.

INAMA N’ABAYOBOZI BA KIST

Nyuma yo kwibwirana no kwifurizanya ikaze, Abadepite bagize Komisiyo Idasanzwe babwiye abayobozi ba KIST ikibagenza. Bababwiye ko uruzinduko rwabo rushingiye ku butumwa bahawe n’Inteko Rusange y’Umutwe w’Abadepite, hagamijwe kumenya ibibazo bibangamiye imyigishirize mu Mashuri Makuru na za Kaminuza, kugira ngo bishakirwe umuti.

Yahaye ijambo Umuyobozi wa KIST ageza kuri Komisiyo uko byifashe mu Kigo ayobora. 

Yagaragaje ibibazo bikurikira:

· KIST ifite abanyeshuri bagera kuri 2500 ariko 248 nibo bacumbikirwa n’ikigo gusa, abandi baricumbikira hirya no hino mu nkengero za KIST, hakaba hari ikibazo cy’uko babayeho nabi kuko bagerageza kubana ari benshi mu kazu gato kugira ngo bashobore kuyishyura; 

· Ikibazo kijyanye n’umushahara muto uhabwa abarimu ndetse n’abandi bakozi muri rusange, bityo aboherezwa kwiga hanze iyo bagarutse bashaka akazi mu bindi bigo n’imiryango mpuzamahanga aho bahembwa umushahara utubutse;

· Abarimu bake ugereranyije n’amasomo agomba kwigishwa;

· Ibikoresho cyane cyane “laboratoire” birahari ariko hari ikibazo cy’inzobere KIST idafite zigomba kubikoresha;

Inama yatangiye saa tatu, isoza saa yine 510h00)

INAMA N’ABAKOZI BA KIST

Mu gutangiza inama, Perezida wa Komisiyo Idasanzwe, yabwiye abari mu nama ko Inteko Rusange yashinze Komisiyo ayoboye, gucukumbura ibibazo bivugwa ko bitera imbogamizi mu myigishirize muri za Kaminuza n’Amashuri Makuru, hakanavugwa ko bibangamira iterambere ry’igihugu.

Amaze kubagezaho ibyo bibazo bagaragaje ibi bikurikira:

· Ikibazo cy’amacumbi make ugereranyije n’umubare w’abanyeshuri KIST yakira;

· Abakozi kuva muri KIST bajya gushaka akazi ahandi kubera umushahara muke, 

· N’ubwo KIST ifite “laboratoires” zihagije, hari ikibazo cy’uko nta bakozi bazi kuzikoresha ifite;

· Ikibazo cy’ibikoresho bidahagije, aho usanga nk’ahakenewe porojegiteri 5 haboneka imwe gusa, bigatuma abanyeshuri badahabwa amasomo uko bikwiye;

· Ikibazo cy’uko uburambe mu kazi butitabwaho ku buryo umwarimu umaze imyaka 20 yigisha ahembwa nk’umutangizi, kimwe n’uko umwarimu woherejwe kwiga iyo agarutse akomeza guhembwa umushara yahembwaa atarajya kwiga;

· “Qualité” igihugu cyifuza biragoye kuyigeraho kuko abarimu bigisha bashakisha akazi ahandi;

· Hari ikibazo cy’uko kubera ko abarimu nta mahugurwa babona, nta n’ubushakashatsi bukorwa, bakomeza bigisha ibya kera aho kugendana n’igihe;

· Abanyeshuri ntibakora “pratiques” ku buryo buhagije kuko abagombye kuyibakoresha nta mahugurwa babonye, bityo “théorie” bahawe ntibashobore kuyishyira mu bikorwa iyo bageze mu kazi;

· Hari ibikoresho byageze muri KIST mu mwaka wa 2003 kugeza ubu bitarakoreshwa kuko nta nzobere zizi kubikoresha zihari. KIST igerageza kohereza bamwe mu bakozi bayo kwiga uburyo bikoreshwa bagaruka mu Rwanda bagashaka akazi ahandi kubera ikibazo cy’umushahara muke;

· Ikibazo cy’uko hari amashami amwe n’amwe abanyeshuri batitabira nka Physique, Chimie na mathématique kuko batinya kuzaba abarimu. Usanga mu ishami rya Engineering rifite abanyeshuri bagera kuri 400 mu mwaka wambere mu gihe mu yandi mashami yavuzwe uhasanga hagati y’abanyeshuri 20 na 35;

· Ikibazo cy’ibitabo bike bigenda bisaranganywa, umwarimu ntakibonere igihe agishakiye yanakibona agahabwa igihe ntarengwa cyo kugisubiza;

· Ikibazo cy’uburyo umwarimu afatwa muri sosiyeti nyarwanda cyangwa no ku kazi aho akorera aho usanga nta biro afite kandi agomba gutegura amaromo no gufasha abanyeshuri;

· Ikigo gifite e-libraly ariko mu mwaka wa 2010 abafashaga kwishyura kugira ngo ishoboke bazahagarara;

· Ibyumba by’amashuri bike ugereranyije n’umubare w’abanyeshuri;

· “Cantine” nto cyane ugereranyije n’umubare w’abanyeshuri;

· Hari Dogiteri umwe n’abaforomo 3 bashinzwe kuvura abanyeshuri ba KIST bose, bakora iminsi itanu y’icyumweru gusa kandi mu masaha y’akazi, ugize ikibazo nyuma y’akazi cyangwa muri week-end ntabone umuvura;

· Umubare w’abanyeshuri bagomba gucumbikirwa urengeje ubushobozi bwa KIST,

Imbonerahamwe n° 17: Igaragaza abakozi KIST imaze gutakaza 

     kubera ikibazo cy’umushahara muke kuva 

      mu mwaka wa 2006

	Abarimu n’abandi bakozi
	Umwaka wa 2006
	Umwaka wa 2007
	Umwaka wa 2008
	Umwaka wa 2009
	Igiteranyo

	
	44
	48
	54
	54
	200

	Abagiye bavuye kwiga kuri “bourse” ya KIST
	
	
	
	
	64


Ibindi bibazo byabajijwe n’Abadepite ni ibi bikurikira:

· Ku kibazo cyo kumenya niba abarimu ba KIST bakora ubushakashatsi, hasubijwe ko bagerageza kubukora ariko bakazitirwa n’ikibazo cy’amafaranga ndetse n’ibikoresho bike;
· Ku kibazo cyo kumenya icyo KIST ikurikiza mu kugena amacumbi y’abanyeshuri, hasubijwe ko amacumbi ahabwa abafite ubumuga n’abagore batangira umwaka wa mbere kuko baba bataramenyera akarere bajemo, imyanya isigaye igahabwa abandi hakurikijwe abatishoboye kurusha abandi. Bagaragaje ko n’ubwo ubu buryo bwashyizweho, amacumbi ni make cyane ku buryo abafite ibibazo bose batayabona.

· Ku kibazo cyo kumenya icyo KIST ifasha abanyeshuri batangira kugira ngo bahitemo amashami ajyanye n’ibyo bize mu mashuri yisumbuye, hasubijwe ko kugeza ubu nta kirakorwa ariko ko guhera umwaka utaha wa 2010 hazajyaho gahunda yo gusobanurira abanyeshuri batangira porogaramu y’amasomo yose yigishwa muri KIST, bakabafasha no guhitamo. Ariko hari imbogamizi kuko abanyeshuri bigira ku nguzanyo bigatuma ari nabo bihitiramo ishami bashaka;

· Ku byerekeranye n’imikoranire hagati y’abanyeshuri, abarimu n’ubuyobozi bwa KIST, hasubijwe ko hari imikoranire myiza, cyane cyane ko mu nzego zose za KIST abanyeshuri bahagarariwe;

· Ku kibazo cyo kumenya niba KIST nta masezerano igirana n’abarimu mbere yo kubohereza kwiga hanze, hasubijwe ko amasazerano akorwa ariko iyo bagarutse bajya ahandi. Abo KIST yagerageje kwandikira ibibutsa amasezerano bagiranye nayo, abenshi bemeye ko bazishyura amafaranga babatangiye aho kugaruka kuri KIST ibyo nabyo ugasanga atari umuti w’ikibazo;

· Ku kibazo cyo kumenya niba ibitabo bike KIST ifite nibura abanyeshuri babisoma, hasubijwe ko babisoma mu gihe cy’imikoro n’icyo kwandika ibitabo bisoza amashuri yabo gusa kuko mu gihe cy’amasomo akenshi mwarimu abaha “notes” kandi akaba ari nazo ababazaho;

· Ku kibazo cyo kumenya impamvu amashami yigwamo n’abanyeshuri bake atahurizwa muri Kaminuza imwe cyangwa mu ishuri rikuru rimwe mu rwego rwo kongera umubare w’ibyumba n’uw’abarimu, hasubijwe ko n’ubwo ibyumba byakwiyongera abarimu bigisha muri ayo mashami batanga amasomo mu yandi mashami yigwamo n’abanyeshuri benshi;

· Ku kibazo cyo kumenya niba “modular system/Système modulaire” yaratangijwe muri KIST, hasubijwe ko yatangijwe ariko ko hari ikibazo cy’ibikoresho nk’ibitabo n’imashini (computers) bidahagije, aho abanyeshuri 4 bahurira kuri computer imwe, cyangwa “département” yose ikoresha laptop imwe mu gihe cya “projection”. Kubera izo mpamvu abarimu bavanga système ya kera n’iya module;

Ibyifuzo:

· Leta ikwiye gushyiraho sitati yihariye y’amashuri Makuru na Kaminuza nk’uko biteganywa n’itegeko rigenga amashuri Nakuru. Aha abagize Komisiyo bijeje abari mu nama ko izakurikirana aho bigeze;

· Hakwiye kugabanywa inguzanyo zihabwa abanyeshuri kubifashije abatifashije bakongererwa;

· Abakozi batari abarimu nabo bakwiye gushyirwa kuri “indexe” yisumbuye kuko urwo bariho rutuma bahembwa amafaranga make;

· Hakwiye kurebwa uburyo umwarimu uvuye kwiga yongererwa umushahara nk’uko aba yongeye ubumenyi;

· Leta ikwiye guha Amashuri Makuru na Kaminuzi uburenganzira bwo gutanga amasoko bitanyuze mu Kigo gishinzwe gutanga amasoko, (ariko Ubugenzuzi Bukuru bw’Imari ya Leta bugakurikirana itangwa ryayo) kuko bidindiza imirimo y’ikigo, aho usaga intebe zivunika kuzisana bigafata umwaka wose;

· Leta ikwiye gushyiraho “harmonisation” mu mishahara itangwa mu bigo byayo kugira ngo abakozi batajarajara;

· Amasoko Leta itanga ku bushakashatsi ikwiye kujya iyaha Kaminuza n’Amashuri Makuru kugira ngo mwarimu agire icyo abona kandi n’ikigo kigire icyo kibona;

Perezida wa Komisiyo yasoje inama ashimira abayitabiriye bose, anabasaba kugaragaza aho itegeko rigenga imikorere y’amashuri Makuru n’itegeko rigena imiterere, imitunganyirize n’imikorere ya KIST ribangamira imikorere yabo kugira ngo bibaye ngombwa akorerwe ubugororangingo 

Inama yatangiye saa yine isoza saa kumi n’iminota mirongo itatu (16h30)

GUSURA INYUBAKO ZA KIST

Hasuwe “laboratoires” za KIST zikurikira:

· Botany Laboratory,

· Zoology Laboratory;

· Microbiology Laboratory

· Biothechnology Laboratory

· Food analysis and instrumentation

· Food microbiology

· Food Engineering Laboratory

· Food proccessing Laboratory

· Department of applied chemistry Laboratory

· Physical chemistry Laboratory

· Analytical and environemental chemestry Laboratory

· Inorganic chemmistry Laboratory Laboratory

· Thermodynamic Laboratory;

· Mechanic Laboratory

· Optics Laboratory;

· Elecricity Laboratory

· Laboratory for Engineering;

Hasuwe kandi:

· Workshop, aho bakora za buji, impapuro z’isuku, imisumali, agraphes, senyenge  n’ibindi;

· Ibyumba 5 byigishirizwamo ikoranabuhanga ku banyeshuri ba KIST n’abandi bantu bo hanze babyifuza ariko bishyuye 160.000 Frw;

· Icyumba cyigishirizwamo abarimu bo mu mashuri abanza ku byerekeranye no gukoresha utumashini duto abana bigiraho (one laptop by child). Muri icyo cyumba ni naho hakorerwa “maintenace” y’izo mashini ndetse zikanashyirwamo porogaramu;

Abadepite bahasanze ibi bikurikira:

· KIST ifite ibikoresho bituma ishobora gukora ibintu byinsghi nka: ifumbire igomba gukoreshwa ku butaka cyangwa ku gihingwa runaka nyuma yo gukora analyse y’ubwo butaka, ADN test cyangwa gupima ikirere hakamenyekana uko kizaba kimeze mu gihe runaka 

III.3.13 TUMBA COLLEGE OF TECHNOLOGY

Abagize Komisiyo idasanzwe bakihagera bakiriwe n’Umuyobozi wa Tumba College of Technology ari kumwe n’abandi bayobozi   banyuranye b’ikigo. 

INAMA N’UBUYOBOZI BWA TUMBA COLLEGE OF TECHNOLOGY

Umuyobozi wa Tumba College of Technology amaze guha ikaze Abadepite bagize Komisiyo Idasanzwe yaboneyeho umwanya wo kubagaragariza ibi bikurikira:

Amavu n’amavuko ya Tumba College of Technology

Ishuri ryagiyeho mwaka wa 2007, rikaba rifite amashami atatu ari yo: Information Technologie (IT), Electronic and Telecommunication (ET), Alternative Energy (AE). Ku bijyanye n’abanyeshuri ba Tumba College of Technology, Umuyobozi yavuze ko bafite abanyeshuri 458 muri bo 156 bari mu mwaka wa mbere, 160 mu mwaka wa kabiri naho 142 bakaba mu mwaka wa nyuma (industrial).  Ikindi ni uko Tumba College of Technology ifite abakozi 59 barimo 8 b’igitsina gore. 

Intego za Tumba College of Technology
Umuyobozi wa Tumba College of Technology yavuze ko ishuri ayobora rifite intego zikurikira:

1. Gusohora abatekinisiye bafite ubumenyingiro bari ku rwego rwa A1;
2. Kugira ubushobozi bwo mu rwego rwo hejuru bwo gukora mu nganda;

3. Kugira uruhare  mu iterambere ry’ubukungu bw’Igihugu binyujijwe mu bantu bafite ubumenyingiro.

Ingorane

Umuyobozi wa Tumba College of Technology yarangije ijambo rye agaragaza ingorane bafite. Muri zo iz’ingenzi ni izi zikurikira:

1. Inyubako muri rusange zidahagije cyane cyane isomero n’icumbi ry’abarimu;

2. Umuhanda mubi;

3. Abakozi badafite uburambe buhagije mu kazi;

4. Kutabona amahugurwa ahagije ku bakozi ba TCT;

5. Kutabona inganda zihagije zakira abanyeshuri igihe bari muri stage;

6. Kutagira amategeko agenga za College of Technology;

7. Kutagira amashuri y’abana b’abakozi ba TCT, bigatuma batabana n’imiryango yabo;

8. Imyumvire ikiri hasi y’abanyeshuri ku byerekeye amashuri y’imyuga

GUSURA INYUBAKO

Abagize Komisiyo Idasanzwe basuye ahakurikira:

· Isomero;

· Radio;

· ICT;

· Aho abanyeshuri barira n’aho barara;

· Ibyumba byigishirizwamo;

· Ibyumba bimenyererezamo (workshops);

· Igikoni;

· Ubwiherero;

· Icyumba abarimu bateguriramo amasomo;

Nyuma y’iryo sura hagaragaye ibi bikurikira:

1. ICT lab irimo computers  ziri ku rugero rwa computer imwe ku banyeshuri 6, kandi zose zifite umurongo wa internet uretse rimwe na rimwe babura connection;

2. Bishyiriyeho Radio, ariko ntirashobora kumvikana mu Karere kose;

3. Isomero ririmo ibitabo bike;

4. Inyubako ntabwo zihagije;

5. Nta bibuga by’imikino.

INAMA N’ABARIMU

Mu nama yahuje abagize Komisiyo Idasanzwe n’abarimu ba Tumba College of Technology hagaragaye ibi bikurikira:

1. Ikibazo cy’umushahara utiyongera bigatuma abarimu bakomeza kugenda;

2. Abakozi bo muri administration batabona amahugurwa kimwe n’abarimu, bityo ugasanga bafite ipfunwe;

3. Kutagira imodoka y’ikigo;

4. Umuhanda mubi cyane, bityo bakaba bari mu bwigunge bukabije;

5. Kutabona uburyo bwo gukora ubumenyi;

6. Ikibazo cy’uko bahabwa amahugurwa y’igihe kigufi ntatangirwe ‘grade’, ariko ibyo bize biri mu rwego rwa Masters;

7. Kutagira ibitabo bihagije;

8. Ikibazo cy’uko amahugurwa ahabwa abantu bo muri IT gusa;

9. Ikibazo cy’uko abarimu badafite icumbi, bityo ugasanga abarimu icumi mu kumba kamwe.

10.  Ikibazo cya ba rwiyemezamirimo banga kubagemurira ibiryo by’abanyeshuri bitwaza ko umubare w’abanyeshuri ari muke n’umuhandi ari mubi, bityo bikagira ingaruka ku mirire y’abanyeshuri;

11.  Ibikoresho bimwe na bimwe bya ngombwa badafite;

12.  Kuba bataratangira gahunda ya modula system;

13.  Ibitabo bidahagije cyane cyane iby’imibare n’indimi;

14.  Kuba badahembwa 30% nk’uko ahandi bikorwa.

15.  Ikibazo kijyanye n’uko biga imyaka ibiri n’igice, bagakora stage y’amezi atandatu, ariko SFAR ikaba yaranze gutanga bourse y’ayo mezi atandatu kandi bo bayabara nk’ay’amasomo.

Nyuma y’ibibazo byagaragajwe n’abarimu ndetse n’abakozi ba TCT muri rusange, Abadepite babajije ibibazo bisubizwa muri aya magambo:

1. Ku kibazo cyo kumenya niba TCT yaratangiye gahunda ya modula sytem, hasubijwe ko yatangiye muri ‘théorie’ gusa, ariko muri ‘pratique’ ntabwo iyi system iratangira.

2. Ku kibazo cyo kumenya uko uburere bwifashe muri rusanga muri TCT, hasubijwe ko kenshi  biyambaza abantu bava hanze kuza gutanga ibiganiro bitandukanye bijyanye n’uburere mboneragihugu.

3. Ku kibazo cyo kumenya uko bakira abanyeshuri bashya mu ntangiriro z’umwaka w’amashuri, hasubijwe ko muri gihe iyo umwaka w’ishuri utangiye haba icyo bise ‘orientation week’ abanyeshuri bashya bakamenyeshwa amategeko y’ikigo, abayobozi n’ibindi bibazo acadéques byose badasanzwe bamenyereye.

4. Ku kibazo cyo kumenya niba TCT ihemba bya 30% amashuri yemerewe igihe hari icyo ikigo cyinjiza, hasubijwe ko TCT idafite andi yinjiza ku ruhande, bityo ikaba idahemba 30%.

INAMA N’ABANYESHURI

Nyuma y’inama yahuje abagize Komisiyo Idasanzwe n’abarimu ba Tumba College of Technology, hakurikiyeho inama n’abanyeshuri. Muri iyo nama, abanyeshuri bagaragaje ibibazo bikurikira:

1. Ikererwa rya bourse ya SFAR;

2. Imirire mibi;

3. Kutagira ibibuga by’imikino;

4. Kutagira ibikoresho bihagije bibafasha gukora ubushakashatsi (ibitabo, internet);

5. Kudakora pratique ihagije kandi biga semestre ngufi;

6.  Ikibazo cy’amanyeshuri bake barangije amashuri y’imyuga;

7. Ikibazo cy’uko RWANDATEL itabemerera  ko bakorera stage iwayo;

8. Ikibazo cy’uko bahabwa amafaranga make  yo gukora projet igihe barangiza amashuri kuko bo batandika ibitabo nk’abandi.

Nyuma y’ibibazo byagaragajwe n’abanyeshuri ba TCT, hakurikiyeho ibibazo by’Abadepite, bisubizwa muri aya magambo:

Ku kibazo cyo kumenya uko bakora ubushakashatsi, hasubijwe ko bigoye kuko nta bitabo na internet bihagije bafite.

Ku kibazo cyo kumenya niba hari ingorane bahura na zo muri stage, hasubijwe ko bafite ingorane zo kubona inganda bakoreramo stage kuko n’izihari zisa nk’aho zitazi ibyo biga.

Inama yatangiye saa tatu (9h00) irangira saa kumi n’igice (16h30).

III.3.14 KICUKIRO COLLEGE OF TECHNOLOGY

Abagize Komisiyo idasanzwe bakihagera bakiriwe n’Umuyobozi wa KCT  ari kumwe n’abandi bayobozi   banyuranye ba KCT. Mu ncamake yabwiye Abadepite ko ishuri rikuru rya  KCT ryatangiye mu mwaka wa 2007, ubu rifite abanyeshuri 400, abarimu 66, za mudasobwa 60, n’ibitabo 1510.

GUSURA INYUBAKO

Abagize Komisiyo Idasanzwe basuye ahakurikira:

· Isomero;

· ICT;

· Aho abayenshuri barira n’aho barara;

· Ibyumba byigishirizwamo;

· Ibyumba bitorezamo imyuga (workshops);

· Ubwiherero;

· Icyumba abarimu bateguriramo amasomo.

INAMA N’ABARIMU

Mu nama yahuje abarimu ba KCT n’Abadepite bagize Komisiyo Idasanzwe hagaragaye ibi bikurikira:

1. Imishahara idahagije, bigatuma abarimu bagenda;

2. Kutabona amahugurwa ahagije;

3.  Ikibazo cy’imitangire y’amasoko ya Leta kidindiza imirimo;

4. Ikibazo cy’ibikoresho bike;

5. Ibitabo bidahagije;

6. Inyubako zikenewe gusanwa.

Nyuma y’ibi bibazo byagaragajwe n’abarimu ba KCT, Abadepite babajije ibibazo bisubizwa muri aya magambo:

Ku kibazo cyo kumenya niba imikoranire hagati y’abanyeshuri, abarimu n’ubuyobozi ari myiza, hasubijwe ko ari myiza, gusa ikibazo ni uko usanga hari abantu bavuye mu bihugu bitandukanye, bityo n’imyumvire yabo ikaba itandukanye.

Ku kibazo cyo kumenya uko abanyeshuri bakora ubushakashatsi, hasubijwe ko bashakashaka bifashishije za mudasobwa n’ibitabo nubwo ari bike;

Ku kibazo cyo kumenya umubare wa za mudasobwa bafite kandi niba zose zifite umurongo wa internet, hasubijwe bafite izigera kuri 78 kandi zose zifite umurongo wa internet, uretse ko abanyeshuri batazikoresha ninjoro kuko nta mukozi bafite ubakurikirana.

Ku kibazo cyo kumenya niba hari abarimu ba KCT bajarajara bashaka imirimo hirya no hino, hasubijwe ko kugeza ubu ntababikora.

INAMA N’ABANYESHURI

Nyuma y’inama yahuje abagize Komisiyo Idasanzwe n’abarimu ba KCT, hakurikiyeho inama n’abanyeshuri. Muri iyo nama, abanyeshuri bagaragaje ibibazo bikurikira:

1. Kutagira ibikoresho muri workshops kandi biga ubumenyingiro;

2. Kujya muri za workshops nta imyenda bafite yabugenewe;

3. Kutagira intebe mu mashuri;

4. Amasomo amwe atagira abarimu; 

5. Kwiga ‘théorie’ nyinshi nta ‘pratique’ kandi ari abatekinisiye;

6. Kutagira imodoka y’ishuri ibajyana muri za visites;

7. Kutagira dispensaire;

8. Kutagira ingengo y’imari yagenewe za clubs na za associations nka AERG, Club anti SIDA, itorero n’ibindi;

9.  Kutagira uburenganzira  ku bibuga by’imikino kandi ari ibya KCT kubera ko bikodeshwa kenshi;

10.  Kuba badahagarariwe muri Sena akademiki no mu Nama y’ubuyobozi bwa KCT.

Nyuma y’ibibazo byagaragajwe n’abanyeshuri, hakurikiyeho Ibibazo by’Abadepite bisubizwa muri aya magambo:

Ku kibazo cyo kumenya  icyo bashingiraho bahitamo abacumbikirwa mu kigo, hasubijwe ko hitabwa mbere na mbere ku mpfubyi no ku bava kure.

Ku kibazo cyo kumenya uko imibanire y’abanyeshuri ba KCT n’abandi biga imyuga bari muri icyo kigo, hasubijwe ko ntacyo bahuriraho haba mu masomo, mu nama no bindi byose.

Ku kibazo cyo kumenya uko bakoresha ibibuga by’imikino bafite, hasubijwe ko batabifiteho uburenganzira busesuye kuko hari icyatunganyijwe na FERWAFA, ikaba yarabahaye iminsi 2 gusa yo kugikoresha, kimwe n’ibindi bibuga bafite nabyo birakodeshwa akenshi babikenera bakabibura.

Ku kibazo cyo kumenya niba bafite itorero, hasubijwe ko batagira aho kwitoreza kuko ubuyobozi butabemerera gukoresha icyumba cy’inama, nyamara kigakodeshwa abo hanze.

Inama yatangiye saa tatu (9h00) irangira saa saba n’igice (13h30).

III.3.15 KAMINUZA Y’U RWANDA (UNR)
Abadepite bagize Komisiyo Idasanzwe bageze kuri Kaminuza y’u Rwanda, bakiriwe na Viice Recteur Accadémique ari kumwe na chargé des Relations Publics/Public Ralation″, Bwana MANDELA Sam, ababwira ko Rector adahari ko yagiye mu nama i Kigali″

GUSURA INYUBAKO

Gusura isomero

Mu isura hagaragaye ibi bikurikira:

· Isomero ni rito cyane ugereranyije n’umubare UNR yakira kuko ryubatswe riteganyirijwe abanyeshuri 1500 none ubu abanyeshuri barigana bagera ku 10.000

· Isomero rifite ibitabo bigera ku 15.000 nabyo bishaje;

· Umunyeshuri utiye igitabo akimarana iminsi 15 naho umwarimu akimarana iminsi 60 iyo gifite ″exemplaires″ nyinshi n’iminsi 15 iyo gifite ″exemplaires″ nke;

· Ku munsi hashobora gutizwa ibitabo bigera kuri 300;

· Abanyeshuri bakunze gutira ibitabo mu gihe cy’amasomo naho mu gihe cy’ibizamini hatira bake;

· Isomero rifite abakozi 33 bahakorera na 26 bakorere muri buri shami rya Kaminuza. Muri bo, 2 bafite masters muri bibliothéconomie, 5 bafite licence muri bibliothéconomie, 3 bafite baccalauréat muri bibliothéconomie abandi basigaye bafite licence mu yandi mashami nk’ubukungu, na histoire ;

· N’ubwo hari ibitabo bishya, hari n’ibindi byinshi bishaje bitakijyanye n’igihe;

· Isomero ni naryo ribikwamo ibitabo bitaraba “traité” ngo bijye kuri “rayon” ku buryo hari aho ugera ukagira ngo ni “stock”;

· Isomero rifite ahabikwa ibitabo byanditswe n’Abanyarwanda

Gusura aho abanyeshuri bafatira ifunguro

Hagaragaye ibi bikurikira:

· Abanyeshuri batora umurongo muremure kuko aho bafatira ifunguro ari hato ku buryo kuva saa yine hari abanyeshuri batangira gusohoka batanguranwa ku mirongo;

· Aho bafatira ifunguro hari intebe n’ameza bike, abenshi barya bahagaze;

Gusura aho abanyeshuri barara

- Ibyumba ni bike ku buryo icyumba kimwe kibamo abanyeshuri batari hasi ya 4, hari n’ahaba abagera kuri 12 cyangwa 16, kandi kuri buri gitanda hakararaho abanyeshuri 2;

- Imisarane idahagije kandi inuka cyane iri imbere y’ibyumba bararamo. Abanyeshuri bageze aho bahita “misereor”;

- Hari aho amazi yatoboye inkuta ku buryo hari ikibazo cy’uko zishobora kugwira abanyeshuri;

- Amazi adahagije;

- Ibyumba abakobwa bo mu mwaka wa mbere bararamo bidafite “rideaux” bari ku karubanda, ntibagira aho bashyira ibikapu byabo;

- Udutanda duto cyane dufite “ressort” umunyeshuri agasa n’aho aryamye hejuru y’undi;

- Amazu yubatswe nyuma ya 1994 niyo agaragara ko ashaje, agiye kugwa kubera amazi yinjira mu nkuta

Gusura Laboratoires

Laboratoire ya Chimie

Hagaragaye ibi bikurikira:

· Laboratoires zubatswe hateganyijwe ko zizigiramo abanyeshuri batarenga 15 ubu zigiramo abanyeshuri biga mu ishami rya Chimie bagera ku 104 bo mu mwaka wa mbere, 110 bo mu mwaka wa 2, 41 bo mu mwaka wa 3 na 23 bo mu mwaka wa 4. Izi “laboratoires” kandi ni nazo zigiramo abandi banyeshuri biga mu yandi mashami ni ukuvuga abiga muri Agriculture Médecine na Pharmacie.

· Nta munyeshuri ukora ku gikoresho kubera ubwinshi bwabo, mwarimu akora “ démonstration” abanyeshuri bakareba gusa;

· Ibikoresho byose birashaje kandi ibyinshi byaramenetse;

· Imashini yakoreshwaga muri “analyse des données” yarangiritse mu gihe cya jenoside, na n’ubu ntirasanwa ;

· Abarimu bakora ilisiti igaragaza ibikoresho bikenewe ariko ntibigurwa, n’iyo biguzwe bikorwa hashishize igihe kigera ku myaka 4 abo byasabiwe bararangije kwiga;

· Ikigaragara ni uko abanyeshuri biga “théorie” ariko nta “pratique” bakora;
· Ikigo gifite “produits” zaguzwe mbere ya Jenoside, hari n’ikibazo cy’aho kuzishyira
Laboratoire ya Zoologie

- Icyumba gito kandi kitagira ibikoresho, n’ibirimo ni ibya mbere ya jenoside ku buryo byangiritse cyane.

Hari ubwo umwarimu aba afite “produit” imwe nzima kandi agomba kuyivanga n’izindi zidahari. Icyo cyumba kigomba kwigiramo abanyeshuri bagera kuri 90  b’umwaka wa mbere, 88 b’umwaka wa 2, 40 b’umwaka wa 3 na 35 b’umwaka wa 4 kandi hakigiramo n’abandi bafite isomo ryerekeranye na zoologie bo mu yandi mashami nk’abiga muri Agronomie, Médécine na Pharmacie.

Research Laboratory

Iyi rabolatoire ubusanzwe ntigomba gukoreshwa n’abanyeshuri mu gihe cy’amasomo kuko ibikoresho birimo bikunda kwangirika cyane, ariko kubera ko ntahandi bafite bigira umwarimu arabazana akabibereka nabwo hakinjira abanyeshuri batarenga 3 ku buryo hari n’abo isomo rirangira batabibonye

“Département de pharmacie”

Abanyeshuri ni benshi ugereranyije n’umubare w’ibikoresho (produits chimiques)  bisa n’aho ari ntabyo, n’uduhari duke twarengeje igihe. Hari ikibazo cy’uko bishobora kuzatwika aho biri.

Laboratoire de biologie

- Hari ibikoresho bike cyane kandi abarangiza nibo bonyine bemerewe kubikoresha;

- Hari ikibazo cyo kutita ku bikoresho bike bihari, aho hari imashini zaguzwe mu mwaka wa 2006 kugeza ubu zikaba zitarashyirwa aho zigomba kuba “installeés” kugira ngo zikoreshwe.

Atelier de mécanique

Uretse ibibazo bijyanye no kutita ku bikoresho hari “tour” 1 imaze imyaka igera kuri 2 ibura udu “pièces” 2 gusa ariko tukaba tutagurwa.Iyo “tour” isanwe, yakwiyongera ku zindi 4 zikora abanyeshuri bakaba bazisaranganya.

Icyumba cyigishirizwamo mudasobwa

Hari imashini 54, muri zo 50 zirakora ariko 3 gusa nizo zirimo “internet”.  Zigomba kwigirwaho n’abanyeshuri biga mu ishami rya Génie Civil bagera ku 100 mu mwaka wa mbere, abagera kuri 70 bo mu mwaka wa 2, abagera kuri 63 bo mu mwaka wa 3, abagera kuri 48 bo mu mwaka wa 4 abagera kuri 25 bo mu mwaka wa 5 n’abanyeshuri biga mu ishami rya électronique bagera kuri 102 bo mu mwaka wa mbere, abagera kuri 98 bo mu mwaka wa 2, abagera kuri 71 bo mu mwaka wa 3 n’abagera kuri 30 bo mu mwaka wa 5.

INAMA Y’ABAGIZE KOMISIYO IDASANZWE N’ABAKOZI BA UNR

Nyuma yo kwibwirana, Perezida wa Komisiyo Idasanzwe yabwiye abitabiriye inama ko Komisiyo ayoboye yashyizweho n’Inteko Rusange y’Umutwe w’Abadepite ubwo yagezwagaho raporo ku ngendo Komisiyo Ihoraho ifite Uburezi mu nshingano zayo yagiriye mu mashuri Makuru anyuranye, igasanga hari ibibazo bitandukanye. 

Amaze kubagezaho ibibazo Inteko Rusange yatumye Komisiyo gucukumbura, abari mu nama bagaragaje ibi bikurikira:

· Bamwe mu banyeshuri baturuka mu mashuri yisumbuye badafite ubushobozi buhagije bwo kwiga muri Kaminuza (cyane cyane mu ndimi no muri siyansi);

· Abarimu ba UNR nta mahugurwa babonye ku ishyirwa mu bikorwa rya “système modulaire” ku buryo aribo birwanaho kubikora;

· Abanyeshuri ntibigeze basobanurirwa uburyo bushya bwo kwiga hakoreshejwe “système modulaire”;

· Abarimu bafite ikibazo cyo kwigisha mu rurimi rw’icyongereza kuko nabo kibagora;

· Abarimu bake ugereranyije n’amasomo agomba gutangwa, n’abahari nta biro bagira;

· Nta communication iri hagati y’amashami;

· Nta planification y’abakozi ihari bityo bikagira ingaruka ku bakozi no ku mikorere;

· Inyubako zidahagije kandi zishaje kuko zubatswe mu mwaka wa 1963 hateganywa kwakira abanyeshuri 2.000 ubu zakira abagera ku 10.000;

· Ibyumba byigirwamo bito. Byari biteganyijwe kwigishirizamo abanyeshuri 15 ubu barenga 400;

· Ibikoresho bike (Computers” imwe ku banyeshuri 20 cyangwa abarimu 18);

· Ibitabo bike ugereranyije n’umubare w’abanyeshuri n’abarimu babikeneye;

· Abakozi bake kugeza aho ntawe ushinzwe gukora “maintenance” ya computers” zigize ikibazo;

· Ikibazo cy’imishahara mike ituma abarimu bajya gutera ibiraka aho gukurikirana abanyeshuri. Abandi bajya gukora ahandi, aho abagera kuri 82 bamaze kugenda kandi bavuye kwiga bishyuriwe na UNR. Abakozi bagera kuri 5 bashinzwe ICT nabo baragiye kubera ikibazo cy’imishahara mike;

· N’ubwo hateganyijwe uburyo abarimu bazamurwa mu ntera, “critères” ziragoye cyane cyane ko hari n’abifuza gukora ubushakashatsi bakagira inzitizi z’ibikoresho;

· Ubusumbane bukabije mu mishahara hagati y’ibigo bya Leta;

· Umunyamabanga ni umunyamahanga kandi bahembwa amafaranga menshi ugereranyije n’ay’abarimu cyangwa ay’abandi bakozi ba Kaminuza kandi ako kazi gashobora gukorwa n’Umunyarwada.

· Mu ishami ry’ubuhinzi nta “pratiques” zikorwa kuko abanyeshuri ari benshi, ibyo bikaba bishobora kugira ingaruka mu kazi aho bazakora;

· Amafaranga y’inguzanyo ahabwa abanyeshuri ni make ntabakemurira ibibazo ku buryo hari abanyeshuri basiba amasomo cyangwa bakayakurikira basinzira kubera inzara;

· Abanyeshuri batangira kujya gufata ifunguro saa yine mu masaha y’amasomo kubera inzu bariramo nto bikaba ngombwa ko batanguranwa ku mirongo;

· Abanyeshuri bicumbikira baba mu buzima bubi cyane ari naho abakobwa benshi bakura inda z’indaro;

· Isomero rito cyane, iyo hari ibitabo biguzwe cyangwa hari umuterankunga uhaye Kaminuza ibitabo, bibikwa mu makarito no mu mifuka.

Ibyifuzo:

Abakozi ba UNR bagaragaje ibi bikurikira:

· Hakwiye gushyirwa imbaraga mu mashuri yisumbuye cyane cyane mu kwigisha indimi na siyansi kugira ngo abanyeshuri bagere mu mashuri Makuru bafite ubumenyi bw’ibanze;

· Amashuri Makuru ya Leta na Kaminuza akwiye kugira sitati yihariye kugira ngo ashobore gushakisha uburyo yafata abakozi bayo neza;

· Komisiyo ishinzwe ubushakashatsi muri Kaminuza ikwiye guhabwa ingufu kugira ngo igere ku nshingano zayo;

· Inyubako zikwiye kuvugururwa no kwagurwa kuko zitajyanye n’igihe;

· Hakwiye ikiganiro mpaka ku mibereho y’umwarimu muri rusange, kigahuza abafite aho bahurira n’uburezi bose;

Inama yatangiye saa yine, isoza saa saba (13h00)

INAMA YAHUJE KOMISIYO IDASANZWE N’ABANYESHURI BA UNR

Nyuma yo kwibwirana no kugeza ku banyeshuri amavu n’amavuko ya Komisiyo Idasanzwe, Perezida wayo, Depite BAZATOHA Adolphe, yagejeje ku banyeshuri bitabiriye ikiganiro ibibazo Inteko Rusange y’Umutwe w’Abadepite yasabye Komisiyo gucukumbura, abasaba ndetse ko bagaragaza n’ibindi bibazo baba bafite. Yabahaye ijambo bagira icyo babivugaho.

Abanyeshuri bagaragarije Komisiyo ibi bikurikira:

Amasomo ubwayo aramutse yizwe neza yasubiza ibibazo by’iterambere ry’igihugu, ariko ayo masomo ntiyigwa uko bikwiye kubera impamvu zikurikira:

· Ibyumba byigirwamo bito kandi bike ugereranyije n’umubare w’abanyeshuri, bityo bamwe muri bo biga bahagaze mu madirishya, mwarimu nawe akagera ubwo ajya hanze kwihanagura ibyuya;

· Amacumbi make kandi mabi. Kaminuza icumbikira abanyeshuri 4200 gusa mu bihumbi hafi 10000 bagomba gucumbikirwa. Abadashoboye gucumbikirwa bashakisha amacumbi kure ya Kaminuza kugera ku birometero 4 uvuye kuri Kaminuza. Ibyo bituma hari ubwo abanyeshuri badashobora kwitabira amasomo cyangwa bakahagera bananiwe ntibakurikirane amasomo. Nimugoroba nabwo igihe abacumbikiwe baba basubiramo amasomo yabo, abicumbikira baba bakora rwa rugendo bataha;

· Laboratoires zitagira ibikoresho, n’ahari bike byarengeje igihe ku buryo hari ikibazo cy’uko bishobora kuzatwika Kaminuza;

· Ibyumba bya laboratoires bito cyane, iyo mwarimu yigisha hari abataha batabonye igikoresho yigishirijeho;

· Nta mikoro ikigo gifite;

· Kubera ubuke bw’ibitabo, abanyeshuri ntibabibona uko bikwiye;

· Abarimu bake, bamwe muri bo batazi icyongereza kandi bagomba kucyigishamo. Kubera iyo mpamvu hari ubwo isomo ry’igishwa na “assistant” akaba ari nawe uba “titulaire” waryo. Hari n’ubwo umunyeshuri urangiza asabwa kwigisha isomo runaka mu mwaka wa mbere;

· Abanyeshuri basabwa kwiyigisha amasaha menshi kurusha ayo mwarimu abigisha kandi “computers” zibafasha gukora ubushakashatsi ari nke cyane. Computers 3 nizo zifite “connection”, “laboratoire” isa n’aho idahari, ibitabo ni bike;

· Bamwe mu banyeshuri bakennye cyane amafaranga y’inguzanyo bahabwa akaba ari nayo bakemuza ibibazo byose, nayo ntabonekere igihe, bityo ntibashobore gufotoza “notes” bagategereza ko abafotoje barangiza kwiga kugira ngo babatize. Hari n’ubwo bishyira hamwe ari nka 3 bagafotoza  “syllabus” imwe mu gihe cyo kwiga bakajya bahererekanya impapuro. Nabyo biragoye kuko usanga bagomba kwigana kandi badacumbitse hamwe;

· Hari ikibazo gikomeye cy’uko abanyeshuri badakora “pratiques”, kuko bus ihari ifite ubushobozi bwo gutwara abanyeshuri batarenga 80 kandi amashami agera kuri 7 agomba gukora “pratiques”. Muri ayo mashami hari iry’ubuhinzi rifite abanyeshuri bagera kuri 800 mu dushami twaryo uko ari 4;

· Bamwe mu barimu batangirira akazi cyangwa bakakarangiriza igihe bashakiye, bigatuma igihe cy’ibizamini kigera abanyeshuri bakiri mu masomo bakayafatanya n’ibizamini;

· Bamwe mu barimu baboneka batinze, bigatuma amasomo yagombaga kwigwa mu bihembwe 2 yigwa mu gihembwe kimwe;

· Abarimu batagira umwanya wo gukurikirana abanyeshuri kuko baba bagiye gutera ibiraka ahandi;

· Bamwe mu barimu batazi icyongereza kandi basabwa kucyigishamo, bagahitamo guhindurira “notes” zabo ziri mu gifaransa kuri “internet” bakaziha abanyeshuri bakirwariza;

· Bimwe mu byumba by’abanyeshuri ntibigira amazi cyangwa umuriro cyangwa byombi;

· Abavuzi bake (umuganga umwe n’abaforomo 2) bagomba kwakira abanyeshuri bagera ku bihumbi icumi;

· Serivisi zigomba guhabwa abanyeshuri zagizwe ubucuruzi, aho abanyeshuri basabwa kugura indangamanota zabo “relevés” ku mafaranga ibihumbi icumi (10.000Frw), imikino ibereye muri “auditorium” ikishyuzwa, n’ibindi;

· ECOBANK itindana amafaranga y’inguzanyo zihabwa abanyeshuri;

· Ikibazo cy’amasomo amwe n’amwe yigishwa nijoro kandi abanyeshuri biga muri gahunda yo kumanywa kandi bataha kure;

· Ishami rya “journalisme ritagira “caméra”. “Computers” nazo ni nke cyane;

· Kubera ko nta bikoresho Kaminuza ifite, icyumba cyari cyarateganyirijwe gukoreshwa n’abanyeshuri bimenyereza guhindura mu ndimi cyahinduwe icyo gukoreramo inama, abiga ishami ryo guhindura mu ndimi ntibafite aho bitoreza n’ibikoresho byakoreshwaga byabitswe muri stock;

· Bamwe mu barimu batemera ko umunyeshuri abasubiza ibyo avanye mu mutwe bitari muri “syllabus” yabahaye;

· Amafararanga y’inguzanyo ahabwa abanyeshuri atinda kubageraho. Umunyeshuri ugize ikibazo kigomba gukemurwa n’iyo serivisi ntikemurwa uko bikwiye;

· Serivisi ishinzwe kwandika abanyeshuri “registrariat” ikora nabi cyane ku buryo abanyeshuri bagera mu mwaka wa 3 nta lisiti zabo zihari. Abarimu batanga ibizamini bakabura aho bandika amanota y’abanyeshuri, akayandika ku mazina na n° bahawe n’abanyeshuri ubwabo.

Ibindi bibazo Abadepite bagize Komisiyo Idasanzwe babajije byibanze kuri ibi bikurikira:

· Ku kibazo cyo kumenya uburyo imitsindire y’abanyeshuri bagitangira muri UNR imeze, hasubijwe ko abatsindwa batarenga 2%;

· Ku kibazo cyo kumenya uburyo abanyeshuri bagira uruhare mu masomo yabo, hasubijwe ko bagira ubushake bwo gukora ubushakashatsi ku masomo biga ariko hakaba inzitizi z’uko mu isomero ibitabo ari bike, “internet” nayo ikaboneka rimwe na rimwe;

· Ku kibazo cyo kumenya uburyo abanyeshuri basanzwe mu kigo bakira abashya, hasubijwe ko umunyeshuri uje yirwariza kumenya ikigo no gushaka aho acumbika kuko bose bataba hamwe. Abanyeshuri basabye ubuyobozi bw’ikigo ko umwaka utaha wa 2010 hazabaho uburyo bwo kwakira no kumenyereza abanyeshuri bashya (indaction) mu rwego rwo gukumira inda z’indaro zagiye zigaragara muri UNR;

· Ku kibazo cyo kumenya igikurikizwa mu gutanga amacumbi, hasubijwe ko amacumbi asaranganywa abanyeshuri barangiza kugira ngo begerezwe ibikoresho, abafite ibibazo by’ubumuga, abafite amanota menshi kurusha abandi n’abakobwa batangira mu mwaka wa mbere. Ibi bikorwa n’ubuyobozi abanyeshuri bishyiriyeho;

Ibyifuzo 

Abanyeshuri batanze ibyifuzo bikurikira:

- Hakwiye amahugurwa y’abarimu ku cyongereza no gukunda igihugu muri rusange;

- MINEDUC ikwiye kujya ikorana inama zihoraho n’abanyeshuri ba za Kaminuza bakabagezaho ibibazo bahura nabyo;

- Abakozi bashinzwe kwandika abanyeshuri “registrariat” bakwiye guhindurwa kuko bagaragaza ubushake n’ubushobozi buke mu kazi kabo;

- Hakwiye “harmonisation” y’amasomo mu mashuri Makuru na za Kaminuza ziri mu gihugu kuko hari ubwo umunyeshuri ava ku kigo iki n’iki yagera ku kindi bakamusibiza kandi atigeze ahindura ishami yigamo;

- Ku nguzanyo SFAR itanga hajye hiyongeraho n’amafaranga yo kugura lap top zifasha abanyeshuri mu myigire yabo;

- Hakwiye gusubiraho uburyo bwo gusobanura igitabo “défense” kuko abarimu badakurikirana abanyeshuri bigatuma bazikora uko babonye rimwe na rimwe bakazikoresha muri bagenzi babo cyangwa hanze ya Kaminuza;

- Hakwiye kubaho uburyo bwo gushyiraho uburyo abafite impano runaka (nko guhanga, gukina neza n’ibindi) bahabwa “bourse d’encouragement” kugira ngo bumve ko impano zabo zahawe agaciro;

- Hakwiye kubaho uburyo bwo kwegeranya amashami asa mu Mashuri Makuru na Kaminuza bya Leta mu rwego rwo gukemura ibibazo by’ibyumba n’abarimu badahagije;

- Hakwiye kujyaho uburyo bourses Leta itanga zajya zipiganirwa aho kureba amanota gusa;

- Harebwe uburyo abanyeshuri cyane cyane abiga ishami rya “computer sciences” bashakirwa “computers” mu buryo bwihuse kuko izihari ari nke cyane.

Imbonerahamwe n° 18: Igaragaza umubare wa “computers” mu ishami

rya computere Sciences (UNR)

	Ishuri
	Umubare w’abanyeshuri
	Umubare wa “computers” zihari
	Umubare wa “computers” zikora
	Izifite “connection”

	Umwaka wa mbere
	150
	80 zapfuye
	0
	0

	Umwaka wa 2
	107
	39
	23
	5

	Umwaka wa 3
	55
	57
	15
	0

	Umwaka wa 4
	56
	12
	2
	1

	Igiteranyo
	368
	108 zikora
	40
	6


Inama yatangiye saa munani irangire saa kumi n’ebyiri n’iminota mirongo itatau (18h30)

III.3.16 KAMINUZA Y’U RWANDA, ISHAMI RYA RUSIZI

Abagize Komisiyo Idasanzwe ishinzwe gucukumbura ibibazo biri mu Mashuri Makuru na za Kaminuza bageze kuri Kaminuza Nkuru y’u Rwanda, Ishami rya Rusizi bakiriwe n’umuyobozi w’ishami rya Computer science Dr. Digne RWABUHUNGU.

Perezida wa Komisiyo Idasanzwe, amaze kugeza ku buyobozi bw’ishami rya Computer science rya Rusizi impamvu y’uruzinduko, amaze kandi kumugezaho impamvu Komisiyo Idasanzwe yagiyeho, yamuhaye ijambo agira icyo avuga ku byerekeranye n’ibibazo bivugwa mu Mashuri Makuru na za Kaminuza.
Yagaragarije Komisiyo ko Ishami rya “Computers Science ryatangiye ku itariki ya 08/10/2007 rifite abanyeshuri 107 harimo 44 b’igitsina gore na 63 b’igitsina gabo. Muri bo 48 biga ku manywa naho 58 bakiga nijoro.

Yakomeje avuga ko ikigo cyatangiye amafaranga y’ishuri asabwa ari 300.000 Frw yagombaga gutangwa n’abanyeshuri 5 bishyurirwa na MIFOTRA, 2 boherejwe na  UNR BUTARE, 78 bishyurirwa na CAD ( Christian Action for Development) naho 21 biyishyurira.

Nyuma y’igihe gito amafaranga yarazamuwe ashyirwa ku 500.000 Frw bituma abanyeshuri bagera kuri 13 bahagarika amasomo, Kaminuza ibibonye iyasubiza ku 300.000 Frw.

Yongeyeho ko mu mwaka wa 2008 abanyeshuri bemerewe kwiga bageraga kuri 42 ariko abaje ni 33 ikibazo ugasanga ari uko banze  kwiga mu ishami boherejwemo, bifuzaga kwiga Sociology, Law, Rural Development, na management 

Abagombaga kujya mu mwaka wa 2 bageraga kuri 80 ariko bose ntibashobora gukomeza kuko umuterankunga wa bamwe (CAD) atubahirije amasezerano yo kwishyura ikigo, bityo bahagarika amasomo.

Yasoje ijambo rye agaragariza Komisiyo impungenge ikigo gifite zikurikira:

· Ikibazo cy’abakozi bake, kuko ikigo gifite Coordinateur umwe na Assistante Administrative umwe ari nawe ukora akazi karebana n’ibibera mu kigo byose (isomero, kumenya abanyeshuri barwaye, akazi ka administration, akazi ka kontabure, n’ibindi) ku manywa na nijoro. Ibi bituma habaho iminsi 2 gusa abanyeshuri bemererwa gutira ibitabo.

· Isomero rifite ibitabo bike;

· Ikibazo cy’uko abarimu bigisha mu cyongereza nabo ubwabo batacyumva;

· Ikibazo cy’uko SFAR itemera kwishyurira abarimu bashaka gukomeza amashuri yabo mu Rwanda;

· Computers nke ugereranyije n’umubare w’abanyeshuri;

· Amazu ikigo gikoreramo yangijwe n’umutingito kugeza ubu hakaba hamaze gusanwa amazu 2 gusa;

· Ibikoresho byo mu biro bidahagije;

· Kugeza ubu abarimu baturuka muri Campus ya Butare, bityo kubacumbikira no kubabeshaho mu bundi buryo bigahenda Kaminuza;

· Hari ubwo serivisi ishinzwe finance muri Kaminuza itinda gusinyira abarimu za “frais de mission”, bakamara icyumweru bategereje, muri icyo gihe abanyeshuri nabo bakaba batiga. Hari abiyemeza gukoresha amafaranga yabo bakishyuza nyuma, ariko kubera ko batinda kwishyurwa iyo byongeye bahitamo kubyihorera; 

· Nta kantine ikigo kigira;

Ibyifuzo

· Abarimu bakeneye amacumbi kuko iyo baje gutanga amasomo bacumbikirwa muri “hotels”;

· Amazu abanyeshuri bigiramo akwiye gusanwa ku buryo bwihuta;

· Hakorwe ibishoboka kugira ngo amashami Kaminuza yifuza gutangiza i Rusizi ari yo “Développemt Rural” na “Busness” atangire.

GUSURA INYUBAKO

Hasuwe aha hakurikira:

· Ibiro “Doyen” akoreramo,

· Ibiro bya “Assistante Administrative”

· Icyumba abanyeshuri bigishirizwamo ibijyanye na ICT. Computer imwe ikoreshwa n’abanyeshuri 11;

· Icyumba gikorerwamo inama;

Inama n’abanyeshuri

Mu gutangiza inama, Perezida wa Komisiyo yasobanuriye abanyeshuri impamvu z’urugendo rw’iyi Komisiyo 

Yahaye ijambo abanyeshuri kugira ngo bagire icyo bavuga ku bibazo Komisiyo yatumwe gucukumbura.

Iby’ingenzi abanyeshuri bagaragaje ni ibi bikurikira:

· Amasomo biga ajyanye n’icyerekezo cy’igihugu;

· Ikibazo cy’abarimu baturuka kure ku buryo hari ubwo hashira ibyumweru 2 batiga;

· Hari computers 3 gusa zigirwaho “programation” ku banyeshuri 33 ku buryo abanyeshuri 11 bahurira kuri computer 1;

· Abanyeshuri bahabwa umwaya wo kujya mu isomero ku wa kabiri no ku wa gatanu gusa kuko indi minsi haba hafunze;

· Isomero rito ku buryo ibitabo byinshi bibitswe mu makarito;

· Barasabwa kwiga mu cyongereza ariko abarimu babigisha ntacyo bazi;

· Kuba Kaminuza yarongeje amafaranga y’ishuri mu mwaka hagati akava kuri 300.000 Frw akagera kuri 530.000 Frw bigatuma hari abahagarika amasomo umwaka utarangiye;

· Ikibazo kijyanye n’uko hari abanyeshuri CAD yari yemeye kwishyurira ikabihagarika mu buryo abanyeshuri batazi, byatumye bamwe muri bo bahagarika amasomo kubera ko batashoboraga gukomeza kwiyishyurira. Ariko n’abashoboye gushakisha ubundi buryo bwo kwishyurirwa Kaminuza yanze kubaha inyemezamanota zabo ku buryo barangije umwaka wa 2 batazi amanota y’umwaka wa mbere kandi amasezerano yo kwishyura yakozwe hagati ya CAD na Kaminuza;

· Abenshi mu biga mu ishami rya “computer Sciences” bava mu mashuri yisumbuye barakurikiye amasomo adafite aho ahuriye na siyansi;

· Umwarimu uje kwigisha, yigisha amanywa n’ijoro bigatuma abigishijwe nijoro biga nabi kuko mwarimu aba ananiwe;

· Nta mikino n’imyidagaduro bihari, nta kibuga cy’imikino na kimwe ikigo gifite;

· Nta bwiherero rw’abakobwa buhari;

Ibyifuzo

· Umutwe w’Abadepite urasabwa gukora ubuvugizi ku byerekeranye n’inyubako, abanyeshuri bakava mu mazu batijwe n’Akarere nayo atameze neza;

· Kaminuza ikwiye gushaka uburyo abanyeshuri bagurizwa laptop ku buryo buhendutse zikishyurwa buhoro buhoro;

· Abanyeshuri cyane cyane ab’igitsina gore bakwiye gushakirwa ubwiherero ku buryo bwa vuba.

Inama yatangiye saa tanu, isoza saa munani (14h00)

III.3.17 SCHOOL OF PUBLIC HEALTH (SPH)/ (UNR) 
Abadepite bagize Komisiyo Idasanzwe bageze kuri ESP, bakiriwe n’Umuyobozi wayo Prof KAKOMA J Baptiste ari kumwe n’abandi bayobozi batandukanye.

INAMA ABADEPITE BAGIZE KOMISIYO BAGIRANYE N’UBUYOBOZI, ABAKOZI N’ABANYESHURI BA BA ECOLE DE SANTE PUBLIQUE
Abari mu nama bagejeje ku Badepite ibi bikurikira:

· SPH ifite intego yo gutanga ubumenyi ku banyeshuri bazagirira abaturage akamaro, cyane cyane kubagezaho serivisi nziza mu bijyanye n’ubuzima

· SPH ifite umugambi wo kuba ikigo ntangarugero mu Karere u Rwanda ruherereyemo ku byerekeranye no gutanga inyigisho zigamije gukumira indwara zishobora kwibasira abaturage;

· SPH ikora ubushakashatsi ku byerekeranye n’ubuzima bw’abaturage;

· SPH ihugura abakangurambaga b’ubuzima mu Turere kugira ngo ibafashe kugera ku nshingano zabo;

· SPH ikora ubushakashatsi ku bishobora gutera indwara zimwe na zimwe no kugaragaza uburyo abaturage bazirinda;

· Amashami yigishwa muri SPH ni aya akurikira:

· Biostatistics & Epidemiology

· Community Health

·  Health Policy,

·  Economics and Management.

- Abafatanyabikorwa ba SPH ni aba bakurikira: 

· Minisiteri y’Ubuzima;

· CNLS;

· USAID;

· UNICEF;

· World Bank;

· Global Fund / MAP

· Ku bufatanye na Switzerland Cooperation, RSPH yahuguye kandi ikurikirana ubushakashatsi “Community Based Insurance study” bwakozwe n’abantu baturutse mu Karere k’Ibiyaga Bigari;

· SPH yahuguye abashakashatsi kuri Research methods in health sciences” baturutse mu bihugu byo mu Karere k’Ibiyaga Bigari;
· Ku bufatanye na World Bank na UNICEF SPH yahuguye abazahugura abandi kuri “Marginal Budgeting for Bottleneck tool” ku bagira aho bahurira n’amafaranga bo mu bihugu binyuranye bya Afurika

Inzitizi zagaragajwe ni izi zikurikira:

· Ikigo gifite amafaranga cyinjiza ariko ntacyo kiyakoresha kuko kugira ngo kigire icyo kiyakoresha kigomba gusaba uburenganzira muri UNR. Ubwo burenganzira iyo busabwe akenshi igisubizo gitinda kuboneka, rimwe na rimwe kikaza isoko ryagombaga gutangwa ryararangije igihe;

· Ibyumba byigishirizwamo ni bike kandi ni bito ugereranyije n’umubare w’abanyeshuri;

· Imishahara y’abarimu idahagije;

· Ibikoresho nka computers bike kandi bishaje;

· Hari impungenge z’uko ikigo kizashyirwa muri RBC, ibyo bikazagira ingaruka zikurikira:

● Kuzamurwa mu ntera bizagorana;

● Gusohoka kw’abarimu bajya kwigisha abaturage bizasaba kunyura kuri PRIMATURE;

●Kugura igikoresho icyo aricyo cyose bizasaba kunyura muri MINISANTE;

●Abakozi ba CNLS n’aba TRAC bafite umushahara uri hejuru bizatera ikibazo kubahuza n’abarimu bafite umushahara uri hasi;

· Mu masezerano ikigo kigirana n’abanyeshuri, harimo no kubagurira laptop ariko zikagurwa ari uko bagize amafaranga batanga. Ibyo ntibyashobotse kuko abishyurira bamwe muri bo batishyurira igihe. Urugero ni nka SFAR yishyuye igice cya mbere cy’ayo yagombaga kwishyura mu kwezi kwa Nyakanga 2009 ku banyeshuri batangiye umwaka muri Mutarama 2008. Urebye usanga izo laptop zizagurwa abanyeshuri bamwe bararangije kwiga;
· Ikigo hari ubwo kigirana amasezerano na Banki y’Isi yo kuyikorera ubushakashatsi runaka ariko kikaba kigomba gutangira ari uko amafaranga yageze kuri konti. Iyo ahageze hatangwa amasoko agomba kwemezwa na UNR, bigatinda, igihe bahawe kuba barangije gukora ubwo bushakashati rimwe na rimwe kikarangira butaratangira gukorwa; Ikindi ni uko amatangazo agomba kunyuzwa mu binyamakuru bya Leta agera igihe cyo kuyatangaza chèque itarasinywa kubera ko bigomba gukorwa na UNR, agatakaza agaciro;

· Kugira ngo abanyeshuri bashobore kubona amafaranga y’ishuri, ikigo kibasinyira “sous couvert” kugira ngo SFAR ibahe inguzanyo ariko hari n’ubwo umunyeshuri arangiza kwiga SFAR itaratanga igisubizo kimwemerera cyangwa gihakana kandi uwo munyeshuri agomba kugaburirwa, guhabwa amasomo no gucumbikirwa;

Hakurikiyeho umwanya w’ibibazo byabajijwe n’Abadepite bikurikira:

· Ku kibazo cyo kumenya niba imiterere y’amasomo yigishwa mu mashuri makuru ya Leta n’ayigenga n’uburyo inyigisho zitangwa bisubiza ibibazo by’iterambere ry’igihugu, hasubijwe ko mbere ikigo cyatangaga inyigisho, abazirangije bagahabwa impamyabumenyi yo mu rwego rwa A0. Kuva mu mwaka w’i 2000, ubuyobozi bwasanze bidahagije hemezwa ko hatangwa inyigisho zitanga masters n’izindi nyigisho z’igihe kigufi cy’amasaha 600 hagatangwa impamyabushobozi (certificat). Ikigo gikorana cyane na MINISANTE nka Minisiteri ifite ubuzima bw’abaturage mu nshingano zayo cyane cyane mu gukora ubushakashatsi bujyanye no gucukumbura ibibzo abaturage bafite, ibivuye muri ubwo bushakahatsi bikifashishwa mu gukora igenamigambi;

· Ku kibazo cyo kumenya niba abanyeshuri biga kumanywa bagira ubumenyi bungana n’ubw’abiga nijoro, hasubijwe ko abiga ku manywa biga amasaha 6 ku munsi, aba nijoro bakiga amasaha 4 ku munsi, ariko bo bakarangiza amezi 12 mu gihe bagenzi babo biga mu gihe cy’amezi 10 gusa;

· Ku kibazo cyo kumenya uburyo amasoko yo muri SPH atangwa, hasubijwe ko hari Komisiyo y’ikigo ibishinzwe, iyo imaze kubikora byoherezwa kuri UNR kugira ngo ibyemeze ariko hakaba hari ikibazo cy’uko bitinda cyane;

· Ku kibazo cyo kumenya uburyo abanyeshuri bagira uruhare mu myigire yabo, hasubijwe ko umwarimu atanga isomo mu buryo bubiri, igice cyambere kiba kigizwe na théorie aho umwarimu asobanurira abanyeshuri isomo naho igice cya kabiri abanyeshuri bagakora TP umwarimu aba yabahaye bifashishije ibitabo na internet;

· Ku kibazo cyo kumenya imikoranire y’ubuyobozi, abarimu n’abanyeshuri mu kurangiza inshingano za buri wese, hasubijwe ko imikoranire ari myiza, ko iyo habonetse ikibazo abayobozi abarimu n’abanyeshuri bafatanya kugikemura;

Ibyifuzo:

· Ikigo kigomba kugira ubwigenge mu micungire y’umutungo wacyo kuko kuba uburenganzira bwose babuhabwa na UNR bidindiza iterambere ryacyo;

· Abanyeshuri barangiza i Nyamishaba bakwiye kujyanwa ku Turere mu rwego rwo gufasha mu kubungabunga ubuzima bw’abadutuye aho gushyirwa mu bitaro nk’uko bikorwa. Kubera ko abo banyeshuri ntibigihwa kuvura indwara ahubwo bigishwa uburyo bwo kuzikumira mbere y’uko abantu barwara (prévention);

· Hakwiye gushyirwa ingufu muri masters programs kugira ngo haboneke abafite masters benshi;

· Hakwiye kubaho sitati yihariye mu burezi.

Perezida wa Komisiyo yasoje inama ashimira abayobozi, abakozi n’abanyeshuri ba SPH ku bw’ikiganiro cyiza bagiranye na Komisiyo.

Ianama yatangiye saa tatu irangira saa saba

GUSURA INYUBAKO
Mu gusura inyubako, hagaragaye ibi bikurikira:

· Ibyumba byigishirizwamo ni bike kandi bito. Ibyo byumba ni nabyo bitangirwamo amasomo ku biga ibijyanye n’itangazamakuru;

· Isomero rito kandi rifite ibitabo bike;

· Ishuri ryaguze imashini imesa imyenda iterekwa mu nzu isakaye uruhande rumwe ku buryo iteretse inyagirwa kandi ntacyo ikoreshwa;

· Amazu ishuri rikoreramo afite ibinogo byinshi na plafonds zashwanyaguritse kandi nta burenganzira bafite bwo kubisana kuko bagomba gutegereza amabwiriza avuye muri UNR;

· Kantine irashaje cyane nta n’ibikoresho ifite;

KAMINUZA Y’U RWANDA (UNR)

Abadepite bagize Komisiyo Idasanzwe, basuye UNR ku nshuro ya 2. Bagezeyo, bakiriwe n’Umuyobozi wayo, Prof. RWAKABAMBA Silas.

III.3.18 GUSURA ISHURI RY’ITANGAZAMAKURU (UNR)
Mu kiganiro abagize Komisiyo bagiranye n’Ubuyobozi bw’Ishuri Rikuru ry’Itangazamakuru, Umuyobozi waryo, yagaragaje ibi bikurikira:

· Ishuri ryatangijwe mu mwaka wa 1995 ritanga impamyabubenyi iciriritse y’imyaka 3 nyuma y’uko bigaragaye ko abanyamakuru benshi bapfuye muri Jenoside yo mu 1994 abandi bagahunga igihugu;

· Mu mwaka wa 2000 nibwo hatekerejwe uburyo bwo guhindura imyigishirize hakorwa “pratiques” nyinshi zigisha abanyamakuru gukora umwuga wabo neza ku buryo butuma itangazamakuru riba iryo kubaka aho kuba iryo gusenya;

· Ishuri rifite abanyeshuri bagera kuri 206, bagomba gukoresha caméras 6 gusa (nazo zishaje) na computers 10 gusa;

· Hari ikibazo cy’ibikoresho bikiri bike cyane kandi abanyeshuri babyica kenshi kubera ko babyigiraho hakabura ibindi bibisimbura;

· Umubare w’abakozi uracyari muke kandi nta n’icyizere cyo kugira abahagije kuko n’abahageze barigendera kubera umushahara muto. Kugeza ubu iri shuri rimaze gutakaza abakozi bagera kuri 4;

· Abanyeshuri benshi ugereranyije n’ibikoresho;

· Nta ruhare abayobozi b’amashami bagira mu kugena umubare w’abanyeshuri Kaminuza yakira buri mwaka, ibyo bigatuma Kaminuza yakira umubare urengeje ubushobozi bwayo ari nayo mpamvu bamwe basohoka batazi kwandika inkuru cyangwa gukora raporo;

· Bamwe mu barimu bamaze kugaragaza ikibazo cyo kutamenya icyongereza cyane cyane kukivuga, hafashwe umwanzuro w’uko buri mwarimu ategura isomo rye mu cyongereza kandi akaryigisha akoresheje “power pont” kugira ngo na we yimenyereze kuvuga.

Hakurikiyeho umwanya w’ibibazo n’ibisubizo kuri ibi bikurikira:

· Ku kibazo cyo kumenya ibyo abanyeshuri bakirwa mu ishuri ry’itangazamakuru baba barize mu mashuri yisumbuye, hasubijwe ko ubusanzwe hafatwaga abize indimi na sciences humaines gusa, ariko ko hateganywa ko ubutaha n’abize ibindi bitandukanye bazakirwa, ndetse hakiyongeraho no guhugura abafite impamyabumenyi za Kaminuza mu bintu bitandukanye ariko bashaka “spécialisation” mu itangazamakuru;

· Ku kibazo cyo kumenya icyo abarimu bigisha muri iri shuri bize n’ibihugu baturukamo, hasubijwe ko bamwe bize “journalisme” abandi bize “communication”. Bamwe muri bo ni abarimu bahoraho abandi ni abarimu badahoraho baturuka mu gihugu cya Canada n’abava mu gihugu cya Uganda;

· Ku kibazo cyo kumenya impamvu hatajyaho ishuri rimwe rihuriweho n’ibihugu biri muri EAC mu rwego rwo guhuriza hamwe ibikoresho n’abarimu, hasubijwe ko Kaminuza iri kubitekerezaho ariko ko igomba kubanza ikabyumvikanaho n’ibindi bihugu bihuriye muri EAC;

· Ku kibazo cyo kumenya impamvu ishuri ridafite ikinyamakuru, hasubijwe ko hahozeho ikinyamakuri cyitwa “ibanga”, cyandikaga ku makuru anyuranye yo mu cyaro, nyuma abaterankunga bahagarika imfashanyo ariko harategenywa ko kizongera gutangira mu mwaka utaha wa 2010

Inama yatangiye saa tatu, isoza saa yine n’iminota mirongo itatu (10h30)

III.3.19 GUSURA RADIYO SALUS

Abadepite bageze kuri radiyo SALUS, bakiriwe n’umuyobozi wayo, Bwana NSABIMANA SAFARI.

Nyuma yo kwibwirana, Visi-Perezida wa Komisiyo Idasanzwe, Depite MUDIDI Emmanuel, yagejeje ku muyobozi impamvu Komisiyo yaje gusura Kaminuza muri rusange na Radiyo SALUS by’umwihariko.

Yamubwiye ko hari ibibazo bitandukanye byagaragajwe na Komisiyo ifite Uburezi mu nshingano zayo yagejeje ku Nteko Rusange ubwo yasuraga amashuri makuru, Inteko Rusange ishyiraho Komisiyo Idasanzwe kugira ngo icukumbure ibyo bibazo. 

Yasoje ijambo rye avuga ko Komisiyo yaje gusura radiyo sallus kuko ariyo yifashishwa mu kumenyereza abanyeshuri biga itangazamakuru muri Kaminuza. 

Yamuhaye ijambo kugira ngo ageze kuri Komisiyo imikorere y’iyo radiyo n’ibibazo abo banyeshuri bahura nabyo mu gihe cyo kwimenyereza.

Umuyobozi wa radiyo SALUS yagaragaje ibi bikurikira:

· Radiyo sallus yafunguwe ku mugaragaro nka laboratoire y’Ishuri Rikuru ry’Itangazamakuru muri Kaminuza y’u Rwanda ku itariki ya 18 Ugushyingo 2005;

· Radiyo ifite abanyamakuru 6 bahoraho bahembwa, n’abanyeshuri b’ababakorerabushake 26 bahoraho. Radiyo kandi ihora igihe cyose ifite abanyeshuri bimenyereza umwuga;

· Radiyo itanga ibiganiro by’ingeri zose kandi bitegurwa ku buryo bishobora gukurikiranwa n’abantu bose;

· Abanyamakuru bakunda kugenda kubera umushahara muke. Kuva radiyo itangiye hamaze kugenda abanyamakuru bagera ku 100;

· Radiyo ifite umurongo wa internet ku buryo hari abohereza ubutumwa bari muri Amerika, mu Bubiligi n’ahandi.

Abadepite babajije ibibazo bikurikira:

· Ku kibazo cyo kumenya uburyo bukoreshwa kugira ngo bamenye uko abantu bitabira ibiganiro byabo, hasubijwe ko ku munsi babona nibura ubutumwa (messages) bugera kuri 30 kuri internet n’uburenga 200 kuri telefonI mu gihe cy’ibiganiro. Ikindi ni uko hari amabaruwa menshi bagenda babona bandikirwa n’abakurikirana radiyo SALUS;

· Ku kibazo cyo kumenya aho radiyo ikura amafaranga ikoresha, hasubijwe ko radiyo yatangiye ifitanye amasezerano n’umushinga wa UNESCO mu guhemba abakozi no kugura ibikorsho, ariko nyuma y’uko umushinga uhagarara Kaminuza iteganya mu ngengo y’imari yayo ya buri mwaka amafaranga akoreshwa na radiyo SALUS kuko nayo ubwayo yinjiza amafaranga menshi arenga kure ingengo y’imari igenerwa na Kaminuza. Hari kandi bimwe mu biganiro biterwa inkunga n’abaterankunga nka MTN n’abandi;

· Ku kibazo cyo kumenya aho radiyo SALUS yumvikana mu Rwanda, hasubijwe ko 90% by’ubuso bw’u Rwanda radiyo Sallus yumvikana. Ivugira ku mirongo 2 ariyo: FM 97 ku Musozi wa Huye na FM 101,9 ku musozi wa Jali;
· Ku kibazo cyo kumenya niba hari ubufatanye radiyo SALUS igirana na Université Catolique de Kabgayi (UCK), hasubijwe ko abanyeshuri ba UCK baza gukorera stage kuri radiyo kandi hakabaho gutizanya abarimu hagati ya UCK n’Ishuri ry’Itangazamakuru.

Abadepite basuye aho SALUS ikorera hakurikira

· Ahatangirwa amatangazo;

· Ahakorerwa ibiganiro

Inama yatangiye saa tanu, isoza saa sita n’iminota cumi n’itanu ( 12h15)

INAMA ABADEPITE BAGIZE KOMISIYO IDASANZWE BAGIRANYE N’ABAKOZI BA KAMINUZA

Nyuma yo kwibwirana, Perezida wa Komisiyo Idasanzwe, Depite BAZATOHA Adolphe, yabwiye abari mu nama ko impamvu Komisiyo yifuje kuganira nabo ari uko ubwo Komisiyo yasuraga Kaminuza ku itariki ya 20/10/2009 itashoboye kugirana ikiganiro ku buryo burambuye nabo kubera ko igihe cyabaye gito.

Yakomeje ababwira ko raporo yakozwe na Komisiyo ihoraho ifite uburezi mu nshingano zayo ku ngendo yakoreye mu mashuri makuru, yagaragaje ko amashuri makuru afite ibibazo binyuranye.

Yabahaye ijambo, abasaba gutanga ibitekerezo biganisha ku kugaragaza ibyo bibazo no kwerekana uburyo byakemurwa.

Bagaragaje ibi bikurikira:

· Kaminuza ifite abarimu 40 bahoraho na 50 badahoraho akaba ari bake cyane ugereranyije n’amasomo atangwa muri Kaminuza;

· Ikibazo cy’imishahara idahagije, aho kuva mu mwaka wa 2008 hamaze kugenda abarimu bagera kuri 40, n’abasigaye nta cyizere cy’uko batazagenda;

· Laboratoires za Kaminuza zisa n’aho ari ntazo hakibazwa uburyo umwarimu ashobora kwigisha isomo rifite “pratique” nta laboratoire ihari;

· Ibisabwa kugira ngo umwarimu azamurwe mu ntera nko gukora ubushakashatsi biragoye kandi bisaba ibikoresho kaminuza idafite;

· Abarimu ntibahabwa agaciro gakwiye muri sosiyeti;

· Abanyeshuri bava mu mashuri yisumbuye badafite ubushobozi bwo gukurikirana inyigisho zo ku rwego rwa Kaminuza, Kaminuza nayo ntacyo ibamarira kijyanye no kubashyira ku rwego (niveau) rwa Kaminuza kuko umwarimu yigisha abanyeshuri benshi ntabone uko akurikirana umunyeshuri ku wundi. Nta n’ibikoresho Kaminuza ifite byafasha umwarimu kuzamura abo banyeshuri;

· Bamwe mu bakozi ba Kaminuza bahabwa “bourses d’étude”? iyo bagarutse bajya gushaka akazi ahandi;

· Akarere ka Huye Kaminuza y’u Rwanda iherereyemo nta bikorwa by’amajyambere bihari nk’amashuri, amavuriro, amacumbi n’ibindi ku buryo abenshi bahigisha binubira gukora bafite imiryango i Kigali;

· Abenshi mu barimu batera ibiraka kubera umushahara muke bakabura umwanya wo gukurikirana bihagije abanyeshuri ba Kaminuza;

· Qualité yifuzwa ntishobora kugerwaho kuko abarimu bigisha badafite ibikoresho, bigisha mu magambo gusa nta pratiques zikorwa;

· Uretse abarimu, n’abakozi basanzwe ni bake, urugero ni abatekenisiye ba laboratoire bavuye ku kazi ubu bakaba batarasimburwa;

· Bamwe mu banyeshuri biga bicaye hasi abandi bahagaze mu madirishya kubera umubare wabo urenga kure ubushobozi bw’ibyumba bigiramo;

· Hari imashini zagombaga gukoreshwa muri laboratoire, kubera ko muri kontaro yakozwe hagati ya Kaminuza n’uwagombaga kuyigeza (livrer) kuri Kaminuza hatigeze hashyirwamo ko ari na we uzazikorera “instalation”, izo mashini zimaze imyaka igera kuri 5 idakoreshwa;

· Kaminuza nta buryo ifite kugira ngo igeze abayeshuri muri stage;

· Abarimu basabwe kwigisha mu cyongereza batarigeze bagihugurwamo cyangwa ngo bahabwe igihe cyo kucyiga;

· Isomero ni rito ugereranyije n’umubare w’abarimu n’abanyeshuri;

· Ibitabo bike kandi bishaje;

· Inyinshi muri za “produits” ziri muri za laboratoires ni izo mu 1963 zirashaje cyane, hari impungenge z’uko zishobora kuzatwika Kaminuza.

Ibyifuzo

· Amashami yavanywe muri Kaminuza nka psychopédagogie, psychologie, planification de l’éducation n’izindi akwiye gusubizwaho kuko akenewe mu gusubiza ibibazo by’iterambere ry’igihugu;

· Abarimu bakwiye gushakirwa uburyo bwa “déplacement” bagurirwa imodoka bakajya bishyura buhoro buhoro bakatwa ku mushahara;

· Kaminuza ikwiye guhabwa abarimu bahagije kandi babishoboye;

· Inyubako za Kaminuza cyane cyane laboratoires, isomero n’ibyumba byo kwigishirizamo bikwiye kuvugururwa mu bwinshi no mu bunini kuko ari bike kandi bito;

· Kaminuza ikwiye guhabwa sitati yihariye kugira ngo ishobore kujya ikemura bimwe mu bibazo by’abanyeshuri n’iby’abakozi ku buryo bworoshye;

· Abayobozi ba Kaminuza bakwiye kujya batorwa aho gushyirwaho;

Inama yatangiye saa munani, isoza saa moya z’ijoro (19h00)

UNR/BUTARE 

III.3.20 IKIGO CY’UBUSHAKASHATSI MU BWOROZI CYA

             GIHINDAMUYAGA (CENTRE ZOOTECHNIQUE)

Abagize Komisiyo idasanzwe bageze i Gihindamuyaga bahasanze ibi bikurikira:

· Hari inka 6;

· Ingurube 34;

· Inkwavu 46.

Cyakora, ikigo cyarasenyutse n’ayo matungo asa n’atitaweho neza. Ubuyobozi bwavuze ko hari harabuze ingengo y’imari yo gusana ayo mazu (ikiraro), ariko ubu ngo babahaye miliyoni mirongo itatu (30 000 000 FRWS) ku buryo bateganya ku mu Kuboza 2009 bazatangira gusana no kwita ku yindi mirimo yose igomba kuhakorerwa.

III.3.21 IKIGO CY’UBUSHAKASHATSI MU BUHINZI

    N’UBWOROZI CYA TONGA

Abagize Komisiyo idasanzwe bageze Tonga bahasanze ibi bikurikira:

· Umukozi ukurikirana imirimo yo muri icyo kigo

· Imirima y’ibigori, ibishyimbokora  n’iy’imboga;

· Ihene 10 zo mu bwoko bwa BOER;

· Abanyeshuri 2 bakora ubushakashatsi mu mbuto y’ibishyimbo.

III.3.22 IKIGO CY’UBUSHAKASHATSI CYA RWASAVE

Abagize Komisiyo idasanzwe bakihagera bakiriwe n’Umuyobozi w’ikigo  ari kumwe n’abandi bakozi   b’ikigo. Mu ijambo rye Umuyobozi w’ikigo cya Rwasave yavuze ko bakora ubworozi bw’amafi aribwa  kugira ngo n’abandi bajye baza kureberaho uko bikorwa.

Yakomeje avuga ko igishanga bakoreramo gifite 18,5 ha muri zo 8,5 zirimo ibyuzi 103 bifite ubuso buri hagati ya ares 2 ares 42,5.

Ku bijyanye n’ubworozi bw’amafi nyirizina, hagaragajwe ko hari amoko 2 y’amafi borora ari yo: Tilapia na Clarias (kamongo). 

Hari n’ubworozi bw’inkwavu, ingurube, ihene, intama ndetse bakaba bateganya no kongera korora inkoko kuko bari bazihagaritse kubera indwara ya grippe aviaire.

Nyuma y’ijambo ry’Umuyobozi w’Ikigo cy’ubushakashatsi cya Rwasave, hakurikiyeho gusura ibikorwa bikurikira:

· Laboratoire de chimie irimo:

· Icyuma gipima amazi;

· Icyuma gipima énergie y’ibiryo by’amafi, uretse ko gishaje cyane kuko kimaze imyaka irenga 20.

Ibindi basuye ni ibi bikurikira:

· Aho bororera ibyana by’amafi mbere y’uko bijyanwa mu byuzi;

· Ibyuzi binyuranye birimo amafi n’ubworozi bw’ikwavu;

· Icyuma gikora ibyokurya by’amatungo;

· Aho bororera ibishuhe; 

· Aho bororera ingurube n’aho bororera ihene.

Nyuma yo gusura ibikorwa binyuranye kandi bishimishije, Abadepite babajije ibibazo bisubizwa muri aya magambo:

Ku kibazo cyo  kumenya akamaro k’ikigo cy’ubushakashatsi cya Rwasave ku banyeshuri no ku baturage, hasubijwe ko ikigo cya Rwasave gifasha abanyeshuri gukora ubushakashatsi. Urugero ni uko kuva mu mwaka wa 1994, ikigo kimaze gufasha abanyeshuri 5 bahakoreye ubushakashatsi mu rwego rwa PhD, n’abandi benshi bo mu rwego rwa Masters na A0. Ikindi ni uko bafatanije na Kaminuza ya NAMUR  bafasha za ONGs gukora ibyuzi.

Ku kibazo cyo kumenya impamvu batazana abanyamahanga ngo bigishe Abanyarwanda biga icyiciro cya PhD, aho gutanga amafaranga menshi ku muntu umwe ujya hanze, hasubijwe ko biterwa n’uko Abanyarwanda iyo bamaze kwiga bahita bigendera, ariko mu rwego rwo gukemura icyo kibazo havuzwe ko hari gahunda yo kuzana abarimu 2, umwe uva muri Nigeria, undi akazava muri Ghana mu rwego rwo kwigishiriza abanyeshuri bacu mu gihugu.

Gahunda yo gusura ibi bigo yatangiye saa tatu (9h00) irangira saa saba (13h00).

III.3.23 ISAE/BUSOGO

Abagize Komisiyo idasanzwe bakihagera bakiriwe na  n’Umuyoboziwa ISAE, Dr. KAREMANGINGO Charles ari kumwe n’abayobozi ba ISAE  bungirije n’abayobozi b’amashami banyuranye. 

GUSURA INYUBAKO

Abagize Komisiyo Idasanzwe basuye ahakurikira:

· Isomero;

· Za laboratoires zijyanye n’iby’ubuhinzi n’ubworozi;

· ICT;

· Aho abanyeshuri barira n’aho barara;

· Ibyumba byigishirizwamo;

· Igikoni;

· Ubwiherero;

· Icyumba abarimu bateguriramo amasomo;

· Urwuri.

INAMA N’UBUYOBOZI

Umuyobozi wa ISAE amaze kwifuriza ikaze Abadepite yaboneyeho umwanya wo kubagezaho ibi bikurikira:

Inshingano za ISAE

Umuyobozi wa ISAE yavuze ishuri ayobora ko rifite inshingano zikurikira :

1. Kwigisha no guhugura abatekinisiye bo rwego rwo hejuru mu by’ubuhinzi n’ubworozi;

2. Guteza imbere politiki yo kwihaza mu biribwa no kurwanya ubukene binyuze mu bibazo bigaragajwe n’ubushakashatsi mu ikorana buhanga.

Intego za ISAE
Umuyobozi wa ISAE yavuze ko kugeza mu mwaka wa 2012, ISAE iteganya kuzaba ari ikigo gifite ubuzobere mu kwigisha, gukora ubushakashatsi mu bijyaye n’ubuhinzi n’ubworozi no gutunganya umusaruro hakoreshejwe ikoranabuhanga. Yakomeje avuga ko ISAE ifite intego yo kuzaba ikigo ntangarugero mu Karere ka  mu by’ubuhinzi n’ubworozi bishingiye ku bushakashatsi.

Imiterere ya ISAE muri iki gihe
Rector wa ISAE yavuze muri uyu mwaka wa 2009, ishuri rifite abarimu 98 bahoraho na 60 bigisha bafite indi mirimo bakora ahandi (Visiteurs). Muri abo 98 bahoraho, 12 bari mu rwego rwa PhD, 42 bafite Masters naho 44 bari mu rwego rwa BSc. Muri abo barimu 22% ni abanyamahanga.

Ku bijyanye n’abanyeshuri, Umuyobozi wa ISAE yavuze ko muri uyu mwaka wa 2009 bafite abanyeshuri 2360, bigira mu byumba 13 bifite ibyicaro 1424. Ku bijyanye na za mudasobwa, Umuyobozi wa ISAE yavuze ko ugereranije n’umubare w’abanyeshuri bafite, mudasobwa imwe ikoreshwa n’abanyeshuri 27.

Ingorane
Umuyobozi wa ISAE yarangije ijambo rye agaragaza ingorane bafite. Muri zo iz’ingenzi ni izi zikurikira:

1. Kubura ibikoresho bihagije  byo muri za laboratoires;

2. Ikibazo cy’imitangire y’amasoko ya Leta gitinza iboneka ry’ibikoresho bakeneye;

3. Kuba hatabaho imikoranire inoze (joint research program) hagati ya ISAE, ISAR na MINAGRI kandi bose bakora ubushakashatsi ku bintu bimwe;

4. Ikibazo cy’ibirarane by’imisoro bafite bituma kugeza ubu batanga prime ya 15% gusa aho gutanga ingana na 30% nk’uko byemejwe. Cyakora yavuze ko mu mwaka wa 2010 bazatangira gutanga iyo prime ya 30% kuko bizera ko ibyo birarane bizaba birangiye;

5. Ikibazo cy’abanyeshuri bakopera mu buryo buhanitse, uretse ko bagenda bacika intege kubera ingamba zafashwe zo guhana abafashwe;

6. Ikibazo cy’inyubako  yatinze kurangira kandi ari yo yagombye gukemura ikibazo cy’ibura rya za Biro zo gukoreramo;

7. Ikibazo cy’ibura ry’icumbi ry’abanyeshuri kuko aho bakodesha hanze y’ikigo hadashobotse, bikagira n’ingaruka ku myigire yabo;

8. Ikibazo cy’uko hakurikijwe itegeko rigenga amashuri makuru, mu gihe cyo gutora abayobozi b’udushami hatorwa abadashoboye, bityo bo bakaba birengagiza itegeko aho gukoresha amatora bagashyiraho abo babona ko bashoboye ;

9. Ikibazo cy’amafaranga (25%) ahabwa abanyamamahanga igihe barangije akazi kabo;

10.  Ikibazo cy’abanyamahanga basabwa gutanga imisanzu y’ubwiteganyirize bw’abakozi muri CSR;

11.  Ikibazo cy’uko usanga  abagoronome ari bo bakora imirimo y’abaveterineri mu nzego z’ibanze (Umurenge) kandi badafite ubwo bumenyi.

12.  Ikibazo cy’uko badahabwa ingengo y’imari y’iterambere (bugdet de développement);

13.  Ikibazo cy’amafaranga  adahagije bahabwa adahagije agenewe ubushakashatsi.

Nyuma y’ibibazo byagaragajwe n’Ubuyobozi bwa ISAE, hakurikiyeho ibibazo by’Abadepite bisubizwa muria ya magambo:

Ku kibazo cy’imikoranire ya ISAE na MINAGRI no kumenya niba bifuza kuba  barebererwa na MINAGRI cyangwa MINEDUC, hasubijwe ko bumva bakomeza kurebererwa na MINEDUC ariko bakagirana imikoranire myiza na MINAGRI.

Ku kibazo cyo kumenya uko abarimu bazamurwa mu ntera, hasubijwe ko bikorwa hakurikijwe amabwiriza y’Inama y’Igihugu y’Amashuri Makuru.

Ku kibazo cy’ubusumbane bw’umushahara hagati y’abarimu b’abanyamahanga n’ababanyarwanda, hasubijwe ko MINEDUC ariyo igena iyo mishahara ishingiye ku buryo bikorwa no mu bindi bihugu mu rwego rwo kureshya abarimu beza.

Ku kibazo cyo kumenya ingamba ISAE ifite zo kugira ngo abarimu be kuyicika, hasubijwe ko hari ingamba z’uko mu myaka ine iri imbere ISAE izajya ihemba abarimu bayo neza. Gusa ikibazo n’uko baramutse batanze prime irenze 30% na none Leta yagabanya ayo yatangaga.

Ku kibazo cyo kumenya niba kutagira sitati yihariye bitadindiza imirimo, hasubijwe ko icyo ari ari ikibazo gikomeye bifuza ko cyabonerwa umuti kuko hashize igihe bababwira ko izajyaho ariko amaso akaba yaraheze mu kirere.

Ku kibazo cyo kumenya impact ya ISAE mu baturage, hasubijwe ko icya mbere ni uko abakozi bo mu nzego z’ibanze bashinzwe ubuhinzi n’ubworozi abenshi muri bo ari abarangije muri ISAE. Ikindi ni ukohari n’ibigo  by’amashuri yisumbuye ndetse n’ingo zimwe na zimwe bafashije gukora biogaz ndetse hari na clinique véterinaire ifasha abaturge kuvuza amatungo yabo. 

Ku kibazo cyo kumenya impamvu hari abarimu benshi bavuye muri ISAE uyu mwaka, hasubijwe ko abenshi bagenda kubera kugaya umushahara.

Ku kibazo cy’uko babona abanyeshuri bava mu mashuri yisumbuye baza badafite ubumenyi buhagije bwo kwiga Kaminuza, hasubijwe ko muri urwo rwego bashyizeho gahunda yo kubongerera ubumenyi mu mwaka wa mbere.

Ku kibazo cyo kumenya ingamba bafite zo kubonera abanyeshuri amacumbi, hasubijwe ko nibarangiza kwishyura ibirarane bafite bazagenda bubaka amacumbi buhoro buhoro.

INAMA N’ABARIMU

Mu nama yahuje abagize Komisiyo Idasanzwe n’abarimu ba ISAE hagaragaye ibi bikurikira:

1. Abarimu badahagije ;
2. Abarimu ba za Kaminuza bajya mu kiruhuko cy’iza bukuru kandi bagishoboye; 

3. Ikibazo cy’abanyeshuri boherezwa muri ISAE batayikunze;

4. Ikibazo cyo guha za Kaminuza amafaranga hashingiwe ku mubare w’abanyeshuri, bityo zigasaba abo zidashoboye kwitaho;

5. Ikibazo cyo kwigisha mu ishuri ririmo abanyeshuri benshi cyane;

6. Ikibazo cy’uko ubuyobozi bubasaba kuba bari ku ishuri kabone niyo nta somo wigisha kandi bizwi ko abarimu batuye kure n’ishuri kandi nta biro bafite byo gukoreramo;

7. Umushahara muke w’abarimu

8. Ikibazo cy’ibikoresho mfashanyigisho mu buhinzi no mu bworozi bikiri hasi cyane;

9. Ikibazo cy’uko nta ‘dialogue’iri hagati y’abanyeshuri, abarimu n’abayobozi ba ISAE;

10.  Ikibazo cy’uko umwarimu wa Kaminuza adahabwa agaciro akwiye (considération sociale muri société);

11.  Ikibazo cy’uko abakozi bo muri administration badahabwa amahirwe yo kujya kwiga nk’abarimu;

12.  Ikibazo cy’imitangire yamasoko gituma ibikenewe bitinda kuboneka;

13.  Ikibazo cy’abarimu bagenda ari benshi bitewe n’imikoranire mibi hagati yabo n’ubuyobozi;

14.   Ikibazo cy’uko ubuyobozi buzamura imishahara uko bushaka no ku bo bushaka;

15.  Ikibazo cy’uko ubuyobozi bushyira abantu mu myanya hatubahirijwe amategeko abigenga;

16.  Ikibazo cy’ amasaha y’ikirenga badahemberwa;

17.  Ikibazo cy’imitangire y’amafaranga ahabwa abari mu butumwa mu Gihugu, kuko iyo ugarutse bagusaba gusobanura uko wayakoresheje kandi bidashoboka;

18.  Ikibazo cy’uko abarimu bakora amasaha y’ikirenga, ariko bakabasaba kuba mu kigo  ku munsi badafite akazi.

Nyuma y’ibi bibazo Abadepite babajije ibibazo bisubizwa muri aya magambo:

Ku kibazo cyo kumenya urugero bagezeho bigisha mu rurimi rw’icyongereza, hasubijwe ko bageze kuri 60%.

Ku kibazo cyo kumenya ingamba bafite zo kugera kuri 40% bisigaye ngo amasomo yose atangwe mu rurimi rw’icyongereza, hasubijwe ko bateganya guhugura abarimu mu kwezi k’Ukuboza 2009.

Ku kibazo cyo kumenya amasaha bigisha ku mwaka, hasubijwe ko hashingiwe ku byemejwe n’Inama y’Igihugu y’Amashuri Makuru, umwarimu yigisha amasaha ari hagati ya 1700 na 1800, ariko kubera abanyeshuri benshi bari mu mwaka wa mbere ayo masaha yikuba gatatu kubera ko bigisha mu byiciro. 

INAMA N’ABANYESHURI

Nyuma y’inama yahuje abagize Komisiyo Idasanzwe n’abarimu ba ISAE/Busogo, hakurikiyeho inama n’abanyeshuri. Muri iyo nama, abanyeshuri bagaragaje ibibazo bikurikira:

1. Abarimu badahagaije;

2. Inyubako zidahagije kuko zubatswe zigenewe kwakira abanyeshuri bagera kuri 400, ariko ubu bakaba barenga 2300;

3. Ikibazo cy’uko biga ‘théorie’ nyinshi ariko ntibakore ‘pratique’ ihagije kandi ari abatekinisiye;

4. Ubuyobozi butabamenyesha amategeko abareba;

5. Kwigishwa n’abantu badafite ubumenyi bujyanye n’ibyo mwiga;

6. Ikibazo cy’uko Sénat académique ikurikirana ibibazo bireba abanyeshuri, ariko ntikurikirane ibijyanye n’abarimu. Urugero rwatanzwe ni ishuri ryatsinzemo 25/700, aha bakibaza niba ikosa ari iry’abanyeshuri cyangwa irya mwarmu;

7.  Ikibazo cy’ubushobozi buke mu rwego rwo gukora ubushakashatsi kuko  za ‘reactifs’ zihenda cyane;

8. Ikibazo cy’uko bahabwa amafaranga make  yo gukora projet igihe barangiza amashuri kuko bo batandika ibitabo nk’abandi.

9.  Bourse itinda kubageraho;

10.  Ikibazo cya za mudasobwa zidahagije kuko hari 42 ku banyeshuri 2300.

11.  Ikibazo cy’abanyeshuri bishakira aho bazakorera stage.

III.3.24 ISAE/RUBIRIZI

Abagize Komisiyo idasanzwe bakihagera bakiriwe n’Umuyobozi wa ISAE  ari kumwe n’abandi bayobozi   banyuranye ba ISAE. 

INAMA N’UBUYOBOZI HAMWE N’ABAKOZI

Umuyobozi wa ISAE amaze kwifuriza ikaze abagize Komisiyo idasanzwe, yaboneyeho umwanya wo kwibutsa ko ubwo Abadepite bagize Komisiyo idasanzwe basuraga ISAE/Busogo babagejejeho ibintu byinshi bijyanye na ISAE, bityo agaragaza ko ibyo baganira ari ibijyanye n’ishami rya Rubirizi gusa.

Yarangije jambo rye agaragaza ibi bikurikira:

Kuva mu mwaka wa 2003, aho ISAE isubiriye i Busogo kubera ko yari yarimukiye mu Rubirizi mu mwaka wa 1997 bitewe n’umutekano muke wari mu Ntara y’Amajyaruguru icyo gihe, kuva icyo gihe Rubirizi yasigaye ari urwuri gusa rutagira ikindi cyarukorerwagamo. Mu mwaka wa 2007 nibwo batangiye gusana inyubako banatangira kuhigishiriza abiga nimugoroba biga Business. Muri Nyakanga 2008 batangiye kwigisha ibijyanye na Mécanisation, ndetse bakaba bateganya no gutangiza ishami rya ‘Transformation technologique’. Umuyobozi wa ISAE yarangije ijambo rye avuga ko bafite gahunda y’uko mu myaka ibiri iri imbere mu Rubirizi hazaba hahindutse ibintu byinshi.

Ku bijyanye n’ibyo bakora, Umuyobozi wa ISAE yagaragaje ibi bkurikira:

Mu bworozi: hagaragajwe hari ibi bikurikira:

· Inka 34;

· Urwuri rwa 5ha;

· Ihene 52;

· Inkwavu 84;

· Amafi ;

· Imbeba zororwa 14;

Mu buhinzi: hagaragajwe ko hari ibi bikurikira:

· ½ ha by’umurima w’urutoki ufasha abanyeshuri n’abaturage gukoreramo ubushakashatsi;

· 3ha z’umurima wa kawa;

· 2 ha z’umurima w’ibigori;

· Imashini ifasha kuhirira imyaka;

· N’indi myaka inyuranye (ibishyimbo inanasi n’ibindi).

Nyuma y’ijambo ry’umuyobozi wa ISAE, hakurikiyeho ibibazo by’Abadepite bisubizwa muri aya magambo:

Ku kibazo cyo kumenya imikoranire ya ISAE/Rubirizi na RADA ndetse na RARDA, hasubijwe ko bakorana neza cyane kuko babafasha mu bintu byinshi nko kubagurira intanga, gahunda yo gutubura imbuto z’indobanure, abanyeshuri bakorerayo stage, babaha inkunga  mu rwego rwo gutanga amasomo n’ibindi.

Ku kibazo cyo kumenya impact ya ISAE/Rubirizi ku baturage begeranye, hasubijwe ko babafasha byinshi nko gutera intanga, guhugura abaturage mu bijyanye n’ubuhinzi n’ubworozi bya kijyambere, gutunganya ibishanga, kuhira imyaka, gufasha aborozi bafite inzuri zishaje kureba uko batera ubwatsi bwiza n’ibindi.

Ku kibazo cy’uko abaturage benshi batagikunda guteza inka zabo intanga kuko zidafata, hasubijwe ko  biterwa na conditions bororeramo ziri hasi (imirire, détection de chaleur, aho inka ziba n’ibindi), niyo mpamvu kugeza ubu inka zifata kurugero rwa 54%. Ikindi ni uko mu Rwanda hakiri abatekinisiye bake kandi batabizi neza.

Ibyifuzo

Nyuma y’ibisubizo ku bibazo byabajijwe n’Abadepite, abakozi ba ISAE/Rubirizi batanze ibyifuzo bikurikira:

1. Imitangire y’amasoko ya Leta atinda cyane bikadindiza imirimo ya ISAE cyane cyane ku bijyanye n’ibyuma bakenera;

2. Imishahara y’abarimu iri hasi, bityo bigatuma bacika intege.

Nyuma y’ibyifuzo byatanzwe n’abakozi ba ISAE/Rubirizi, Abadepite bagize Komisiyo idasanzwe basuye ibikorwa by’ubuhinzi n’ubworozi byavuzwe haruguru. 

Inama yatangiye saa tatu (9h00) irangira saa saba(13h00).

III.3.25 SCHOOL OF FINANCE AND BANKING ( SFB)

Abadepite bagize Komisiyo Idasanzwe bageze kuri SFB, bakiriwe n’Umuyobozi wayo w’agateganyo, Bwana MURAGIJE Rogers n’abandi bakozi bakora mu rwego rw’ubuyobozi rwa SFB.

INAMA YAHUJE ABAGIZE KOMISIYO IDASANZWE N’ABAYOBOZI BA SFB

Umuyobozi w’agateganyo wa SFB, amaze kwifuriza ikaze abitabiriye inama, yabagejejeho ikiganiro gikubiyemo imiterere ya SFB. 

Yavuze ko SFB yatangiye ku itariki 5 Mutarama 2004 ku bufatanye na Maastricht School of Management (MSM) hagamijwe gutanga amahugurwa muri “Association of Chartered Certified Accountancy” (ACCA) na “Certified Accounting Technician examinations”. Muri Mutarama 2006 ishami rya Management ryigiraga muri Kigali Institute of Science and Technology (KIST) ryimuriwe muri SFB 

Porogaramu zigishwa muri SFB zikubiye mu mashami akurikira:

· Accounting;

· Finance;

· Marketing; 

· Human Resources Management;

· Business Communication

Mu mwaka wa 2010 SFB irifuza gutangiza andi mashami akurikira:

· Economics 

· Tourism and Hospitality Management;

· Traning in procurement

Mu kwakira abanyeshuri, aboherejwe na Guverinoma muri SFB ni abagize kuva ku manota 10 kugeza kuri 3/11 naho abirihira hafatirwa ku manota 3/11

Abamaze guhabwa impamyabumenyi na ACCA bagera ku 127

Imbonerahamwe n° 19: Igaragaza ibyiciro abanyeshuri bigamo 

(Students’ profile)

	Basis  
	1st 

Year 
	2nd Year 
	Accounting
	Finance
	Marketing 
	HRM
	                 Total
	 %

	Gender 
	M
	F
	M
	F
	M
	F
	M
	F
	M
	F
	M
	F
	M
	F
	M
	F

	Full Time 
	283
	145
	263
	131
	158
	58
	189
	97
	36
	12
	21
	14
	950
	457
	67.5
	32.4

	S Total 
	428
	394
	216
	286
	48
	35
	1407
	
	

	Part Time 
	213
	210
	201
	254
	35
	33
	74
	147
	6
	20
	10
	24
	539
	688
	44
	56

	S.Total  
	423
	455
	68
	221
	26
	34
	1227
	
	

	TOTAL 
	
	
	
	
	
	
	2634
	56.5
	43.5


Imbonerahamwe n° 20: Igaragaza uburyo abanyeshuri bitabira 

amashami yigishwa muri SFB ( MBA profile)

	Intake 
	Registered students 
	Banking
	Finance 
	Project Management 
	Total 

	1
	95
	15
	24
	24
	63

	2
	95
	16
	23
	25
	64

	3
	105
	
	32
	49
	81

	4
	95
	
	35
	45
	80

	5
	93
	
	NA
	NA
	93

	Total
	254


Imbonerahamwe n° 21: Igaragaza uburyo abanyeshuri barangiza mu

mashami atandukanye buri mwaka muri SFB    (BBA graduates by specialization)

	Year
	Accounting 
	Finance 
	Marketing 
	HRM 
	TOTAL 
	%

	Gender 
	M
	F
	M
	F
	M
	F
	M
	F
	M
	F
	TT
	M
	F

	2009
	57
	22
	77
	69
	20
	11
	18
	18
	172
	120
	292
	59
	41

	2008
	69
	45
	21
	41
	25
	44
	25
	22
	190
	152
	343
	55
	44

	2006
	46
	36
	54
	42
	28
	23
	29
	22
	157
	122
	279
	56
	44

	TOTAL
	172
	102
	202
	152
	73
	78
	72
	62
	519
	394
	913
	57
	43


Imbonerahamwe n° 22: MBA graduates

	Year 
	Banking 
	Finance 
	Project Management 
	           Total 
	%

	Gender
	M
	F
	M
	F
	M
	F
	M
	F
	TT
	M
	F

	2009
	3
	3
	8
	1
	5
	8
	16
	12
	28
	57
	43

	2008
	3
	-
	11
	5
	8
	9
	22
	14
	36
	61
	54

	2006
	19
	4
	17
	2
	17
	4
	53
	10
	63
	84
	16

	Total 
	25
	7
	36
	8
	30
	21
	91
	36
	127
	72
	28


Kuva mu mwaka wa 2006 kugeza mu wa 2008, abamaze guhabwa impamyabumenyi na ACCA ni 17 gusa.

Ku byerekeranye n’ibikoresho hagaragajwe ibi bikurikira:

· Ibitabo birahari ariko aho kubibika ni hato. Ku banyeshuri 3800 biga muri SFB, isomero rifite ubushobozi bwo kwakira abanyeshuri 60 gusa;

· Computers ni nke ugereranyije n’umubare w’abanyeshuri;

· Ikigo gifite auditorium 2 gusa zishobora kwakira abanyeshuri bagera kuri 600;

· Icyumba ikigo cyakodesheje i Gikondo cyakira abanyeshuri bagera kuri 400

Imbonerahamwe n° 23: Igaragaza inyubako za SFB

	Items 
	Number 
	Capacity /Space 

	Library(Text books)*
	11,223
	60

	Computers
	50
	70

	Student/computer ratio
	1/60
	

	Lecture Rooms
	7
	482

	Seminar Rooms
	3
	150

	Big & small Auditorium
	2
	600

	Rujugiro Hall (with a Symposium)
	1
	400


Ibikorwa bifasha SFB kugera ku nshingano zayo ni ibi bikurikira:

· Center for Entrepreneurship development (CED);

· Research and Consultancy Unit (RCU);

· Executive Education and Short Term Training Unit ;

· Career center (SFBCC) ifasha abanyeshuri mu kubagira inama ku byerekeranye n’amasomo iyo bageze mu mwaka wa 3 n’uwa 4. Iyi center igerageza kugira contacts na za “companies” z’aho bashaka kuzajya gukora. SFB ibatoranyiriza abagize amanita meza.

Ku byerekeranye n’abarimu SFB ifite abarimu 8 bafite impamyabumenyi ya PhD, muri bo 2 ni abanyarwanda abandi 6 ni abanyamahanga.

Hari kandi abarimu 42 bafite impamyabumenyi za masters na 19 bafite impamyabumenyi za degrees

Imbonerahamwe n° 24: Igaragaza umubare w’abarimu ba SFB 

n’impamyabumenyi zabo

	Rank\Qualification
	Prof.
	Associate Prof.
	Sen.

Lecturer
	Lecturer
	Ass.

Lecturer
	Tutorial Assistant
	Total

	PhD
	-
	3
	1
	4
	-
	-
	8

	Masters 
	-
	-
	-
	26
	16
	-
	42

	Degree
	-
	-
	-
	-
	-
	19
	19

	Total 
	-
	3
	1
	30
	16
	19
	69

	Rank
	Expatriate
	Nationals
	Total

	Prof.
	-
	-
	-

	Associate Prof.
	3
	-
	3

	Sen. Lecturer
	1
	-
	1

	Lecturer
	11
	19
	30

	Assistant Lecturer
	1
	15
	16

	Tutorial Assistant
	-
	19
	19

	Total 
	
	69


Imbonerahamwe n° 25: Academic staff on further studies

	Academic Level 
	Study leave
	Thesis research
	Online studies
	SFB-MSM
	Professional Course
	Total 

	PhD
	2
	4
	-
	-
	-
	6

	Masters 
	4
	2
	

2
	3
	-
	11

	ACCA
	-
	-
	-
	-
	1
	1

	TOTAL 
	
	18


Imbonerahamwe n° 26: igaragaza abandi bakozi ba SFB 

n’impamyabumenyi zabo (Administrative and support staff qualifications)

	Qualifications 
	Masters 
	Degree 
	Diploma 
	Certificate 
	Below certificate
	Total 

	
	5
	32
	9
	9
	3
	59


Uburyo abanyeshuri bagira uruhare muri “évaluation” y’umwarimu:

Abanyeshuri bagira uruhare mu kuzuza ifishi buzuza, nyuma yo gutanga amanota agashyikirizwa umwarimu bireba kugira ngo niba hari ibyo agomba gukosora abikore. Iyo atikosoye arirukanwa.

Ikigo gikoresha extarn examen kugira ngo harebwe niba kiri ku rwego (standard) rw’ibindi bigo. Iyo ibizamini bimaze gukosorwa kandi barahamagarwa bakareba uburyo byakosowe hagakorwa raporo. Iyi extarn exam kandi yunganira SFB mu kubagira inama kuri porogaramu yigisha.

Ku byerekeranye nimibereho y’abakozi ba SFB:

· Abakozi bose ba SFB bashyizwe muri RAMA na CSR

· Abakozi bose n’abanyeshuri bafite access kuri internet

· Abakozi bose bahabwa break tea;
· Abakozi ba SFB bishyurirwa icya kabiri cy’amafaranga bagomba kwishyura y’ifunguro ryo kumanywa angana na 500 Frw andi 500 Frw bakayiyishyurira;
· Abakozi ba SFB batari abanyarwanda bagira ubwishingizi ku ndwara;

· SFB Agaseke igoboka abakozi ba SFB mu gihe bagize ibibazo binyuranye;

· Kuva mu mwaka wa 2008 abakozi ba SFB bujuje ibyangombwa bisabwa bongererwa 30% y’umushahara wabo

Ku byerekeranye n’ibigenerwa abanyeshuri ba SFB

· Abanyeshuri bafite ivuriro mu kigo kandi rikora amasaha 24/24;

· Abanyeshuri ba SFB bari muri za “clubs”zitandukanye ari zo Gender based Violence (GBV), Anti-corruption, Unity and Reconciliation, Religious clubs (GBU).

· Bamwe mu banyeshuri bacumbikirwa n’ikigo abandi bakicumbikira;

· SFB ifite kantine abanyeshuri n’abakozi bafatiramo ifunguro;

· Hari ibikorwa bya Siporo n’umuco nka foot bal n’ibindi

Ku byerekeranye n’imikoranire hagati y’abanyeshuri, abarimu n’ubuyobozi bw’ikigo, abanyeshuri bahagarariwe na bagenzi babo mu nzego zose za SFB nka “Sénat Accadémique”, Inama y’Ubuyobozi na Komite ya discipline

Ibigo n’amashuri makuru afitanye ubutwererane na SFB ni ibi bikurikira:

· Maastricht School of Management (MBA);

· Umushinga witwa EPA ufasha mu byerekeranye n’ubukerarugendo amahugurwa n’ubushakashatsi muri za Kaminuza ebyiri z’iburayi arizo Wageningen na Sheffield na Kaminuza 4 zo muri Afurika arizo SFB, Makerere university, University of Dar-salaam na Moi University.

· Goldman Sachs programme: ifite gahunda yo gufasha abagore 10000 bakennye ariko ari ba Rwiyemezamirimo. Muri iyo gahunda, ku bufatanye bwa SFB, Goldman Sachs na William Davidson Institute (WDI) buri mwaka abanyeshuri 15 b’igitsina gore bahabwa amahugurwa. Mu bamaze guhabwa ayo mahugurwa, abagore 30 bahawe impamyabumenyi zo mu rwego rwa BBA naho 60 muri bo bahawe impamyabushobozi z’amahugurwa bahawe.

· University of Pacific: yasinye amasezerano yo kongerera ubushobozi Amashuri Makuru y’u Rwanda na SFB irimo;

· SNV MoU: SFB yasinye amasezerano n’uyu mushinga mu gufasha mu byerekeranye no gukora ubushakashatsi ukagira n’inama mu bijyanye na tekeniki no mu mikoranire n’abafatanyabikorwa mu bukerarugendo no mu burezi;
· SFB yagiranye amasezerano na ORTPN yo kuyigishiriza ubukerarugendo hagatangwa impamyabubenyi yo ku rwego rwa masters, iya Bachelor Degree n’amahugurwa y’igihe kigufi;
· UMUBANO Project: uyu mushinga watangijwe n’ishyaka ry’Abongereza ryitwa Conservative ukaba ufite impuguke ziza mu Rwanda buri mwaka guteza imbere imishinga y’iterambere. SFB ifitanye amasezerano yo gufatanya n’uyu mushinga mu gihe cy’imyaka 2. Ibinyujije muri uyu mushinga, SFB ikorana na Oxford Business School mu kunoza gahunda ijyanye n’imishinga yayo; 

· IFC Project:Uyu mushinga utera SFB inkunga y’amafaranga mu bijyanye n’amahugurwa.
Ibibazo SFB ihura nabyo

· Abakozi badahagije;

· Imishahara idahagije;

· Kuba abakozi badahabwa “promotion” mu gihe bamaze kongera ubumenyi;

· Inyubako zidahagije zatumye hakodeshwa icyumba hanze y’ikigo kugira ngo abanyeshuri babone aho bigira;

· Isomero rito ugereranyije n’umubae w’abanyeshuri: Iri somero ryakira abagera kuri 60 gusa;

·  Ingengo y’imari ihabwa SFB idahagije kugira ngo ikemure ibibazo ihura nabyo;

· Ibikoresho bya ICT bidahagije

Ibyo SFB iteganya gukora mu gihe ibibazo byavuzwe haruguru bizaba byakemutse:

· Kurushaho gukora ubushakashatsi;

· Kugira abakozi bahoraho;

· Gutanga ubumenyi bufite ireme;

· Gushyiraho gahunda ya “masters”

· Guteza imbere no guhugura ku buryo buhoraho abakozi;

· Guteza imbere ubumenyi n’ikoranabuhanga;

· Guteza imbere imibereho myiza y’abanyeshuri;

· Kurushaho gukorana n’abaturage bakikije SFB;

· Kubaka ibyumba 7 abanyeshuri bazigiramo;

· Kubaka amazu ubuyobozi buzakoreramo;

· Kuvugurura inzu y’isomero;

· Kunoza imikorere hakoreshwa ikoranabuhanga;.

· Gutangiza porogaramu zikurikira: 

· Department of Economics;

· Department of Tourism and Hospitality Management;

· Professional program in banking;

· Training in procurement

Hakurikiyeho umwanya w’ibibazo byabajijwe n’Abadepite n’ibisubizo byatanzwe n’Ubuyobozi bwa SFB byibanze kuri ibi bikurikira:

· Ku kibazo cyo kumenya uko abanyeshuri barangiza muri SFB bakirwa ku isoko ry’umurimo, hasubijwe ko ikigo kitarakora ubushakashatsi ngo kimenye uko bahagaze ariko mu mapiganwa y’akazi baratsinda kandi bagatsindira ku manota menshi;

· Ku kibazo cyo kumenya impamvu SFB ikomeza kongera umubare w’abanyeshuri kandi ifite ikibazo cy’inyubako zidahagije, hasubijwe ko kugeza ubu abanyeshuri SFB imaze kwakira bangana n’inyubako ifite, iyo ishuri rifite abanyeshuri benshi bigishirizwa mu byumba binini;

· Ku kibazo cyo kumenya niba hari abanyeshuri biga muri SFB baturutse mu bihugu byo hanze, hasubijwe ko mu myaka ishize ntabanyeshuri bagiye basaba kwiga muri SFB ariko ko hari abagera kuri 40 biyandikishije kuziga mu mwaka w’amashuri wa 2010 bazaturuka mu bihugu bitandukanye harimo Uburundi Uganda n’ibindi;

· Ku kibazo cyo kumenya ingamba SFB ifite kugira ngo abanyarwanda bajya kwiga porogaramu ya masters mu bihugu byo hanze bagabanuke, hasubijwe ko nta ngamba zifatika zafashwe kuko mu bihugu bajya kwigamo batanga amafaranga make ugereranyije n’atangwa mu mashuri makuru y’u Rwanda. Ikindi ni uko zimwe muri porogaramu bakurikira muri ibyo bihugu zitari mu Rwanda;

· Ku kibazo cyo kumenya uko abanyeshuri bigira mu nzu y’inkodeshanyo iri I Gikondo  babyifatamo ku byerekeranye no gukora ubushakashatsi mu isomero no kuri internet bya SFB, hasubijwe ko inzu yakodesheje kugira ngo anbanyeshuri bayigiremo gusa, ibyerekeranye n’isomero na internet bikorerwa mu kigo;

· Ku kibazo cyo kumenya impamvu mu barimu SFB ikoresha harimo n’abafite bacheror degree, hasubijwe ko amabwiriza y’uko abarimu bo mu mashuri makuru na Kaminuza bagomba kuba nibura bafite impamyabumenyi ya PhD yatanzwe abo barimu bari mu kazi, ariko hari gahunda yo kubafasha gukomeza kongera ubumenyi;

· Ku kibazo cyo kumenya uko internet ihagaze muri SFB, hasubijwe ko ikigo gikoresha internet ituruka kuri “fibre optique”. Harateganywa kandi ko mu kigo hashyirwaho “wiriless”;

· Ku kibazo cyo kumenya uko imisanzu itangwa mu isanduku y’Ubwiteganyirize bw’Abakozi mu Rwanda ku banyamahanga bigisha muri SFB, hasubijwe ko n’ubwo ikigo kibishyurira imisanzu, no mu bihugu baturukamo barishyurirwa, bityo bikaba bigaragara ko bishyurirwa inshuro ebyiri;

· Ku kibazo cyo kumenya igiteganyijwe kugira ngo abarimu ba SFB bagire impamyabushobozi mu byo kwigisha, hasubijwe ko hari gahunda yo kubahugura muri KIE;

· Ku kibazo cyo kumenya imikoranire hagati y’abanyeshuri, abarimu n’ubuyobozi bwa SFB, hasubijwe ko buri rwego ruhagarariwemo n’abanyeshuri n’abarimu, bityo, ibyemezo byose bifatwa buri rwego rubigiramo uruhare;

· Ku kibazo cyo kumenya igikurikizwa mu guhitamo abagore bagomba gufashwa muri gahunda ya Goldman Sachs, hasubijwe ko hibandwa ku bafite imishinga ariko badafite ubushobozi bwo kuyishyira mu bikorwa;
· Ku kibazo cyo kumenya igikurikizwa mu gutanga amacumbi, hasubijwe ko hibandwa ku bafite ibibazo kurusha abandi n’abakobwa baje kwiga mu mwaka wa mbere;
· Ku kibazo cyo kumenya niba hari abanyeshuri basaba guhindurirwa ibigo boherejwemo bugira ngo boherezwe muri SFB, hasubijwe ko bikorwa. Hatanzwe urugero rw’uko uyu mwaka abanyeshuri bagera kuri 100 basabye guhindurirwa aho bari boherejwe kwiga bagashyirwa muri SFB mu gihe abanyeshuri 2 ba SFB aribo basabye koherezwa ahandi;

· Ku kibazo cyo kumenya niba inyubako za SFB zarubatswe hatekerejwe no ku banyeshuri babana n’ubumuga, hasubijwe ko bitatekerejweho ariko ko mu nyubako nshya ziteganywa kubakwa bizatekerezwaho;

· Ku kibazo cyo kumenya igiteganyijwe kugira ngo SFB imenyekanishe gahunda zayo, hasubijwe ko yatangiye kuzenguruka mu bigo by’amashuri yisumbuye isobanurira abanyeshuri porogaramu zayo kandi ko ifite gahunda yo kubikomeza;

· Ku kibazo cyo kumenya uruhare abanyeshuri bagira mu myigire yabo, hasubijwe ko bahabwa imikoro kandi bagasabwa kuzakora “exposés” imbere ya mwarimu n’abandi banyeshuri. 

Ikindi ni uko abanyeshuri basabwa gukurikirana isomo mu ishuri nibura 80% by’amasaha ya buri somo utabikoze ntiyemererwe gukora ikizamini. Abanyeshuri kandi bakora isuzuma ry’abarimu, ugaragayeho imyigishirize mibi akihanangirizwa byakomeza akirukanwa;

· Ku kibazo cyo kumenya icyo SFB ikora kugira ngo ice burundu umuco mubi wo gukopera, hasubijwe ko ufashwe akopera yirukanwa burundu. Hari n’umunyeshuri wafashwe akorera undi ikizamini ashyikirizwa ubutabera;

Abadepite bagize Komisiyo bagiriye Ubuyobozi bwa SFB inama ku buryo bukurikira:

· Ubuyobozi bukwiye kwegera SFAR igafasha abantu gukurikira porogaramu z’ibyerekeranye n’amabanki ku nguzanyo yayo;

· Ubuyobozi bukwiye kwegera amabanki kugira ngo SFB ibahugurire abakozi aho kubohereza mu bihugu byo hanze;

· Abarimu bakwiye kujya babaza abanyeshuri ku buryo basubiza ibisubizo bigaragaza ko bakoze ubushakashatsi aho gusubiza ibivuye muri “notes” bahawe.

Ibyifuzo

· Leta ikwiye gushyira ingufu mu myigishirize y’indimi na siyansi mu mashuri abanza n’ayisumbuye kugira ngo abanyeshuri boherezwa muri Kaminuza babe bafite ubushobozi bwo gukurikirana amasomo. Ikindi ni uko ibigomba kwigishwa mu ndimi bigomba kuba byumvikanyweho n’inararibonye mu by’indimi (les experts);

·  Hakwiye kubaho ihuzwa ry’imishahara hagati y’inzego za Leta kuko nabyo biri mu bituma abarimu batishimira umwuga wabo;
Inama yatangiye saa tatu, isoza saa sita (12h00)

INAMA YAHUJE KOMISIYO IDASANZWE N’ABANYESHURI BA SFB

Perezida wa Komisiyo Idasanzwe amaze kugeza ku banyeshuri bitabiriye inama impamvu Komisiyo ayoboye yagiyeho, yababwiye ibibazo iyo Komisiyo yatumwe n’Inteko Rusange kugira ngo ibicukumbure, asaba abanyeshuri kubitangaho ibitekerezo kugira ngo hazafatwe imyanzuro izafasha kubikemura.

· Ku kibazo cyo kumenya uko imiterere y’amasomo yigishwa mu mashuri makuru na Kaminuza ya Leta n’ayigenga n’uburyo inyigisho zitangwa zisubiza ibibazo by’iterambere ry’igihugu, hasubijwe ko inyigisho ubwazo ari nziza ariko ko bamwe mu barimu badakunda kwitangira umurimo bakora, icyo kikaba kimwe mu mpamvu zituma abanyeshuri basohoka nta bumenyi buhagije bafite. Aha hatanzwe urugero rwa bamwe mu barimu bereka abanyeshuri ibizamini mbere y’uko bikorwa;
· Ku kibazo cyo kumenya niba ibikoresho bihagije mu bwinshi no mu bwiza, hasubijwe ko inyubako ari nke ugereranyije n’umubare w’abanyehuri ikigo cyakira;
· Ku kibazo cyo kumenya icyizere abanyeshuri bafitiye ubuyobozi bushya, hasubijwe ko ubuyobozi bushya bugerageza kwakira ibibazo kandi bigashakirwa umuti mu gihe gikwiye;
· Ku kibazo cyo kumenya niba hari uburyo bukoreshwa mu kwakira abanyeshuri bashya baza kwiga muri SFB, hasubijwe ko mu gihe cyo gutangira ibyapa biranga ahakorerwa imirimo itandukanye y’ikigo bishyirwa ahantu hanyuranye;
· Ku kibazo cyo kumenya uko umuco na siporo bihagaze mu kigo, hasubijwe ko imikino ikiri inyuma cyane kubera ubuyobozi SFB yahoranye butitaga ku mikino, ibibuga ikigo gifite ntibisanwe. Ikindi ni uko imikino yakorwaga mu kajagari aho ikipi yagiye gukina mu gihugu cya Zanzibar igaherekezwa n’umukozi ushinzwe laboratoire kandi ari umwe mu kigo;

Abanyeshuri bagaragaje ibi bikurikira:

· Isomero  ni rito cyane rifite intebe 48 gusa;

· Ibitabo ni bike cyane ugereranyije n’umubare w’abagomba kubikoresha;

· Internet ntihari ku buryo buhagije, ibyo bituma abanyeshuri bifuza internet bibasaba kujya kuyishaka mu mujyi aho batanga amafaranga kugira ngo bashobore gukora ubushakashatsi;

· Computers ni nke cyane ku buryo hari abarangiza muri SFB batazi kuzikoresha;

· Bamwe mu barimu, uburyo batangamo amasomo busa n’aho badafite ubushobozi bwo kwigisha muri Kaminuza;

· Bamwe mu barimu ntibemera ibisubizo bahawe n’abanyeshuri bitari muri “notes” babahaye bigatuma badakora ubushakashatsi ahubwo bakibanda ku byo mwarimu yabigishije gusa. Ibi bituma abanyeshuri badatera imbere mu bumenyi bwabo;

· N’ubwo abanyeshuri bakorera abarimu “évaluation”, ibyemezo bifatwa ntibabimenyeshwa. Ikindi ni uko hari ubwo mu gihe cyo gutanga amanota abarimu babimenyeshwa bakajya mu ishuri kureba uburyo amanota atangwa bigatuma abanyeshuri batinya kuyabaha uko bikwiye;

· Abashinzwe imari bakora ku manywa gusa, abanyeshuri biga nijoro bakabura uwo baha “bordereau”, igihe cy’ibizamini cyagera bakabuzwa kubikora ngo ntibishyuye;

· Amafaranga atangwa y’inguzanyo agera ku banyeshuri atinze, ababa hanze y’ikigo bamwe batangiye kubasohora mu mazu bakodesha abandi batagishobora guhaha;

· Uwatsindiye isoko ryo kugaburira abanyeshuri bacumbitse mu kigo iyo ibiciro byiyongereye ku masoko, nawe agabanya ubwinshi n’ubwiza ( qualité et quantité) bw’ibyo abagaburira;

· Kubera inyubako nke, hari ubwo iyo abanyeshuri bategereje gukora ibizamini babyiganira munsi y’itara riri mu giti kuko akenshi haba hari imbeho cyangwa imvura;

· Bamwe mu banyeshuri bafite ingeso y’ubujura abandi banywa urumogi ibyo bikaba bishobora guhungabanya umutekano wa SFB uw’abaturage bayituriye n’uw’abanyeshuri n’abakozi ba SFB;
Ibyifuzo

· Abarimu bagaragayeho kuba bereka bamwe mu banyeshuri ibizamini bakwiye guhanwa by’intangarugero;

· Hakwiye kongerwa inyubako; 

· Uburyo bukoreshwa mu gukorera abarimu “evaluation” bukwiye guhinduka, bikajya bikorwa mu ibanga;

· Itangwa ry’akazi rikwiye gukoranwa ubushishozi mu rwego rwo kugira ngo abariumu bahabwa akazi babe babifitiye ubushobozi;

· Hakwiye kujyaho uburyo amafaranga SFAR itanga y’inguzanyo yahabwa abanyeshuri bigaragara ko batishoboye kurusha abandi kandi akongerwa aho kuyaha abishoboye n’abatishoboye.

Perezida wa Komisiyo yasoje inama ashimira abanyeshuri bayitabiriye anabizeza ko Komisiyo izageza ibyifuzo byabo ku Nteko Rusange kugira ngo ibibazo bagaragaje bishakirwe igisubizo gikwiye.

Inama yatangiye saa sita n’iminota 15, isoza saa saba n’iminota makumyabiri (13h20)

INAMA ABADEPITE BAGIZE KOMISIYO IDASANZWE BAGIRANYE N’ABAKOZI

Abadepite bagize Komisiyo Idasanzwe bamaze kwibwirana n’abakozi ba SFB, Perezida wayo yabwiye abo bakozi ko Komisiyo yashyiriweho gucukumbura ibibazo bivugwa mu mashuri makuru na Kaminuza.

Yakomeje abagezaho ibyo bibazo Komisiyo yifuza gucukumbura kugira ngo bagire icyo babivugaho.

· Ku kibazo cyo kumenya niba imiterere y’amasomo yigishwa mu mashuri makuru na Kaminuza n’uburyo atangwa bisubiza ibibazo by’iterambere ry’igihugu, haubijwe ko ubuyobozi SFB yahoranye bwadindije imyigishirize ariko ko ubuyobozi buriho ubu bugaragaza ubushake bwo gukemura ibibazo SFB yahuye nabyo;

· Ku kibazo cyo kumenya niba ibikoresho bihagije mu bwinshi no mu bwiza, hasubijwe ko ibikoresho ari bike cyane mu ngeri zose, ari computers, ari isomero, ari ibitabo n’ibindi byose bikenerwa mu gutanga no guhabwa ubumenyi;

· Ku kibazo cyo kumenya niba inyubako zihagije ugereranyije n’umubare w’abanyeshuri ikigo cyakira, hasubijwe ko inyubako zidahagije ku buryo abanyeshuri bari basabye kwiga muri SFB mu mwaka wa 2010 byabaye ngombwa kugabanyaho abagera kuri 400;
· Ku kibazo cyo kumenya niba abarimu bahagije, babifitiye ubumenyi buhagije, niba kandi ibyo bagenerwa bituma baramba mu kazi, hasubijwe ko SFB ifite abarimu bake cyane, ababonye uburyo bwo gukomeza kwiga iyo barangije bajya gukora ahandi n’ubwo baba barishyuriwe na SFB, kubera umushahara muto. Ikindi ni uko abenshi batanga ubumenyi nk’ababuha abanyeshuri bo mu mashuri yisumbuye kubera ko nta bushakashatsi bakora ibyo kandi bigaterwa n’uko nta buryo bafite bwo kubukora;

· Ku kibazo cyo kumenya uburyo abanyeshuri bagira uruhare mu myigire yabo, hasubijwe ko abanyeshuri bakora ubushakashatsi mu gihe umwarimu yabahaye imikoro gusa. Impamvu igaragara ni uko bava mu mashuri yisumbuye bataratojwe gukora ubushakashatsi, kuba kandi ikigo kidafute ibikoresho bihagije, nabyo bituma abanyeshuri batabona uko bakora ubushakashatsi;

· Ku kibazo cyo kumenya imikoranire hagati y’abanyeshuri, abarimu n’ubuyobozi, hasubijwe ko ubuyobozi bwariho mbere butitaga ku banyeshuri n’abakozi muri rusange, ariko uburiho ubu bugerageza kumva ibibazo by’abakozi n’abanyeshuri, nta cyemezo na kimwe gifatwa inzego zose zitabigizemo uruhare.

Abakozi bagaragaje ibi bikurikira:

· Bamwe mu banyeshuri basuzugura abarimu n’abandi bakozi bo muri SFB, ikibazo kandi kikaba kiri ku ntera ndende;

Komisiyo yabagiriye inama yo guhura n’ubuyobozi bushya bwagiyeho bagafatanya kwiga icyo kibazo hakarebwa uburyo cyakemuka. Ikindi Komisiyo yababwiye ni uko mu nama bazagirana n’ubuyobozi hazashyirwaho uburyo abanyeshuri batozwa ikinyabupfura.

Abadepite bagize Komisiyo babajije ibindi bibazo bikurikira:

· Ku kibazo cyo kumenya uburyo ibizamini bigera ku banyeshuri mbere y’uko bikorwa, hasubijwe ko hari abarimu bamwe na bamwe babitanga;

· Ku kibazo cyo kumenya impamvu hari abarimu bakora nabi, hasubijwe ko biterwa ahanini n’uko bahembwa amafaranga make, igihe bagombye kuba bakurikirana abanyeshuri ba SFB bakaba batera ibiraka mu bindi bigo;
· Ku kibazo cyo kumenya impamvu abarimu babaza ibyo bigishije gusa aho kubaza ku buryo umunyeshuri akora ubushakashatsi, hasubijwe ko biterwa ahanini n’uko ikigo nta bikoresho bihagije bihari bituma abarimu n’abanyeshuri bakora ubushakashatsi. Ikindi ni uko kubera umushahara muke abarimu bahembwa, bituma umwanya wo gukora ubushakashatsi bawukoramo ibiraka mu bindi bigo;

· Ku kibazo cyo kumenya niba iyo abanyeshuri ari benshi mu ishuri bagabanywamo amatsinda, hasubijwe ko amatsinda adakorwa kubera ko ikigo gifite inyubako nke n’abarimu bake ugereranyije n’umubare w’abanyeshuri.

Inama yatangiye saa cyenda, isoza saa moya n’iminota mirongo ine z’ijoro (19h40).

III.3.26 KAMINUZA YIGENGA YA KIGALI (ULK)

Abagize Komisiyo Idasanzwe, bageze kuri ULK bakiriwe n’Abayobozi batandukanye barimo Umuyobozi wayo Prof. Dr. NGAGI M Alphonse n’abandi bayobozi bayo, harimo Umuyobozi wungirije ushinzwe amasomo n’Umuyobozi wungirije ushinzwe Imari n’umutungo.

GUSURA INYUBAKO

Abagize Komisiyo Idasanzwe basuye aha hakurikira:

Stade ya ULK, ibyumba abanyeshuri bigiramo, ibyo bakoreramo ibizamini, ibyumba abarimu bateguriramo amasomo (salle des enseignants.), isomero (bibliothèque), ibyumba abanyeshuri basomeramo (salles de lécture), ibyumba abanyeshuri bigishirizwamo ibijyanye n’ikoranabuhanga, salle ya internet, ibiro bya Perezida wa ULK, ibiro by’Umuyobozi wa ULK n’iby’Abayobozi bungirije,. Ubwiherero.

Muri iryo sura hagaragaye ibi bikurikira:

· Ubwiherero bw’abanyeshuri burahagije ku gitsina gabo no ku gitsina gore kandi bufite isuku;

· Hari amazi akoreshwa mu mirimo inyuranye ya buri munsi ariko ntahagije;

· Abarimu bafite ingengabihe igaragaza igihe babonaniraho n’abanyeshuri;

· ULK irubaka inzu nini ifite amagorofa 5, igice kimwe cyayo kizigishirizwamo icyiciro cya “masters” ku mashami yose yigishwa muri ULK, ikindi gice gishyirwemo isomero, ikindi gishyirwemo ibiro by’abakozi.

· Harateganywa ko mu mwaka wa 2011 hazatangizwa ishami ry’Ubuganga n’iryo guteza imbere icyaro (Rural Development) aziyongera ku yandi mashami asanzwe yigishwa muri iyi Kaminuza ariyo: ishami ry’amategeko, iry’ubukungu n’icungamutungo, iry’imbonezamubano, n’irya siyansi n’ikoranabuhanga;

· Isomero rifite ibitabo 42826 bifite “titres” 27000 kandi rikoresha ikoranabuhanga. Iryo somero rifite abakozi 8 harimo umwe ufite impamyabumenyi ya “masters”, 2 bafite impamyabumenyi zihanitse n’abandi 4 bafite impamyabumenyi za A2;

· Hari ibyumba bihagije bitangirwamo amasomo anyuranye;

· Abanyeshuri n’abarimu bafite “accès” kuri “internet” bifashisha mu gukora ubushakashatsi kandi ntibishyuzwa.

INAMA YAHUJE ABADEPITE BAGIZE KOMISIYO IDASANZWE N’UBUYOBOZI BWA ULK

Umuyobozi wa ULK amaze kwifuriza ikaze abagize Komisiyo Idasanzwe y’Umutwe w’Abadepite, hakurikiyeho umwanya wo kuvuga isengesho.

Nyuma yo kwibwirana, Perezida wa Komisiyo Idasanzwe Depite BAZATOHA Adolphe, yatangije inama abwira abayitabiriye ikigenza Komisiyo ayoboye.

Yababwiye ko ubusanzwe Abadepite bakorera muri Komisiyo 11 zihoraho, ariko Komisiyo yasuye ULK akaba ari Komisiyo Idasanzwe yashyizweho n’Inteko Rusange y’Umutwe w’Abadepite, imaze kugezwaho raporo yakozwe na Komisiyo Ihoraho y’Uburezi, Ubumenyi, Umuco, Siporo n’Urubyiruko, kugira ngo icukumbure ibibazo iyo Komisiyo yasanze mu burezi  ubwo yasuraga ibigo by’amashuri bitandukanye.

Perezida wa Komisiyo Idasanzwe amaze kumenyesha abari mu nama impamvu Komisiyo Idasanzwe yashyizweho, amaze kandi kumenyesha inshingano iyo Komisiyo yahawe n’Inteko Rusange y’Umutwe w’Abadepite, hakurikiyeho ijambo ry’Umuyobozi wa ULK agaragaza mu ncamake ibi bikurikira:

Imiterere y’amasomo atangwa na za Kaminuza n’Amashuri Makuru n’uburyo inyigisho zitangwa zisubiza ibibazo by’iterambere ry’igihugu

Umuyobozi wa ULK yavuze ko iri shuri rifite amashami 4 ariyo:

· Ishami ry’ubukungu n’icungamutungo;

· Ishami ry’imbonezamubano;

· Ishami ry’amategeko;

· Ishami rya siyansi n’ikoranabuhanga.

Yongeyeho ko amasomo atangwa muri aya mashami yose hakoreshejwe “système modulaire/ Modular system).

Ibikoresho n’imfashanyigisho

Umuyobozi wa Kaminuza yavuze ko Kaminuza yigenga ya Kigali (ULK) ifite laboratoires informatiques 4 zirimo computers 241. Izindi computers ziri mu biro hafi ya byose, hari na porojegiteri 6.

Inyubako zihari ugereranyije n’umubare w’abanyeshuri 

ULK ifite ibi bikurikira:

· Amashuri (promotions) 42 harimo 20 y’abanyeshuri biga kumanywa na 22 y’abanyeshuri biga nijoro;

· Ibyumba by’amashuri 36 byigiramo abanyeshuri 3.398 ku manywa na 4.842 nijoro;

·  Isomero ririmo ibitabo 42826;

· Amacumbi (Guest House y’abarimu);

· Sitade ishobora kwakira abantu bagera ku bihumbi cumi na bine (14.000) bicaye neza ariko ikibugacyayo kikaba kitararangira gutunganywa;

· Inzu y’amagorofa 5 irimo kubakwa;

Ku byerekeranye n’umubare w’abarimu, Umuyobozi wa Kaminuza ya ULK yavuze ko hari abarimu 124 bari mu byiciro binyuranye, bigisha abanyeshuri 8240 mu ishami rya Kigali na 2560 mu ishami rya Gisenyi, hakaba hateganyijwe ko mu mwaka wa 2011 hazatangizwa icyiciro cya “masters” mu mashami yose yigishwa muri ULK.

Imbonerahamwe n° 27: igaragaza umubare w’abarimu ba ULK 

hakurikijwe impamyabumenyi bafite

	Ishami
	Professors
	Associate Professors
	Senior Lectures
	Lecturer
	Assistant Lecturer
	Igiteranyo

	Ubukungu n’icungamutungo
	2
	1
	6
	35
	2
	46

	Imbonezamubano
	1
	2
	7
	31
	2
	43

	Amategeko
	-
	1
	2
	18
	3
	24

	Siyansi n’ikoranabuhanga
	1
	0
	1
	9
	0
	11

	Total
	4
	4
	16
	93
	7
	124


Imbonerahamwe n° 28: Igaragaza imishahara y’abayobozi n’abarimu 

ba ULK

	Titre
	1.Umushahara mbumbe
	II. Ibindi agenerwa

	Recteur
	1.600.000 Frw/mois
	- Frais de téléphone: 200.000 Frw/mois

- Frais de carburant (bon) plafond: 180.000 Frw/mois

- Véhicule de service pour missions

- Chauffeur de service pour missions



	Vice Recteur
	1.300.000 Frw/mois
	- Frais de téléphone: 150.000 Frw/Mois

	Professeur Titulaire (PT)
	1.000.000 Frw/mois
	-

	Professeur Associé (PA)
	900.000 Frw/mois
	-

	Chargé de Cours ( CC)
	800.000 Frw/mois
	-

	Chargé de Cours Associé (CCA)
	700.000 Frw/mois
	-

	Assistant (A)
	600.000 Frw/mois
	-

	Doyen de Faculté
	Umushahara ujyana n’impamyabumenyi afite
	- Prime de fonction : 200.000 Frw/Mois

- Frais de téléphone : 100.000 Frw/Mois

	Directeur
	Umushahara ujyana n’impamyabumenyi afite
	- Prime de fonction : 200.000 Frw/Mois

- Frais de téléphone : 100.000 Frw/Mois

	Chef de département
	Umushahara ujyana n’impamyabumenyi afite
	Prime de fonction : 100.000 Frw/Mois

- Frais de téléphone : 100.000 Frw/Mois

	Tout le personnel
	Umushahara ujyana n’impamyabumenyi afite
	· Kongererwa amafaranga ari hagati ya 3% na 5% y’umushahara hakurikijwe amanota buri mukozi yabonye (la cotation annuelle) nk’uko biteganyijwe n’ingingo ya 47 y’itegeko ngengamikorere rya ULK

· Gutangirwa na ULK amafaranga angana na 7.5% y’umushahara muri RAMA

· Kugendera muri minibus za ULK bava cyangwa bajya ku kazi


Yakomeje avuga ko umubare w’abarimu ULK ikoresha wiganjemo abanyarwanda ugereranyije n’abanyamahanga. Ikindi ni uko ULK imaze kubona ko abarimu bagenda basezera bajya ahari umushahara urengeje uwo ibahemba, yafashe ingamba zikurikira:

· Kongera umushahara w’abakozi;

· Korohereza abakozi muri gahunda z’akazi;

· Korohereza abakozi mu bijyanye n’indi mirimo isabwa igihe bagiye kwiga bagakomeza guhembwa umushahara wose, ariko nabo bakigisha amasomo yabo igihe bari mu Gihugu;

· Gushyirwa mu bwishingizi mu kwivuza (RAMA);

· Gutwarwa n’imodoka z’ikigo mu gihe bagiye cyangwa bavuye ku kazi;

· Gukoresha internet batishyuye.

Ku byerekeranye n’abarimu badahoraho (les visiteurs), abafite impamyabumenyi ya PhD bahabwa 12.000 Frw ku isaha kuri Senior Lecturer, 13000 Frw ku isaha kuri Associate Profesor na 14.000 Frw ku isaha kuri Professor

Uruhare rw’abanyeshuri mu myigire yabo

· ULK yashyizeho amabwiriza avuga ko buri munyeshuri agomba gukurikira amasomo nibura 60% atabikora ntiyemererwe gukora ikizamini;

· Abanyeshuri bafite uburenganzira bwo gusaba ko umwarimu ahagarika gutanga isomo rye mbere y’uko yuzuza amasaha 12 mu gihe agaragaje ubushobozi buke bwo kuritanga;

· Iyo umwarimu arangije gutanga isomo rye, ahabwa amanota n’abanyeshuri yigishije kandi agasabwa nibura kugira 60% kugira ngo yemererwe gukomeza kwigisha iryo somo;

· Abanyeshuri bakora ubushakashatsi binyuze muri za “mémoires” zabo na za “traveaux pratiques” ubwo bushakashatsi haru ubwo bubyazwamo “article” ishobora gusohoka mu kinyamakuru cya Kaminuza cyitwa “Scientific Review of ULK”.

Imikoranire y’Ubuyobozi, abarimu n’abanyeshuri

Umuyobozi wa Kaminuza yavuze ko ULK ifite inzego enye ari zo: Inama y’Ubuyobozi, Sena akademiki, Inama z’amashami n’Inama z’udushami. Izo nzego zose zirimo abarimu n’abanyeshuri bahagarariye bagenzi babo.

Ikindi ni uko abanyeshuri bibumbiye mu muryango “AGEULK” ukorana n’Ubuyobozi bushinzwe ibibazo byabo (Directorate of Student affairs) hakaba kandi hari n’imiryango inyuranye abakozi n’abanyeshuri bagenda bahuriramo.

Umuyobozi wungirije ushinzwe amasomo yagejeje ku Badepite bagize Komisiyo Idasanzwe uko porogaramu y’amasomo yigishwa muri ULK iteye n’uburyo isubiza ibibazo by’iterambere ry’igihugu.

Yavuze ko amashami yigishwa muri ULK asubiza ibibazo by’iterambere ry’igihugu ku buryo bukurikira:

Ishami ry’Ubukungu n’icungamutungo

Harimo amasomo yigisha imibanire n’abandi no guhanga umunyarwanda mushya, higishwa amasomo ajyanye n’icyerekezo 2020 harimo icungamutungo, umuco, n’andi. Abarangije muri iryo shami bashobora kwihangira imirimo, gucunga umutungo wabo n’uw’abandi, ndetse n’uw’inzego za Leta zinyuranye, harimo Minisiteri y’Ubucuruzi n’Inganda, Banki Nkuru y’Igihugu n’ahandi.

Ishami ry’imbonezamubano

Iri shami rifite udushami dukurikira: agashami k’imbonezamubano, aka “Administrative Sciences”, aka “population studies”. Iri shami ryigisha uburyo bw’imibanire y’abantu. Abaryigamo bategurirwa kuzafasha mu byerekeranye n’ubumwe n’ubwiyunge bw’abanyarwanda, gusana sosiyeti y’abanyarwanda nyuma ya jenoside, imiyoborere myiza, gufasha inzego z’ibanze guteza imbere imishinga minini n’imito, n’ibindi.

Ishami ry’amategeko 

Amasomo yigishwa muri iri shami afasha abaryizemo kuba abajuji b’Igihugu, ba porokireri, ba noteri n’abanyamabanga nshingwabikorwa mu nzego zegerejwe abaturage, guhugura bijyanye n’uburenganzira bwa Muntu, ibijyanye no kurwanya akarengane n’ibindi byaha byibasiye inyokomuntu n’ibindi.

Iri shami rigira kandi isomo rya “clinique Juridique/Legal Clinic, aho mu rwego rwo kwimenyereza imirimo, abanyeshuri baryigamo bafatanyije n’abarimu bakira abaturage batishoboye bafite imanza, bakabakorera imyanzuro yazo, ndetse bakabagira inama ku bibazo bafite bijyanye n’amakimbirane muri rusange. Bituma habaho ubusabane hagati y’abaturage n’abanyeshuri.

Binyujijwe mu mikino inyuranye, ULK imaze kwihuza n’izindi Kaminuza zo mu bihugu bigera kuri 15 byo mu Karere u Rwanda rurimo nka Tanzaniya, Kenya, Uburundi, Kongo n’ibindi.

Ishami rya siyansi n’ikoranabuhanga

Iri shami ryashyizweho hagendewe ku cyerekezo 2020, kugira ngo ULK yunganire Leta mu kwigisha abanyarwanda ibijyanye n’ikoranabuhanga na tekenoloji  kuko kugeza ubu ababyize ari bake cyane ugereranyije n’umubare igihugu gikeneye.

Mu byo bigishwa, harimo no kwihangira imirimo no gukora ibishoboka kugira ngo bashobore guhangana n’isoko ry’umurimo ku isi muri rusange no mu Karere u Rwanda rurimo by’umwihariko.

Inzitizi

Umuyobozi wa Kaminuza yagaragarije abagize Komisiyo inzitizi Kaminuza ihura nazo zishobora gutuma uburezi butagera ku iterambere ry’igihugu ryifuzwa zikurikira:

· Kuba itegeko N° 20/2005 rivuga ko buri shuri ryigenga rigomba kuba ari umuryango udaharanira inyungu (ASBL), 

· Ubusobanuro bw’izina Kaminuza butera urujijo;

· Zimwe mu ndangagaciro ngenderwaho mu burezi zidakwiranye n’ubushobozi bwa zimwe muri Kaminuza;

· Ubusumbane mu buryo amashuri ya Leta afatwa ugereranyije n’ayigenga;

· Umubare muke w’abarimu babifitiye ubushobozi;

· Umutungo udahagije wo gushobora gushyira abarimu muri za “conditions” nziza ku buryo batakwifuza kujya ahandi;

· Ubushobozi buke bwo korohereza abarimu gukora za “masters” ndetse n’ibindi byiciro;

· Ubukererwe bukabije bukorwa na SFAR/MIFOTRA, FARG mu kwishyura amafaranga y’abanyeshuri boherezwa na Leta n’ubukorwa n’imiryango irihira abanyeshuri nka CAD, ACID-TRUST 

Hakurikiyeho ibibazo byabajijwe n’Abadepite byibanze kuri ibi bikurikira:

1. Ku kibazo cyo kumenya niba hari igihe ULK yateganyije kuba yavuguruye (réviser) porogaramu, hasubijwe ko nta gihe ntarengwa cyagenwe ariko ko hagenda harebwa gahunda zijyanye n’igihe zikinjizwa muri porogaramu z’amasomo;

2. Ku kibazo cyo kumenya amasomo abanyeshuri biga mu ishami rya “computer sciences” baba barakurikiye mu mashuri yisumbuye, hasubijwe ko abenshi mu baza kwiyandikisha baba batarakurikiye siyansi mu mashuri yisumbuye, ari nayo mpamvu kubashyira ku rwego abandi bariho bigora abarimu;

3. Ku kibazo cyo kumenya umubare w’abanyeshuri ULK yakira mu mwaka ku biga “computer sciences”, hasubijwe ko bakira abanyeshuri bagera kura 180 harimo 90 biga ku manywa na 90 biga nijoro;

4. Ku kibazo cyo kumenya igishingirwaho mu kwakira abanyeshuri ugereranyije n’umubare w’abo Leta ikeneye, hasubijwe ko nta nyandiko Leta yashyize ahagaragara igaragaza umubare w’abakozi ikeneye mu bijyanye n’ikoranabuhanga, ariko ko gahunda y’icyerekezo 2020, EDPRS n’izindi gahunda za Leta bitanga umurongo ngenderwaho;

5. Ku kibazo cyo kumenya uko ubucucike bungana mu mashuri, hasubijwe ko n’ubwo abanyeshuri ari benshi mu byumba bigiramo, buri munyeshuri agira intebe yicaraho kandi no mu bubiko (stock) bwa ULK habitswe intebe z’agateganyo (réserve) ku buryo iyo hari igize ikibazo ihita isimburwa. Ku banyeshuri 8.000 biga muri ULK harimo 5.000 biga ku manywa na 3.000 biga nijoro bicara ku ntebe 6.000. Ikindi ni uko hari “microphones” zikoreshwa mu mashuri afite abanyeshuri benshi.

6. Ku kibazo cyo kumenya niba abanyeshuri bitabira isomero uko bikwiye, hasubijwe ko bataryitabira uko bikwiyye, ariko kugira ngo icyo kibazo gikemuke, hashyizweho uburyo buri somo rigira “pratique” kugira ngo abanyeshuri bagire uburyo bakora ubushakashatsi mu isomero no kuri “internet”;

7. Ku kibazo cyo kumenya icyakurikijwe mu gutegura imishahara, hasubijwe ko hakurikijwe ibiciro biri ku isoko n’imishahara y’abandi bakozi bo muri za Kaminuza muri rusange. ULK yagize amafaranga yongera ku mushahara wa buri mukozi kugira ngo batajya ahandi. Ikindi ni uko abarimu bahoraho bafite uburenganzira bwo gutanga amasomo mu zindi Kaminuza ku buryo budahoraho ariko ntibarenze amasaha 150 ku mwaka;

8. Ku kibazo cyo kumenya umubare w’abakozi b’isomero n’ibyo bize, hasubijweko hari abakozi 8 harimo 2 bafite impamyabumenyi ihanitse mu icungamutungo, 2 bafite impamyabumenyi iciriritse, 3 bafite impamyabumenyi ya “humanité”, n’Umuyobozi wayo ufite impamyabumenyi  ya “masters” mu icungamutungo;

9. Ku kibazo cyo kumenya uko ubumenyi bw’abanyeshuri bakirwa muri ULK buhagaze, hasubijwe ko hari abaza nta rurimi na rumwe bazi gusoma cyangwa kwandika neza, ariko ULK igerageza kubafasha kugira ngo bagire icyo biyungura;

10. Ku kibazo cyo kumenya igiteganyijwe ku banyeshuri bivugwa ko batiga ahubwo baza gukora ikizamini gusa, hasubijwe ko hahyizweho uburyo bwo gusinyisha abanyeshuri mu gihe cy’isomo, utagejeje kuri 60% by’ubwitabire bw’isomo ntiyemererwe gukora ikizamini;

11.  Ku kibazo cyo kumenya igikorwa kugira ngo abarimu ba Kaminuza bongererwe ubumenyi n’ubushobozi, hasubijwe ko ULK ifasha abarimu kubona “bourses” hanze y’igihugu kandi ugiye kwiga agakomeza guhembwa umushahara we wose kugeza igihe azagarukira;

12. Ku kibazo cyo kumenya icyo isomo rya “clinique juridique/Legal Clinic” rifasha abaturage, hasubijwe ko abanyeshuri basobanurira abaturage amategeko, bakabagira inama ku bijyanye n’imanza, aho bitari ngombwa bakabafasha kubikemura bitanyuze mu nkiko, cyangwa byaba bigomba kujya mu nkiko bakabakorera imyanzuro y’urubanza.

Ibyifuzo

Abayobozi ba ULK bagejeje ku Badepite bagize Komisiyo Idasanzwe ibyifuzo bikurikira:

· Itegeko n° 20/2005 ryo ku wa 20/10/2005 rishyiraho imitunganyirize n’imikorere y’amashuri makuru rikwiye kuvugururwa;

· Indangagaciro ngenderwaho ziteganywa n’Iteka rya Perezida wa Repubulika zikwiye kuba zumvikanyweho n’ibigo by’amashuri Makuru by’u Rwanda;

· Hakwiye kubahirizwa ibiteganywa n’amategeko mu rwego rwo kwemerera by’agateganyo cyangwa burundu ibigo by’amashuri makuru;

· Amashuri Makuru yigenga akwiye kuba umutungo bwite w’abayashyizeho ariko agakomeza kubahiriza amategeko ya Leta, bityo, ntasabwe kuba byanze bikunze umuryango udaharanira inyungu (asbl) kuko bidindiza amajyambere y’igihugu;

· Hakwiye kuvugururwa amasezerano hagati y’amashuri makuru na Guverinoma;

· Amashuri makuru yigenga akwiye gushyigikirwa na Leta no gufashwa kugera ku nshingano zayo kuko nayo arera abana b’u Rwanda;

· Hakwiye kujya haba inama ku buryo buhoraho ihuza Minisiteri y’Uburezi n’Ibigo by’Amashuri Makuru;

· Abanyeshuri biga mu mashuri makuru yigenga bakwiye kujya bahabwa inguzanyo na SFAR nk’uko bigenda ku biga mu mashuri ya Leta;

· Leta ikwiye gufasha ibigo by’amashuri makuru yigenga gukemura ibibazo birimo kutishyurirwa igihe na SFAR, FARG, CAD n’indi miryango yishyurira abanyeshuri, 

· Gukemura ikibazo cy’abarimu badahoraho badafite nomero mu isanduka y’Ubwiteganyirize bw’abakozi y’u Rwanda;

· Gukemura ikibazo cy’imisoro RRA isaba ishingiye ku ngingo ya 39 y’itegeko n° 16/2005 ryo ku wa 18/08/2005 rigena imisoro itaziguye ku musaruro.

· Leta ikwiye gushyira ingufu mu kwigisha indimi mu mashuri y’incuke, abanza n’ayisumbuye, kuko byagaragaye ko abanyeshuri bagera muri za Kaminuza bafite ikibazo cy’indimi, bityo gukurikira amasomo bikabagora;

· Kaminuza zose ari iza Leta cyangwa izigenga, zikwiye gufashwa ku buryo bumwe kuko zose zirera abana b’abanyarwanda cyane cyane ko abaterankunga batemera gutera inkunga Kaminuza zigenga kuko  imfashanyo zose zinyura muri Leta (MINEDUC). Abarimu ba Kaminuza zigenga bakwiye gufatwa kimwe na ba Kaminuza n’amashuri Makuru ya Leta, cyane cyane ku byerekeranye no kongera ubumenyi;

· Imyaka 65 isabwa kugira ngo abakozi bajye mu kiruhuko cy’izabukuru ikwiye guhinduka kuko hari ubwo umuntu ayigezaho agifite imbaraga zo gukorera igihugu;

· Leta ikwiye gutanga umurongo ngenderwaho mu gutangiza amashami muri za Kaminuza kuko atangizwa mu kajagari;

· Hagomba kubaho “guide national en matière d’éducation” igaragaza abakozi bakenewe abo aribo, n’umubare Leta yifuza;

· Leta ikwiye gukora ibishoboka mwarimu agahabwa agaciro akwiye nko gukurikirana gahunda zibera mu gihugu, gutumirwa mu nama zitandukanye n’ibindi nk’uko n’abandi bakozi babikorerwa;

· Leta ikwiye gufasha abarimu ba Kaminuza zigenga guhabwa inguzanyo kugira ngo bakomeze kongera ubumenyi binyuze muri SFAR nk’uko bikorerwa abandi barimu bo mu mashuri Makuru ya Leta;

· Kwemerera amashuri by’agateganyo cyangwa ku buryo bwa burundu bikwiye kujya bikorwa mu gihe gikwiye igihe yjuje ibyangombwa bisabwa aho gutegereza imyaka myinshi kuko bitera bamwe mu banyeshuri gucika intege no guhindura ibigo;

· Hakwiye “planification” y’uburyo bourses zitangwa ku bantu bose kandi ku buryo bumwe;

Inama yatangiye saa yine isoza saa sita (12h00)

INAMA YAHUJE KOMISIYO IDASANZWE N’ABANYESHURI

Perezida wa Komisiyo Idasanzwe amaze kwifuriza ikaze abanyeshuri, yababwiye impamvu Komisiyo ayoboye yagiyeho ababwira n’inshingano iyo Komisiyo yahawe zikubiye mu bibazo 6 abasaba kubitangaho ibitekerezo. Yababwiye ko impamvu y’ibyo bibazo ari ukugira ngo Komisiyo imenye ukuri ku bivugwa hanze ko abanyeshuri basohoka muri za Kaminuza z’u Rwanda bamwe muri bo badafite ubushobozi bwo gupigana ku isoko ry’umurimo, abandi bakadodesha za “mémoires” zabo kuko badafite ubushobozi bwo kuziyandikira. Hari n’abavuga ko bamwe mu banyeshuri aho kwitabira amasomo bigishwa na bagenzi babo n’ibindi 

Yahaye abanyeshuri ijambo basubiza ibibazo ku buryo bukurikira:

1. Ku kibazo cyo kumenya uburyo inyigisho zitangwa muri Kaminuza zisubiza ibibazo by’iterambere ry’igihugu, hasubijwe ko akenshi abanyeshuri bakurikira amasomo biga gusa ariko ntibagire amakuru bamenya kuri sosiyeti barimo, bityo ntibabe bashobora no kugira inama ubuyobozi bw’ikigo kwerekeza gahunda y’amasomo mu cyerekezo cy’igihugu;

2. Ku kibazo cyo kumenya niba ibikoresho bihagije mu bwinshi no mu bwiza, hasubijwe ko bimwe mu bikoresho nk’imashini (computers), intebe n’ibindi bihari ariko ko hari ikibazo cy’isomero ririmo ibitabo bike ugereranyije n’umubare w’abanyeshuri kuko usanga umunyeshuri utiye igitabo agomba kugisubiza bitarenze saa tatu z’ijoro n’ubwo yaba atarangije gukuramo amakuru akeneye.

3. Ku kibazo cyo kumenya niba inyubako zihagije ugereranyije n’umubare ikigo cyakira, hasubijwe ko inyubako zihari ku buryo abanyeshuri bose  bakurikira amasomo bicaye ndetse hakagira n’intebe zisigara ziticaweho;

4. Ku kibazo cyo kumenya niba abarimu bahagije kandi babifitiye ubushobozi, hasubijwe ko abarimu bahari kandi abagaragaje ubushobozi buke abanyeshuri basaba ko bahagarikwa bagahabwa ababishoboye;

5. Ku kibazo cyo kumenya uburyo abanyeshuri bagira uruhare mu myigire yabo, hasubijwe ko buri somo rigira umukoro (travail pratique), bityo abanyeshuri bagakora ubushakashatsi kugira ngo basubize ibibazo baba babajijwe n abarimu. Ikindi ni uko mu gihe cyo kwandika za “mémoires” zabo bakora ubushakashatsi babifashijwemo n’abarimu.

6. Ku kibazo cyo kumenya imikoranire y’ubuyobozi, abarimu n’abanyeshuri, hasubijwe ko bakorana neza, iyo habaye ikibazo gishyikirizwa urwego rubishinzwe rukagikemura kandi inzego zose ziri muri ULK zihagarariwemo n’abarimu n’abanyeshuri.

Abanyeshuri bagaragaje ibibazo bikurikira:

· Abanyeshuri bose basabwe gukurikira amasomo mu rurimi rw’icyongereza hatitawe ku bari mu myaka ya nyuma;

· Kaminuza idafite amacumbi, abanyeshuri bacumbitse hanze ya Kaminuza ba nyiri amazu bazamura ibiciro uko bashaka,. Ayo mazu ni mato cyane kandi ahuriramo abanyeshuri benshi kugeza ubwo bayahaye izina ry’ikibahima;

· Amafaranga ahabwa abanyeshuri bishyurirwa na MIFOTRA n’abishyurirwa na FARG abageraho atinze cyane, bamwe baravuye mu mashuri kubera kubura uko bishyura aho barara cyangwa kugura ibyo kurya. Amafaranga ya mbere y’umwaka wa 2009 MIFOTRA yayatanze mu kwezi kwa 7;

· Amafaranga agomba gutangwa na SFAR ku munyeshuri wandika “mémoire”  ntatangwa, bigatuma bamwe bahagarika kuyandika;

· Igihe cyo kwimenyereza (stage) ni gito cyane (ibyumweru 6) ugereranyije n’ibyo abanyeshuri baba bakeneye kumenya;

· Abanyeshuri bahabwa iminota mike (30min) yo gukora ubushakashatsi kuri “internet” kandi n’ibitabo ari bike mu isomero bigatuma ubushakashatsi budakorwa uko bikwiye;

· Abarimu basabwa kwigisha mu rurimi rw’icyongereza kandi nabo ubwabo batacyumva, bigatuma bavanga icyongereza n’ikinyarwanda mu isomo cyangwa se bagaha abanyeshuri “syllabus” bakirwariza;

· Uretse ikibuga kimwe cy’umupira w’amaguru nacyo kitubatse neza, nta kindi kibuga ikigo gifite ku buryo abanyeshuri bari mu bwigunge;

· Abanyeshuri bava mu mashuri yisumbuye batumva ururimi amasomo atangwamo bigatuma badakurikira neza;

· Nta vuriro Kaminuza ifite, ugize ikibazo ntabona aho yivuriza;

Ibindi bibazo byabajijwe n’Abadepite bagize Komisiyo Idasanzwe byasubijwe ku buryo bukurikira:

· Ku kibazo cyo kumenya niba amasomo atangwa ahuzwa na gahunda za Leta, hasubijwe ko bamwe mu barimu batazi izo gahunda, bityo bakaba batazihuza n’amasomo batazizi;

· Ku kibazo cyo kumenya niba abafite ubumuga baratekerejwe haba mu nyubako cyangwa mu barimu n’ibikoresho, hasubijwe ko muri rusange batatekerejweho kuko ari inyubako, ari ibikoresho nta na kimwe kigaragaza ko n’ufite ubumuga ashobora kwiga muri ULK;

· Ku kibazo cyo kumenya niba abanyeshuri baje ari bashya hari uburyo bamenyerezwa, hasubijwe ko bidashoboka kuko bahurira mu masomo gusa nyuma yayo buri wese akirwariza ajya aho aba kubera ikibazo cy’amacumbi. Ibyo bituma hari abatwara inda z’indaro kandi ntibamenyekane kuko baba ahantu hatandukanye;

· Ku kibazo cyo kumenya uburyo abarimu bakurikirana abanyeshuri bandika ibitabo bisoza amashuri (mémoires), hasubijwe ko kubera umubare munini w’abanyeshuri barangiza, umwarimu akurikirana abanyeshuri benshi bigatuma atabakurikirana uko bikwiye;

Perezida wa Komisiyo Idasanzwe yasoje inama abashimira anabizeza ko ibiyivuyemo bizagirira za Kaminuza akamaro.

Inama yatangiye saa saba, isoza saa scyenda (15h00)

INAMA YAHUJE KOMISIYO IDASANZWE N’ABAKOZI BA ULK

Perezida wa Komisiyo Idasanzwe, amaze kwifuriza ikaze abarimu n’abakozi ba ULK yababwiye ko Komisiyo ayoboye yifuje kuganira nabo ku bibazo yatumwe n’Inteko Rusange y’Umutwe w’Abadepite kugira ngo Komisiyo yumve icyo babitekerezaho kandi bayihe ibitekerezo bizagezwa ku Nteko Rusange kugira ngo ibigeze ku babishinzwe.

Amaze kubagaragariza ibibazo, bagaragaje ibi bikurikira:

· Amasomo atangwa agamije iterambere ry’abanyarwanda. Ibyo bigaragarira ku isoko ry’umurimo, aho abanyeshuri ba ULK bapiganwa n’abandi bagatsinda;

· Ikigo kigerageza gushaka ibikoresho ariko hari ikibazo cy’ibitabo byanditse mu cyongereza bikiri bike kandi abarimu bagomba kwigisha mu cyongereza;

· Ikigo kigerageza guhemba imishahara iruta iy’izindi Kaminuza ziri mu gihugu;

· Inyubako zihari zirahagije kandi zikomeje kongerwa kugira ngo haboneke ahazigishirizwa amasomo y’icyiciro cya “masters” n’ay’amashami mashya ateganyijwe gutangizwa mu mwaka wa 2011;

· Nyuma yo gutanga imirongo ngenderwaho n’ibisobanuro, abarimu bagerageza guha abanyeshuri imikoro ituma bagira uruhare mu myigire yabo, kandi ibyavuye mu bushakashatsi bakoze babivuga (exposer) imbere ya mwarimu n’abandi banyeshuri;

· Abanyeshuri batangira muri ULK bafite ubushobozi budahagije bwo kwiga kaminuza ariko uko bagenda bimuka hari igihinduka;

· Abenshi mu banyeshuri baza kwiga ishami rya “computer sciences” baba barakurikiye amasomo adafite aho ahuriye n’iryo shami, bityo kubakurikirana bikagorana

· Abarimu ba ULK bahugurwa mu rurimi rw’icyongereza buri munsi kuva saa mbiri kugeza saa sita ku minsi y’akazi;

· Abarimu bo mu mashuri na Kaminuza bya Leta bavuye kwiga mu mahanga bafite uburenganzira bwo kwinjiza ibyo baguze nk’imodoka n’ibindi nta mahoro batanze, mu gihe abarimu bigisha muri Kaminuza zigenga ibyo baguze babitangira amahoro. Ikindi ni uko umwarimu w’umunyamahanga wigisha muri Kaminuza ya Leta yemererwa guhabwa “plaque” ya IT mu gihe uwigisha muri Kaminuza yigenga atabyemererwa;

Ibyifuzo

· Leta ikwiye kujya itera inkunga za Kaminuza zigenga ku byerekeranye n’imfashanyigisho cyane cyane ibitabo;

·  Hakwiye kujya habaho ibiganiro ku buryo buhoraho hagati y’abayobozi b’igihugu n’abarimu ba za Kaminuza kugira ngo harebwe ibibazo igihugu gifite, hashakirwe hamwe ibisubizo byabyo;

· Leta ikwiye gushyiraho porogramu y’uburezi y’igihe kirekire kandi hakitabwa ku bikenewe mu gihe kizaza;

· Leta ikwiye gushyiraho ibyiciro binyuranye by’amasomo (masters, PhD n’ibindi) aho guhora yohereza abanyarwanda kubyigira hanze y’igihugu;

· Imyigishirize mu mashuri y’incuke, abanza n’ayisumbuye igomba kwitabwaho, cyane cyane hagashyirwa ingufu mu ndimi no muri siyansi kugira ngo abayarangijemo batangire Kaminuza babifitiye ubushobozi. Ibyo bizatuma hagabanuka ubwinshi bw’abanyeshuri batsindwa mu mwaka wa mbere bagera kuri 40%;

· “Bourses” zihabwa abarimu bigisha mu mashuri ya Leta gusa hirengagijwe ko n’abigisha mu mashuri yigenga bakeneye kongera ubumenyi;

· Hagomba kujyaho uburyo mwarimu yahabwa agaciro muri sosiyeti ntakomeze kwitwa wa wundi wigisha ari uko yabuze akandi kazi;

Perezida wa Komisiyo Idasanzwe yasoje inama ashimira abayitabiriye bose. 

Inama yatangiye saa cyenda, irangira saa mbili n’iminota makumyabiri z’ijoro (20h20).

III.3.27 ULK/GISENYI 

Abagize Komisiyo idasanzwe bakihagera bakiriwe na Recteur wa ULK ari kumwe n’abandi bayobozi   banyuranye ba ULK ishami rya Gisenyi. 

GUSURA INYUBAKO

Abagize Komisiyo Idasanzwe basuye aha hakurikira:

· Isomero;

· ICT;

· Ibyumba byigishirizwamo;

· Ubwiherero;

· Icyumba abarimu bateguriramo amasomo.

INAMA N’ABANYESHURI

Mu nama yahuje abagize Komisiyo Idasanzwe n’abanyeshuri ba ULK/Gisenyi hagaragaye ibi bikurikira:

1. Ikibazo cy’uko bibarushya kubona aho bakorera stage;

2. Amafaranga MIFOTRA yishyurira abanyeshuri amara igihe kirekire atabageraho;

3. Abarimu bigisha mu mashuri abanza, kandi biga muri Kaminuza, bityo kikaba ari ikibazo ku burenzi bw’ibanze;

4. Ikibazo cyo kwiga mu cyongereza kandi abarimu n’abanyeshuri batarakimenya neza.

INAMA N’ABARIMU 

Mu nama yahuje abagize Komisiyo Idasanzwe n’abarimu ba ULK/Gisenyi hagaragaye ibi bikurikira:

1. Abarimu badahagije, bigatuma hiyambazwa abigisha bakora ahandi;

2. Inyubako zidahagije kuko bacyubaka;

3. Kutagira ibibuga by’imikino kandi nta n’imodoka ibafasha kujya gukina hanze;

4. Abanyeshuri benshi;

5. Za mudasobwa nke ugereranije n’umubare w’abazikoresha;

6. Ibitabo bike cyane cyane igihe abanyeshuri baba bafite za travaux pratiques;

7.  Ikibazo cy’uko abanyeshuri bava mu mashuri yisumbuye baza bafite ubumenyi budahagije;

8. Ikibazo cy’uko abarimu bahemberwa gusa amasaha bigisha imbona nkubone. 

Nyuma y’ibibazo byagaragajwe n’abarimu, Abadepite babajije ibibazo bisubizwa muri aya magambo:

Ku kibazo cyo kumenya impamvu abarimu bahora basezera, hasubijwe ko biterwa n’umushahara udahagije, gukora amanywa na ninjoro no kutabona ibigenerwa abayobozi bo mu buyobozi bwite bwa Leta nk’imodoka n’ibindi.

Ku kibazo cyo kumenya amasaha bakora ku mwaka, hasubijwe ko umwarimu akora amasaha 300 hatabariwemo izindi nshingano zijyanye z’ubuyobozi  n’uburezi.

Ku kibazo cyo kumenya ‘impact’ ya ULK/Gisenyi mu Karere irimo, hasubijwe ko buri wa gatatu bakira abaturage bakabagira inama ku bibazo binyuranye bijyanye n’imanza mbere yo kujya mu nkiko, bafatanya  kandi n’abaturage n’ubuyobozi bw’inzego z’ibanze gutera ibiti ku musozi wa Rubavu n’ibindi.

Ku kibazo cyo kumenya niba bakoresha programme ya modula system kandi niba bayishimira, hasubijwe ko batangiye kuyikoresha kandi ko bayikunze cyane kuko abarimu bagira uruhare rwo kugena amasomo afitiye Igihugu akamaro.

Ku kibazo cyo kumenya niba nta résistance bahura nayo kuri mudula system, hasubijwe ko kugeza ubu nta résistance, gusa ikibazo ni uko ikigo  kitemera guhembera amasaha umwarimu amarana n’abanyeshuri igihe cyose baba bamukeneye.

Ku kibazo cyo kumenya amanota bafatiraho abanyeshuri batangira mu mwaka wa mbere, hasubijwe ko bafatira ku manota abiri.

Ku kibazo cyo kumenya niba abanyeshuri bakira bava mu mashuri yisumbuye baba bafite ubumenyi buhagije, hasubijwe ko ikibazo gikunze kugaragara cyane ari icy’indimi (icyongereza n’igifaransa).

INAMA N’UBUYOBOZI

Umuyobozi wa ULK amaze kwifuriza ikaze Abadepite yaboneyeho umwanya wo kubagezaho ibi bikurikira:

Umuyobozi wa ULK yavuze ko batanga amasomo mu mashami akurikira:

· Ubukungu n’icungamutungo;

· Imbonezamubano;

· Amategeko.

Ku bijyanye n’inyubako, Umuyobozi wa ULK yagaragaje ko nta kibazo bafite cy’inyubako kuko ishami rya Gisenyi rifite amashuri (Promotions) 31 harimo 13 z’abanyeshuri biga ku manywa na 18 biga nimugoroba.  Ibyumba by’amashuri byo ni 17. Izi nyubako zakira muri rusange abanyeshuri 1417, muri abo bose abiga nimugoroba ni 1143.

Umuyobozi  wa ULK yakomeje avuga ko bafite isomero ririmo ibitabo 18 173, guest house y’abarimu, home y’abanyeshuri ndetse bakaba bubaka inzu y’amagorofa.

Ku bijyanye n’abarimu, Umuyobozi yavuze ko bafite abarimu 97 barimo ba Professors 2, ba Associate Professors 5, ba Senior Lectures 8, ba Lectures 75 na ba Assistant Lectures 7.

Ingorane

Zimwe mu ngorane zagaragajwe na Umuyobozi wa ULK ni izi zikurikira:

· Umubare muke w’abarimu babifitiye ubushobozi;

· Abarimu bahora basezera ku mpamvu zinyuranye;

· Ubushobozi buke bwo kohereza hanze abarimu gukora Masters na PhD;

· Zimwe mu ngingo z’itegeko n° 20/2005 ryo ku wa 20/10/2005 rishyiraho imitunganyirize n’imikorere y’amashuri makuru zibangamiye amashuri makuru kuko hari aho riteganya ko buri shuri ryigenga rigomba kuba ari umuryango udaharanira inyungu (ASBL), ubusobanuro bw’izina Kaminuza riteza ibibazo ku buryo ibigo byinshi biri mu rujijo;

· Ubusumbane mu buryo amashuri ya Leta n’ayigenga afatwa;

· Ubukerererwe bukabije mu kwishyurwa amafaranga y’abanyeshuri boherejwe na Leta nka SFAR/MIFOTRA, FARG. Hari na none n’imiryango irihira abanyeshuri nka CAD, ACID-Trust nayo itishyura

Ibyifuzo
Umuyobozi wa ULK yarangije ijambo rye  atanga ibyifuzo bikurikira:

1. Itegeko n° 20/2005 ryo ku wa 20/10/2005 rishyiraho imitunganyirize n’imikorere y’amashuri makuru rikwiye kuvugururwa;
2. Hari impungenge z’uko Iteka rya Perezida rigena indangagaciro ngenderwaho rigiye gusohoka mu Igazeti ya Leta kandi izo ndangagaciri zitarigeze zumvikanwaho n’ibigo by’amashuri mu Rwanda;
3. Hakwiye kubahirizwa ibiteganywa n’amategeko mu rwego rwo kwemerera by’agateganyo cyangwa burundu ibigo by’amashuri makuru;

4. Amashuri Makuru yigenga yari akwiye kuba umutungo bwite w’abayashyizeho ariko agakomeza kubahiriza amategeko ya Leta. Bityo, ntasabwe kuba byanze bikunze umuryango udaharanira inyungu;

5. Kuvugururwa amasezerano hagati y’amashuri makuru na Leta;

6. Leta ikwiye gufasha ibigo by’amashuri makuru byigenga gukemura ibibazo bibangamiye:

· Kutishyurirwa igihe kuko bihungabanya imikorere na gahunda ziba zateganyijwe;

· Imisanzu y’abarimu ‘visiteurs’ badafite inomero ya CSR;

· Imisoro RRA isaba ishingiye ku ngingo ya 39 y’itegeko n° 16/2005 ryo ku wa 18/08/2005 rigena imisoro itaziguye ku musaruro.

Inama yatangiye saa tatu (9h00) irangira saa cyenda (15h00).

III.3.28 ISHURI RIKURU RYIGENGA RYA INILAK

Abadepite bagize Komisiyo Idasanzwe bageze kuri INILAK, bakiriwe n’Umuyobozi wayo, Dr NGAMIJE Jean, ari kumwe n’abandi bayobozi b’iyo Kaminuza harimo Umuyobozi wungirije ushinzwe amasomo, Umuyobozi wungirije ushinzwe umutungo n’imari n’abandi.

Nyuma y’uko Abayobozi ba INILAK bifurije ikaze Abadepite bagize Komisiyo, hakurikiyeho umwanya wo gusura inyubako n’ibikoresho bya INILAK

GUSURA INYUBAKO N’IBIKORESHO

Mu gusura inyubako n’ibikoresho, hagaragaye ibi bikurikira:

· Isomero rifite ibitabo bishya rifite na e-library, ariko ikigaragara ni uko abanyeshuri batitabira kubisoma uko bikwiye;

· Hari “internet” n’umukozi uhoraho ugenzura ko abanyeshuri bazikoresha mu bushakashatsi;

· Hari ibibuga 4 by’umupira;

· Hari ibyumba 4 abanyeshuri bigiramo iby’ikoranabuhanga, porojegiteri 4 zitarashyirwa mu mwanya wazo (fixer);

· Icyumba cy’abarimu (salle des enseignants) gifite utundi twumba duto abarimu babonaniramo n’abanyeshuri ku bibazo byihariye;

· Serivisi ya “programation” ibika amakuru yose y’ikigo;

INAMA YAHUJE KOMISIYO IDASANZWE N’ABANYESHURI

Nyuma yo kwibwirana kw’abagize Komisiyo Idasanzwe n’abanyeshuri, Perezida wa Komisiyo yababwiye ko Komisiyo ayoboye ari Komisiyo Idasanzwe ugereranyije n’izindi Komisiyo 11 zihoraho z’Umutwe w’Abadepite.

Yakomeje ababwira ko iyi Komisiyo yashyizweho kuko byari bimaze kugaragara ko mu Bigo bya Kaminuza n’amashuri Makuru anyuranye hari ibibazo bitandukanye bishobora kugira ingaruka ku iterambere ry’igihugu, iyi Komisiyo ikaba yarashyizweho n’Inteko Rusange imaze kugezwaho raporo yatanzwe na Komisiyo Ihoraho ifite uburezi mu nshingano zayo, kugira ngo icukumbure ibibazo byagaragajwe muri iyo raporo.

Amaze kubagezaho ibibazo byasubijwe ku buryo bukurikira:

1. Ku kibazo cyo kumenya uburyo inyigisho zitangwa muri Kaminuza zisubiza ibibazo by’iterambere ry’igihugu, hasubijwe ko amasomo yigishwa agendanye na porogaramu ya Leta, ariko hakaba hari inzitizi abanyeshuri bahura nazo zijyanye n’uko bava mu mashuri yisumbuye bafite ubushobozi buke bwo gukomeza muri Kaminuza cyane cyane mu ndimi no mu mibare;

2. Ku kibazo cyo kumenya niba ibikoresho bya INILAK bihagije mu bwinshi no mu bwiza, hasubijwe ko bimwe mu bikoresho nk’imashini (computers), n’ibitabo bihari ariko ko igihe cy’umunsi umwe utangwa kugira ngo umunyeshuri abe yagaruye igitabo yatijwe kidahagije;

3. Ku kibazo cyo kumenya niba inyubako zihagije ugereranyije n’umubare w’abanyeshuri biga muri INILAK, hasubijwe ko inyubako zihari, kandi ko hari izindi zirimo kubakwa;

4. Ku kibazo cyo kumenya niba abarimu bahagije kandi babifitiye ubushobozi, hasubijwe ko abarimu bahari kandi babifitiye ubushobozi, gusa bagira ikibazo cy’abanyeshuri INILAK yakira batumva indimi imikurikiranire yabo ikagora abarimu;

5. Ku kibazo cyo kumenya uburyo abanyeshuri bagira uruhare mu myigire yabo, hasubijwe ko bamwe mu banyeshuri bakora ubushakashatsi mu bitabo no kuri “internet” ariko hari n’abandi usanga imikoro babahaye ikorwa na bagenzi babo bagashyirwa kuri lisiti nk’abakoze kandi ataribyo. Ikindi ni uko iyo isomo rirangiye habaho umwanya wo kunenga cyangwa gushima mwarimu, icyemezo gifashwe kigashyikirizwa ubuyobozi bwa Kaminuza bukagifataho umwanzuro. Nanone, amabwiriza ya INILAK ateganya ko umwarimu wigishije amasaha 48 abanyeshuri bashobora kumwanga mu gihe basanze atigisha uko bikwiye;

6. Ku kibazo cyo kumenya imikoranire hagati y’abanyeshuri, ubuyobozi, n’abarimu, hasubijwe ko abanyeshuri bahagarariwe mu nzego zose z’ikigo ku buryo ikibazo kivutse gikemuka ku gihe. Ikindi ni uko umunyeshuri ugize ikibazo cyo kutumva isomo umwarimu uryigisha amushakira umwanya akamusobanurira bihagije, hifashishijwe ibyumba byabugenewe kugira ngo badasakuriza abandi.

Abanyeshuri bifuje ibi bikurikira:

· Leta ikwiye gushyira ingufu mu ndimi mu mashuri abanza n’ayisumbuye kuko abanyeshuri bagera mu mashuri makuru badafite ubushobozi bwo gukurikira amasomo;

· Hakwiye gushakwa abarimu bazi icyongereza no guhugura abasanzwe batakizi ariko bafite inararibonye (expérience) mu burezi;

· Leta ikwiye gutangiza amashami atandukanye hagendewe ku bibazo igihugu gifite;

· Hakwiye gushyirwaho amabwiriza atuma uwinjiye muri Kaminuza avuga icyongereza aho ari hose;

· Abarimu bakwiye gucika ku muco wo kubaza abanyeshuri ibyo babigishije gusa hatitawe kuri “bon sens”;

· Mu gihe bibaye ngombwa ko porogaramu z’imyigishirize zihinduka, byaba byiza bitangiriye ku bari mu myaka yo hasi;

· INILAK ikwiye kubaka amacumbi kuko abanyeshuri bacumbika hanze yayo bahura n’ibibazo byo guhendwa n’amazu ndetse hakaba hari n’impungenge kuri bamwe mu bagize igitina gore

Yasoje inama ashimira abanyeshuri uburyo bitabiriye inama bagatanga ibitekerezo bizifashishwa mu igenamigambi ry’iterambere ry’igihugu.

Inama yatangiye saa yine isoza saa tanu n’iminota cumi n’itanu (11h15)

INAMA YAHUJE KOMISIYO IDASANZWE N’ABAKOZI BA INILAK

Nyuma yo kwifurizanya ikaze no kwibwirana, Perezida wa Komisiyo Idasanzwe, yabwiye abitabiriye inama impamvu hagiyeho Komisiyo Idasanzwe.

Yababwiye ko nyuma y’itangwa rya raporo ya Komisiyo ihoraho ifite uburezi mu nshingano zayo, Inteko Rusange yasanze hari ibibazo bikomeye byihutirwa bigomba gucukumburwa kugira ngo bifashe mu iterambere ry’igihugu, ariyo mpamvu yabasabye ko babyunguranaho ibitekerezo kugira ngo imyanzuro ivamo izashyikirizwe Inteko Rusange ari nayo izabifataho imyanzuro.

Abari mu nama bagaragaje ko amasomo yigishwa aramutse yigishijwe uko bikwiye yaba igisubizo cy’ibibazo igihugu gifite, ariko kandi bagaragaza impungenge zijyanye n’uko ibikoresho bidahagije cyane cyane ibitabo, “internet” n’ibindi.

Ku byerekeranye no kumenya niba abasohoka muri za Kaminuza n’Amashuri Makuru bafite ubushobozi bwo guhangana ku isoko ryo mu gihugu no hanze yacyo, abari mu nama bavuze ko hari bamwe basohoka bafite ubushobozi buhagije, ariko ko hari n’abasohoka badashobora guhangana ku isoko ry’umurimo. Ikindi ni uko amashuri yigenga akenshi yakira abagize amanota make kuko abagize menshi baba boherejwe mu mashuri ya Leta, bityo kubashyira ku murongo wa Kaminuza bikaba ibibazo.

Ku byerekeranye n’uburyo amasomo yigishwa muri za Kaminuza no mu Mashuri Makuru asubiza ibibazo by’igihugu, bavuze ko bidashoboka kuko hari ikibazo cy’abarimu bigisha mu rurimi nabo ubwabo batumva, ibitabo bidahagije, abanyeshuri badafite ubushombozi bwo kwiga muri kaminuza n’ibindi;

Ikindi ni uko abatanga imirimo bategera za kaminuza n’amashuri makuru ngo bazibwire ibikenewe kugira ngo zibishingireho mu gutangiza amashami.

Bagaragaje ibibazo bikurikira: 

· Ibyumba abanyeshuri bigiramo ni bito ukurikije umubare wabo, bityo umwarimu ntabone uko akurikirana buri munyeshuri;

· Hari ubwo abantu bagira igitekerezo cyo gutangiza amashami agendanye n’aho igihugu kigeze, bakagira ubushobozi buke cyane cyane ko ayo mashami asaba ibikoresho bihenze; 

· Bamwe mu barimu bajya kwiga bamara kongera ubumenyi bwabo bakajya ahandi kubera umushahara muke;

· Bamwe mu banyeshuri batiga, bamara gutsindwa bagatangira gutelefona abarimu babo babasaba amanota; 

· SFAR itishyurira igihe abanyeshuri irihira. SFAR kandi ntitanga inguzanyo ku barimu bigisha mu mashuri yigenga bifuza kongera ubumenyi;

Abari mu nama bifuje ibi bikurikira:

· Imishahara y’abarimu ikwiye kongerwa kugira ngo bagume ku bigo bakoramo;

· Abanyeshyuri bifuza gutangira Kaminuza bakwiye gukurikira amasomo ajyanye n’ibyo bize mu mashuri yisumbuye;

· Ikibazo cy’uko “les proffesseurs” bigisha bakanasobanura kuko nta babunganira “les assistants” bahari, gikwiye gukemuka;

·  Amwe mu mashami (sections) yavanyweho akwiye gusubiraho kuko bituma abanyeshuri bamwe bihambira ku byo badashoboye kuko ibyo bashoboye byavanyweho. 

· Hakwiye gusubizwaho défense ya mémoires ryari ryavanyweho na Kaminuza zimwe na zimwe kugira ngo hakemuke ibibazo bivugwa bijyanye no kwiyitirira ibitabo byanditswe n’abandi;

· Hakwiye kujyaho uburyo abanyeshuri biga bagamije kumenya aho kwigira kubona impamyabumenyi gusa;

· Hakwiye gushyirwa imbaraga mu mitangire y’akazi kuko rimwe na rimwe hazamo amarangamutima, amahirwe agahabwa utatsinze ikizamini;

· Hakwiye kujyaho uburyo buha za Kaminuza n’amashuri makuru amahirwe yo gukora ubushakashatsi bwose Leta ikeneye;

· Hakwiye kubaho ubufatanye hagati ya Leta, za Kaminuza n’Amashuri Makuru kugira ngo zibone amafaranga abafasha gukora ubushakashatsi

Inama yatangiye saa yine n’igice, isoza saa sita (12h00)

INAMA YAHUJE KOMISIYO IDASANZWE N’ABAYOBOZI BA INILAK

Perezida wa Komisiyo Idasanzwe amaze kugeza ku buyobozi bwa INILAK impamvu hagiyeho Komisiyo Idasanzwe n’inshingano yahawe n’Inteko Rusange, yahaye ijambo abitabiriye inama ngo bagire icyo bavuga ku bibazo bagejejweho na Komisiyo.

Abayobozi ba INILAK, babwiye abagize Komisiyo ibi bikurikira:

· INILAK yashinzwe mu mwaka wa 1997 ku bufatanye bw’ababyeyi bagize amashyirahamwe 13. Abanyeshuri bayigamo bagizwe na 55% by’abagore na 45% by’abagabo. Umugambi wa INILAK ni ugutanga umusanzu mu majyambere y’igihugu;

· INILAK ifite amashami abiri ariyo: Ishami ry’amategeko n’Ishami rya siyansi n’ikoranabuhanga;

· Hari isomero rifite ibitabo 3916;

· Abakozi bose muri rusange bangana na 186 harimo abarimu 128. Muri bo 86 ni abarimu bahoraho (permanents) naho 42 ni abarimu badahoraho (Visiteurs)

· Ku nguzanyo ya INILAK, kuva mu mwaka wa 2006 hagiye hoherezwa abarimu kwiga mu bihugu byo hanze bakajya bishyura 30% ku mushahara wabo buri kwezi. Muri bo 16 bamaze kugaruka;

· INILAK ifite ibyumba 23 harimo 4 byigirwamo ikoranabuhanga nabyo bifite imashini zigera kuri 181 na 51 ziri mu biro by’abakozi;

· Hari ibigega 3 byakira amazi y’imvura na 2 byakira amazi ya ELECTROGAZ;

· Imashini (groupe electrogène) 2 zunganira ELECTROGAZ

Mu rwego rwo gufasha abaturage, INILAK ifite “clinique juridique/ Legal Clinic, aho abanyeshuri bafasha abaturage batishoboye b’Akarere ka Nyarugenge, aka Kicukiro aka Kamonyi n’aka Rulindo, mu guhugura abunzi, gukora imyanzuro y’urubanza, no kubaburanira iyo bibaye ngombwa, ibyo bigakorwa nta kiguzi.

Abari mu nama bagaragarije Abadepite bagize Komisiyo Idasanzwe ko imyaka 65 ifatirwaho kugira ngo abakozi bajye mu kiruhuko cy’izabukuru ari mike kuko abarimu usanga ariho bageze igihe cyo gukora ubushakashatsi.

Bagaragaje kandi ikibazo cy’abarimu b’abanyamahanga badahoraho badafite nomero mu isanduku y’Ubwiteganyirize bw’Abakozi y’u Rwanda kandi ikigo kigasabwa kubishyurira imisanzu. 

Ikindi kibazo cyagaragajwe ni ikirebana n’imisoro RRA isaba INILAK ishingiye ku ngingo ya 39 y’itegeko n° 16/2005 ryo ku wa 18/08/2005 rigena imisoro itaziguye ku musaruro.

Hagaragajwe nanone ikibazo kijyanye no kutishyurirwa igihe na SFAR, FARG, CAD n’indi miryango yishyurira abanyeshuri.

Babwiye Komisiyo ko n’ubwo imishahara idashimishije cyane, ko ari Kaminuza ya 2 nyuma ya ULK ihemba neza, bityo abarimu bata akazi bakaba ari bake ugereranyije n’izindi Kaminuza.

Bagaragaje ko muri INILAK abarimu bafite ubushobozi bahari kandi ko bagerageza kwitanga uko bashoboye kugira ngo bagere ku nshingano zabo.

Imbonerahamwe n° 29: Igaragaza umubare w’abarimu ba INILAK 

n’amashuri bize

	FACULTY
	PhD
	Masters
	Bachelors
	Total Gender
	GRAND TOT.




	
	Male
	Female
	Tot.
	Male
	Female
	Tot.
	Male
	Female
	Tot.
	Male
	Female
	

	LAW
	5
	0
	5
	18
	1
	19
	10
	1
	11
	33
	2
	35

	ECO SC.
	11
	0
	11
	59
	8
	67
	12
	3
	15
	82
	11
	93

	Total
	16
	0
	16
	77
	9
	86
	22
	4
	26
	115
	13
	128


Imbonerahamwe n° 30: igaragaza umubare w’abarimu bigisha “Full 

Time” na “Part time”

	FACULTY
	PhD
	Masters
	Bachelors
	S/TOTAL
	
	GRAND TOTAL

	
	Full time
	Part time
	Tot.
	Full time
	Part time
	Tot.
	Full time
	Part time
	Tot.
	Full time
	Part time
	

	LAW
	4
	1
	5
	17
	2
	19
	11
	0
	11
	32
	3
	35

	ECO SC.
	7
	4
	11
	35
	32
	67
	12
	3
	15
	54
	39
	93

	Total
	11
	5
	16
	52
	34
	86
	23
	3
	26
	86
	42
	128


Imbonerahamwe n° 31: Igaragaza umubare w’abanyeshuri INILAK 

yakiriye mu waka wa 2009.

	Département/

Option
	Année d’étude

	
	1ère 
	2ème
	3ème
	4ème
	Total

	
	Masc.
	Fem
	Masc.
	Fem
	Masc.
	Fem
	Masc.
	Fem
	Masc+Fem.

	FACULTE DES SCIENCES ECONOMIQUES
	

	Depart. Géstion
	153
	397
	258
	469
	215
	336
	177
	258
	2263

	Départ. De l’info de Géstion
	119
	95
	139
	102
	91
	60
	64
	42
	712

	Départ. Dév.Rural
	62
	46
	68
	52
	90
	68
	65
	69
	520

	II. FACULTE DE DROIT
	

	1 Droit
	76
	83
	158
	184
	190
	172
	139
	122
	1124

	Total
	410
	621
	623
	807
	586
	636
	445
	491
	4619


Abadepite bagize Komisiyo Idasanzwe babajije ibibazo bisubizwa ku buryo bukurikira:

· Ku kibazo cyo kumenya uburyo amasomo atangwa muri INILAK ategurwa, hasubijwe ko ategurwa n’abarimu ba INILAK bifashishije inzobere zo mu Gihugu cya Kenya, kandi buri mwaka iyo gahunda ikavugururwa;
· Ku kibazo cyo kumenya niba INILAK yaratangije gahunda ya “modular system”, hasubijwe ko yatangijwe mu myaka ya mbere;

· Ku kibazo cyo kumenya uburyo ibizamini bitegurwa, hasubijwe ko iyo umwarimu amaze gutegura ikizamini gishyikirizwa komite ishinzwe kugenzura ko gihuje n’urwego abanyeshuri bariho mbere y’uko gikorwa;
· Ku kibazo cyo kumenya niba abarimu hari ubushakashatsi bakora, hasubijwe ko hari ubwo bakoze kandi bwashyizwe ahagaragara;
· Ku kibazo cyo kumenya umubare w’abanyeshuri batsindwa mu mwaka wa mbere, hasubijwe ko hatsindwa abagera kuri 20%;

· Ku kibazo cyo kumenya uburyo abanyeshuri bashya bamenyerezwa ikigo, hasubijwe ko bahabwa amabwiriza yanditse, uyarenzeho akagira ibihano afatirwa. Ikindi ni uko buri shuri ry’umwaka wa mbere rigira umwarimu urishinzwe, ukurikirana ibiriberamo umunsi ku wundi;
· Ku kibazo cyo kumenya igikorwa kugira ngo ikigo gifashe abanyeshuri guhitamo amashami baziga hitawe ku bushobozi bwabo hasubijwe ko buri munyeshuri yiga mu ishami yihitiyemo kuko nta gahunda ihari yo kubahitiramo ibyo biga. Igikorwa gusa ni uko ikigo gitanga ikizamini cy’imibare, icy’icyongereza n’icy’igifaransa, utsinze agashyirwa mu ishami yihitiyemo;
· Ku kibazo cyo kumenya niba hari ibitekerezo INILAK yatanze ku ndangagaciro zigenga uburezi zizasohoka mu Iteka rya Perezida, hasubijwe ko ishyirahamwe rihuza Amashuri Makuru na Kaminuza zigenga zatanze ibitekerezo mu nyandiko, igisigaye ni ukumenya niba byaritaweho;
· Ku kibazo cyo kumenya icyo ikigo gifasha abanyeshuri baza bafite ubumenyi buri hasi kugira ngo bajye ku rwego abandi bariho, hasubijwe ko amasomo atangwa bahereye ku yoroheje, bityo akomeye akazagerwaho bamaze kumenyera.
Inama yatangiye saa saba n’igice isoza saa kumi n’imwe n’iminota mirongo itatu (17h30).
III.3.29 UMUTARA POLYTECHNIC

Abagize Komisiyo idasanzwe bakihagera bakiriwe n’Umuyobozi w’Umutara Polytechnic ari kumwe n’abandi bayobozi   banyuranye b’iyo Kaminuza. 

GUSURA INYUBAKO
Abagize Komisiyo Idasanzwe basuye ahakurikira:

· Isomero;

· ICT;

· Aho abanyeshuri barira n’aho barara;

· Ibyumba byigishirizwamo;

· Igikoni;

· Ubwiherero;

· Icyumba abarimu bateguriramo amasomo;

· Urwuri.

Nyuma y’iryo sura hagaragaye ibi bikurikira:

1. ICT lab irimo computers 30 kandi zose zifite umurongo wa internet;

2. Isomero rito kandi ririmo ibitabo 525 gusa;

3. Inyubako zidahagije;

4. Umurongo wa internet ukunze kubura;

5. Nta bibuga by’imikino.

INAMA N’UBUYOBOZI BW’UP

Umuyobozi w’UP, amaze kwifuriza ikaze Abadepite bagize Komisiyo Idasanzwe, yaboneyeho umwanya wo kubagezaho mu ncamake ibi bikurikira:

Intego z’UP 

UP ifte intego 2 z’ingenzi zikurikira:

1. Kwigisha no gukora ubushakashatsi mu bumenyi, mu ikoranabuhanga no mu bumenyingiro;

2. Gufasha abaturage kwikemurira ibibazo.

Amashami y’UP

UP ifite amashami  akurikira:

· Agriculture;

· Veterinary Medecine;

· Business and Acounting; 

· ICT;

· Engineering and Phsysical Sciences;

· Communication and Media;

· Fashion, Clothing and Textile Science;

· Tourism, Hospitality and Leisure;

· Science and Technology Education;

· Healthcare and Counselling.

Abarimu, abakozi n’abanyeshuri  b’UP

Rector w’UP yavuze ko Kaminuza y’UP, ifite abarimu 62, abakozi bandi bo mu buyobozi 34, abanyeshuri 1432. Muri abo banyeshuri 32% ni igitsina gore naho 68% bakaba igitsina gabo. 

INAMA N’ABARIMU

Mu nama yahuje abagize Komisiyo Idasanzwe n’abarimu b’UP hagaragaye ibi bikurikira:

1. Amasomo atangwa asubiza ibibazo by’iterambere ry’Igihugu, kuko mu mwaka wa 2006 hakozwe za curricula mu mashami yose hashakishwa ibisubizo ku bibazo byari bihari, hanyuma babigeza ku Nama y’Igihugu y’Amashuri Makuru irabisuzuma isanga bikwiye. Ikindi uko hagenda hagaragara ibindi bibazo gihugu gifite niko bagenda bafungura andi mashami.

2. Ku bijyanye n’inyubako z’UP, hagaragajwe ko izo bafite kugeza ubu zidahagije, ariko kuko batangiye kubaka nibarangiza nta kibazo cy’inyubako bazongera guhura nacyo.

3. Ku byerekeranye n’abarimu hagaragajwe ko ibyo bagenerwa bitajyanye n’isoko. Ikindi ni uko n’umubare w’abarimu ukenewe udahagije, bityo hakaba hiyambazwa abanyamahanga cyangwa ba visiteurs bafite imirimo ahandi.

4. Ku bijyanye n’uko abanyeshuri bagira uruhare mu myigire y’abo, hagaragajwe ko buri gihe umunyeshuri yandika ko yakurikiranye amasomo ku buryo utagejeje kuri 80% by’amasomo yatanzwe adashobora gukora ibizamini.

5. Ku bijyanye n’imikoranire hagati y’inzego z’UP, hagaragajwe ko bigenda neza, n’iyo habaye ikibazo hari inzego zishinzwe kubikemura.

Nyuma y’iyi ncamake hakurikiyeho ibibazo by’Abadepite, bisubizwa muri aya magambo:

Ku kibazo cy’ubusumbane buri hagati y’umushahara w’Abanyarwanda n’abanyamahanga, hasubijwe ko hari ubusumbane bugaragara. 

Ku kibazo cy’indimi, hasubijwe kikiri ikibazo ku mpamnde zombi, ariko bose batangiye  kumenyera kwigisha no kwiga mu cyongereza.

Ku kibazo cyo kumenya niba UP yakira abanyeshuri boherejwe na Leta gusa, hasubijwe ko Inama y’Igihugu y’Amashuri Makuru yabandikiye  ibabaza abo bashoye kwakira, uretse ko yarengejeho 5%.

Ku kibazo cyo kumenya niba modula system yaratangijwe muri Kaminuza y’UP, hasubijwe ko itaratangira. 

Nyuma y’ibisubizo ku bibazo Abadepite bari babajije, abarimu n’abakozi b’UP batanze ibyifuzo bikurikira:

1. Kubona amafaranga yo kurangiza inyubako yari igenewe kuba ibiro by’Intara y’Umutara ;

2. Kubona imodoka y’Ikigo;

3. Gushaka uko abakozi b’UP bakongererwa ubumenyi. 

INAMA N’ABANYESHURI

Nyuma y’inama yahuje abagize Komisiyo Idasanzwe n’abarimu b’UP, hakurikiyeho inama n’abanyeshuri. Muri iyo nama, abanyeshuri bagaragaje ibibazo bikurikira:

1. Kutagira ibitabo bihagije;

2. Abarimu b’aba visiteurs badakunze kuboneka igihe babashaka kugira icyo bababaza;

3. Kudakora pratique ku buryo buhagije;

4. Kutagira computers zihagije;

5. Kuba mu bwigunge kuko nta télévision bafite;

6. Kutagira ibibuga by’imikino;

7. Veterinary lab idafite ibikoresho;

8.  Umuyobozi wa ICT udashoboye ;

9.  Kutagira ababakurikirana igihe bari muri stage;

10.  Gusaba guhabwa amahugurwa muri politiki y’Ubuhinzi n’Ubworozi na gahunda za Leta;

11.  Kuba batarabona amafaranga yagenewe igikorwa cy’ubushakashatsi kandi bagomba kurangiza tariki ya 20/11/2009; 

12.  Bourse itinda kubageraho.

Inama yatangiye  imirimo saa tatu (9h00) iyisoza saa kumi n’imwe (17h00).

III.3.30 INSTITUT SUPERIEUR PEDAGOGIQUE DE GITWE (ISPG)

Abadepite bagize Komisiyo Idasanzwe bageze kuri ISPG, bakiriwe n’Umuyobozi wayo, Bwana HABIMANA Valens ari kumwe n’umuyobozi wungirije ushinzwe amasomo na Perezida w’Inama y’Ubutegetsi wayo.

GUSURA INYUBAKO

Mu isurwa ry’inyubako hagaragaye ibi bikurikira :

· Icyumba cyigishirizwamo ikoranabuhanga gifite imashini zigera kuri 70 ;

· « salle pratique » ifite ibikoresho bihagije (maniquins, CD zigishirizwaho, Porojegiteri, n’ibindi bikoresho bikoreshwa mu gihe cya pratiques) ;

·  « Laboratoire » y’ivuriro ifite ibikoresho bishya

INAMA YAHUJE ABAYOBOZI BA ISPG N’ABADEPITE BAGIZE KOMISIYO IDASANZWE

Perezida wa Komisiyo, amaze kugeza ku bitabiriye inama impamvu iyo Komisiyo yagiyeho n’inshingano yahawe n’Inteko Rusange y’Umutwe w’Abadepite, abayobozi b’ikigo bagaragaje ibi bikurikira:

· Mbere yo gutangiza ISPG, ababyeyi bo mu Karere yubatsemo babanje kubaka ishuri ryisumbuye kuko abana babo n’ab’abanyarwanda muri rusange byari bimaze kugaragara ko bafite ibibazo by’amashuri make mu gihugu ;

· Mu mwaka wa 1991 ababyeyi basanze ari ngombwa ko abo bana barangije amashuri yisumbuye bagomba gukomeza kwiga, bashyiraho ISPG itangirana amashami 3 ariyo : Science Infirmières, Biologie Humaine, Computer Sciences and management ; 

· Ubu ikigo gifite abanyeshuri bagera kuri 700 

· Ubuyobozi bwifuje ko level iva kuri A1 ikagera kuri A0 ;

· Abakora umwuga wo kwigisha bafite niveau ya A2 basabye ko bahsyirirwaho icyiciro cya mbere n’icya kabiri by’amashuri makuru mu ishami ry’uburezi. Ikigo giteganya ko mu mwaka wa 2010 ibyo byiciro bizatangizwa ;

· Ikigo kirateganya kuzatangiza ishami ry’ubuganga (Faculté de Médecine) mu mwaka wa 2010 ;

·  Gahunda yo kwigisha mu cyongereza yaratangiye kuko ISPG ifite abarimu baturutse muri Kenya, abaturutse muri Uganda n’abanyarwanda bize muri « système anglophone ». Abarimu bavuga igifaransa nabo bakorewe amahugurwa muri gahunda idasanzwe ;

Ku byerekeranye n’ubushakashatsi, Ubuyobozi bwa ISPG bwagaragarije Komisiyo ko abarimu bakora ubushakashatsi kandi bakabushyira ahagaragara. Abanyeshuri nabo bakora ubushakashatsi ku ndwara zinyuranye, ibisubizo (résultats) babonye kuri ubwo bushakashatsi bikagereranywa n’iby’ababukoze bo mu zindi Kaminuza nka Kaminuza y’u Rwanda n’izindi, kugira ngo harebwe niba ari bimwe.

Ibyifuzo

· ISPG irasaba ubuvugizi kugira ngo ababishinzwe bayemerere gutangiza amashami yateganyije gutangiza mu mwaka wa 2010 ;

· ISPG irifuza ko umuhanda uhuza Huye na Karongi wakorwa ku buryo bwihuse kugira ngo ufashe abaturage kuva mu bwigunge ;

· Mu gihe habayeho « voyage d’étude » y’abanyeshuri cyangwa abayobozi b’Amashuri Makuru na za Kaminuza zo mu mahanga, na ISPG ijye ishyirwa ku rutonde rw’amashuri agomba gusurwa;

Perezida wa Komisiyo, yasoje ashimira abitabiriye inama.

Inama yatangiye saa yine, isoza saa munani (14h00)

III.3.31 RWANDA TOURISM UNIVERSTY COLLEGE (RTUC) 

Abagize Komisiyo idasanzwe bakihagera bakiriwe n’Umuyobozi wa RTUC  ari kumwe n’abandi bayobozi   banyuranye. 

GUSURA INYUBAKO

Abagize Komisiyo Idasanzwe basuye ahakurikira:

· Isomero;

· ICT;

· Ibyumba byigishirizwamo;

· Ibyumba bitorezamo imyuga nko gusasa no guteka;

· Restaurant,

· Ibikoresho byo mu gikoni;

· Ubwiherero;

· Icyumba abarimu bateguriramo amasomo;

· Reception desk.

INAMA N’UBUYOBOZI BWA RTUC

Mu ijambo rye, Umuyobozi wa RTUC yavuze ko yavuzeko ikigo ayobora cyavutse mu mwaka wa 2006, itangira itanga amasomo y’igihe gito, nyuma itegura na programmes z’igihe kirekire kugira ngo ishobore kuziba icyuho cy’ubuke n’ubushobozi bw’abakozi mu rwego rw’amahoteri n’ubukerarugendo.

Umuyobozi wa RTUC yakomeje agaragaza ko icyo gihe hifashishijwe impuguke mpuzamahanga ndetse n’abafatanyabikorwa mu gutegura izo programmes. Nyuma yo kwemererwa na MINEDUC, RTUC yatangiye amasomo yo ku rwego rwa Kaminuza mu mwaka wa 2008, itangirana abanyeshuri 500, ubu ikaba ifite 1058 kandi muri bo 62% ni igitsina gore.

Ku bijyanye na za departments za RTUC, Umuyobozi yavuze ko bafite izi zikurikira :

1. Department of Hotels and Restaurant Managment;

2. Department of Travel and Tourism Managment;

3. Depatment of Vocation Training;

4. Depatment of Quality Assurance, Research and Consultancy;

5. Department of Business Information Technology;

6. Department of Languages.

Ku bijyanye n’abakozi ba RTUC, Umuyobozi yavuze ko RTUC ifite abarimu 46 bahoraho, barimo abanyarwanda 28 n’abanyamahanga 18. Hari n’abandi 8 bigisha bakora ahandi. Ikindi ni uko RTUC ifite abakozi bandi 18 kandi bose ni Abanyarwanda nk’uko imbonerahamwe ikurikira ibigaragaraza:

Imbonerahamwe n° 32: Igaragaza abakozi ba RTUC batari abarimu

	Qualification
	Number
	Nationality

	PhD
	4
	3 Expatriates

	MA
	20
	11 Rwandans, 9 expatriates

	BA
	27
	18 Rwandans, 9 expatriates (Chefs)

	Part-time lectures:

1 PhDand MA
	6
	4 Rwandans, 2 Expatriates

	Support staff
	18
	


Ibyakozwe (Achievement)

Umuyobozi wa RTUC yavuze ko bamaze gukora ibintu byinshi, iby’ingenzi muri byo ni ibi bikurikira:

· Muri gahunda ya programmes z’igihe gito, bahuguye abakozi bakora mu mahoteri ya  Kigali bagera kuri 200, n’abo mu Ntara y’Iburegerazuba n’iy’Amajyaruguru 150;

· Abiga umwaka umwe hamaze gusohoka 22 bo muri kitchen operations na Restaurant services, abenshi muri bo bakaba bakora muri Hotel Serena. Abandi 111 bari muri vocational training courses mu rwego rwo kuziba icyuho cy’ubuke n’ubushobozi mu mahoteri n’ubukerarugendo;

· RTUC yatangije uyu mwaka igikorwa cyo gukangurira Abanyarwanda igikorwa cyo gutanga serivisi nziza;

· RTUC yateguye international workshop on E-Tourism ku bafatanyabikorwa mu rwego rw’ubukerarugendo;

· Abarimu ba RTUC bakoze ubushakashatsi bakora na publications zabo muri ‘2 and international conference on research hospitality and Tourism’ muri Afurika y’Epfo mu Gushyingo 2009, ibyo banditse bikazasohoka muri internation ya London mu minsi ya vuba.

Inzitizi

Umuyobozi wa RTUC, nubwo yavuze ko bamaze gukora ibintu byinshi kandi byiza, yagaragaje ariko n’inzitizi  zikurikira bahura nazo:

1. Gukora nta ndangagaciro ngenderwaho zumvikanyweho n’abo bireba kandi zishyizweho n’urwego rubifitiye ububasha;

2. Ibibazo bikomoka ku gutinda kwemererwa kw’amashuri makuru yigenga;

3. Kuba itegeko n° 20/2005 rivuga ko buri shuri ryigenga rigomba kuba ari umuryango udaharanira inyungu;

4. Ubusumbane buri mu mashuri ya Leta n’ayigenga;

5. Ubukererwe bukabije mu kwishyurwa amafaranga y’abanyeshuli boherejwe na Leta n’imiryango irihira abanyeshuri nka CAD, ACID-TRUST, COEUR JOYEUX ect.

Ibyifuzo
· Kuvugurura imikorere iterwa n’uburyo amategeko n’indangagaciro ngenderwaho mu burezi bigezwa ku mashuri makuru yigenga nta nama cyangwa uruhare abigezemo kuko biza biturutse mu Nama y’Igihugu y’Amashuri Makuru hirengagijwe itegeko rigena imikorere n’imitunganyirize ya NCHE cyane cyane mu zaryo iya 7,9, 19 n’iya 25 ;

· Gukemura ikibazo cy’uko amategeko n’indangagaciro ngenderwaho bisabwa gukurikizwa  kandi nabyo ubwabyo bitarashyirwaho mu buryo bwemewe n’amategeko ;

· Hakwiye kubahirizwa ibiteganywa n’amategeko mu rwego rwo kwemerera by’agateganyo cyangwa burundu ibigo by’amashuri makuru;

· Amashuri Makuru yigenga yari akwiye kuba umutungo bwite w’abayashyizeho ariko agakomeza kubahiriza amategeko ya Leta. Bityo, ntasabwe kuba byanze bikunze umuryango udaharanira inyungu;

· Kuvugurura amasezerano hagati y’amashuri makuru na Leta kuko hakurikijwe ingingo ya 110 y’itegeko rigena imiterere, imitunganyirize n’imikorere y’Amashuri Makuru, amategeko, amabwiriza n’amasezerano agenga ayo mashuri makuru yigenga yagombye guhuzwa n’ibikubiye muri iri tegeko;

· Guhagararirwa mu Nama y’Ubuyobozi ya NCHE;

· Kwihutisha ibyo ARIPES yasabye Inteko Ishinga Amategeko bijyanye n’ivugururwa ry’itegeko n°20/2005 ryo ku wa 20/10/2005 rigena imiterere, imitunganyirize n’imikorere y’Amashuri Makuru kuko ribangamiye mu ngingo zimwe zaryo amashuri makuru. Ingingo zasabwe gusubirwamo ni iya 8,9,11, 12, 17, 28, 30, 34, 42, 43, 46, 51, 56, 57, 60, 61, 64, 99, n’iya 105.

· Kuvugurura itegeko n° 06/2003 ryo ku wa 22/03/2003 rishyiraho isanduku y’ubwiteganyirize. Ingingo yaryo ya 2 ibangamira amashuri makuru yigenga kuko kubera ubuke bw’abarimu bafite impamyabubumenyi y’ikirenga, biba ngombwa ko hakoreshwa abarimu baturutse hanze b’abanyamahanga bigisha igihe gito. Gusaba rero ibigo by’amashuri makuru kurihira bene abo barimu 5% by’igihembo cyabo, ndetse no kuriha inyungu n’ibihano kuri ayo mafaranga bigaragara nk’akarengane.

Inama yatangiye saa cyenda (15h00) irangira saa moya n’igice (19h30).

INAMA N’ABARIMU

Mu nama yahuje abarimu ba RTUC n’Abadepite bagize Komisiyo Idasanzwe hagaragaye ibi bikurikira:

1. Imishahara nubwo idahagije,ariko ijyanye n’amikoro y’Igihugu ;

2. Hari ikinyuranyo mu mishahara y’abarimu b’Abanyarwanda n’abanyamahanga, ariko biterwa nuko nta Banyarwanda bafite ubumenyi bukenewe mu byo bigisha. Mu rwego rwo gukemura icyo kibazo, bohereje abarimu 8 bagiye kwiga hanze, 2 muri bo bagiye kwiga PhD, naho 6 bari muri Masters;

3. Inyubako zidahagije, ariko bakaba bateganya ko mu mwaka wa 2010  bazatangira kubaka ku Irebero inzu y’amagorofa ane, irimo ishuri, Hoteri, amacumbi y’abanyeshuri (Hostel), Restaurant n’ahantu nyaburanga (village touristique).

Nyuma y’ibi bisobanuro byagaragajwe n’abarimu ba RTUC, Abadepite babajije ibibazo bisubizwa muri aya magambo:

Ku kibazo cyo kumenya niba koko abanyeshuri bava mu mashuri yisumbuye baza bafite ubumenyi buri hasi, hasubijwe ko baza bafite ubumenyi buke cyane cyane muri za sciences bitewe n’uko nta za laboratoires bafite mu mashuri yisumbuye. Ahandi bagaragaza intege nke ni mu ndimi. Mu rwego rwo kubafasha, RTUC yashyizeho gahunda yo gukomeza kubigisha indimi mu gihe cy’amezi atandatu, ndetse bakanakomeza kwigisha indimi (icyongereza, igifaransa ndetse n’igiswahili) kugeza barangije. 

Ku kibazo cyo kumenya igihe stages zitangirira, hasubijwe ko zitangirana n’igihembwe cya mbere ku bari mu mwaka wa kane, naho abandi bakora za visites mu mahoteri no muri za pariki. Ikindi ni uko bafite n’masomo menshi ya pratique ndetse n’ibindi byinshi bakaba babikorera ku ishuri nko kwiga gusasa, guteka no kugabura.

Ku kibazo cyo kumenya uko za hoteri zakira abanyeshuri muri stage, hasubijwe ko kugeza ubu babakira neza kuko hari n’aho bifuza ko bagumayo.

Ku kibazo cyo kumenya ingamba bafite  zo gukemura ikibazo cy’umushahara uri hasi mu mahoteri kandi batangiye gusohora abatekinisiye babyigiye kandi babishoboye, hasubijwe ko hagiye gukorwa classification y’amahoteri ku buryo uzashaka kugumana izina ryiza nawe agomba guhemba neza.

Ku kibazo cyo kumenya uzakora iyo classification y’amahoteri, hasubijwe ko izakorwa na RDB, MINICOM n’abandi babifitemo ubuzobere.

Ku kibazo cyo kumenya niba abanyeshuri basoma bihagije, hasubijwe ko basoma gake cyane.

Nyuma y’inama yahuje abagize Komisiyo Idasanzwe n’abarimu ba RTUC, hakurikiyeho inama n’abanyeshuri. Muri iyo nama, abanyeshuri bagaragaje ibibazo bikurikira:

1. Kutagira ibikoresho bihagije;

2. Inyubako zidahagije;

3. Kuba bataramenya indimi neza (igifaransa n’icyongereza);

4. Abakozi mu mahoteri banga kubafasha iyo bari muri stage kuko bavuga ko baje kubasimbura;

5. Ururimi rw’ikinyarwanda rugenda ruzima kuko rutigwa;

6. Kuba ubukerarugendo butarakorerwa ubuvugizi buhagije kuko hari abababwira ngo bagiye kwiga ubuzererezi;

7. Kutagira ubushobozi bw’ibanze mu kwihangira akazi;

8. Kutagira ubushobozi buhagije igihe hakorwa za visites hirya no hino mu Gihugu;

9.  Mudasobwa nke ugereranije n’ubushakashatsi bakora.

Inama yatangiye saa tatu (9h00) irangira saa saba (13h00).

III.3.32 IPB/BYUMBA

Abagize Komisiyo idasanzwe bakihagera bakiriwe na Umuyobozi wa IPB, ari kumwe n’abayobozi ba IPB  bungirije n’abayobozi b’amashami banyuranye. 

GUSURA INYUBAKO

Abagize Komisiyo Idasanzwe basuye aha hakurikira:

·  Isomero;

· ICT;

· Ibyumba abarimu bateguriramo amasomo;

· Ibyumba bigishirizamo;

· Ubwiherero;

· Za biro z’ubuyobozi zinyuranye.

Muri iryo sura hagaragaye ibi bikurikira:

1. Abarimu bake;

2. Abanyeshuri benshi;

3. Inyubako zidahagije, ariko bafite ikibanza i Gihembe bategereje ko impunzi z’abanyekongo zihava bakazabona kubaka;

4. Bafite computers 200; 

5. Isomero ririmo ibitabo 9411;

6. Bigisha mu cyongereza 100%, kandi bazatangira gahunda ya modular system muri Mutarama 2009;

7. Bafite abanyeshuri 766 kandi bigisha mu byiciro 2: icyo kumanywa   n’icya ninjoro. Muri abo banyeshuri bose 382 ni ab’igitsina gabo n’aho 384 ni ab’igitsina gore;

8. Hari Departments 2: iya Sciences Sociales n’iya Développement rural; hari abarimu 42 barimo 23 bigisha bahoraho na 19 bigisha bakora ahandi.

INAMA N’UBUYOBOZI

Mu ijambo rye, Umuyobozi wa IPB yavuze ko ishuri ayobora rifite intego yo guteza imbere uburezi bufite ireme kandi ku rwego rwo hejuru hakorwa ubushakashatsi busubiza ibibazo abaturage bafite.

Ni muri urwo rwego yagaragaje ko IPB yaje gukemura ibibazo by’ubukene, ubutaka, isuri kuko ari byo byagaragaye ko byugarije cyane  abaturage bo karere IPB ikoreramo. Ni muri urwo rwego ku ikubitiro bashyizeho ishami rya  Développement rural, irya Sciences Sociale, ndete hakaba hagiye kujyaho n’irya agronomie kuko bagiye kurangiza gutegura laboratoire.

Ikindi yagaragaje bibandaho ni gahunda bafashwamo n’umushinga w’Abaholandi ijyanye na ‘sociothérapie’ kuko nyuma ya jenoside yakorewe abatutsi mu mwaka wa 1994 habayeho ihungabana rikabije.

Ku bijyanye n’ibikoresho muri rusange, Umuyobozi wa IPB yavuze ko bagifite bike, ariko bagenda bagerageza kubyongera. Urugero yatanze ni uko bari kuri ratio  ya computer imwe ku banyeshuri 3, uretse ko badafite aho bazishyira. Ikindi ni uko bafite ibitabo biciriritse, gusa ikibazo ni uko abanyeshuri badakunze gusoma cyane.

Ku bijyanye n’uruhare rw’abanyeshuri mu myigire yabo, Umuyobozi yavuze ko hashyizweho uburyo abanyeshuri bakurikirana  kandi basuzuma uko abarimu bigisha n’uko bubahiriza gahunda y’amasomo yabo.

Umuyobozi wa IPB yarangije ijambo rye avuga na none ko mu rwego rwo kugira discipline nziza mu kigo hari abarimu basezerewe kuko wasangaga basangira n’abanyeshuri mu tubare, bityo bikabaviramo kwiyandarika.

Nyuma y’ijambo ry’Umuyobozi wa IPB hakurikiyeho ibibazo by’Abadepite bisubizwa muri aya magambo:

Ku kibazo cyo kumenya uko basuzuma ubwitabire bw’abanyeshuri mu masomo, hasubijwe ko buri gihe iyo umunyeshuri aje asinya kuri fiche yabugenewe, bityo utagejeje ubwitabire rusange bwa 70% ntiyemererwe gukora ikizamini.

Ku kibazo cyo kumenya aho abanyeshuri bacumbika n’uko babayeho, hasubijwe ko abenshi bacumbika muri EER, mu byumba bya Cathédrale, muri St Joseph no mu miryango yabo. Naho ku bijyanye n’uko babayeho, hasubijwe ko bari mu buzima butari bwiza.

Umuyobozi wa IPB yarangije avuga ko kuri iki kibazo cy’amacumbi hari gahunda bafitanye na BRD yo kubaha inguzanyo yo kubaka amacumbi nibarangiza bazashobora gucumbikira abatari bake bahereye ku bakobwa.

Ku kibazo cyo kumenya imyaka abiga ku manywa n’abiga ninjoro barangirizaho, hasubijwe ko abo kumanywa bamara imyaka ine, igihe abaninjora bo bamara itanu.

Inama yatangiye saa tatu ( 9h00) irangira saa munani (14h00).

III.3.33 INES/RUHENGERI 
Abagize Komisiyo idasanzwe bakihagera bakiriwe na Umuyobozi wa INES, ari kumwe n’abayobozi ba INES  bungirije n’abayobozi b’amashami banyuranye. 

GUSURA INYUBAKO

Abagize Komisiyo Idasanzwe basuye aha hakurikira:

·  Isomero;

· ICT;

· Ibyumba abarimu bateguriramo amasomo;

· Ibyumba bigishirizamo;

· Za labs zinyuranye (microbiologie n’izindi zicyubakwa);

· Ubwiherero;

· Za biro z’ubuyobozi zinyuranye.

Muri iryo sura hagaragaye ibi bikurikira:

· Isomero ririmo ibitabo 19905.

· Inyubako zirahagije, uretse amacumbi y’abanyeshuri atarubakwa;

· Ibikoresho muri rusange ni byiza;

· Za labs zifite ibikoresho biciriritse.

INAMA N’UBUYOBOZI BWA INES

Nyuma y’ijambo rya Visi-Perezida wa Komisiyo idasanzwe agaragaza impamvu zatumya Inteko Ishinga Amategeko, Umutwe w’Abadepite ishyiraho iyo Komisiyo, hakurikiyeho ijambo ry’Umuyobozi wa INES. Amaze kwifuriza ikaze abashyitsi yaboneyeho umwanya wa kubagaragariza ibi bikurikira:

Amavu n’amavuko ya INES/Ruhengeri

INES/Ruhengeri yatangiye mu Gushyingo 2003 ifite abanyeshuri 460 bari mu mashami 2. Muri uyu mwaka wa 2009 INES ifite abanyeshuri 2483, muri bo 45% ni ab’igitsina gore. Ku bijyanye n’abarimu, Umuyobozi wa INES yavuze ko bafite abarimu 44 bahoraho na 142 bigisha bakora ahandi. Muri abo bahoraho 6 bafite PhD, abandi 6 nabo bagiye kurangiza PhD muri za Kaminuza zinyuranye. 29 bafite Masters naho 4 baracyategura Masters. Ikindi ni uko bamaze gusohora abanyeshuri 426 kandi hafi bose barakora hirya no hino mu Gihugu.

Intego ya INES

Umuyobozi wa INES yavuze ko ishuri ayobora rifite intego ijyanye no kugira uruhare mu biganiro hagati ya sosiyete civile, urwego rw’abikorera n’inzego za Leta mu iterambere ry’Igihugu n’iry’akarere mu gutanga amasomo yihariye ajyanye no guteza imbere ubushakashatsi bugamije cyane cyane kugeza ku Gihugu inzego zifite ubushobozi bwo guhangana n’izindi ku isoko ry’akazi.

Ni muri urwo rwego, kugira ngo iyo ntego igerweho, hashyizweho  amashami (Faculties) ane (4) akurikira:

1. Faculty of economic, social sciences and Management, ifite udushami dukurikira:

· Dpt of Enterprises and Management;

· Dpt of Rural Development Economics;

· Dpt of Public Administration and Good Governance.

2. Faculty of languages and Applied linguistic, ifite udushami dukurikira:

· Dpt of languages ;
· Dpt of Translation and Interpreting.

3. Faculty of Fundamental applied sciences, ifite udushami 2 dukurikira:

· Dpt of Biotechnology;

· Dpt of Applied Statistics.

4. Faculty of Law, ifite udushami 2 dukurikira:

· Dpt of Public& International Law;

· Dpt of Private&Business Law.

Ku bijyanye n’inyubako, Umuyobozi wa INES yavuze ko bafite inzu z’amagorofa ebyiri zifite ibyumba 28 bigishirizamo, za biro 29, icyumba cy’isomero, laboratoires ebyiri n’ibyumba by’inama 2 binini  bijyamo buri kimwe abantu 250.

Ku bijyanye n’ibikoresho,  Umuyobozi yavuze ko bafite ibitabo 19905 kandi byose biri mu rurimi rw’icyongereza. Yakomeje agaragaza ko ugereranije n’abanyeshuri bafite, hari ratio y’abanyeshuri 10 ku gitabo kimwe. Umuyobozi wa INES yakomeje avuga ko bafite laboratoire ya microbiologie ifasha abanyeshuri ba INES n’aba ISAE/Busogo gukora ubushakashatsi. Naho ku bijyanye na computers, Umuyobozi wa INES yavuze ko bafite computers 108, muri zo 73 zikoreshwa n’abanyeshuri haba mu kuziga cyangwa gukoreraho ubushakashatsi. Ikindi ni uko INES ifite umurongo wa internet wihuta ku buryo izo computers zose zikoreshwa  kuri internet.

Ingorane

Umuyobozi wa INES yarangije agaragariza Abadepite bagize Komisiyo idasanzwe ko bafite ingorane zikurikira:

1. Ikibazo  cy’abanyeshuri boherejwe na MIFOTRA, ariko ikaba itabishyurira kuko kugeza ubu MIFOTRA ibafitiye umwenda w’amafaranga y’u Rwanda angana na  miliyoni cumi n’eshatu n’ibihumbi magana arindwi na makumyabiri na bine (13 724 000 FRWS).

2. Ikibazo cy’abarimu b’abanyamahanga batoroherezwa kubona VISA.

3. Ikibazo cy’uko babasaba gutangira abarimu b’abanyamahanga amafaranga ya CSR kandi badafite n° z’ubwiteganyirize.

Nyuma y’ijambo ry’Umuyobozi wa INES, hakurikiyeho ibibazo by’Abadepite, bisubizwa muri aya magambo:

Ku kibazo cyo kumenya impamvu hari abarimu ba A0 bake kandi bakenewe muri gahunda ya modular system, hasubijwe ko bateganya kubongera mu ngengo y’imari y’umwaka wa 2010.

Ku kibazo cyo kumenya niba iyo umwarimu w’umunyamahanga aramutse asubiyeyo ahabwa amafaranga ye ya CSR, hasubijwe ko  batayahabwa.

Ibyifuzo

Umuyobozi wa INES  yasabye Abadepite bagize Komisiyo idasanzwe ko babakorera ubuvugizi ku byifuzo bikubiye mu nyandiko abayobozi b’ibigo by’amashuri makuru yigenga bagejeje kuri Minisitiri w’Uburezi birimo ingingo z’ingenzi zikurikira:

1. Gushyikirana no kujya inama hagati ya Minisiteri y’Uburezi n’ibigo by’amashuri makuru yigenga;

2. Koroshya uburyo bwo gushyiraho amategeko n’indangagaciro ngenderwaho;

3. Amashuri makuru yigenga akwiye kuba umutungo bwite w’abayashinze, ariko agakomeza kubahiriza amategeko ya Leta n’indangagaciro ngenderwaho mu nyungu rusange z’Igihugu;

4. Kuvugurura itegeko n° 20/2005 ryo ku wa 20/10/2005 rigenga amashuri makuru mu Rwanda, cyane cyane mu ngingo zaryo iya  8,9,11, 12, 17, 28, 30, 34, 42, 43, 46, 51, 56, 57, 60, 61, 64, 99, n’iya 105;

5. Kuvugurura itegeko n° 16/2005 ryo ku wa 18/08/2005 rigena imisoro itaziguye ku musaruro mu ngingo yaryo ya 39, igika cya 3;

6. Kuvugurura itegeko n° 06/2003 ryo ku wa 22/03/2003 rishyiraho isanduku y’ubwiteganyirize. Ingingo yaryo ya 2 ibangamira amashuri makuru yigenga kuko kubera ubuke bw’abarimu bafite impamyabubumenyi y’ikirenga, biba ngombwa ko hakoreshwa abarimu baturutse hanze b’abanyamahanga bigisha igihe gito. Gusaba rero ibigo by’amashuri makuru kurihira bene abo barimu 5% by’igihembo cyabo, ndetse no kuriha inyungu n’ibihano kuri ayo mafaranga bigaragara nk’akarengane;

7. Kuvugurura amasezerano hagati y’amashuri makuru na Leta kuko hakurikijwe ingingo ya 110 y’itegeko rigena imiterere, imitunganyirize n’imikorere y’Amashuri Makuru, amategeko, amabwiriza n’amasezerano agenga ayo mashuri makuru yigenga yagombye guhuzwa n’ibikubiye muri iri tegeko;

8. Guhagararirwa mu Nama y’Ubuyobozi ya NCHE, kubera ko mu bagize Inama y’Ubuyobozi ya NCHE nta n’umwe uturuka mu mashuri makuru yigenga uyirimo kandi ari yo afite abanyeshuri benshi biga muri za Kaminuza no mu mashuri makuru mu Rwanda;

9. Hakwiye kubahirizwa ibiteganywa n’amategeko mu rwego rwo kwemerera by’agateganyo cyangwa burundu ibigo by’amashuri makuru;

10. Gukemura ikibazo cy’ubukererwe bukabije mu kwishyurwa amafaranga y’abanyeshuli boherejwe na Leta n’imiryango irihira abanyeshuri nka CAD, ACID-TRUST, COEUR JOYEUX ect.

Inama yatangiye saa tatu (9h00) irangira saa saba n’igice (13h00).

III.3.34 KIGALI INSTITUTE OF MANAGEMENT (KIM)

Abadepite bagize Komisiyo Idasanzwe bageze kuri KIM bakiriwe na Perezida w’Inama y’Ubutegetsi ya KIM, Bwana RUTAREMARA Peter ari kumwe n’abandi bayobozi ba KIM, harimo Rector wayo.

INAMA ABADEPITE BAGIZE KOMISIYO IDASANZWE BAGIRANYE N’UBUYOBOZI BWA KIM

Nyuma yo kwibwirana, Perezida wa Komisiyo Idasanzwe yabwiye abitabiriye inama impamvu y’uruzinduko. 

Yababwiye ko nyuma y’uko Komisiyo Ihoraho y’Umutwe w’Abadepite ifite Uburezi mu nshingano zayo igeza ku Nteko Rusange raporo y’ingendo yagiriye mu Mashuri Makuru na Kaminuza, byagaragaye ko uburezi bufite ibibazo bikomeye bishobora kudindiza iterambere ry’igihugu.

Yakomeje ababwira ko Inteko Rusange yatumye Komisiyo gucukumbura ibyo bibazo, kugira ngo bishakirwe ibisubizo n’inzego zibishinzwe.

Abari mu nama bagejeje kuri Komisiyo ibi bikurikira:

· Kigali Institute of Management (KIM) ni ishuri ryigenga ryatangiye ryitwa International College of Accountancy and Management (ICAM), riza guhindura izina mu mwaka wa 2005. Ryatangiye ritanga impamyabumenyi ya Bachelor of Business Management (BBM) ariko ritanga amahugurwa ku bashaka gukora “spécialisation” muri Accounting na Finance;
· KIM ifitanye ubufatanye na “Leicester and Sunderland Universities” muri porogaramu ya “Education for Africa” itanga MBA, MSc na BABM. Ayo masomo atangwa hakoreshejwe iyakure;
· KIM yemewe na  Kenya Accountants and Secretaries National Examination Board (KASNEB) na Association of Business Executives (ABE);
· Ku byerekeranye n’inyubako, KIM ifite :

· Ibyumba 8 abanyeshuri bigiramo, buri cyumba gishobora kwakira abanyeshuri 60 bose bicaye, n’ibindi byumba 3 binini kimwe gishobora kwigiramo abanyeshuri 136

· Laboratoire 4 zirimo computers zigirwaho;

· Icyumba abanyeshuri bakoreramo ubushakashatsi kuri Internet;

· Isomero;

· Icyumba abarimu bateguriramo amasomo;.

· Ibiro bikoreramo abashinzwe imari;

· Ibiro bya Rector, n’ibya Rector wungirije ushinzwe amasomo, ushinzwe imari n’umutungo, n’iby’abandi bayobozi; 

·  Ikigega gifata amazi y’invura kijyamo litiro 10.000;

· Ububiko (stock);
· Imashini (groupe electrogène) yunganira mu gihe umuriro wa Electrogaz wabuze; 

· parking yakira imodoka zigera ku 170;

· Salle yakira abantu bagera kuri 500;

· Kantine; 

· Ikibuga cya volleyball n’icya basketball 

Mu byo KIM iteganya kubaka harimo:

· Inzu ebyiri z’amagorofa;

· Inzu abarimu bazajya bakoreramo;

· Kantine nini;

· Inzu izigishirizwamo ibijyanye n’ikoranabuhanga;

· Inzu nini izaba irimo ibiro by’abakozi;

· Isomero;

· Inzu izajya ikorerwamo inama zinyuranye;

· Ivuriro;

· N’ibindi

KIM itanga impamyabumenyi zikurikira:

· Bachelor of Business Management (BBM) na “specialization” mu icungamutungo n’icungamari

· Amasomo “professionnelles” ya:

· ACCA

· CPA

· ATC

· ABE
KIM irateganya ko mu gihe kiri imbere muri gahunda zayo izongeramo amashami akurikira:

· Ishami ryigisha ibya Insurance 
· Human Resource Management
· Marketing
· Tourism and Hospitality Management
· Procurement and Supply Chain Management
· Project Management
· Community Development
Umubare w’abarimu ba KIM n’ impamyabumenyi zabo:

· KIM ifite abarimu 31 bagizwe na Tutorial Assistants 9, Assistant Lecturers 20 na Senior Lecturer (PhD holder) umwe n’undi umwe wiga ugiye kurangiza icyiciro cya PhD;

· Abarimu 22 bavuga ururimi rw’icyongereza naho 9 bavuga igifaransa;

· Abarimu bahoraho ni 19 naho abadahoraho ni 12, bivuze ko ujanishije abarimu bahoraho bangana na 61% naho abadahoraho ni 39%

Umubare w’abandi bakozi ba KIM

Abandi bakozi ba KIM ni 14. Muri bo 6 bafatanya akazi gasanzwe no gutanga amasomo amwe n’amwe.

Umubare w’abanyeshuri KIM ifite ni 948. Muri bo 444 ni abagabo naho 504 ni abagore. Abanyeshuri biga kumanywa ni 158 naho abiga nijoro ni 790

Ku bijyanye n’imibereho y’abakozi n’abanyeshuri;

· Abakozi bose bafite umwishingizi mu kwivuza (RAMA);

· Abarimu bashya bacumbikirwa mu nzu z’ikigo mu gihe kingana n’ukwezi ku buntu kandi bakagaburirwa mu gihe hagitegerejwe ko bafata umwanzuro wo kuguma mu kigo cyangwa kujya kwicumbikira ahandi; 

· Abanyeshuri n’abakozi bafite kantine bafatiramo ifunguro;

· Abakozi n’abanyeshuri barahagarariwe mu nzego zose zifata ibyemezo;

· Abanyeshuri bafite “association” bahuriramo: KIMSU;

· Abanyeshuri bafatanya n’abaturage kwitabira gahunda za Leta harimo umuganda rusange, ingando, gusura inzibutso n’ibindi

Ku byerekeranye n’uburyo abanyeshuri bagira uruhare mu myigire yabo:

· Abanyeshuri bakorera abarimu “evaluation”;

· Buri munyeshuri asabwa gukurikirana 75% y’amasaha isomo rifite, utagejeje kuri ayo masaha ntiyemererwa gukora ikizamini

KIM yakoresheje inama mpuzamahanga ku itariki ya mbere kugeza ku ya 2 Nzeli 2009 ku nsanganyamatsiko igira iti “Human Resources Development for a Knowledge-Based Economy’’
Abadepite bagize Komisiyo Idasanzwe babajije ibibazo bikurikira:

· Ku kibazo cyo kumenya niba KIM yaratangiye kwigisha hakoreshejwe système modulaire”, hasubijwe ko kugeza ubu KIM yigisha ikoresheje gahunda isanzwe ariko yihaye gahunda yo gutangiza uburyo bushya mu mwaka utaha wa 2010;

· Ku kibazo cyo kumenya uburyo abanyeshuri bakorera abarimu “evaluation” n’uburyo abo barimu bitwara imbere y’abanyeshuri nyuma yo kuyahabwa, hasubijwe ko abanyeshuri bahabwa amafishi buzuza, ashyikirizwa ubuyobozi bugafata icyemezo;

· Ku kibazo cyo kumenya niba abanyeshuri biga ku manywa n’abiga nijoro banganya igihe cyo kwiga, hasubijwe ko abiga nijoro biga amezi 12 y’umwaka naho abiga ku manywa biga amezi 10;

· Ku kibazo cyo kumenya niba abarimu bakora ubushakashatsi, hasubijwe ko babukora kandi ibyabuvuyemo bigashyirwa ahagaragara cyane cyane ko kugira ngo abarimu bazamurwe mu ntera bagomba kugira ubushakashatsi bashyira ahagaragara;

· Ku kibazo cyo kumenya niba amashami KIM iteganya gutangiza ajyanye n’ubushobozi, hasubijwe ko umubare w’abanyeshuri KIM yakira ungana n’inyubako ifite;

· Ku kibazo cyo kumenya niba abarimu batajya ahandi, hasubijwe ko n’ubwo imishahara bahabwa idahagije abarimu ba KIM ntibakunze kugenda kuko ibaha uburyo bwo gukora nk’ibikoresho, aho gukorera hameze neza n’ibindi;

· Ku kibazo cyo kumenya icyo ikigo gifasha abanyeshuri n’abarimu kugira ngo bamenye icyongereza, hasubijwe ko ku minsi ya week end abarimu n’abanyeshuri bigishwa icyongereza;

· Ku kibazo cyo kumenya uburyo ubuyobozi bumenya ko abanyeshuri bwakira bafite ubushobozi bwo kwiga Kaminiza, hasubijwe ko harebwa impamyabumenyi zabo, kandi hagatangwa ikizamini cy’imibare na statistique. Abagitsinze nibo bakirwa na KIM;

· Ku kibazo cyo kumenya niba mu itegurwa ry’ibizamini hari abantu baturuka hanze ya KIM bifashishwa, hasubijwe ko bahari ariko na mbere y’uko berekwa ibyo bizamini abarimu babanza kubyumvikanaho n’ubuyobozi bw’ikigo;

· Ku kibazo cyo kumenya icyo ubuyobozi buteganya kugira ngo abanyeshuri bamenyerezwe umuco wo gusoma, hasubijwe ko hateganyijwe ko kuva mu mwaka wa 2010 buri munyeshuri azategekwa kujya asoma ibitabo nibura 5 mu mwaka kandi akabikorera incamake (résumé) akayibwira (exposer) abandi banyeshuri;

Ibyifuzo:

Abayobozi ba KIM bifuje ibi bikurikira:

· KIM irasaba ababishinzwe ko yakwemererwa gutanga impamyabumenyi ku mugaragaro;

· Itegeko rigenga imikorere y’amashuri makuru rikwiye guhinduka mu ngingo zimwe na zimwe cyane cyane ingingo ivuga ko amashuri makuru yigenga agomba kudaharanira inyungu;

· Ikibazo cy’amafaranga ikigo gisabwa kwishyura Isanduku y’Ubwiteganyirize bw’Abakozi mu Rwanda ku bakozi b’abanyamahanga baza kwigisha ku buryo budahoraho gikwiye gukemuka;

· SFAR ikwiye gutanga inguzanyo ku banyeshuri bose hatitawe ku boherezwa na Leta gusa kugira ngo abatishoboye nabo bashobore kwiga. Ayo mafaranga kandi akwiye guhabwa abatishoboye kurusha abandi naho abishoboye ntibayahabwe;

· Imiryango yita ku bacitse ku icumu rya jenoside yakorewe Abatutsi mu mwaka wa 1994 nka CNLG na FARG ikwiye kureba uburyo abanyeshuri bacitse ku icumu bakwitabwaho by’umwihariko, kuko hari n’ubwo umunyeshuri agira umuryango wiyemeza kubishyurira amafaranga y’ishuri wagera hagati ukabihagarika kubera impamvu zinyuranye;

· Uburyo abanyeshuri basobanuraga ibitabo bisoza amasomo yabo (défense) bukwiye gusubiraho;

· Hashyirweho uburyo hatangwa inguzanyo ku bifuza gukurikira gahunda ya ACCA kuko isaba umwanya uhagije kandi abafite uwo mwanya ni abakiri bato badafite akazi gashobora kubaha amafaranga yo kwishyura;

· Imyigishirize mu mashuri abanza n’ayisumbuye ikwiye gushyirwamo ingufu cyane cyane hakibandwa ku ndimi no kuri siyansi;

· Ubushobozi mu kazi bukwiye kwitabwaho aho kureba impamyabumenyi gusa kuko bituma abatazifite ariko bashoboye akazi bajya kwiga rimwe na rimwe nta mwanya bafite kugira ngo batazirukanwa;

· Hakwiye gushyirwaho uburyo abanyarwanda bitabira umuco wo gusoma;

· Amanota afatirwaho na FARG kugira ngo yemerere abanyeshuri bacitse ku icumu rya jenoside, akwiye guhinduka cyane cyane mu masomo ajyanye na tekeniki. Hafatirwa kuri 30/60 mu gihe muri siyansi hafatirwa kuri 18/60

Inama yatangiye saa tatu isoza saa sita n’iminota mirongo ine

INAMA ABAGIZE KOMISIYO IDASANZWE BAGIRANYE N’ABANYESHURI

Abagize Komisiyo bamaze kwibwira abanyeshuri, Perezida wa Komisiyo Idasanzwe yababwiye ko impamvu Komisiyo yagiyeho ari ukugira ngo icukumbure ibibazo yatumwe n’Inteko Rusange y’Umutwe w’Abadepite, ibyo bibazo bikaba byaragaragajwe muri raporo ku ngendo Komisiyo Ihoraho ifite uburezi mu nshingano zayo yagejeje ku Nteko Rusange.

Yabagejejeho ibibazo Inteko Rusange yasabye Komisiyo gucukumbura kugira ngo babitangeho ibitekerezo.

· Ku kibazo cyo kumenya niba imiterere y’amasomo yigishwa mu mashuri makuru na Kaminuza ya Leta n’ayigenga n’uburyo inyigisho zitangwa bisubiza ibibazo by’iterambere ry’igihugu, hasubijwe ko inyigisho za KIM zisubiza ibibazo by’iteramere ry’igihugu kuko ziri mu rwego rwa tekeniki;

· Ku kibazo cyo kumenya niba ibikoresho bihagije mu bwinshi no mu bwiza, hasubijwe ko ibitabo bihari bihagije kandi ibyinshi biri mu rurimi rw’icyongereza. Umubare w’ibitabo ugera ku 2985 kandi buri gitabo gifite “exemplaires” nyinshi. Isomero ni rito ugereranyije n’umubare w’abanyeshuri ariko harateganywa kuryagura;

· Ku kibazo cyo kumenya niba inyubako zihagije, hasubijwe ko kugeza ubu inyubako KIM ifite ziruta umubare w’abanyeshuri ifite;

· Ku kibazo cyo kumenya niba abarimu bahagije, babifitiye ubushobozi niba kandi ibyo bagenerwa bituma baramba mu kazi, hasubijwe ko abarimu KIM ikoresha bahagije kandi ko bafite ubumenyi mu byo bigisha kuko abenshi bize ACCA. Ikindi ni uko abenshi muri bo bavuga icyongereza cyangwa icyongereza n’igifaransa;

· Ku kibazo cyo kumenya uburyo abanyeshuri bagira uruhare mu myigire yabo, hasubijwe ko umwarimu watanze isomo atanga n’umukoro ku buryo buri munyeshuri asabwa gukora ubushakashatsi kugira ngo akore iyo mikoro. Ikindi ni uko abanyeshuri bakorera abarimu “evaluation” imuha uburenganzira bwo gukomeza gutanga amasomo;

· Ku kibazo cyo kumenya imikoranire y’ubuyobozi, abarimu n’abanyeshuri mu kurangiza inshingano za buri wese, hasubijwe ko imikoranire ari myiza, ko abanyeshuri n’abarimu bahagarariwe mu nzego zose za KIM zifata ibyemezo, ibyo bigatuma ibyemezo bifatwa byose biba byumvikanyweho;

· Ku kibazo cyo kumenya ibihano bifatirwa abanyeshuri bafashwe bakopera, hasubijwe ko ufashwe akopera ahita yirukanwa burundu muri KIM; 

· Ku kibazo cyo kumenya uburyo abantu bitabira porogaramu ya ACCA, hasubijwe ko abiyandikisha ari benshi ariko bagenda bahagarika amasomo atarangiye kubera ko ari porogaramu ihenze cyane kandi isaba umwanya uhagije;

· Ku kibazo cyo kumenya niba hari abantu baturuka hanze KIM yifashisha mu kugenzura ibizamini itanga, hasubijwe ko bahari kandi ko bakorana neza;

· Ku kibazo cyo kumenya impamvu abanyeshuri batsindwa; hasubijwe ko abenshi batabona umwanya wo gusubira mu masomo yabo kuko baza kwiga bavuye mu kazi;

GUSURA INYUBAKO

Hasuwe inyubako zikurikira:

· Icyumba cyigishirizwamo computers;

· Isomero rifite ibitabo bigera kuri 2985 n’intebe 30 abanyeshuri bicaraho basoma;

· Ibyumba abanyeshuri bigiramo;

· Inzu ikorerwamo inama zitandukanye;

· Ibiro by’abayobozi, iby’abakozi n’iby’abarimu;

III.3.35 ISHURI RIKURU RYIGENGA RYA UAAC

Abadepite bagize Komisiyo Idasanzwe bageze kuri UAAC bakiriwe na rector w’agateganyo ari kumwe n’abandi bayobozi ba UAAC.

INAMA ABAGIZE KOMISIYO IDASANZWE BAGIRANYE N’ABAYOBOZI BA UAAC

Perezida wa Komisiyo Idasanzwe amaze kugeza ku bitabiriye inama impamvu Komisiyo ayoboye yagiyeho, Rector yafashe ijamo ayigezaho imikorere y’ikigo.

Yavuze ko ikigo cyatangiye mu mwaka wa 1984 i Mudende mu cyahoze ari Komini Mutura higishwa amashami atandukanye ku banyeshuri bavuga igifaransa.

Mu mwaka wa 1996 ikigo cyimukiye ku Gishushu kuko i Mudende hari harangiritse cyane kandi hari n’ibibazo by’umutekano muke.

Mu mwaka wa 2001, ikigo cyatangiye kubaka mu kibanza kiri i Masoro kuko aho cyigishirizaga hari hato kandi abanyeshuri bamaze kuba benshi.

Amashami yigishwa muri UAAC ni aya akurikira:

· Informatique;

· Gestion et administration;

· Science de l’éducation

· Théologie

Ikigo gifite abanyeshuri bagera ku 2332, muri bo abagera ku 1293 bangana na 55, 45% ni igitsina gabo naho 1039 ni ukuvuga 44,55% ni igitsina gore.

Ku byerekeranye n’uburyo abanyeshuri bakirwa, abashaka kwiyandikisha bafite impamyabumenyi z’amashuri yisumbuye bakoreshwa ikizamini cy’indimi n’icy’imibare, ababitsinze bakakirwa. Abatabitsinze bafite amanota meza ku ndangamanota zabo z’amashuri yisumbuye ikigo kirabafata bagahabwa amasomo yihariye mu ndimi no mu mibare mbere y’uko batangira amasomo kugira ngo bagere ku rwego abandi bariho.

Kwiyandikisha bikorwa hakoreshejwe ikoranabuhanga (on line) ku babyifuza. Amasomo nayo umunyeshuri ashobora kuyafata akoresheje uburyo bw’iryo koranabuhanga aho yaba ari hose mu gihe abyifuje. Indangamanota nazo zitangwa muri ubwo buryo ku babyifuza.

Ku byerekeranye n’uburyo amasomo atangwa, ikigo cyigisha ku buryo bwa “semesters”. Iyo “semester” ishize hatangwa ibizamini.

Ku byerekeranye n’abarimu, UAAC ifite abarimu 58. Muri bo 48 ni abarimu bahoraho naho 10 ni abarimu badahoraho.

Abarimu 8 bafite impamyabumenyi ya doctorat, 35 bafite masters, 2 barimo kwiga masters naho undi umwe yasabwe ko mu mwaka wa 2010 yazatangira kwiga.

Abadepite babajije ibibazo bikurikira:

· Ku kibazo cyo kumenya ururimi rutangwamo amasomo muri UAAC, hasubijwe ko Kaminuza yatangiye hagamijwe kwigisha abanyeshuri bo mu bihugu bivuga igifaransa, ariko nyuma y’amabwiriza ya Leta yo kwigisha mu cyongereza, ubu amasomo atangwa mu gifaransa ku banyeshuri barangiza no mu cyongereza ku bandi basigaye, ariko igifaransa gitangwa nk’isomo mu mashuri yose;

· Ku kibazo cyo kumenya umubare wa “crédits” umunyeshuri agomba kwiga kugira ngo ahabwe impamyabumenyi ya licence, hasubijwe ko agomba kurangiza “crédits” 204 mu gihe cy’imyaka 4;

· Kukibazo cyo kumenya umubare wa “computers” ikigo gifite, hasubijwe ko ikigo gifite computers 96 ziri  muri laboratoires 2 mu kigo. Izo computers zose zifite internet. Hari izindi zigera ku 100 ziri muri laboratoires 2 ku Gishushu ariko zidafite internet. Mu isomero naho hari izigera kuri 37 zikoreshwa mu bushakashatsi;

· Ku kibazo cyo kumenya niba abanyeshuri bose bakoresha internet, hasubijwe ko uburyo abarimu ba UAAC batanga amasomo busaba buri munyeshuri gukoresha internet kuko amasomo yose agira TP kandi buri munyeshuri ahabwa ibibazo agomba gusubiza yifashishije ubushakashatsi yakoze mu bitabo no kuri internet;

· Ku kibazo cyo kumenya amasomo atangwamo ibizamini byemerera abanyeshuri kwiga muri UAAC, hasubijwe ko hakorwa ibizamini by’indimi, n’imibare. Abifuza kwiga informatique hiyongeraho n’ikizamini cya “introduction à l’informatique”;

· Ku kibazo cyo kumenya icyo ikigo gikurikiza mu gufungura ishami runaka, hasubijwe ko harebwa ibikenewe mu gihugu cyangwa ku isoko ry’akazi bikoherezwa mu nama y’ubutegetsi ya UAAC ibisuzuma mbere y’uko bijyanwa mu gashami gashinzwe uburezi kari i Washington ari nako kabyemeza burundu;

· Ku kibazo cyo kumenya niba hari abanyamahanga biga muri UAAC, hasubijwe ko bahari cyane cyane abo mu gihugu cya Cameroun, abo mu gihugu cya Congo, n’abo mu gihugu cy’Uburundi;
· Ku kibazo cyo kumenya igiteganyirizwa abarimu batazi icyongereza, hasubijwe ko bagenda bahabwa amahugurwa mu cyongereza;

· Ku kibazo cyo kumenya niba hari uburyo itegeko rigenga amashuri makuru risobanurirwa abarimu ba UAAC, hasubijwe ko batarisobanuriwe;

· Ku kibazo cyo kumenya igikorerwa abanyeshuri bagera mu kigo bafite ubushobozi buke bwo gukurikirana amasomo, hasubijwe ko abiga ibirebana na ICT bahabwa isomo ryihariye rirebana na ICT naho abandi bakigishwa imibare n’indimi mbere y’uko andi masomo atangira;

· Ku kibazo cyo kumenya igihe abiga masters muri UAAC bamara n’amafaranga bishyura, hasubijwe ko biga hagati y’imyaka 2,5 n’imyaka itatu bishyuye amadolari y’Abanyamerika agera ku 7.000$;

· Ku kibazo cyo kumenya niba hari andi mashami mashya ikigo giteganya gutangiza, hasubijwe ko giteganya gutangiza ishami rya Science Sociale;

· Ku kibazo cyo kumenya uburyo abanyeshuri bakurikiranwa muri stage, hasubijwe ko aho boherezwa babakurikirana ariko n’abarimu ba UAAC bakabakurikirana;

· Ku kibazo cyo kumenya uko ikigo kibyifatamo mu guhuza imirongo ngenderwaho ya HEC n’iy’Itorero, hasubijwe ko akeshi biba bijya kumera kimwe ku buryo bitagorana kubishyira mu ikorwa;

· Ku kibazo cyo kumenya uburyo ikigo kigenzura impamyabumenyi z’abarimu, hasubijwe ko mbere yo kubaha akazi ikigo kibaza aho uwo mwarimu avuga ko yize niba aribyo koko. Ikindi ni uko habaho amezi 6 y’igeragezwa kugira ngo yemererwe kuba umwarimu ku buryo bwa burundu;

· Ku kibazo cyo kumenya niba hari uburyo bukoreshwa kugira ngo hamenyekane niba abanyeshuri barangiza babona imirimo, hasubijwe ko hari serivisi ibishinzwe.

Ubuyobozi bwa UAAC bwifuje ko hakwiye kubaho uburyo mu mashuri abanza n’ayisumbuye hashyirwamo ingufu cyane cyane mu kwigisha indimi na siyansi;

Perezida wa Komisiyo yasoje inama ashimira abayitabiriye bose.

Inama yatangiye saa tatu irangira saa sita

INAMA ABADEPITE BAGIZE KOMISIYO BAGIRANYE N’ABANYEHURI

Nyuma yo kwibwirana, Perezida wa Komisiyo, yabwiye abanyeshuri ko Komisiyo ihoraho ifite uburezi mu nshingano zayo yakoze ingendo mu mashuri makuru, muri raporo yagejeje ku Nteko Rusange hakaba haragaragajwemo ibibazo binyuranye biri muri ayo mashuri makuru. Komisiyo Idasanzwe ikaba yarashyizweho n’Inteko Rusange y’Umutwe w’Abadepite kugira ngo icukumbure ibyo bibazo.

Yabasabye kubitangaho ibitekerezo kugira ngo bizagezwe ku babishinzwe bishobore gushakirwa ibisubizo ku buryo burambye.

Ibibazo byabajijwe n’Abadepite n’ibisubizo byatanzwe:

· Ku kibazo cyo kumenya niba imiterere y’amasomo yigishwa mu mashuri makuru na Kaminuza n’uburyo inyigisho zitangwa zisubiza ibibazo by’iterambere by’igihugu, hasubijwe ko amashami yigishwa muri UAAC ajyanye n’icyerekezo cy’igihugu, bityo akaba azafasha mu gukemura bimwe mu bibazo gihura nabyo;

· Ku kibazo cyo kumenya niba ibikoresho bihagije mu bwinshi no mu bwiza, hasubijwe ko ibitabo bihari bihagije kandi ibyinshi biri mu rurimi rw’icyongereza. Computers nazo zirahari ku buryo nta munyeshuri ushobora kubura uko akora ubushakashatsi. Ikigo gifite wirless ifasha abanyeshuri bafite laptop gukorera ubushakashtsi kuri internet aho bari hose mu kigo. Ikigo kandi cyashakiye abanyeshuri uburyo bwo kubona ibitabo ku mafaranga make, ubikeneye akabigura ku buryo buhendutse;

· Ku kibazo cyo kumenya niba inyubako zihagije, hasubijwe ko kugeza ubu uretse ikibazo cy’amacumbi, izindi nyubako zirahari ku buryo buhagije;

· Ku kibazo cyo kumenya niba abarimu bahagije, babifitiye ubushobozi niba kandi ibyo bagenerwa bituma baramba mu kazi, hasubijwe ko abarimu bahari kandi ko bagerageza kubaha ubumenyi uko bashoboye;

· Ku kibazo cyo kumenya uburyo abanyeshuri bagira uruhare mu myigire yabo, hasubijwe ko buri somo rigira umukoro (TP) utuma buri munyeshuri akora ubushakashatsi kugira ngo asubize ibibazo aba yabajijwe. Ikindi ni uko umunyeshuri usibye inshuro zirenze 15%  by’amasaha isomo rifite ntiyemererwa gukora ikizamini;

·  Ku kibazo cyo kumenya imikoranire y’ubuyobozi, abarimu n’abanyeshuri mu kurangiza inshingano za buri wese, hasubijwe ko n’ubwo abanyeshuri badahagarariwe mu muri Senat Accadémique no muri Conseil d’Administration kuko amahame y’idini atabyemra, ibibazo bibonetse abanyeshuri babiganiraho bigakorerwa raporo ishyikirizwa abayobozi kandi bakagerageza kubikemura uko bikwiye;

Ku byerekeranye na siporo n’umuco, abanyeshuri bavuze ko bagira ubushake bwo kwitabira siporo ariko bikabagora cyane kuko biga mu byiciro bitandukanye. Ibijyanye n’umuco ikigo kirabyitabira nko gutangiza icyumweru cy’ubumwe n’ubwiyunge, gutora miss campus n’ibindi.

Ingorane abanyeshuri bahura nazo:

Abanyeshuri bagaragaje ingorane zikurikira:

· Abanyeshuri biga “informatique de géstion” bahabwa igihe gito cya stage (iminsi 45) kandi ibigo bakoramo stage ntibyemera ko binjira muri “logiciels” zabyo, bityo igihe cya stage bakakimara bakora ibitajyanye n’ibyo biga;

· Abanyeshuri biga Science de l’éducation bafite ikibazo cy’aho bagomba gukorera stage kuko bayikoreraga mu mashuri yigishaga section ya Sciences Humaines none iyo section yavuyeho;
· Kuba abanyeshuri barasabwe guhindura bakiga mu cyongereza byabagizeho ingaruka zo kudatsinda nk’uko bikwiye kuko bibagora kumva isomo. Abarimu nabo bigisha bashakisha kuko bamenyereye kwigisha mu gifaransa;
· Abarimu bigisha ni nabo basobanura kuko nta “assistants” ikigo gifite;

· Abanyeshuri bagira ibibazo by’aho ikigo cyubatse hatari uburyo bwo kuhagera cyangwa kuhava (transport), abiga nijoro bafite ikibazo cy’umutekano muke kuko kuva ku kigo kugera ku muhanda hatabona, rimwe na rimwe amabandi akabambura;
· Ku banyeshuri biga isomo rya pschopédagogie nta “matériels audio visual” zihari zo  gukoresha mu kwiga iryo somo;

· Nta ngendo shuri zikorwa ngo abanyeshuri bajye kureba aho abamugaye baba kandi biri mu masomo biga;

· Abanyeshuri bishyira hamwe bagategura imikino “inter universitaires” ikigo ntikibafashe kugira ngo icyo gikorwa kigerweho.

Ibyifuzo

Abanyeshuri bifuje ibi bikurikira:

· Igihe cyo gukora stage gikwiye kongerwa kuko iminsi 45 abanyeshuri bahabwa ari mike cyane ugereranyije n’ubumenyi baba bakeneye;

· Hakwiye kujyaho uburyo stages ku biga science de l’éducation zajya zikorerwa muri administrations z’ibigo binyuranye aho kwibanda mu bigo by’amashuri gusa kuko abazigamo bategurirwa kuba abayobozi;

· Ikigo gikwiye kubaka amacumbi ku buryo bwa vuba cyangwa ba Rwiyemezamirimo bagashishikarizwa kuyubaka kuko abanyeshuri bafite ikibazo cy’amacumbi;

Abadepite babagiriye inama yo kuvugana n’ubuyobozi hakarebwa uburyo hashyirwa amatara ku muhanda uva ku kigo ugera kuri 12 kigo, ndetse hakajyaho n’abashinzwe umutekeno w’abanyeshuri 

· Umuhanda uva kuri kaburimbo ujya ku ishuri ukwiye gukorwa ku buryo bwihutirwa kuko iyo imvura yaguye unyerera cyane imodoka zitwaye abanyeshuri zikagwa;

· Hakwiye kujyaho uburyo abanyeshuri bafatanyije n’abarimu n’abayobozi bajya bitabira gahunda za Leta nk’umuganda n’izindi.

Perezida wa Komisiyo yasoje inama ashimira abanyeshuri bayitabiriye. 

Inama yatangiye saa munani, isoza saa kumi n’ebyiri

INAMA ABADEPITE BAGIZE KOMISIYO IDASANZWE BAGIRANYE N’ABAKOZI 

Perezida wa Komisiyo Idasanzwe amaze kwifuriza ikaze abakozi ba UAAC, yababwiye ko iyo Komisiyo yashyizweho n’Inteko Rusange nyuma yo kugezwaho raporo ya Komisiyo Ihoraho ifite uburezi mu nshingano zayo ikagaragaza ibibazo binyuranye bivugwa mu mashuri makuru.

Abakozi bagaragaje ibi bikurikira:

· Abanyeshuri baza kwiga muri za Kaminuza bafite ubushobozi buke cyane cyane mu ndimi no muri siyansi;

· Imishahara y’abarimu n’ubwo idahagije ariko ikigo kigerageza kubahemba neza;

· Gahunda yo kwigisha hakoreshejwe “modular system” ntiratangira ariko harateganywa ko izatangira umwaka utaha wa 2010;

· Abarimu b’abanyamahanga bahembwa amafaranga menshi ugereranyije n’imishahara ihabwa abanyarwanda;

· Uburyo umwarimu afatwa muri sosiyeti ntibutuma yifuza kuramba muri uwo mwuga;

· Kugira ngo umwarimu yemererwe kuba umwarimu uhoraho agomba kuba ari Umudivantisiti w’Umunsi wa Karindwi, naho abo mu yandi madini bakaba abarimu badahoraho.

Abadepite bagize Komisiyo Idasanzwe babajije ibibazo bikurira:

· Ku kibazo cyo kumenya niba imiterere y’amasomo yigishwa mu mashuri makuru n’uburyo inyigisho zitangwa bisubiza ibibazo by’iterambere ry’igihugu, hasubijwe ko amasomo atangwa muri UAAC aba yumvikanyweho ku nzego zose z’idini kandi ko habanza kurebwa ibikenewe mu gihugu amashami runaka agiye gutangizwamo;

· Ku kibazo cyo kumenya niba ibikoresho bihagije mu bwinshi no mu bwiza, hasubijwe ko imfashanyigisho nk’ibitabo bihari bihagije, intebe nazo zirahagije ndetse na za porojegiteri na computers birahari;

· Ku kibazo cyo kumenya niba inyubako zihagije, hasubijwe ko kugeza ubu inyubako zigomba kwifashishwa zihari kandi ikigo gikomeje kubaka izindi;

· Ku kibazo cyo kumenya niba abarimu bahagije, babifitiye ubushobozi niba kandi ibyo bagenerwa bituma baramba mu kazi, hasubijwe ko kugeza ubu abarimu bahoraro badahagije kuko ikigo cyitabaza abarimu badahoraho bo kunganira. Ikindi ni uko abayobozi b’amashami bose bafite nibura impamyabumenyi ya PhD; 

· Ku kibazo cyo kumenya uburyo abanyeshuri bagira uruhare mu myigire yabo, hasubijwe ko umwarimu atanga isomo mu buryo bubiri, igice cyambere kiba kigizwe na théorie aho umwarimu asobanurira abanyeshuri isomo abigisha, naho igice cya kabiri abanyeshuri bagakora TP umwarimu aba yabahaye kandi bakifashisha za “sources” aba yababwiye, ari nako bakora ubushakashatsi kuri internet;

· Ku kibazo cyo kumenya imikoranire y’ubuyobozi, abarimu n’abanyeshuri mu kurangiza inshingano za buri wese, hasubijwe ko imikoranire ari myiza, ko iyo habonetse ikibazo abayobozi abarimu n’abanyeshuri bafatanya kugikemura;

· Ku kibazo cyo kumenya niba hari abarimu bava kuri UAAC bajya ku bindi bigo kubera impamvu zinyuranye, hasubijwe ko bidakunze kubaho;

· Ku kibazo cyo kumenya icyo ikigo kimariye abaturage bagikikije, hasubijwe ko ikigo giha akazi abaturage bagikikije cyane cyane muri iki gihe ikigo cyagura inyubako zacyo;

· Ku kibazo cyo kumenya niba hari icyo ikigo kimarira abanyeshuri bacyigamo uretse kubaha ubumenyi, hasubijwe ko ikigo kigerageza no kubaha uburere no kubakundisha Imana;

· Ku kibazo cyo kumenya niba hari uburyo bwateganyijwe bwo gusobanurira abanyeshuri amategeko yatowe, hasubijwe ko ubwo buryo ntabuhari ariko amashami yose yigishwa mu kigo agira isomo ryitwa “introduction to law”. Muri iryo somo, abanyeshuri bigishwa uburyo amategeko atorwa, uko amateka ashyirwaho n’uburyo agomba gushyirwa mu bikorwa;

· Ku kibazo cyo kumenya umubare w’abanyeshuri batsindwa ku mwaka, hasubijwe ko hatsindwa hagati ya 1% na 2%; kuko buri munyeshuri yiga “crédits” yumva ashoboye bitewe n’ubushobozi bwe haba mu bwenge haba no ku mafaranga yo kwishyura;

· Ku kibazo cyo kumenya umubare w’amasaha umwarimu uhoraho muri UAAC yemerewe kwigisha ku bindi bigo, hasubijwe ko umwarimu uhoraho atemerewe kugira ahandi yigisha kuko agomba gukurikirana ku buryo buhagije abanyeshuri ba UAAC.

GUSURA INYUBAKO

Abadepite bagize Komisiye Idasanzwe basuye aha hakurikira:

· Isomero;

· Laboratoires 2 za computers

· Ibyumba abanyeshuri bigiramo;

· Ubwiherero

III.3.36 UNIVERSITE CATOLIQUE DE KABGAYI (UCK)

Abadepite bagize Komisiyo Idasanzwe bageze kuri UCK, bakiriwe n’abayobozi b’ikigo harimo Perezida w’Inama y’Ubutegetsi Padiri MUSENGAMANA Papias n’abandi bayobozi.

INAMA ABADEPITE BAGIZE KOMISIYO BAGIRANYE N’ABAYOBOZI BA UCK

Abari mu nama bamaze kwibwirana, Perezida wa Komisiyo Idasanzwe, Depite BAZATOHA Adolphe, yababwiye ko Komisiyo ayoboye igizwe n’Abadepite 5 bashyizweho n’Inteko Rusange y’Umutwe w’Abadepite imaze kugezwaho raporo na Komisiyo Ihoraho y’Umutwe w’Abadepite ifite Uburezi mu nshingano zayo. Iyo raporo yagaragaje ibibazo binyuranye, Komisiyo Idasanzwe ikaba yarashyizweho kugira ngo ibicukumbure.

Yahaye abari mu nama ijambo kugira ngo bagire icyo bavuga kuri ibyo bibazo.

Mu ijambo ry’ikaze, Perezida w’Inama y’Ubutegetsi ya UCK, Padiri MUSENGAMANA Papias yashimiye Abadepite kuba baje kubasura, kugira ngo barebe aho abana b’abanyarwanda bigira, cyane cyane harebwa niba ubumenyi bahavana hari icyo buzafasha mu kuzamura imibereho y’igihugu.

Abari mu nama bagaragje ibi bikurikira:

· UCK yatangiye ku itariki ya 21 Ukwakira mu mwaka wa 2002;

· UCK ifite amashami 3 akurikira:
● Sciences for Development/SD

● Social Sciences, Economics and Management/SSEM

● Journalism and Communication Studies/JC

Aya mashami yose yigisha amasomo y’icyiciro cya mbere kigizwe n’imyaka 3 n’icya 2 kigizwe n’imyaka 2 bya Kaminuza

Imbonerahamwe n° 33: Igaragaza umubare w’abagore n’abagabo 

barangije muri UCK kuva mu mwaka wa 2007 

kugeza muwa 2008 

	Year of graduation
	N°of female students
	N°of male students
	Total

	2007
	82
	88
	170

	2008
	77
	101
	178

	TOTAL
	159
	189
	348


Imbonerahamwe n° 34: Igaragaza uko abanyeshuri bazagenda 

biyongera kuva mu mwaka wa 2003 kueza mu 

wa 2012 muri UCK

	Period


	2002-2003
	2004-2003
	2005
	2006
	2007
	2008
	2009
	2010
	2011
	2012

	Faculty
	
	
	
	
	
	
	
	
	
	

	SD
	99
	181
	257
	323
	355
	339
	292
	461
	526
	600

	SSEM
	113
	229
	327
	466
	595
	783
	884
	1019
	1162
	1324

	JC
	99
	176
	215
	269
	281
	251
	241
	344
	393
	448

	TOT
	311
	586
	793
	1058
	1231
	1373
	1417
	1824
	2081
	2372


Imbonerahamwe n° 35: Igaragaza umubare w’abagore n’abagabo biga 

muri buri shami muri UCK mu mwaka wa 2009

	Name of the faculty
	N°of female students
	N°of male students
	TOTAL

	SD
	138
	154
	292

	SSEM
	603
	281
	884

	JC
	140
	101
	241

	TOTAL
	881
	536
	1417


Imbonerahamwe n° 36: Igaragaza abanyeshuri biga muri UCK mu 

                                         mwaka wa 2009

	FACULTY
	
	DAY
	
	
	
	EVENING
	
	
	DAY + EVENING

	JC
	MALE
	FEMALE
	S/TOTAL
	% FEMALE
	MALE
	FEMALE
	S/TOTAL
	% FEMALE
	TOTAL
	% FEMALE

	Year 1
	12
	19
	31
	61
	26
	12
	38
	31
	69
	45

	Year 2
	7
	9
	16
	56
	9
	15
	24
	63
	40
	60

	Year 3
	10
	11
	21
	52
	6
	7
	13
	54
	34
	53

	Year 4
	3
	11
	14
	79
	15
	22
	37
	59
	51
	65

	Year 5
	0
	13
	13
	100
	13
	21
	47
	62
	60
	72

	S/Total
	32
	63
	95
	66
	69
	77
	146
	53
	241
	58


	SD
	MALE
	FEMALE
	S/TOTAL
	% FEMALE
	MALE
	FEMALE
	S/TOTAL
	% FEMALE
	TOTAL
	% FEMALE

	Year 1
	7
	7
	14
	50
	20
	11
	31
	35
	45
	40

	Year 2
	13
	8
	21
	30
	16
	8
	24
	33
	45
	36

	Year 3
	2
	7
	9
	78
	20
	24
	44
	55
	53
	58

	Year 4
	9
	9
	18
	50
	39
	28
	67
	42
	85
	44

	Year 5
	5
	17
	22
	77
	23
	19
	42
	45
	64
	56

	S/Total
	36
	48
	84
	57
	118
	90
	208
	43
	292
	47

	SSEM
	MALE
	FEMALE
	S/TOTAL
	% FEMALE
	MALE
	FEMALE
	S/TOTAL
	% FEMALE
	TOTAL
	% FEMALE

	Year 1
	27
	81
	108
	75
	56
	137
	193
	71
	301
	72

	Year 2
	26
	44
	70
	63
	69
	128
	197
	65
	267
	64

	Year 3
	11
	17
	28
	61
	37
	64
	101
	63
	129
	63

	Yr 4 Management
	6
	21
	27
	78
	19
	33
	52
	62
	79
	68

	Yr 4 Sociology
	0
	4
	4
	100
	6
	10
	16
	63
	20
	70

	Yr 5 Management
	6
	11
	17
	65
	17
	29
	46
	63
	63
	63

	Yr 5 Sociology
	0
	2
	2
	100
	19
	4
	23
	17
	25
	84

	S/Total
	76
	180
	256
	70
	223
	405
	628
	64
	884
	66

	Total
	144
	291
	435
	612
	414
	572
	982
	91
	1417
	61


Imbonerahamwe n° 37: Igaragaza umubare w’abagore n’abagabo 

barangije kwiga kuva mu mwaka wa 2007 

kugeza mu wa 2008.

	Year of graduation
	N°of female students
	N°of male students
	Total

	2006
	---
	---
	---

	2007
	82
	88
	170

	2008
	77
	101
	178

	TOTAL
	159
	189
	348


Imbonerahamwe n° 38: Igaragaza abanyeshuri barangiza muri UCK 

                                         mu mwaka wa 2009

	
	Male
	Female
	Total

	Management
	17
	23
	100

	Sociology
	19
	2
	21

	Journalism
	23
	28
	73

	Development Studies
	28
	36
	64

	Total Finalists 2009


	87
	89
	176


UCK ifite centres zikurikira:

1.The University  Research and   Professionalization Centre (URPC)

Ibikorwa bihakorerwa ni ibi bikurikira :

- Ubushakashatsi ;

- Amahugurwa ;

- Imyuga inyuranye

2. The Monsignor William A. Kerr English Language Resource Centre.

Iyi centre yigishirizwamo indimi haba ku banyeshuri n’abarimu ba UCK cyangwa ku baturage babyifuza

3. Career Advisory Centre

Iyi centre ifasha abanyeshuri kubashakira ahantu hose hari imirimo ikabamenyesha kugira ngo bashobore kuhashakira akazi 
Abari mu nama kandi bagaragarije Komisiyo ko kugira ngo UCK igere ku nshingano zayo ifashwa n’ibi bikurikira:

- Isomero rifite ibitabo bigera ku 9238. Iryo somero rikoresha E-Resources ya INASP

-- Aho abanyeshuri basomera (2 salles de lecture); 

- Laboratoires 2 zifite computers 60 zose zifite connection kuri internet ariko hari ikibazo cy’uko internet ikunda kubura ;

- Studios 2 imwe iri muri UCK indi iri kuri radio Mariya, aho abanyeshuri biga ibyerekeranye n’itangazamakuru bitoreza;

- Inzu igizwe n’ibiro by’abayobozi n’iby’abarimu;

- Ibyumba 11 abanyeshuri bigiramo

- UCK ifite kandi abarimu bagera ku 100, harimo 29 bahoraho na 71 badahoraho

- Ku byerekeranye n’impamyabumenyi z’abarimu:

● Abarimu 17 bafite PHD;

● Abarimu 70 bafite Masters;

● Abarimu 13 bafite Bachelors

- UCK yatangije modular system kuva mu mwaka wa 2009 

- Mu bushakashatsi abanyeshuri bakora, bakora “dissertations” ku ma ″sujets″ baba bahawe n’abarimu, bakandika za “memoires”na za ″rapports de stage″;

- Ku byerekeranye n’imikoranire hagati y’abarimu abanyeshuri n’abayobozi, 

Abanyeshuri n’abarimu barahagarariwe mu nzego zose z’ikigo, hari asosiyasiyo y’abanyeshuri (AGE-UCK) banyuzamo ibibazo byabo, na asosiyasiyo y’abarimu (Caisse d’Entraide Mutuelle)

Abari mu nama bagaragaje ingorane zikurikira:

· Kutemerwa na Leta (accreditation)

· Abarimu bake ;

· Ibikoresho bidahagije;

· Kudahabwa imfashanyo na Guverinoma;

· Imisoro ikigo gitanga muri RRA n’iya CSR gitangira abarimu b’abanyamahanga kandi batari “enregistrés”

Ibyifuzo:

· UCK irifuza ko yakwemererwa gutanga impamyabumenyi ku mugaragaro;

· Kohererezwa na Leta abanyeshuri nk’uko ibikora mu yandi mashuri Makuru amwe n’amwe yigenga;

· Gusonerwa amafaranga ikigo gitangira abarimu badahoraho b’abanyamahanga;

· Gufashwa na Leta ku byerekeranye n’imfashanyigisho 

Hakurikiyeho umwanya w’ibibazo n’ibisubizo bikurikira:

· Ku kibazo cyo kumenya niba n’abandi banyeshuri batari ab’idini rya Gatulika bemerewe kwiga muri UCK, hasubijwe ko n’ubwo ikigo ari icy’idini, abantu b’amadini yose bemerewe kucyigamo;

· Ku kibazo cyo kumenya icyo UCK imariye abaturage bayikikije, hasubijwe ko bamwe mu banyeshuri bahiga harimo abavuka hafi y’ikigo. Harateganywa kubakwa chapelle izahuriramo abanyeshuri n’abaturage baturiye UCK;

· Ku kibazo cyo kumenya niba hari gahunda zirebana n’umuco nyarwanda zibera mu kigo, hasubijwe ko hari ishami rishinzwe umuco n’iyogezabutumwa, n’irirebana na siporo n’imyidagaduro. Hari kandi itorero ry’umuco nyarwanda;

· Ku kibazo cyo kumenya niba UCK yaratangiye gahunda yo kwigisha mu cyongereza, hasubijwe ko amasomo amwe n’amwe agitangwa mu gifaransa ariko mu mwaka wa 2010 amasomo yose azaba atangwa mu cyongereza.

Ibyifuzo

Abari mu nama bagaragarije Komisiyo ibyifuzo bikurikira:

· Hakwiye kujyaho uburyo hajya hashyirwaho igihe kugira ngo gahunda nshya za Leta zishyirwe mu bikorwa. Aha hatanzwe ingero nko kwigisha mu rurimi rw’icyongereza, kwigisha hakoreshejwe “modular system” n’izindi; 

· Ikigo gikwiye guhabwa ubuzimagatozi;

· Hakwiye kujya hoherezwa abanyeshuri muri UCK nk’uko Leta ibikora muri bimwe mu bigo byigenga;

III.3.37 KAMINUZA Y’UBUHINZI, IKORANABUHANGA N’UBUREZI YA KIBUNGO (UNATEK)

Abadepite bagize Komisiyo Idasanzwe bageze kuri UNATEK, bakiriwe n’Umuyobozi wayo Padiri Dr. KAREKEZI Dominique, ari kumwe n’abandi bayobozi.

Umuyobozi wa UNATEK yagejeje ku Badepite bagize Komisiyo ibi bikurikira:

- UNATEK yatangiye imirimo yayo ku wa 15 Gashyantare 2003;

- Icyerekezo cya UNATEK ni:

· Guha Igihugu abakozi bashoboye akazi kandi b’inyangamugayo bafite ubuhanga n’ubumenyi mu iterambere ry’abaturage, muri politiki, mu no mu muco;

· Kwifashisha ubushakashatsi mu kubonera umuti ibibazo abaturage bahura nabyo mu nzira yo kurushaho kubaho neza;

· Kuba inkingi y’ubumenyi  n’urumuri mu ikoranabuhanga n’uburere bwuzuye bushingiye ku muco mbonezabupfura;

· Kugira uruhare mu guteza imbere umuco n’ubworoherane n’ibindi byose byubaka umuco w’amahoro, kubahiriza uburenganzira bwa buri muntu, ubutabera, gukunda igihugu, ubufatanye na demokarasi.

- Kugira ngo icyo cyerekezo kigerweho Kaminuza yiyemeje ibi bikurikira:

· Mu rwego rw’uburezi(education and culture): Guharanira kwigisha ibijyanye n’iterambere ry’igihugu, gushyiraho uburyo bushoboka kugira ngo buri wese agere ku bumenyi n’ubumenyingiro, guhamya umurongo w’uburezi n’ibindi;

· Mu rwego rw’ubushakashatsi (Development-oriented research): Gushyira imbere ubushakashatsi bw’ibanze bugamije guteza imbere igihugu, Intara n’Akarere, gushakira umuti ibijyanye n’ibidukikije n’ibindi;

· Mu rwego rw’ibikorerwa abaturage (Community services): Kumenyekanisha mu baturage ibyagezweho mu bushakashatsi no mu ikoranabuhanga ku buryo bigira uruhare mu iterambere ry’igihugu, Intara n’Akarere, guteza imbere umuco w’ubworoherane n’ibindi;

· UNATEK ifite abanyeshuri 3500 baturuka mu bice binyuranye by’igihugu;

· UNATEK ifite amashami 2: Ishami ry’Uburezi (Education) n’ishami ry’Iterambere ry’icyaro (Rural Develoment). 

· Kaminuza ifite ibigo 3 birimo Ikigo cyo kwigisha indimi (language learning and improvement), Ikigo cyo guteza imbere ikoranabuhanga (ICT), Ikigo cy’ubushakashatsi bugamije iterambere (Development-oriented research);

· UNATEK ifatanya  ku buryo bwihariye n’Uturere tugize Intara y’Iburasirazuba mu bikorwa binyuranye bigamije iterambere rusange;

· Mu rwego rw’Igihugu, UNATEK ifatanya n’andi mashuri makuru mu bikorwa byose bya Guverinoma cyane cyane binyuze muri Minisiteri y’Uburezi.

Abayobozi ba UNATEK bagaragaje ingorane zikurikira:

· Kuba UNATEK itaremererwa burundu gutanga impamyabumenyi na Minisiteri y’Uburezi, bituma abanyeshuri batagira uburenganzira ku isoko ry’umurimo;

· Kuba UNATEK itaregurirwa burundu ubutaka ikoreraho ni inkomyi ituma idashobora guhabwa inguzanyo mu mabanki;

· Kubonera abarimu bourses kugira ngo bashobore gukomeza amashuri yabo ntibyorohera UNATEK kuko bisaba amafaranga menshi;

· Ikigo gifite ikibazo cy’imodoka zitwara abarimu gukurikirana abanyeshuri bari muri stage kandi n’aho baba bagiye gukorera iyo stage hatari abantu bafite ubushobozi bwo kubakurikirana;

· Uburyo bukoreshwa mu kohereza abanyeshuri mu bigo bukwiye guhinduka kuko amashuri ya Leta yoherezwamo abahanga, abasigaye akaba aribo boherezwa mu mashuri yigenga.

Ibyifuzo:

Abayobozi ba UNATEK bagaragaje ibyifuzo bikurikira:

· UNATEK ikwiye kwegurirwa burundu ubutaka ikoreraho;

· Abanyeshuri bafite amikoro make bakwiye gufashwa kubona inguzanyo zo kwiga;

· Imyaka ifatirwaho kugira ngo abakozi bajye mu kiruhuko cy’izabukuru ikwiye kongerwa ku barimu bo mu mashuri makuru;

Hakurikiyeho umwanya w’ibibazo n’ibisubizo bikurikira:

· Ku kibazo cyo kumenya niba imiterere y’amasomo yigishwa mu mashuri makuru ya Leta n’ayigenga n’uburyo inyigisho zitangwa zisubiza ibibazo by’iterambere ry’igihugu, hasubijwe ko inyigisho z’uburezi n’iterambere ry’icyaro zitangwa muri UNATEK zifitiye akamaro kanini igihugu kuko guteza imbere uburezi ari umusingi w’iterambere ry’igihugu. Gushishikariza iterambere ry’icyaro nabyo ni uburyo bwateza imbere igihugu ku buryo burambye;

· Ku kibazo cyo kumenya niba ibikoresho bihagije mu bwinshi no mu bwiza, hasubijwe ko Kaminuza ifite isomero na za laboratories z’ubumenyi (sciences). Iyo bibaye ngombwa hitabazwa laboratories zikomeye z’ibigo by’ubushakashatsi nka ISAR n’andi mashuri makuru yo mu gihugu. Ibi biherekezwa n’imyitozongiro ikorerwa mu cyaro ndetse n’ahandi hose hashoboka mu gihugu;

· Ku kibazo cyo kumenya niba inyubako zihagije, hasubijwe ko kugeza ubu inyubako zigomba kwifashishwa zihari kandi ikigo gikomeje kubaka izindi no gusana izihari;

· Ku kibazo cyo kumenya niba abarimu bahagije, babifitiye ubushobozi niba kandi ibyo bagenerwa bituma baramba mu kazi, hasubijwe ko Kaminuza ikora ibishoboka byose kugira ngo ibone abarimu bahagije kandi babifiteye ubushobozi. Ibyo bikorwa hakozwe ipiganwa kandi hakemererwa umwarimu ufite nibura masters. Hifashishwa kandi abashakashatsi b’inzobere baturutse mu yandi mashuri makuru n’ibigo by’ubushakashatsi mu gihugu no mu mahanga;

·  Ku kibazo cyo kumenya uburyo abanyeshuri bagira uruhare mu myigire yabo, hasubijwe ko UNATEK ishishikariza abanyeshuri gukora ubushakashatsi bugera kuri rubanda. Ibi bigaragarira cyane mu nyandiko zabo zisoza amashuri aho bakora ku nsanganyamatsiko zirimo guteza imbere no kuvugurura uburezi, guteza imbere ubuhinzi n’ubworozi, gukumira jenoside n’ingaruka zayo, kurwanya icyorezo cya Sida n’ibindi; 

· Ku kibazo cyo kumenya imikoranire y’ubuyobozi, abarimu n’abanyeshuri mu kurangiza inshingano za buri wese, hasubijwe ko abanyeshuri bagira uruhare runini mu gukuruikirana imikorere y’abarimu. Ikindi ni uko ishyirahamwe ry’abanyeshuri (UNATEK Students Union) rifatanya mu buryo busesuye n’ubuyobozi bwa Kaminuza mu gukurikirana imigendekere myiza y’imyigire n’imyigishirize;

· Ku kibazo cyo kumenya niba UNATEK yaratangiye kwigisha hakoreshejwe “système modulaire”, hasubijwe ko bizatangira gushyirwa mu bikorwa mu mwaka wa 2010 kuko ikigo cyabanje guhugura abarimu;

· Ku kibazo cyo kumenya igikorwa kugira ngo abarimu ba UNATEK batajarajara, hasubijwe ko ku mushahara w’umwarimu wa UNATEK hiyongeraho 10% ugereranyije n’umushahara w’umwarimu wigisha mu mashuri makuru ya Leta;

· Ku kibazo cyo kumenya ingamba zafashwe kugira ngo abarimu UNATEK yohereza kwiga batazajya ahandi nyuma yo kurangiza, hasubijwe ko bakomeza guhembwa umushahara kandi bakagirana amasezerano n’ikigo y’uko bazagikorera nibura imyaka 5 nyuma yo kwiga;

Perezida wa Komisiyo yasoje inama ashimira abayitabiriye bose.

Inama yatangiye saa tatu isoza saa sita

GUSURA INYUBAKO

Hasuwe aha hakurikira:

· Isomero rifite volumes 15.000 z’ibitabo. Ibyinshi muri ibyo bitabo byanditswe mu rurimi rw’icyongereza kandi 60% byabyo byasohotse nyuma y’umwaka wa 2000. Isomero kandi rifite computers zigera kuri 39, zose zifite internet;

· Laboratoires 3 zifite computers 150, muri zo 55 zifite internet. Hari na laptop 30 z’abarimu zirimo internet;

· Ibiro by’abarimu;

· Laboratoire ikoreshwa n’abanyehuri biga ibijyanye n’iterambere ry’icyaro;

· Icyumba abarimu bakoreramo (salle des enseignants);

· Ibyumba abanyeshuri bigiramo;

III.3.38 STUDENT FINANCE AGENCY of RWANDA (SFAR)

Abadepite bagize Komisiyo Idasanzwe bageze kuri SFAR, bakiriwe n’Umunyamabanga Nshingwabikorwa wayo ari kumwe n’abandi bayobozi. 

INAMA ABADEPITE BAGIZE KOMISIYO IDASANZWE BAGIRANYE N’ABAYOBOZI BA SFAR

Abayobozi ba SFAR bagaragarije Komisiyo ibi bikurikira:

· SFAR yashyizweho n’Itegeko n° 06/10/2008.

· SFAR ifite akazi kenshi kuko ari ikigo gishya;

· SFAR isabwa serivisi ikomeye igomba kubanza gusobanurirwa abantu ku buryo buhagije

Inzitizi:

· SFAR ihura n’inzitizi zikurikira: 

· N’ubwo SFAR igerageza gusobanurira abaturage imikorere yayo, ababyumva ni bake;

· SFAR ifite ikibazo cyo kwishyuza abo yahaye inguzanyo kuko bamwe muri bo batumva impamvu bagomba kwishyura; 

· Umushahara muke w’abakozi;

· Abakozi bake;

· Ikigo nta modoka gifite igifasha mu mirimo ya buri munsi, kirakodesha kandi ku buryo buhenze;

Hakurikiyeho umwanya w’ibibazo n’ibisubizo byibanze kuri ibi bikurikira:

· Ku kibazo cyo kumenya igishingirwaho mu gutanga “bourses” hasubijwe ko harebwa amanota umuntu usaba afite, n’ikigo aturukamo iyo ari umukozi kugira ngo harabwe abo igihugu gikeneye cyane kurusha abandi (nk’abaganga, abarimu n’abani);

· Ku kibazo cyo kumenya uburyo abanyeshuri boherezwa hanze bagezwaho amafaranga y’inguzanyo SFAR ibagenera, hasubijwe ko hifashishwa za ambassades z’u Rwanda mu bihugu abanyeshuri boherejwemo;

· Ku kibazo cyo kumenya impamvu inguzanyo igenerwa abanyeshuri biga mu mashuri makuru y’u Rwanda ibageraho itinze, hasubijwe ko ari uko anyuzwa mu nzego nyinshi kuko amalisiti bishyurirwaho ava muri SFAR ajya muri MINEDUC ikayohereza muri MINECOFIN kugira ngo yohereze amafaranga muri BNR. Abanyeshuri nabo hari ubwo batinda kuzuza “formulaires” bakiraho inguzanyo, bigatuma amalisiti atinda gukorwa. Hari n’ubwo ayo mafaranga agera ku bigo bimwe na bimwe agatinda kugezwa ku banyeshuri kubera imikorere idahwitse;

· Ku kibazo cyo kumenya igiteganywa kugira ngo amafaranga y’inguzanyo ihabwa abanyeshuri na SFAR ingana n’ibihumbi 25.000F, yongerwe, hasubijwe ko hazarebwa uburyo abafite ibibazo kurusha abandi bakongererwa binyuze mu nzego z’ibanze;

· Ku kibazo cyo kumenya impamvu hatatumizwa abarimu kuza kwigishiriza mu Rwanda aho kohereza abanyeshuri hanze, hasubijwe ko hari amashami atari mu gihugu, ku buryo byanze bikunze yigirwa hanze;

· Ku kibazo cyo kumenya impamvu abanyeshuri boherezwa kwiga masters n’ibindi byiciro byisumbuyeho badakoreshwa ikizamini aho kureba amanota gusa, hasubijwe ko Inama y’Igihugu y’Ibizamini ariyo ifite mu nshingano zayo gutanga ibizamini ariko ko byazaganirwaho hakarebwa igikwiye;

· Ku kibazo cyo kumenya niba hari uburyo umunyeshuri woherejwe ku kigo iki n’iki iyo agize impamvu ituma ahindura icyo kigo akajya ahandi akomeza guhabwa inguzanyo, hasubijwe ko iyo afite impamvu zifatika kandi yabyumvkanyeho n’ikigo avuyeho n’icyo ashaka kujyaho afite uburenganzira bwo gukomeza guhabwa inguzanyo;

· Ku kibazo cyo kumenya impamvu abarimu bigisha mu mashuri yigenga badahabwa inguzanyo nk’uko bikorerwa abigisha mu mashuri ya Leta, hasubijwe ko biteganyijwe ko nabo bashobora kuzihabwa, ikibazo ni uko SFR iba ifite ingengo y’imari idahagije;

· Ku kibazo cyo kumenya niba abanyeshuri bahabwa “bourse” bose ariko baba biga ibyo igihugu gikeneye kurusha ibindi, hasubijwe ko ku bakozi harebwa ibyo bakora amahirwe agahabwa abakora mu mwuga w’ubwarimu n’abakora mu mwuga wo kuvura, gusa habaye ikibazo cy’abakozi ba Leta bagabanyijwe mu ivugurura ry’abakozi mu nzego za Leta ryo mu mwaka wa 2004 aho hari abakozi bahisemo gukomeza amashuri, bituma hemererwa ababishaka bose hatitawe ku byo igihugu gikeneye kurusha ibindi.

Visi-Perezida wa Komisiyo Idasanzwe yasoje inama ashimira abayitabiriye bose. 

Inama yatangiye saa cyenda isoza saa kumi n’ebyiri.

III.3.39 NATIONAL EXAMINATION COUNCIL (NEC)

Abadepite bagize Komisiyo Idasanzwe bageze kuri NEC, bakiriwe n’Umunyamabanga Nshingwanikorwa wayo ari kumwe n’abandi bayobozi 

INAMA ABAYOBOZI BA NEC BAGIRANYE N’ITSINDA RY’ABADEPITE BAGIZE KOMISIYO

Visi-Perezida a Komisiyo Idasanzwe, Depite MUDIDI Emmanuel, yatangije inama abwira abayitabiriye ko Komisiyo Idasanzwe yashyizweho n’Inteko Rusange y’Umutwe w’Abadepite, nyuma yo kugezwaho raporo na Komisiyo Ihoraho ifite Uburezi mu nshingano zayo. Muri iyo raporo, iyo Komisiyo yari yagaragaje ko mu mashuri makuru hari ibibazo binyuranye, Inteko Rusange ifata umwanzuro wo gushyiraho Komisiyo Idasanzwe kugira ngo ibicukumbure.
Yakomeje avuga ko Abadepite basuye NEC kugira ngo ibahe amakuru ku bijyanye cyane cyane na “qualité” y’abanyeshuri boherezwa mu mashuri makuru kuko ariyo itanga kandi igakosora ibizamini.

Abayobozi ba NEC bagaragaje ibi bikurikira:

· Ibikorwa bya NEC bishingiye kuri zimwe mu ndangagaciro zikurikizwa mu gihugu

· Transparency;

· Accountability;

· Responsiveness;

· Proessional integrity;

· Initiative and creativity;

· Diligence;

· Equity

· Imikorere myiza ya NEC yatumye ibona igikombe mu ipiganwa ku miyoborere myiza mu mwaka wa 2006;

· Ingengo y’imari ya NEC mu mwaka wa 2009 ingana na 2.735.883.387 Frw. Aya mafaranga ni ayo gukoresha mu gutegura ibizamini. 

Imbonerahamwe n° 39: Igaragaza uko ingengo y’imari ya NEC yagiye 

yiyongera mu myaka 10 ishize

	UMWAKA
	INGENGO Y’IMARI

	2009
	2.735.883.387 FRW

	2008
	2.351.030.970 FRW

	2007
	1.909.364.220 FRW

	2006
	1.417.746.530 FRW

	2005
	1.217.127.925 FRW

	2004
	979.987.585 FRW

	2003
	967.363.536 FRW

	2001
	483.957.396 FRW

	2000
	402.000.679 FRW

	1999
	304.877.592 FRW


Bimwe mu byo NEC imaze kugeraho:

· NEC imaze kugira système ifasha mu gukosora ibizamini hakoreshejwe imashini yandika amanota bigatuma igikorwa cyihuta;

· NEC isohora amanota hakoreshejwe ikoranabuhanga kuri internet na telefoni;

· NEC ifite ububasha bwo gusuzuma impamyabumenyi, ikamenya niba ari umwimerere cyangwa impimbano.

Hakurikiyeho umwanya w’ibibazo byabajijwe n’Abadepite byibanze kuri ibi bikurikira:

· Ku kibazo cyo kumenya igikurikizwa kugira ngo amashuri amwe yoherezwemo abanyeshuri bagize amanota ya mbere mu gihe ayandi yohererezwa abagize aya nyuma, hasubijwe ko hari ibintu 2 bikurikizwa mu gushyira abanyeshuri mu myanya aribyo: Icyifuzo cy’umunyeshuri n’imitsindire ye. Umunyeshuri ahabwa “formulaire” yuzuzaho ibigo 3 yifuza kwigamo n’ururimi yifuza kuzakoramo ikizamini, ibyo byifuzo akaba aribyo bishingirwaho mu kumwohereza mu kigo runaka. Uburiwe umwanya muri ibyo bigo yahisemo ni we NEC ishakira umwanya ahandi. Ibi kandi bikorwa ku bufatanye bwa NEC n’abayobozi b’ibigo by’amashuri bose;

· Ku kibazo cyo kumenya ururimi ikizamini kizakorwamo mu mwaka utaha wa 2010, hasubijwe ko mu mashuri abanza ikizamini kizakorwa  mu rurimi rw’icyongereza, naho mu mashuri yisumbuye kikazakorwa mu ndimi zombi (igifaransa n’icyongereza). Mu mashuri yishumbuye, ikizamini kizatangira gukorwa mu cyongereza gusa mu mwaka wa 2011;

· Ku kibazo cyo kumenya niba ikibazo cy’indimi ku banyeshuri barangiza amashuri yisumbuye NEC ikizi, hasubijwe ko ikizi. Mu rwego wo kugikemura, hashyizweho uburyo bwo kubaza abanyeshuri ku buryo mu gusubiza bifashisha ibyo umwarimu yabigishije bagatanga ibisubizo bisaba gutekereza aho gusubiza ibyo bahawe n’umwarimu.;

· Ku kibazo cyo kumenya niba hari ubundi buryo NEC ifasha abanyeshuri kumenya amanota yabo bitari ukuyamanika kuri icyo kigo gusa, hasubijwe ko MTN yashyizeho umurongo unyuzwaho amanota, buri munyeshuri agashobora kuyabona kuri internet cyangwa kuri telefoni akoresheje “code” yahawe igihe yakoraga ikizamini;

· Ku kibazo cyo kumenya impamvu ibikoresho bitagurwa ngo bishyirwe mu mashuri, hasubijwe ko CNDP (Centre Nationale de Developpent et de Programme) yaguze ibitabo byinshi bitangwa mu bigo by’amashuri bya Leta byose, ku buryo ibyasigaye byatangiye guhabwa ibigo by’amashuri yigenga. Ibyo ariko byakozwe mu mashuri abanza. Mu cyiciro cya mbere cy’amashuri yisumbuye naho ibitabo byatangiye gutangwa, kandi hatumijwe ibindi bizoherezwa mu cyiciro cya 2 cy’amashuri yisumbuye mu gihe cya vuba;

· Ku kiazo cyo kumenya utegura ibizamini n’uburyo bitegurwa, hasubijwe ko bitegurwa na bamwe mu barimu, bifashishije porogaramu bahawe na NEC. Umushinga w’ibyo bibazo utoranywamo ibibazo bizabazwa abanyeshuri. Ibyo bikorwa n’impuguke za NEC hakurikijwe porogaramu yayo;

· Ku kibazo cyo kumenya ikigenderwaho mu kugena amanota afatirwaho kugira ngo umnyeshuri yoherezwe mu mashuri yisumbuye, hasubijwe ko hashingirwa ku mubare w’abanyeshuri buri kigo kiba cyagaragaje ko kizakira muri uwo mwaka, ari nayo mpamvu amanota afatirwaho agenda ahinduka uko umwaka utashye;

· Ku kibazo cyo kumenya igiteganywa kugira ngo ibikoresho bigezwe ku bigo bifite “sections” zikora “pratiques” mu mashuri yisumbuye, hasubijwe ko ku bufatanye na CNDP haguzwe ibikoresho byimukanwa, ubu bikaba bimaze gushyirwa mu bigo bigera kuri 72 kandi n’ahandi hasigaye bizahagera mu gihe cya vuba;

· Ku kibazo cyo kumenya aho NEC igeze ishyira inshingano zayo mu bikorwa, hasubijwe ibi bikurikira:

• Abantu batandukanye bagenda babwira ubuyobozi bwa NEC ko ikora neza, ibyo bikaba byaratewe ahanini n’uko ku muryango wa buri mukozi hagiye handikwaho izina rye, nomero ye ya telefoni n’ibyo ashinzwe  Kuri uwo muryango kandi, hagiye handikwaho izina na n° ya telefoni y’uwo umuntu utanyuzwe n’ibisobanuro yahawe yagezaho ikibazo cye;
• Bamwe mu bayobozi b’igihugu bagiye basura amashuri anyuranye bagaragarije NEC ko bashima imikorere yayo;

• Abafasha NEC (les bailleurs) bagenda bayigaragariza ko imfashanyo bahabwa bazikoresha neza;

· Ku kibazo cyo kumenya niba hari icyo ibindi bihugu byo muri EAC bigenda byigira kuri NEC, hasubijwe ko kugeza ubu abo muri Uganda aribo baje kwiga uburyo NEC ikoresha ingengo y’imari yayo. Ikindi baje kwigira kuri NEC ni uburyo ikoresha kugira ngo abanyeshuri babone amanota yabo hifashishijwe ikoranabuhanga, n’uburyo bukoreshwa kugira ngo ibizamini bisohoke bitibwe;

· Ku kibazo cyo kumenya impamvu aboherezwa muri Kaminuza y’u Rwanda ari abafite amanota menshi kurusha abandi ariko ugasanga abiga mu mashuri makuru yigenga aribo batsindira ku manota menshi kandi baroherejwe bafite amanota make, hasubijwe ko ibyo bikwiye gusuzumirwa muri za porogaramu zigishwa muri ibyo bigo, n’uburyo abarimu ku giti cyabo batanga amasomo n’amanota.

Visi-Perezida wa Komisiyo Idasanzwe, yasoje inama ashimira abayitabiriye bose, anasaba abayobozi ba NEC gukomereza ku byiza yagezeho no kureba ahataragenze neza bakahatunganya.

Inama yatangiye saa tatu, isoza saa sita n’iminota mirngo itatu

III.3.40 KOMISIYO Y’ABAKOZI BA LETA

INAMA ABAGIZE KOMISIYO IDASANZWE BAGIRANYE N’UMUNYAMABANGA NSHINGWABIKORWA WA KOMISIYO Y’ABAKOZI BA LETA

Perezida wa Komisiyo, Depite BAZATOHA Adolphe, yatangije inama ashimira Umunyamabanga Nshingwabikorwa wa Komisiyo y’Abakozi ba Leta n’abamuherekeje kuba bitabiriye inama.

Yakomeje avuga ko Komisiyo Idasanzwe yahawe inshingano yo gucukumbura ibibazo bivugwa mu Mashuri Makuru, bijyanye ahanini n’uko bamwe mu banyeshuri bayasohokamo badafite ubumenyi n’ubumenyingiro buhagije.

Yasoje avuga ko Komisiyo Idasanzwe yaganiriye n’inzego zose zifite aho zihurira n’icyo kibazo, akaba ari muri urwo rwego yifuje kugirana ikiganiro na Komisiyo y’Abakozi ba Leta kuko ariyo ishakira imirimo abasohoka muri ayo mashuri.

Hakurikiyeho umwanya w’ibibazo bikurikira:

· Ku kibazo cyo kumenya ijanisha ry’abatsinda ibizamini bashaka akazi, hasubijwe ko muri rusange hatsinda bake;

· Ku kibazo cyo kumenya niba hari “postes” ibigo bisabira abakozi bakabura kubera ko nta bize ibijyanye nazo bahari, hasubijwe ko ibyo bikunze kubaho cyane cyane ku myanya isaba impamyabumenyi ziciriritse n’isaba impamyabumenyi zo hejuru;

· Ku kibazo cyo kumenya ingamba Komisiyo ifite mu gukemura ikibazo kijyanye n’ibivugwa ko mu gutanga akazi hazamo ikimenyane n’icyenewabo, hasubijwe ko Komisiyo yashyizeho uburyo bwo gukoresha ikizamini, umukandida yandika “code” ku rupapuro yahawe na Komisiyo. Buri rupapuro rwakoreweho ikizamini rukosorwa n’abantu barenze umwe, kandi iyo Komisiyo isanze amanota yatanzwe arutanwa cyane, abayatanze barahamagarwa bagatanga ibisobanuro, byaba ngombwa icyo kizamini kigasubirwamo;
· Ku kibazo cyo kumenya ingamba zafashwe ku kibazo cyo gukoresha ibizamini byo gutanga akazi bikerereza abagakeneye n’aho bagomba gukora, hasubijwe ko byatinzwaga n’uko Komisiyo yari igifite abakozi bake. Hari n’ubwo abakandida bose batsindwa bikaba ngombwa ko hashakwa abandi. Ubu ikibazo kijyanye n’abakozi bake cyarakemutse ku buryo buri bigo 7 bigiye bifite umukozi wa Komisiyo uhoraho ubikurikirana umunsi ku wundi. Ikindi ni uko mbere y’uko ikizamini gikorwa, umukozi wa Komisiyo abanza gusobanura amabwiriza agenga ibizamini, akanabwira ababikora ko utazanyurwa n’amanota yahawe afite uburenganzira bwo gusaba kwerekwa uburyo urupapuro rwe rwakosowe n’amanota yagiye ahabwa kuri buri kibazo;
· Ku kibazo cyo kumenya igiteganyirijwe abakozi bahabwa akazi na MIFOTRA abayobozi babo bakabahindurira imirimo kuko batumvikana, hasubijwe ko ibyo biterwa ahanini n’uko bamwe mu bakoresha batubaha abakozi babo, abo bakozi nabo ntibamenye uburenganzira bwabo n’aho barega mu gihe bakorewe ibinyuranyije n’amategeko. Abagize Inama z’Ubuyobozi nabo hari ubwo bahabwa raporo kubera umwanya muto baba bafite bakayisinya hatabayeho gucukumbura ibiyivugwamo. Kugira ngo icyo kibazo gikemuke, Komisiyo yagiye mu Turere twose tw’Igihugu isobanurira abayobozi uburyo ibizamini bitangwa n’uko abakozi bashyirwa cyangwa bavanwa mu myanya, ibi bikazakomeza no mu bindi bigo. Ikindi ni uko Komisiyo ifite gahunda yo gukangurira abakozi muri rusange kumenya itegeko rigenga umurimo no kumenya uburenganzira bwabo mu kazi;

· Ku kibazo cyo kumenya icyo Komisiyo yaba yarahinduye kuva yajyaho, hasubijwe ko hafashwe icyemezo cy’uko kugira ngo gutinza abashaka akazi n’ibigo bibakeneye bikemuke, abasaba akazi bandikira ibigo bifuza gukoramo akaba ari nabyo bisuzuma kandi bikemeza ko amadosiye yabo yujuje ibisabwa. Ibyo bigo ni nabyo bikoresha ibizamini ariko hari umukozi wa Komisiyo ubikurikiranira hafi;

· Ku kibazo cyo kumenya niba hari uburyo Komisiyo ikurikirana ibizamini bitangwa mu Turere kugira ngo harebwe ko bitangwa mu mucyo, hasubijwe ko kugeza ubu Uturere aritwo dukoresha ibizamini by’abakozi dukeneye, amanota akemezwa na Njyanama ariko Komisiyo ikagenerwa raporo ikubiyemo uburyo icyo gikorwa cyagenze kugira ngo ibagire inama aho bibaye ngombwa;

· Ku kibazo cyo kumenya uburyo imitsindire ku bakora ibizamini  imeze muri “théorie” ugereranyije na “pratique”, hasubijwe ko abenshi batsinda “théories” cyane kurusha “pratique”, ariko hari n’ababitsinda byombi neza;

· Ku kibazo cyo kumenya uko imitsindire ihagaze hagati y’abagore n’abagabo, hasubijwe ko abagore batsinda kimwe n’abagabo ariko ko kubera ko umubare w’abagore bize ukiri muke usanga nabo ari bake mu kazi cyane cyane mu myanya y’ubuyobozi isaba ubunararibonye “expérience”;

· Ku kibazo cyo kumenya niba mu gutanga akazi Komisiyo ireba n’imyitwarire y’abagasabye, hasubijwe ko ariyo mpamvu Komisiyo isaba umwirondoro wa buri mukandida mbere yo gukora ikizamini. Mbere yo gushyirwa mu mwanya, Komisiyo ibanza kubaza aho uwo muntu yakoraga cyangwa aho yize iyo atigeze akora akandi kazi. Iyo agaragayoho imyitwarire mibi ntiyemererwa uwo mwanya;

· Ku kibazo cyo kumenya impamvu Komisiyo inyuza amatangazo y’akazi no kuri WebSite y’Abanyarwanda baba mu mahanga, hasubijwe ko ari ukugira ngo nabo bashishikarizwe gukora mu gihugu cyabo. Ikindi kandi ni uko kugeza ubu Komisiyo nta WebSite ifite;

· Ku kibazo cyo kumenya niba hari imikoranire na MINEDUC cyane cyane ku byerekeranye no gufungura amashami bizwi ko yizwe n’abantu bake cyangwa nta n’abayize bari mu gihugu ari nabyo bishobora gutuma habura abakora muri uwo mwuga, hasubijwe ko kugeza ubu Komisiyo itagejeje icyo kibazo kuri MINEDUC, ariko ko hazarebwa uburyo byaganirwamo;

· Ku kibazo cyo kumenya imikoranire hagati ya “inspection du travail” na Komisiyo, hasubijwe ko Komisiyo ibagira inama ku bibazo byose bijyanye no kurenganura abakozi.

Umunyamabanga Nshingwabikorwa wa Komisiyo y’Abakozi ba Leta yifuje ko uretse raporo igezwa ku Nteko Ishinga Amategeko, n’ikibazo gikomeye kijyanye cyane cyane n’abayobozi banze gushyira mu bikorwa inama bagiriwe na Komisiyo cyajya kigezwa ku Nteko Ishinga Amategeko kugira ngo ifashe Komisiyo gushaka umwanzuro.

Perezida wa Komisiyo yasoje inama ashimira abayitabiriye ku bw’ikiganiro cyiza bagiranye.

Inama yatangiye saa cyenda isoza saa kumi n’ebyiri.  

III.3.41 MINISITERI Y’ABAKOZI BA LETA N’UMURIMO 

   (MIFOTRA)

INAMA ABADEPITE BAGIZE KOMISIYO IDASANZWE BAGIRANYE NA MINISITIRI W’ABAKOZI BA LETA N’UMURIMO N’ABANDI BAYOBOZI B’IYO MINISITERI

Abadepite bagize Komisiyo Idasanzwe bageze muri MIFOTRA, bakiriwe na Minisitiri w’Abakozi ba Leta n’Umurimo, Nyakubahwa MUREKEZI Anastase, ari kumwe n’abandi bayobozi bo muri iyo Minisiteri.

Nyakubahwa Minisitiri amaze kwifuriza Abadepite ikaze, yababwiye ko Komisiyo yari yifuje kubonana na Minisiteri ku itariki ya 24/11/2009 ariko ntibyashoboka kubera ko hari izindi gahunda za Minisiteri zihutirwa yari yagiyemo, bityo akaba yishimiye ko noneho habonetse umwanya wo kungurana ibitekerezo kuri gahunda n’ibibazo Komisiyo yifuza kubaza Minisiteri.

Perezida wa Komisiyo, Depite BAZATOHA Adolphe, yagejeje ku bari mu nama impamvu yatumye Komisiyo isura MIFOTRA.

Yavuze ko Komisiyo ifite Uburezi mu nshingano zayo mu Mutwe w’Abadepite, imaze kugeza ku Nteko Rusange raporo y’ingendo yagiriye mu Mashuri Makuru, hafashwe umwanzuro w’uko hajyaho Komisiyo Idasanzwe kugira ngo icukumbure ibibazo byari byagaragajwe muri iyo raporo.

Yakomeje avuga ko MIFOTRA nk’umukoresha w’abakozi ba Leta, ifite uruhare runini mu gufasha Komisiyo kugira ngo igere ku myanzuro ikenewe izafasha gukemura ibyo bibazo cyane cyane ko abanyeshuri basohoka mu mashuri makuru ariyo ibaha imirimo.

Mbere yo gusubiza ibibazo yabajijwe na Komisiyo, Nyakubahwa Minisitiri yayigejejeho ibi bikurikira:

· Imishahara ishyirwaho n’Inama y’Abaminisitiri ariko inyigo igakorwa na MINEDUC na MINECOFIN kandi Kaminuza nazo zikabigiramo uruhare cyane cyane ko ziba zasobanuriwe uko ubushobozi bw’igihugu buteye;

· Abarimu n’abashakashatsi bafite uburenganzira bwo kugenerwa no guhabwa umushahara, kuzamurwa mu ntera no kubona inyongera zijyanye nabyo, hakurikijwe ibiteganywa n’amategeko;

· Umushahara ugenwa hakurikijwe imirimo n’inzego z’imirimo byemejwe ku bakozi ba Kaminuza za Leta n’ibigo by’amashuri makuru ya Leta;

· Agaciro k’umubare fatizo (index value), urwego (level), imibare fatizo (index) n’umushahara mbumbe (gross salary) bigendana na buri murimo (post) bikorwa hakurikijwe amategeko;

· Umushahara mbumbe wa buri mukozi wa Kaminuza za Leta n’ibigo by’amashuri ya Leta agenerwa buri kwezi ukubiyemo: Umushahara fatizo, indemnités z’icumbi, indemnités z’urugendo, inkunga ya Leta yo kuvuza umukozi, inkunga ya Leta mu bwiteganyirize bw’umukozi.

Ku byerekeranye n’imiterere y’imishahara ya Kaminuza n’amashuri Makuru:
• Full Professor/Researcher Professor: 565.748 frw (net), 95.846.235 Frw (annuel Gross)

• Associate Profossor/Senior Researcher: 494.078 frw (net), 135.445.284 Frw (annuel Gross)

• Senior Lecturer/Sinior Researcher: 347.078 Frw (net), 448.590.150 Frw (annuel Gross)

• Lecturer/Researcher: 304.575 frw (net), 1.597.403.569 Frw (annuel Gross)

• Assistant Lecturer/Researcher Assistant/Tutor: 246.607 Frw (net), 1.261.445.608 Frw

• Tutorial Assistant/Assistant Tutor: 216.464 Frw (net, 1.930.991.099 Frw (annuel Gross)

Yakomeje avuga ko Inama y’Abaminisitiri yo ku wa 23/07/2008 yateganyije ko abarimu ba Kaminuza n’amashuri makuru nabo bazoroherezwa urugendo nk’abandi bakozi ba Leta ku buryo bukurikira:

Hateganyijwe ibice 3: Joint quity scheme, Subsidiary scheme na Special Group, bityo abarimu ba Kaminuza n’ab’amashuri makuru bari special group bakaba nabo basonerwa imisoro n’amahoro ku binyabiziga bitarengeje 18.000.000 Frw (hors taxes). Ibi bikaba bireba gusa ba Professors, ba Associate Professors na ba Senior Lecture.

Ku byerekeranye n’agahimbazamushyi, yavuze ko gatangwa bitewe n’uko umwarimu yakoze ubushakashatsi buzanira inyungu ishuri.

Leta irateganya kandi kuvana umushahara w’abarimu ba Kaminuza/amashuri makuri kuri “index value” ya 270 ukagera kuri “index value” ya 400 cyangwa iya 500 bitewe n’uko amikoro y’igihugu azaba amaze.

a) Scenarion 1: Index = 400

• Full Professor/Researcher Professor: 830.441 frw (net), 1.479.109 Frw (Brut)

• Associate Profossor/Senior Research: 724 264frw (net), 1.286.280 Frw (Brut)

• Senior Lecturer/Sinior Research: 507.850Frw (net), 893.250 Frw (Brut)

•Lecturer/Research: 443.519 frw (net), 776.419 Frw (Brut)

• Assistant Lecturer/Research Assistant/Tutor: 443.051 Frw (net), 775565 Frw (Brut)

• Tutorial Assistant/Assistant Tutor: 312.984 Frw (net), 539.353 Frw (Brut)

b) Scenarion 2: Index = 500

• Full Professor/Research Professor: 1.034.051 frw (net), 1.848.886 Frw (Brut)

• Assoate Profossor/Senior Research: 901.330 frw (net), 1.607.850 Frw (Brut)

• Senior Lecturer/Sinior Research: 630.813 Frw (net), 1.116.563 Frw (Brut)

•Lecturer/Research: 550399 frw (net), 970523 Frw (Brut)

• Assistant Lecturer/Research Assistant/Tutor: 443.051 Frw (net), 775565 Frw (Brut)

• Tutorial Assistant/Assistant Tutor: 387.230 Frw (net), 674.191 Frw (Brut)

Ku byerekeranye n’ibibazo byabajijwe n’Abadepite, byasubijwe ku buryo bukurikira:

· Ku kibazo cyo kumenya utegura igenamigambi ry’abarimu igihugu gikeneye kuzakoresha mu minsi iri imbere, hasubijwe ko ritegurwa na MIFOTRA, MINECOFIN na MINEDUC ariko buri Minisiteri yateguye gahunda yayo ishyikirizwa PRIMATURE;

· Ku kibazo cyo kumenya ubumenyi n’ubumenyingiro abarangije mu mashuri makuru baba bafite ugereranyije n’imirimo igihugu kibatezeho, hasubijwe ko abakozi bava mu mashuri makuru bafite ubumenyi budahagije cyane cyane mu bijyanye na skills. Ibyo biterwa n’uko mu mashuri bigamo badakora pratiques zihagije, mu gihe cya stages nabwo bagahabwa igihe gito kandi henshi bakazikora nabi. Minisiteri zibishinzwe zirateganya uburyo ibyo byakosoka;

· Ku kibazo cyo kumenya ijanisha ry’abanyeshuri batsinda ibizamini bikoreshwa mu gihe cyo gutanga akazi, hasubijwe ko abenshi mu bakozi bari mu butegetsi bwite bwa Leta ari abakoze ibizamini kandi babitsindiye kuva ku manota 70% kuzamura kuko munsi y’ayo manota umukozi afatwa nk’aho yatsinzwe. Ikindi ni uko ibizamini bitangwa byibanda ku buzima bw’igihugu muri rusange no ku mwihariko w’akazi ukora ikizamini agomba kuzakora. Abandi bagenda bakora hirya no hino mu bigo bya Leta no mu byigenga.

· Ku kibazo cyo kumenya impamvu réformes zatesheje agaciro abantu bize hambere n’abafite uburambe mu kazi bafite impamyabumenyi za A2 na A3 (les laborantins de Rwasave, CSR, Rwandatel etc) kandi ko bigenda bigaragara ko no ku zitangiye vuba A1 (les agronomes et vétérnaires bo mu Mirenge) nabyo ariko bimeze, hasubijwe ko job profile ku Mirenge yasubiwemo kuko Minisiteri yasanze abafite A1 muri Agronomie bakenewe. Naho abakora muri laboratoire, hifujwe ko nabo baba bafite impamyabumenyi ya A1 abafite A2 bakaba ababunganira;

· Ku kibazo cyo kumenya ingamba zafashwe ku kibazo cy’imishahara itandukanye mu nzego za Leta itera abakozi bamwe guhora bimuka bava hamwe bajya ahandi (hari abava muri Université bajya muri za Minisiteri cyangwa mu bigo binyuranye, n’abava mu bigo bajya mu bindi), hasubijwe ko ku byerekeranye n’abarimu, uburyo (critères) bukurikizwa kugira ngo bazamurwe mu ntera buhari, gusa ikibazo hari ubwo badakora ubushakashatsi, rimwe na rimwe inzego zibishinzwe ntizibibutse, ariko bigomba kuganirwaho kugira ngo bikosorwe. Ku byerekeranye n’abakozi bandi, hakwiye kujyaho uburyo ababishinzwe babiganiraho hagafatwa umwanzuro ukwiye kuri icyo kibazo;

· Ku kibazo cyo kumenya uko politiki yo gukoresha abanyamahanga cyane cyane uburyo bashakwa, uburyo bahembwa n’aho babaha “contrats” z’umwaka umwe gusa, hasubijwe ko abanyamahanga bakenewe mu gihugu kandi ko Leta igomba kubafata neza kugira ngo baze ari benshi. Ikindi ni uko abanyamahanga bashoboye ari bake ugereranyije n’abanyarwanda. Leta yatangiye gutegura umushinga wa “salary policy” y’abanyarwanda n’abanyamahanga uzashyirwa ahagaragara mu kwezi kwa 3 k’umwaka w’2010;

· Ku kibazo cyo kumenya uburyo MIFOTRA ikorana na MINEDUC na za Higher education institutions mu gutegura curricula zigishwa kugira ngo zihuzwe n’isoko ry’umurimo, hasubijwe ko hari imikoranire myiza, kandi ko Curricula zikorwa ku bufatanye bw’inzego zose bireba;

· Ku kibazo cyo kumenya ingamba zafashwe ku kibazo cyo gukoresha ibizamini byo gutanga akazi bikerereza abagakeneye n’aho bagomba gukora, hasubijwe ko byatinzwaga n’uko Komisiyo y’Abakozi ba Leta ariyo yari ifite ububasha bwo gutanga no gukosora ibizamini ku bakozi bo mu gihugu hose, ubu bikaba byarahindutse. Hatanzwe amabwiriza ko ikigo gifite uburenganzira bwo gutanga no gukosora ibizamini ariko Minisiteri ifite abakozi ba Leta mu nshingano zayo na Komisiyo y’Abakozi ba Leta bakabimenyeshwa;

·  Ku kibazo cyo kumenya igiteganyirijwe abakozi bahabwa akazi na MIFOTRA abayobozi babo bakabahindurira imirimo kuko batumvikana, hasubijwe ko MIFOTRA itigeze imenya icyo kibazo, ariko ko bigomba gukurikiranwa hakamenyekana impamvu;

· Ku kibazo cyo kumenya uburyo imishahara igenwa (abafite impamyabumenyi zimwe badahembwa kimwe, index zitangana ku bafite impamyabumenyi zingana, imishahara itangana ku bari mu mijyi n’abari mu byaro, n’abakozi bava mu bigo bya Leta bajya mu bindi kubera imishahara itangana), hasubijwe ko MIFOTRA yatangiye gutegura umushinga w’imishahara hakurikijwe uko ibigo bigenda birutanwa, umushinga uzaba washyizwe ahagaragara bitarenze mu kwezi kwa Werurwe 2010;

· Ku kibazo cyo kumenya impamvu abakozi ba Leta batagihabwa “côtes”, hasubijwe ko iteka rigena uburyo côtes zitangwa ryari ritaremezwa, ariko ubu ryaremejwe kandi rizashyira mu bikorwa ibiriteganywamo bijyanye n’uko umukozi uzaba yabonye kuva ku manota 80% kuzamura azongererwa 5% by’umushahara, uwagize hagati ya 70% na 80 akongererwa 3% by’umushahara we naho uwagize munsi ya 70% ntagire icyo yongererwa kuko azaba yagaragaje ubushobozi buke mu kazi. Hazakorwa kandi rappel kuva mu mwaka wa 2006 kugeza mu wa 2008;

· Ku kibazo cyo kumenya igiteganywa kugira ngo abantu basohoka mu Mashuri Makuru bafite ikibazo cya skills zidahagije gikemuke, hasubiijwe ko bamwe boherezwa kwiga hanze abandi bakigira mu gihugu mu mirimo yabo bakora babifashijwemo n’abakoresha;

· Ku kibazo cyo kumenya igikorwa kugira ngo harebwe niba koko impamyabumenyi abantu berekana basaba akazi atari impimbano, hasubijwe ko Minisiteri ikorana n’amashuri makuru abo bantu bavuga ko bizemo, ariko kugeza ubu bikorwa ku barimu gusa. Hari gahunda yo kubikora no ku bandi bakozi ba Leta bose. Hifujwe ko hajyaho ingaga (ordre) ku nzego (domaines) zose kugira ngo nazo zijye zifasha muri icyo gikorwa;

· Ku kibazo cyo kumenya impamvu MIFOTRA itakomeje kwishyurira abanyeshuri basezerewe nk’uko byari mu masezerano, hasubijwe ko Inama y’Abaminisitiri ariyo yemeje ko abanyeshuri bose bafatwa kimwe, bityo ibirarane byose byoherezwa muri SFAR, ariko MINECOFIN kugeza ubu iremera kwishyura ibirarane byo mu mashuri yigenga gusa naho ibyo mu mashuri ya Leta yafashe icyemezo cyo kutabyishyura kuko Leta iyatangamo imfashanyo nyinshi;

· Ku kibazo cyo kumenya ingamba Leta ifite ku banyeshuri bajya muri “stage” ibigo bagiyeho bikabima “les données” kandi zigomba kubafasha muri iyo stage, hasubijwe ko mu nama MIFOTRA igirana n’ibigo byigenga hazarebwa uburyo icyo kibazo kizaganirwaho;

· Ku kibazo cyo kumenya impamvu “statut particulier” iteganyijwe mu itegeko rigenga amashuri makuru idashyirwaho, hasubijwe ko byatewe n’uko umushinga w’iyo statut yavugaga abarimu bo mu mashuri makuru gusa kandi bahuje ikibazo n’abandi bo mu mashuri abanza n’ayisumbuye. Byatinze hongerwamo ibyo bitekerezo;
· Ku kibazo cyo kumenya impamvu abakozi ba Leta badahabwa amahugurwa, hasubijwe ko iyo umwaka utangiye MIFOTRA yandikira ibigo bya Leta byose kugira ngo bikore lisiti y’abakozi bagomba guhabwa amahugurwa, ariko ko hari bamwe batabyohereza;

· Ku kibazo cyo kumenya niba amasomo atangwa mu mashuri makuru asubiza ibibazo by’iterambere ry’igihugu, hasubijwe ko imyigishirize isubiza ibyo bibazo kuko abanyeshuri basohoka mu mashuri makuru aribo bavamo abakozi b’iguhugu;

· Ku kibazo cyo kumenya ijanisha ryavuye muri “skills audit” yakozwe, hasubijwe ko basanze abafite “qualification” ari 60% mu nzego z’ubutegetsi bwite bwa Leta, naho mu bigo byigenga ni 50%.

Perezida wa Komisiyo yasoje inama ashimira abayitabiriye bose. 

Inama yatangiye saa cyenda isoza saa kumi n’ebyiri

III.3.42 URUGAGA RW’ABIKORERA

Nyuma y’ijambo ry’ikaze ryatanzwe n’ushinzwe Capacty Building mu rugaga rw’abikorera, Perezida wa Komisiyo Idasanzwe yahawe ijambo aboneraho umwanya wo kumenyesha abagize urugaga rw’abikorera ko abagize Komisiyo Idasanzwe bifuje kuganira n’abahagarariye urugaga rw’abikorera kugira ngo bamenye ibibazo bahura n’abyo mu rwego rwo guteza imbere umurimo w’abikorera.

Mu ijambo rye Madamu RWIGAMBA Molly ushinzwe Capacity Building yagaragaje ko ikibazo gikomeye u Rwanda rufite ari ukutagira abatekinisiye mu mirimo inyuranye (mu mahoteri, mu nganda ziciriritse, mu bukerarugendo n’ahandi),  kuko usanga hakoramo abanyamahanga biganjemo cyane cyane abava mu bihugu byo mu karere turimo (Kenya, Uganda, RDC…).

Yakomeje avuga ko ibyo biterwa n’uko abategura amasomo batagisha inama urugaga rw’abikorera kugira ngo barebere hamwe ibyo Igihugu gikeneye.

Ikindi cyagaragajwe ni ikibazo cy’uko igihe duhanganye n’ikibazo cya competion mu Karere turimo kandi u Rwanda bizwi neza ko rufite intego y’uko mu mwaka wa 2020 ruzaba rugeze ahantu hashimishije rwagombye no kumenya kongera ubumenyi bw’abo ruzakoresha.

Madamu RWIGAMBA Molly yarangije ijambo avuga ko umuti w’iki kibazo ni uko Urugaga rw’abikorera rwagombye kugira uruhare rugaragara muri skills development y’uburezi kugira ngo hatangwe ibitekerezo ku bijyanye n’ibyo Igihugu gikeneye cyane cyane ku birebana n’ubumenyingiro.

Nyuma y’ijambo ry’abahagarariye FSP, hakurikiyeho ibibazo by’Abadepite, bisubizwa muri aya magambo:

Ku kibazo cyo kumenya ingamba bafite zo guhangana n’ikibazo cy’ubumenyingiro bukiri hasi mu Rwanda, hasubijwe ko hagomba mbere na mbere politiki yo guhindura gahunda z’uburezi, Abanyarwanda bakigishwa hashingiwe bu bikenewe kandi izo gahunda zigahera mu mashuri abanza abana bakazamukana ubwo bumenyi.

Ikindi ni uko hagomba ingamba zikomeye zo guhindura imyumvire y’Abanyarwanda kuko kugeza ubu bumva ko abiga imyuga ari ababa babuze uko bagira, ari nayo mpamvu n’abakoresha babahemba nabi.

Ku kibazo cyo kumenya niba urugaga ruhugura abarangije amashuri, hasubijwe ko bibanda gusa kubarangije A2 nko mu bwubatsi, mu bijyanye no gukora mu mahoteri, mu bukerarugendo bakabahugura uko bakora kuko akenshi usanga nta bumenyi baba bafite mu bijyanye no kwihangira imirimo. Ikindi babafasha ni ugutegura za business plan kuburyo abazanye iziteguye neza hari n’uburyo babaha inguzanyo yo gutangira imirimo.

Ku kibazo cy’uko abanyenganda batita ku banyeshuri bari muri stage, hasubijwe ko ari ikibazo koko, ariko nacyo kijyanye na ya myumvire ikiri hasi.

Ku kibazo cyo kumenya uko abagore bahagaze mu rugaga rw’abikorera, hasubijwe ko mu rugaga rw’abikorera umubare w’abagore ukirihasi cyane kuko batangira za business ariko nko mu myaka itarenze ibiri ugasanga bavuyemo. Cyakora mu rwego ruciriritse ho usanga harimo abagore benshi, bityo hakaba hari gahunda yo gukomeza gufasha abo mu rwego rwo hasi gukora imishinga.

Ku kibazo cyo kumenya niba Abanyarwanda nabo biteguye kujya gukorera muri EAC kuko ubu usanga abava mu bihugu bigize EAC buzuye mu Rwanda, hasubijwe ko kuba Abanyarwanda batajyayo biterwa ahanini n’uko muri ibyo bihugu bataritegura kubakira. Urugero rwatanzwe ni uko nk’ubu umunyarwanda atajya muri Kenya ngo afungureyo ka kiyosike ngo bamwemerere. Kuri iki kibazo uhagarariye urugaga rw’abaikorera yarangije avuga ko hagomba kuba imishyikirano ku rwego rwa politiki hakanakangurirwa ubworoherane mu baturage. Ikindi ni uko bafite icyizere ko isoko rihuza ibihugu bya EAC nirimara gutangira icyo kibazo kizakemuka.

Ku kibazo cyo kumenya niba  impamvu Abanyarwanda batajya mu mirimo y’ubwubatsi ari ukutabishaka cyangwa kutabimenya, hasubijwe ko ahanini biterwa n’imyumvire yo gusuzuguura imyuga.

Ibyifuzo

Nyuma y’ibisubizo ku bibazo byari byabajijwe n’Abadepite, uhagarariye Urugaga rw’Abikorera yatanze ibyifuzo bikurikira:

1. FSP yagombye kugira uruhare mu itegurwa rya skills development z’amasomo kuko iri mu bazi neza ibikenewe mu Gihugu cyane cyane ku bijyanye n’ubumenyingiro;

2. FSP yifuza ko nayo yajya ihabwa kuri za bourses cyane cyane iziba zatanzwe n’ibihugu by’inshuti kuko zikunze guhabwa abo muri Leta gusa, bityo bigasa no kubaheza.

Inama yatangiye saa tatu (9h00) irangira saa saba n’igice (13h30).

III.3.43 URUGAGA RW‘ABAVOKA MU RWANDA

Nubwo abagize Komisiyo idasanzwe batari barateganyije gusura Urugaga rw’Abavoka mu Rwanda, nyuma yo gusura amashuri makuru, byabaye ngombwa ko barushyira kuri gahunda y’ibigo bagomba gusura kugira ngo babone amakuru ahagije ajyanye n’uko abanyeshuri barangije Kaminuza binjira mu mwuga w’ubwavoka.
Nyuma y’ijambo ry’Umuyobozi  w’ishami ry’amahugurwa m’Urugaga rw’Abavoka mu Rwanda Maître HAGUMA Jean  aha ikaze abagize Komisiyo idasanzwe, hakurikiyeho ijambo rya Maître HAGUMA Jean wa Komisiyo idasanzwe mu rwego rwo kumenyesha abahagarariye Urugaga rw’Abavoka mu Rwanda impamvu baje kubasura.
Nyuma y’imbo rya  Perezida wa Komisiyo Idasanzwe,  hakurikiyeho ijambo rya Maître HAGUMA Jean, agaragaza mu ncamake ibisabwa bikurikira kugira ngo umuntu yinjire mu mwuga w’ubu avoka:

· Kugira impamyabumenyi ya  A0 mu mategeko;

· Kuba Umunyarwanda;

· Kuba umunyamahanga ukomoka mu bihugu bifitanye amasezerano n’ u Rwanda;

· Gukora ikizamini (oral et écrit).

· Gukora  stage y’imyaka 2 kandi muri icyo igihe akaba yimenyereza kuburana. Nyuma y’imyaka 2 ya stage hasuzumwa ibi bikurikira:

· Gukora ikizamini  cya CAPA (Certificat d’aptitude professionnelle à l’exercice du métier d’avocat);

· Gusuzuma raporo y’uwamuherekeje muri stage;

· Gusuzuma raporo ya BCD (Bureau de Concertation et de Défense).

Iyo yatsinze CAPA n’izo raporo zombi zikagaragaza ko yakoze neza, yemererwa kujya ku rutonde rw’Abavoka. Iyo atatsinze, yongererwa igihe cy’umwaka umwe yongera gutsindwa agahabwa icyemezo cy’uko adashobora kuba umu avoka.

Nyuma y’ijambo rya  Maîte HAGUMA Jean, hakurikiyeho ibibazo by’Abadepite bisubizwa muria ya magambo:

Ku kibazo cyo kumenya uko babona qualité y’abanyeshuri barangije, hasubijwe ko qualité  itari nziza.

Ku kibazo cyo kumenya impamvu z’iyo qualité mbi, hasubijwe ko biterwa n’ibintu byinshi nk’abarimu bakunze guhindagurika, ubwinshi bw’amasomo ahabwa umwarimu, abanyeshuri badafite ubumenyi buhagije kuva mu mashuri abanza n’ayisumbuye, cursus y’abarimu idasobanutse n’ibindi.

Ku kibazo cyo kumenya  imikoranire y’Urugaga rw’Abavoka n’ikigo cyigisha iby’amategeko kiri i Nyanza, hasubijwe ko bakorana neza kandi na  Batonier ni umwe mu bagize Inama y’Ubuyobozi y’icyo kigo.

Ku kibazo cyo kumenya abagomba kunyura mu kigo cy’igisha iby’amategeko kiri i Nyanza n’abasonerwa kutakinyuramo, hasubijwe ko itegeko riteganya ko urangije Kaminuza wese mu bijyanye n’amategeko agomba, mbere yo gutangira akazi guhugurirwa ibijyanye na “développement et pratique du droit”.

Ku kibazo cyo kumenya impamvu bemerera abarangije Kaminuza kwinjira mu Rugaga rw’Abavoka kandi bizwi ko bafite ubumenyi budahagije, hasubijwe ko umuti ari ugukomeza kubigisha no kubahugura.

Ku kibazo cyo kumenya ingamba bafite zo guhangana n’ubujura (fraude) bw’impamyabumenyi zitangirwa mu bindi bihugu kuko hari abaza bavuga ko ari abavoka kandi atari bo, hasubijwe ko ingaga zose ku Isi zifitanye umubano ku buryo aho umuntu yava hose baba bafite uko bamumenya.

Ku kibazo cyo kumenya ingamba bafite zo guhangana n’isoko ry’akazi muri EAC, hasubijwe ko u Rwanda rwafunguye amarembo yarwo igisagaye ni ugukora “harmonisation” ku mategeko rusange ajyanye n’umwuga w’ubwavoka. Ikindi cyagaragajwe ni uko muri urwo rwego rwa “intégration” bamaze igihe bazenguruka mu bihugu bigize EAC bareba uko bakora.

Inama yatangiye saa munani (14h00) irangira saa kumi (16h00).

III.3.44 URUGAGA RW’ABAGANGA

Nyuma yo kubonana n’abahagarariye Urugaga rw’Abavoka, abagize Komisiyo idasanzwe basuye Urugaga rw’Abaganga bakirwa na Dr GAKWAYA Innocent, Perezida w’Urugaga wagaragaje mu ncamake ko  Urugaga rw’Abaganga rushinzwe gucunga no gutunganya imikorere y’abaganga bakorera mu Rwanda. Yakomeje agaragaza ko mbere yo kwinjira mu mwuga w’ubuvuzi ugomba kuba ufite dosiye yasuzumwe kandi ikemezwa n’inzego zibishinzwe.

Perezida w’Urugaga rw’abaganga yakomeje ijambo rye  avuga ko kubera uburemere bw’akazi bakora bafite n’ubushobozi bwo guhana abaganga bitwaye nabi cyangwa batubahirije inshingano zabo. Mu bihano batanga harimo nko kugaya, guhagarika by’agateganyo no guhagarika burundu umuganga mu Rwanda.

Perezida w’Urugaga rw’abaganga mu Rwanda yagarangije avuga ko hari icyizere cy’uko  ibintu bigenda bihinduka kubera ko kuva aho hashyiriweho Urugaga hatangiye guhinduka ibintu byinshi.

Nyuma y’ijambo rya Dr GAKWAYA Innocent hakurikiyeho ibibazo by’Abadepite bisubizwa muri aya magambo:

Ku kibazo cyo kumenya uko urugagarw’abaganga rubona qualité y’abanyeshuri barangiza muri za Facultés za Médecine, hasubijwe ko uretse no muri Médecine Humaine gusa, ubu qualité mu burezi muri rusange itari nziza bitewe ahanini n’abarimu badashoboye.

Ku kibazo cyo kumenya  icyo Urugaga rw’abaganga ruvuga ku mitegurire ya za programu z’amasomo yigishwa muri Facultés za Médecine Humaine  mu Rwanda, hasubijwe  ko  babona ko programu zitegurwa ari nziza, ikibazo ni uko hatarabaho uburyo buhagije bujyanye no gukurikira uko abarimu bazigisha. Ikindi ni uko mu rwego rwo gukemura ikibazo cya qualité mbi, ubu hari gahunda ya intégration muri EAC, aho bagenda basuzuma amasomo atangwa ku buryo aho basanze batujuje ibisabwa bahabwa igihe cyo kuzuza ibyangombwa bitaba ibyo ishuri rigafungwa. 

Ku kibazo cyo kumenya ratio iri hagati y’abaturarwanda n’abaganga, hasubijwe ko kugeza ubu turi kuri ratio y’umuganga umwe  kubaturage ibihumbi mirongo itanu (1/20 000). 

Ku kibazo cyo kumenya impamvu Abanyarwanda bahitamo kwivuriza mu bitaro by’abikorera, hasubijwe ko biterwa n’ibintu byishi harimo nka serivisi nziza, abantu bifite n’ibindi. Ikindi ni uko ukurikije ihame mpuzamahanga bavuga ko umuntu ugiye mu bitaro bya Leta afatwa nk’umurwayi (patient), ariko yajya mu bitaro by’abikorera agafatwa nk’umukriya. Yakomeje avuga ko  ikigaragaza icyo kibazo ni uko muri iki gihe RAMA yishyura ibitaro by’abikorera amafaranga yikubye kabiri ayo yishyura mu bitaro bya Leta.

Ku kibazo cyo kumenya ingamba bafite zo kurwanya magendu muri za Diplomes zo hanze, hasubijwe ko iyo aje avuga ko ari umuganga, uretse Diplome ye yerekana agomba kugaragaza aho yakoreraga ndetse n’icyemezo cy’ubudakemwa. 

Inama yatangiye saa kumi (16h00) irangira saa kumi n’ebyiri (18h00).

AYINKAMIYE Spéciose

GICONDO Jérôme

Commettee clercks

MUDIDI Emmanuel

Visi-Perezida wa Komisiyo Idasanzwe

BAZATOHA Adolphe

Perezida wa Komisiyo Idasanzwe

